
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 15 
 

ᓇᒡᒐᔾᔭᐅ, ᒫᑦᓯ 26, 2007 
 

ᖁᑉᐱᕐᓂᓖᑦ 880ᒥᑦ 979ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ 

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ    

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ  

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 26, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐱᒋᐊᕈᑎᖃᕐᓂᐊᕋᑦᑕ ᑐᒃᓯᐊᓂᕐᒥᒃ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᓪᓗᒥ ᑲᑎᔪᓐᓇᕐᓂᐊᕐᓕᕐᒥᒐᑦᑕ. ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒎᖅᑐᖃᓐᖏᑦᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐱᔪᓐᓇᐅᑎᒐ 
ᐊᑐᕈᒪᒐᒃᑯ. ᖁᔭᓐᓇᒦᒃ. 
  
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᓇᓗᓇᐃᖅᓯᑲᐃᓐᓇᕈᕕᑦ ᓇᓕᐊᓐᓂᒃ ᒪᓕᒐᑦᑕ ᐃᓗᐊᓂᒃ 
ᓇᓗᓇᐃᖅᓯᔾᔪᑎᖃᕐᓂᐊᕐᒪᖔᖅᐱᑦ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᖅᐳᑦ ᑖᓐᓇ ᐃᓚᖓᓃᑦᑐᖅ 20. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔩᑦ. ᒥᔅ ᐊᒡᓘᒃᑳᖅ, ᒫᓐᓇᐅᔪᖅ ᑖᒃᑯᐊ ᐊᑐᐊᒐᐃᑦ ᒪᓕᒡᓗᒋᑦ, 20(2), ᑕᐃᒪ 
ᖃᐅᔨᒃᑲᐃᒋᐊᖃᖅᑐᑎᑦ ᐃᑲᕐᕋᓕᒫᒧᑦ ᐱᔪᓐᓇᐅᑎᓐᓂᒃ ᓂᓪᓕᐅᑎᖃᓚᐅᖏᓐᓂᕐᓂ. ᑕᐃᒪ ᑖᓐᓇ ᒪᓕᒃᖢᒍ, ᑖᒃᑯᐊ 
ᐱᔪᓐᓇᐅᑎᒋᔪᒪᔭᐃᑦ ᑖᓐᓇ ᑲᔪᓯᑎᒍᓐᓇᖏᑕᕋ. ᖁᔭᓐᓇᒦᒃ.  
 
(ᑐᓵᔨ ᓄᖃᖅᑐᖅ) ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᑕᖃᖏᑉᐸᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᐃᑲᔫᓯᐊᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 044 - 2(4): ᐊᖓᔪᖅᑳ ᑕᐃᕕᑦ ᓯᒪᐃᓚᒃ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐊᒻᒪᓗ ᐅᓐᓄᓴᒃᑯᑦ, ᐅᖃᖅᑏ. ᑕᐃᒪ ᐃᒪᓐᓇ ᐅᖃᐅᓯᖃᕈᒪᔪᖓ 
ᑲᑎᒪᔨᐅᔪᖅ ᒥᓂᔅᑕ ᑕᐃᕕᑦ ᓯᒪᐃᓚᒃ, ᑕᕝᕙᓃᔾᔮᖏᑦᑐᖅ ᐅᓪᓗᒥ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ 
ᐊᒡᓘᒃᑲᖅ. 

ᐊᖓᔪᖅᑳᑉ ᐅᖃᐅᓯᖓ 045 - 2(4): ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᑦ ᖃᐅᔨᓴᐃᓂᖅ ᐱᑕᖃᖅᑕᐃᓕᑎᑦᑎᓂᖅ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑲᖅᑏ. ᑐᓴᕐᑎᔅᓯᒍᒪᔪᖓ ᑲᑎᒪᔨᐅᔪᓂᒃ ᑕᕝᕙᓂ ᓄᓇᕗᑦ 
ᒐᕙᒪᒃᑯᓐᓄᑦ ᖃᓄᐃᓕᐅᖅᓯᒪᒻᒪᖓᑖ. ᓴᐳᔾᔨᓂᕐᒥᒃ ᐃᓕᓐᓂᐊᖅᑎᔅᓯᓂᕐᒥᓪᓗ, ᐃᒥᐊᓗᖕᒧᑦ ᐊᑦᑐᖅᑕᐅᓯᒪᔪᓂᒃ 
ᓇᔾᔨᐊᕆᔭᐅᓪᓗᑎᒃ.  
 
ᑕᐃᒪ ᑲᑎᒪᒋᐊᓕᓵᖅᑎᓪᓗᒋᑦ ᑲᑎᒪᔭᖅᑐᓚᐅᕋᒪ ᑲᓇᑕᒥ ᓄᓇᑦᓯᐊᕐᒥᓗ ᑕᐃᒪᓐᓇᐃᑐᑦ ᐃᒥᐊᓗᖕᒧᑦ 
ᐊᑦᑐᖅᑕᐅᓯᒪᔪᑦ ᐊᑲᐅᓐᖏᓕᐊᕈᑎᖃᖃᑦᑕᕐᓂᖏᑦ ᓯᖓᐃᒋᔭᐅᓗᑎᒃ. ᑕᒪᓐᓇ ᒐᕙᒪᒃᑯᓐᓂᑦ ᓇᓂᑐᐃᓐᓇᖅ 
ᐊᒻᒪᓗᑦᑕᐅᖅ ᓄᓇᕘᒥ ᑖᓐᓇ ᐋᖅᑭᒃᓱᐃᖕᒪᑕ ᖃᐅᔨᓴᕐᒪᑕᓗ. ᐊᒻᒪᓗ ᑖᒃᑯᐊ ᐃᓕᖅᑯᓯᒃᑎᓐᓄᑦ ᒪᓕᒃᑐᓂᒃ 
ᑕᐃᒪᓐᓇ ᐃᓕᓐᓂᐊᕐᑎᑦᓯᒍᑎᖃᖃᑦᑕᕐᓂᐊᕋᑦᑕ. 
 
ᑲᒪᒋᒋᔭᖃᖃᑦᑕᕐᓗᑕᓗ ᐃᓄᓕᕆᔨᓗᒃᑯᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ ᑕᐃᒪᓐᓇᐃᒃᑐᒥᒃ ᐸᕐᓇᐅᑎᖃᓕᕐᒪᑕ 
ᖃᐅᔨᓴᕐᓂᕐᒧᑦ. ᑕᐃᒪ ᐱᓕᕆᐊᕆᔭᐅᓯᒪᕙᒌᖅᑐᓂᒃ ᐱᕙᓪᓕᐊᑎᔅᓯᑲᓐᓂᕈᒪᒐᑦᑕ ᒐᕙᒪᒃᑯᓂᐅᖏᑐᓪᓗ ᕼᐊᒻᓚᒃᑯᑦ, 
ᓄᓇᓕᖕᓂᓗ ᐃᑲᔪᖅᑎᒋᔭᐅᔪᓂᒃ ᑕᒪᓐᓇ ᓴᐳᔾᔭᐅᔾᔪᓐᓇᖁᓪᓗᒍ ᐃᒥᐊᓗᖕᓄᑦ ᐊᑦᑐᖅᑕᐅᓯᒪᔪᑦ ᓯᖓᐃᒋᔭᐅᓪᓗᑎᒃ.  
 
ᒪᕐᕉᓐᓂᒃ ᐃᓕᓐᓂᐊᕈᑎᖃᓚᐅᕐᓯᒪᒐᑦᑕ ᑖᓐᓇ ᐱᓕᕆᔨᓪᓚᕇᑦ ᐃᓕᑕᕆᔭᐅᓚᐅᕐᒪᑕ ᐊᒻᒪ ᑕᐃᒪᓐᓇ ᓂᐊᖁᒃᑯᑦ 
ᑎᒥᒥᒍᓪᓗ ᐃᓱᐃᓪᓕᐅᕈᑎᖃᖃᑦᑕᕐᓂᖏᓐᓄᑦ ᐃᒥᐊᓗᓐᓄᑦ ᐊᑦᑐᖅᑕᐅᓯᒪᔪᑦ ᓯᖓᐃᒋᔭᐅᓪᓗᑎᒃ. 
ᐃᑲᔪᖅᑕᐅᔪᓐᓇᖁᓪᓗᒋᓪᓗ ᑕᒪᒃᑯᐊ ᓲᕐᓗ ᐃᒥᐊᓗᖃᑦᑕᖁᓐᖏᓪᓗᒋᑦ ᓇᖕᒥᓂᕐᓗ ᓄᓇᒥᓐᓂ 
ᐱᓕᕆᐊᖃᕈᓐᓇᖁᓪᓗᒋᑦ. 
 
ᑕᐃᒪᓐᓇ ᓴᖅᑲᕐᒥᐅᑕᖅᑖᑦᑎᑦᑎᓚᐅᕋᑦᑕ ᓇᓗᓇᐃᒃᑯᑕᖅᑖᖅᑐᑕᓗ ᑕᒪᒃᑯᐊ ᐊᕐᓇᐃᑦ ᓯᖓᐃᒍᑎᒃ 
ᐃᒥᐊᓗᖃᑦᑕᖁᓐᖏᖦᖢᒋᑦ ᑖᒃᑯᐊ ᐃᒻᒪᓇ ᑎᑎᕋᐅᔭᕐᑎᔅᓯᓚᐅᕋᑦᑕ ᐊᑭᐊᒥᐅᑕᐅᔪᒃᓴᒥᒃ ᐊᕐᕌᒍᒥ 2007-ᒥ 
ᐊᔾᔨᖏᓪᓗ ᑖᒃᑯᐊ ᓴᖅᑭᑎᓚᐅᕐᑕᒃᑲ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
 
ᐅᖃᖅᑏ, ᑕᐃᒪ ᖃᐅᔨᒃᑲᐃᒍᒪᔪᖓ ᐱᐊᓂᖕᓂᐊᓕᕐᓗᖓ ᑕᒪᓐᓇ ᐱᓕᕆᐊᕆᔭᐅᒍᓐᓇᕋᔭᓐᖏᒻᒪᑦ ᑖᒃᑯᐊ 
ᐱᑕᖃᓐᖏᒃᐸᑕ Winnie Banfield, ᑖᓐᓇ ᐃᓕᓐᓂᐊᕐᑎᑦᓯᔨᐅᔪᖅ ᐃᒥᐊᓗᖕᒧᑦ ᐋᖅᑭᒃᑕᐅ- ᐊᑦᑐᖅᑕᐅᓯᒪᔪᓂᒃ 
ᐊᑲᐅᓐᖏᓕᐅᕈᑎᖃᖃᑦᑕᕐᑐᓂᒃ ᓯᖓᐃᒋᔭᐅᓪᓗᑎᒃ. ᐊᒻᒪᓗᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᖕᓂ 
ᐊᒻᒪᓗ ᐅᐃᕆᓴᐅᑎᓂᒃ ᑲᒪᔨᐅᖃᑦᑕᖅᑐᑦ. ᑕᐃᒪ ᖁᔭᓐᓇᒦᕈᒪᕙᒃᑲ ᑖᒃᑯᐊ ᐃᓕᔅᓯᓗ ᑲᑎᒪᔨᐅᔪᓯ 
ᖁᔭᓐᓇᒦᖅᑲᑎᒋᒍᒪᕙᑦᓯ ᓄᓇᕗᒥᐊᓕᒫᓂᒃ ᑕᐃᒪᐃᑦᑐᓕᕆᖃᑦᑕᕐᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ.  
 
ᐊᖓᔪᖅᑳᑉ ᐅᖃᐅᓯᖓ 046 - 2(4): ᑲᑉᐱᐊᓇᖏᑐᒥᒃ ᖁᕕᐊᓇᖅᑐᓂᓪᓗ ᐃᓕᓐᓂᐊᕐᕕᖃᕐᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑲᖅᑏ. ᐱᔅᓯᐊᖃᑦᑕᖏᓐᓂᒃ ᑕᒪᓐᓇ ᐱᒻᒪᕆᐅᖕᒪᑦ ᐊᒻᒪᓗᑦᑕᐅᖅ 
ᑕᐃᒪᓐᓇ ᐃᓕᓐᓂᐊᕐᕕᖕᒥ ᐊᑲᐅᓐᖏᓕᐅᕈᑎᒋᔭᐅᒍᓐᓇᖅᖢᓂ ᓄᓇᓕᖕᓂᓗ. ᒫᓐᓇᓵᖑᓚᐅᖅᑐᒥᒃ ᑖᒃᑯᐊ 
ᒥᓂᔅᑕᐃᑦ ᑲᑎᒪᓚᐅᕐᑎᓪᓗᒋᑦ ᑲᓇᑕᒥ, ᑕᒪᓐᓇ ᐱᔅᓯᐊᖃᑦᑕᖏᓐᓂᒃ ᐃᓕᓐᓂᐊᕐᕕᖕᒥ ᐅᖃᐅᓯᕆᔭᐅᓚᐅᕐᓯᒪᖕᒪᑦ  

ᐊᑯᓂᒻᒪᕆᒃ ᐅᖃᐅᓯᖃᖅᑎᓪᓗᑕ ᐃᓚᐅᓚᐅᕐᓯᒪᒐᒪ ᒥᓂᔅᑕᐅᖃᑎᒋᔭᕋᓄᑦ. ᑕᕝᕙᓂ ᐃᓕᓐᓂᐊᕐᕕᖕᒥ 
ᐱᔅᓯᐊᖃᑦᑕᖏᓐᓂᖅ ᐱᕋᔭᖃᑦᑕᕐᓂᖅ ᐱᔾᔪᑎᒋᓪᓗᒍ.  
 
ᑕᒪᐃᓐᓇᐃᑦᑐᑦ ᐃᓕᓐᓂᐊᕐᕕᖕᒥ ᑕᒪᓐᓇ ᑲᒪᒋᔭᐅᒋᐊᖃᕐᒪᑦ ᐊᒻᒪᓗ ᐋᖅᑭᓱᕐᑕᐅᓗᓂ ᓲᕐᓗ ᐃᓕᓐᓂᐊᖅᑐᓄᑦ 
ᐃᓕᓴᐃᔨᓄᓪᓗ ᐃᓕᓐᓂᐊᑎᑦᓯᕗᑦ ᑕᐃᒪᓐᓇ ᐱᔅᓯᐊᕆᐊᖃᓐᓂᐊᕐᒧᑦ ᐱᓕᕆᐊᖃᕐᒪᑕ ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ 
ᐃᓕᓐᓂᐊᖅᑐᑦ ᐃᓚᒌᓪᓗ ᐃᖅᑲᓇᐃᔭᕐᑎᓪᓗ. 
 
ᐅᖃᖅᑏ, ᐃᓕᓐᓂᐊᕐᕕᒃᐳᑦ ᑕᐃᒪᓐᓇ ᐃᑲᔪᖅᑐᐃᖃᑦᑕᕐᒪᑕ ᑕᒪᒃᑯᐊ ᐃᓕᓐᓂᐊᖅᑐᑦ 
ᖃᓄᐃᓕᐅᕈᑎᒋᒋᐊᖅᑕᖏᓐᓂᒃ ᐃᓱᒪᒥᒍᑦ ᐃᓅᓯᕐᒧᓪᓗ ᐊᑲᐅᓐᖏᓕᐅᕈᑎᖃᕌᖓᑕ ᐃᓕᓐᓂᐊᖅᑎᑦᓯᖃᕐᑕᕐᖢᑕᓗ 
ᖃᓄᖅ ᐋᓐᓂᐊᕐᓇᖏᑦᑐᒃᑯᑦ ᐱᖃᑎᒌᒃᓯᐊᕆᐊᖃᓐᓂᕐᒧᑦ ᐃᒪᓐᓇᑦᑕᐅᖅ ᑕᐃᒪᓐᓇ ᖃᓄᐃᑦᑑᒐᓗᐊᖅᐸᑦ, ᓲᕐᓗ 
ᐃᓅᒐᓗᐊᖅᐸᑦ, ᖃᓪᓗᓈᖑᒐᓗᐊᖅᐸᑦ ᐱᔪᓐᓇᕋᓗᐊᖅᐸᑦ  
 
ᑕᒪᓐᓇ ᐱᒋᐊᒃᑲᓐᓂᕈᑎᖃᕈᓐᓇᖅᐳᖅ ᐊᖓᔪᖅᑳᕆᔭᐅᔪᑦ ᑲᑐᔾᔨᖃᑎᒌᒋᔭᐅᔪᓪᓗ ᓄᓇᓕᖕᓂᒥᐅᑕᐅᔪᓪᓗ 
ᐱᓕᕆᖃᑎᒌᔭᐅᑦᓯᐊᕐᓗᑎᒃ. ᐅᓗᕆᐊᓇᖏᑦᑐᒥ ᑕᐃᒪᓐᓇ ᐃᓕᓐᓂᐊᕐᓯᐊᖁᓪᓗᒋᑦ ᓱᕈᓰᑦ. 
 
ᐃᓕᓐᓂᐊᕐᑐᓕᕆᓂᕐᒧᑦ ᑲᑎᒪᔨᒋᔭᐅᔪᑦ ᓄᓇᓕᖕᓂ ᑕᒪᒃᑯᓂᖓ ᐱᓕᕆᐊᖃᖅᓯᒪᖕᒪᑕ 
ᖃᓄᐃᓕᐅᕆᐊᖃᓐᓂᖏᓐᓄᓪᓗ ᐃᓕᓴᖅᑐᑦ. ᐊᒻᒪᓗ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᒃᑯᖏᑦ ᑕᐃᒪᓐᓇᐃᑦᑐᓂᒃ 
ᓲᕐᓗ ᐱᓇᓱᐊᕈᓯᓕᒫᖅ ᓲᕐᓗ ᐅᓗᕆᐊᓇᖏᑦᑐᒥ ᐃᓕᓐᓂᐊᖁᓪᓗᒋᑦ ᐱᓕᕆᐊᖃᓚᐅᕐᒪᑕ.  
 
ᑕᒪᓐᓇ ᐱᒻᒪᕆᐅᖕᒪᑦ ᐱᑦᓯᐊᖃᑦᑕᖏᓐᓂᒃ ᐃᓕᓐᓂᐊᕐᕕᖕᒥ ᓄᓇᕗᖕᒥᐅᑕᓂᒡᓗ ᐱᓕᕆᖃᑎᖃᑦᓯᐊᓂᐊᖅᐳᒍᑦ 
ᐅᓗᕆᐊᓇᖏᑦᑐᒥ ᐊᐅᓪᓛᕐᓂᖃᑦᓯᐊᖁᓪᓗᒍ ᐃᓕᓐᓂᐊᕐᓂᖅ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑐᐃ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. 
ᒥᔅᑐ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 2(4): ᓯᕗᓪᓕᖅᐹᖓᑦ ᐊᕐᕌᒍᑕᒫᑦ ᕿᒧᑦᓯᒃᑯᑦ ᓱᑲᓐᓂᑭᓴᐅᑎᓂᖅ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓴᓐᓂᖏᑦᑎᐊᕋᒪ ᐃᖃᐃᒃᑐᑯᓘᔮᓕᖅᑐᖓ ᐃᑉᐸᔅᓴᖅ 
ᐱᓐᖑᐊᕕᔾᔪᐊᓚᐅᖅᑎᓪᓗᑕᓂᑦ.  
 
ᖁᕕᐊᓱᒃᐳᖓ ᐅᓪᓗᒥ, ᐅᖃᖅᑎᑦᑎᔩ ᑖᓐᓇ ᒥᓂᔅᑑᖃᑎᒋᔭᕋ ᑕᐹᖅᔪᒃ ᓇᓗᓇᐃᖅᓯᕌᔪᒻᒪᑦ ᑖᒃᑯᐊ ᐅᐃᕖᑦ 
ᑲᑐᔾᔨᖃᑎᒌᖏᑦ ᐊᕐᕋᒍᓂᒃ ᐊᕙᑎᑦ ᑕᓪᓕᒪᓂᑦ ᓴᖅᑭᔮᕐᓯᒪᓕᕐᖓᑕ ᐊᒻᒪᓗ ᖁᕕᐊᓱᖃᑎᖃᖅᓯᒪᓪᓗᑎᒃ 
ᐅᕙᑦᑎᓐᓂᓕᒫᖅ. ᑖᒃᑯᐊ ᑕᕝᕙ ᖁᕕᐊᓱᑉᐸᓪᓕᐊᓂᖏᓐᓂᒃ ᐊᕙᑎᑦ ᑕᓪᓕᒪᓂᒃ ᓴᖅᑭᔮᖅᓯᒪᓕᕐᓂᖏᓐᓂᒃ ᐅᐃᕖᑦ 
ᑲᑐᔾᔨᖃᒌᖏᑦ ᐊᖏᖃᑎᖃᕈᓐᓇᓚᐅᕐᖓᑕ ᑖᒃᑯᓂᖓ ᒪᔪᖅᑲᓕᒃ ᐊᖑᓇᒧᒃᑏᑦ ᑲᑐᔾᔨᖃᑎᒌᖏᓐᓂᑦ ᑕᒫᓂ 
ᑭᒻᒥᕈᕐᒥᑦ ᑖᔅᓱᒥᖓ ᓯᕗᓪᓕᖅᐹᒥᑦ ᕿᒧᔅᓯᓂᕐᒧᑦ ᓱᒃᑲᓂᑭᓴᐅᑎᓂᕐᒧᑦ ᑕᐃᔭᐅᔪᖅ “Defi” “ᕿᒧᐊᓚᓂᖅ” Quest. 
 
ᐅᖃᖅᑎᑦᑎᔨ ᑖᓐᓇ ᑕᕝᕙ ᑕᑯᒃᓴᐅᑎᑦᑎᑎᐊᖁᖅ ᑖᒃᑯᐊ ᓄᓇᕗᑦᒥᐅᑦ ᐃᖅᑲᓇᐃᔭᖃᑎᒌᒍᓐᓇᑎᐊᕐᖓᑕ, 
ᓴᖅᑭᔮᖅᑎᑦᑎᑎᐊᒃᑲᓐᓂᕋᓱᑦᑐᑎᒃ ᐃᓕᖅᑯᓯᑐᖃᒥᓂᑦ ᐅᖃᐅᓯᒥᓪᓗ. ᑖᒃᑯᐊ ᑕᕝᕙ ᐃᓚᒋᔭᐅᒃᑲᓐᓂᖁᕙᒃᑲ 
ᓄᓇᓕᖃᑎᒃᑲ ᐃᖃᓗᓐᓂ ᐊᒻᒪᓗ  

ᑭᒻᒥᕈᕐᒥᐅᑕᐃᑦ ᑖᒃᑯᓂᖓ ᐃᑲᔪᑦᑎᐊᖁᓪᓗᒋᑦ. ᑖᓐᓇ ᑕᕝᕙ ᑕᑯᒥᓇᑎᑦᑎᑎᐊᓂᐊᕐᖓᑦ ᓇᓗᓇᖏᑦᑐᖅ 
ᐃᓕᖅᑯᓯᑐᖃᑦᑎᓐᓂ ᑕᒫᓂ. 
 
ᐅᖃᖅᑎᑦᑎᔨ, ᑖᒃᑯᐊ ᕿᒧᐊᓚᔪᑦ ᐅᓪᓛᖅ ᐱᒋᐊᖃᐅᔪᑦ ᓯᑯᒥ ᑕᐃᒪ ᐃᓄᒋᐊᑲᓪᓚᐅᖃᐅᔪᑦ ᑕᑯᔅᓴᐅᓪᓗᑎᒃ 
ᑕᐅᕗᖓ ᑭᒻᒥᕈᕐᒧᑦ ᐸᕐᓇᐸᓪᓕᐊᓕᖅᑐᑎᒃ. ᑖᒃᑯᐊ ᑕᕝᕙ ᐅᑎᕐᕕᔅᓴᖃᕐᓂᐊᖅᑐᑦ ᐊᐃᕐᕆᓕ 1ᒥ ᑕᒪᐅᖓ 
ᐱᔭᕇᖅᐸᓪᓕᐊᓗᑎᒃ. ᑕᐃᑲᓂ ᓂᕆᕕᔾᔪᐊᑎᑦᑎᓛᖅᑐᑦ ᓄᓇᓕᒻᒥᑦ ᓄᓇᓕᒻᒥᐅᑕᐅᖃᑎᒃᑲ ᐃᖃᓗᓐᓂᑦ 
ᓇᓗᓇᐃᖅᓯᓗᑎᒃ ᓇᓕᐊᒃ ᓵᓚᔅᓴᕐᒪᖔᖅ ᐱᒃᑲᐅᓯᐊᖅᑎᑕᐅᓗᑎᓪᓗ. 
 
ᐅᖃᖅᑎᑦᑎᔨ, ᓂᕈᐊᖅᑕᐅᖃᑎᒋᓯᒪᔭᒃᑲ ᖁᕕᐊᓱᖃᑎᒋᑦᑎᐊᕈᒪᕙᒃᑲ ᑖᒃᑯᐊ ᕿᒧᐊᓚᓂᓕᕆᔪᑦ ᐊᒻᒪᓗ ᑖᒃᑯᐊ 
ᐅᐃᕖᑦ ᑲᑐᔾᖃᔨᑎᒌᖏᑦ ᐊᕙᑎᑦ ᑕᓪᓕᒪᓂᒃ ᖁᕕᐊᓱᑦᑎᐊᑎᓪᓗᒋᑦ ᑖᒃᑯᐊᓗ ᐃᖏᕐᕋᑦᑎᐊᖁᓂᐊᕆᕙᕗᑦ 
ᕿᒧᔅᓯᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 2(4): ᑭᒃᑯᑦ ᑲᒪᔨᐅᕙ ᑕᕆᐅᖁᑎᑦᑎᓂᒃ ᓄᓇᕘᒥ? (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᕿᒻᒥᖃᖏᖢᓂ ᐊᖑᑕᐅᓪᓗᓂ ᑲᙳᓇᒥᐊᓕᕐᒪᓂᓛᒃ ᐊᔪᕐᓇᕐᒪᑦ. ᖁᔭᓐᓇᒦᒃ.  
 
ᓂᑯᕕᔾᔪᑎᖃᖅᑐᖓᓕ ᐅᕙᖓ ᒫᓐᓇ ᐃᓱᒫᓗᑎᒌᓐᓇᖅᑕᕋᓂᒃ ᐅᕙᖓᑑᖏᑦᑐᐊᓘᓕᕐᒪᓂᓛᒃ. 
ᓂᕆᐊᖅᑕᐅᓯᒪᓪᓗᖓ ᐊᕐᕕᐊᓂᓗ ᑕᒪᓐᓇ ᐃᓱᒫᓗᒋᓗᐊᕋᒃᑯ ᑕᐃᒃᑯᐊ ᓂᕈᐊᖅᓯᓚᐅᖅᑐᑦ ᐅᕙᒻᓂᒃ 
ᐃᓱᒫᓗᑎᖃᖅᑎᓪᓗᒋᑦ ᓇᒧᖓᐅᕝᕕᒃᓴᖃᑦᑎᐊᕆᐊᖃᕐᒪᑦ ᖃᐅᔨᒪᓪᓚᕆᒃᑲᒃᑯ ᐊᒻᒪᓗ ᑐᑦᓯᐊᕆᐊᖃᖅᖢᓂ ᐅᕙᓂ 
ᒐᕙᒪᒋᔭᑦᑎᓐᓂ. 
 
ᐅᖃᖅᑎᑦᑎᔩ ᐃᑉᐸᒃᓵᓂ ᐊᐱᕆᓚᐅᕋᒪ, ᓄᓇᕗᒥᐅᑦ ᐃᓱᒫᓗᓕᕐᓂᕋᖅᖢᒋᑦ ᐊᕐᕕᐊᒥᐅᓪᓗᓂ ᓴᓂᑭᓗᐊᕐᒥᐅᓪᓗ 
ᐱᓗᐊᖅᑐᒥᒃ ᑕᒪᓐᓇ ᐊᕙᑎᓕᕆᓂᖅ ᐃᒪᖅᐳᑦ ᑕᒪᓐᓇ ᕼudson Bayᒥ 
ᓈᒻᒪᖏᓕᐅᕈᑎᖃᓕᖅᐸᓪᓕᐊᑐᐃᓐᓇᖅᑎᓪᓗᒍ ᖃᐅᔾᔩᑦᑑᕙᓪᓕᐊᑐᐃᓐᓇᓕᖅᑰᕋᑦᑕ. ᐊᒻᒪᓗ ᐊᒃᓱᕐᔪᐊᖏᓛᒃ 
ᐃᓱᒫᓗᑎᒋᓕᕋᑦᑎᒍᑦ ᑕᒪᓐᓇ ᐃᓚᒃ, ᐃᒫᒃ ᐊᐱᖅᑯᓯᒃᓴᐅᒃᐸᑦ, ᑭᐅᔭᐅᔪᓐᓇᖃᑦᑕᕆᐊᖃᕋᓱᒋᒐᒃᑯ ᐅᕙᖓᑦ ᐃᒡᓗᒥᑦ. 
ᐱᓕᕆᐊᒃᓴᐅᒃᐸᑦ ᓄᓇᕗᑦ ᐃᓗᐊᓃᑉᐸᑦ, ᑭᐅᔭᐅᔪᓐᓇᖃᑦᑕᕆᐊᖃᕐᒪᑦ ᐅᕙᓂ ᐃᒡᓗᒥ ᓇᒧᑦ 
ᑐᓂᔾᔪᑎᒋᒃᑲᓐᓂᖏᓪᓗᒍ. ᐃᓛᒃ ᑕᒪᓐᓇ ᖃᐅᔨᒪᔭᕋᓗᐊᕋ ᒐᕙᒪᑐᖃᒃᑯᑦ ᐱᓕᕆᐊᒃᓴᕆᖕᒪᒍ ᐃᒪᖅᐳᑦ ᑕᒫᓂ 
ᑕᕆᐅᖅ ᐆᒪᔪᖃᖅᖢᓂᓗ ᐊᒥᓱᐊᓗᖕᓂᑦ ᐊᔾᔨᒌᖏᑦᑐᓂᒃ ᓂᕿᒃᓴᓂᒃ ᓂᕆᕙᒃᑕᐃᓐᓇᕆᒐᓚᖅᑰᕋᑦᑎᒍᑦ ᑕᒫᓂ 
ᓄᓇᕗᒥᐅᑕᑎᒍᑦ ᑕᕆᐅᕐᒥᐅᑕᓂᒃ ᑕᐃᔭᐅᔾᔪᑎᓖᑦ.  
 
ᑖᓐᓇᓗ ᐊᐱᖅᓱᕌᖓᑦᑕ ᓱᓇᑐᐃᓐᓇᕐᒥᒃ ᑕᒡᕙᓂ ᐃᒡᓗᒥ ᒪᑯᓂᖓᓘᓐᓃᑦ ᑕᕆᐅᑉ ᐊᑭᐊᓄᑦ 
ᐃᑳᕈᓐᓇᐅᑎᑖᕈᑎᒃᓴᒥᒃ ᐸᐃᑉᐹᒥᑦ ᐱᔪᒪᒍᕕᑦ ᐊᐱᕆᒍᑦᑕ ᑭᐅᔭᐅᔪᓐᓇᑦᑎᐊᖅᑐᑦ ᐅᕙᓂ ᐱᓕᕆᔨᖃᕐᒪᑦ 
ᒐᕙᒪᓕᕆᒍᑦᑕ ᓱᓇᒥᒃ ᓄᓇᕗᑦ ᐃᓗᐊᓂ ᑭᐅᔭᐅᔪᓐᓇᑦᑎᐊᖅᑐᑦ ᑕᒪᓐᓇ ᖁᕕᐊᓇᖃᑦᑕᖅᑐᖅ ᐊᐱᖅᑯᑎᕗᑦ 
ᑭᐅᔭᐅᔪᓐᓇᐃᓪᓕᓲᖑᖕᒪᑦ ᑭᓯᐊᓂ ᐃᒪᕐᒥᐅᑕᖅ ᐱᓪᓗᒍ ᑕᕆᐅᕐᓗ ᐱᓪᓗᒍ ᑭᓇᒥᒃ ᑭᐅᔪᒃᓴᖅᑕᖃᖏᑦᑐᖅ. 
 
ᑕᒪᓐᓇ ᐅᖃᖅᑎᑦᓯᔨ, ᓈᒻᒪᓗᐊᖏᓕᖅᑰᕐᒪᑦ ᐃᒪᖅᐳᑦ ᒪᓐᓇ ᑕᕆᐅᖅ ᓇᑭᑐᐃᓐᓇᖅ ᓵᑕᐅᕙᓪᓕᐊᑐᐃᓐᓇᕐᒪᑦ 
ᓱᓇᓗᒃᑖᓂᒃ ᓈᒻᒪᖏᓕᐅᕈᑎᒃᓴᐅᔪᓂᒃ ᓂᕆᕙᒃᑕᑦᑎᓐᓄᑦ. ᓇᓗᓇᖏᒻᒪᑦ ᑕᒪᓐᓇ ᐅᖃᖅᑎᑦᑎᔨ ᑖᓐᓇ 
ᓯᕗᓕᖅᑎᒋᔭᕗᑦ, ᐊᔭᐅᕐᓗᒍᓗ ᐃᑲᔪᖅᑐᕈᒪᓪᓚᕆᒃᑲᒃᑯ ᑕᒪᑐᒥᖓ ᒥᓂᔅᑐ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᓚᕋᓚᒃ, ᓯᕿᕐᖑᔭᐃᑦ ᓄᖑᒻᒪᑦ. 
 
ᐊᓚᕋᓚᒃ: ᐊᐱᕆᔪᒪᔪᖓ ᐱᐊᓂᒍᓐᓇᕐᒪᖔᕐᒪᑦ ᐅᖃᐅᓯᒃᑲᓂᒃ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᐱᖅᑯᑎᒋᓇᓱᒃᑕᐃᑦ ᑐᑭᓯᒍᒃᑯ ᐊᐱᕆᒐᕕᑦ ᒪᓕᒐᓕᐅᖅᑏᑦ ᐊᖏᕐᒪᖔᑕ 
ᐊᑕᖏᕐᓗᑎᒃ. ᐱᔭᕇᕈᒪᓪᓗᓂ ᐊᐱᕆᒻᒪᑦ ᐅᖃᐅᓯᔅᓴᖏᓐᓂᑦ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᕌᓘᔪᓯ ᓂᕈᐊᖅᑕᐅᖃᑎᒋᓯᒪᔭᒃᑲ.  
 
ᐃᓛᒃ ᑖᓐᓇ ᓯᕗᓕᖅᑎᒋᔭᕗᑦ ᐊᐱᕆᔪᒪᓪᓚᕆᑦᑕᕋ ᐃᑲᔪᖅᑐᕈᒪᓪᓗᒍᓗ ᑕᒪᓐᓇ ᐱᓕᕆᐊᒃᓴᐅᔪᖅ ᐃᒪᖅᐳᑦ ᑕᒪᓐᓇ 
ᓄᓇᕗᑦ ᐃᓗᐊᓂ ᐱᔾᔪᑎᒋᓗᒍ. ᒥᓂᔅᑐᔪᒥᒃ ᑲᒪᔨᖃᖅᑐᒥᑦ ᑖᒃᑯᐊ ᒐᕙᒪᐃᑦ ᐱᓕᕆᐊᒃᓴᖏᓐᓂᒃ 
ᑐᓂᓯᓪᓚᑦᑖᖁᒐᓗᐊᖅᑕᕋᓕ ᓇᓕᐊᖕᓂᒃᑭᐊᖅ ᑖᒃᑯᐊ ᒥᓂᔅᑕᐅᔫ ᑕᒪᒃᑯᐊ ᐃᒪᖅᐳᑦ 
ᒥᐊᓂᕆᔭᐅᔾᔪᑎᒃᓴᒃᑲᓐᓂᖓᓂᑦ, ᒥᐊᓂᕆᔭᐅᔭᕆᐊᖃᕐᓂᖓᓂᒡᓗ ᐱᓕᕆᖃᑎᖃᕐᓗᓂ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ 
ᑕᒪᑐᒥᖓ ᐱᓕᕆᔪᒥᑦ ᐊᕙᑎᓕᕆᓂᕐᒥᒃ. ᐱᓪᓚᕆᐅᒐᓱᒋᒐᒃᑯ ᐊᐱᖅᓱᕌᖓᑦᑕ ᑭᐅᔭᐅᔪᓐᓇᕐᓂᖅᓴᐅᔪᒫᕐᒪᑕ 
ᑭᖑᓂᑦᑎᓐᓃᑦᑐᒫᖅᑐᑦ ᑕᐃᒃᑯᐊ ᑕᒪᓐᓇ ᐃᒪᖅᐳᑦ ᐱᔾᔪᒋᓪᓗᒍ ᐊᖏᓪᓕᖅᐸᓪᓕᐊᑐᐃᓐᓇᓚᖓᔪᐊᓘᖕᒪᑦ 
ᐅᖃᐅᓯᐅᖃᑦᑕᕆᐊᖃᖅᑎᓪᓗᒍ ᑕᕆᐅᖅᐳᑦ ᑕᒫᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 2(4): ᑰᒑᕐᔪᒻᒥᐅᑦ ᑭᒡᒐᖅᑐᖅᑕᐅᖏᓐᓇᕐᓂᖏᑦ ᓂᕈᐊᖅᑐᓕᕆᓂᕐᒧᑦ 

ᑲᒥᓴᓇᐅᑉ ᐅᓂᒃᑳᓕᐊᖓ ᐊᖏᖅᑕᐅᓐᖏᒃᑲᓗᐊᖅᑎᓪᓗᒋᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᖁᔭᓐᓇᒦᕈᒪᓪᓗᒋᑦ ᑰᒑᕐᔪᖕᒥᐅᑕᐅᔪᖅ. ᐅᖃᖅᑏ, 
ᐃᓚᖏᑦ ᒪᓕᒐᓕᐅᖅᑎᐅᔪᑦ ᐊᑕᐅᓯᐅᓐᖏᐅᑦᑐᒥᑦ ᑭᒡᒐᖅᑐᐃᖃᑦᑕᕋᑦᑕ.  
 
ᐱᓇᓱᐊᕈᓯᐅᓚᐅᖅᑐᒥᑦ ᓂᕈᐊᖅᑐᓕᕆᓂᕐᒥᑦ ᑭᓪᓕᓕᕆᓂᕐᒥᑦ ᑲᑎᒪᔩᑦ ᐅᓂᒃᑳᖓᑦ ᐃᓗᓕᖃᓚᐅᕐᖓᑦ 
ᐊᑎᓕᖁᔭᐅᔪᓂᑦ, ᕿᐱᓗᑦᑕᐅᓚᐅᖅᑐᓂᓗ ᑕᕝᕙᓂ ᒪᓕᒐᓕᐅᕐᕕᖕᒥᑦ. ᐅᖃᖅᑏ, ᐱᖁᔨᕗᖔᕈᑎᐅᔪᒥᑦ 
ᓴᖅᑮᔪᖃᓚᐅᕐᖓᑦ ᑖᓐᓇ ᕿᐱᓗᒃᑕᐅᖁᔭᐅᓪᓗᓂ ᐅᓂᒃᑳᖑᔪᖅ ᐊᒃᓱᐊᓗᒃ ᐱᔭᕆᐊᑐᓚᐅᕐᖓᑦ ᒪᕐᕉᓐᓂᒃ 
ᑭᒡᒐᖅᑐᐃᓪᓗᓂ ᓄᓇᓖᓐᓂᒃ, ᐊᔾᔨᒌᓐᖏᑦᑑᓐᓂᒃ ᐊᕕᑦᑐᖅᓯᒪᔪᓂᒃ.  
 
ᑖᓐᓇ ᖁᔭᓈᕈᓐᓇᓚᐅᓐᖏᓇᒃᑯᑦ ᐊᓯᔾᔨᕆᐊᖃᖅᑑᑎᖃᖅᑐᒋᓪᓗᖓ ᑭᓯᐊᓂᓕ ᐊᖏᕈᓐᓇᕐᒥᓇᒍᓗ. ᑕᐃᒪᓕ 
ᓂᕈᐊᓐᖏᑎᐊᒻᒪᕆᓕᓚᐅᖅᑯᖓ. 
 
ᐅᖃᖅᑏ, ᒫᓐᓇᐅᔪᖅ ᐊᒃᓱᕈᖃᑦᑕᕋᒪ ᐊᓯᐊᓄᑦ ᓄᓇᖁᑎᒪ ᐅᐸᒍᑎᓇᓱᑦᑐᖓ ᐱᔾᔪᑎᒋᓪᓗᒍ ᐃᓕᒌᔾᔪᑎᒋᔭᕗᑦ 
ᐊᒥᓲᓗᐊᖏᓐᓂᖏᓐᓄᑦ ᐊᒻᒪᓗ ᑖᒃᑯᐊ ᐊᖁᑎᒋᕙᑦᑕᖏᑦ ᐊᑲᐅᓈᓐᖏᓐᓂᖏᓐᓄᑦ. ᖃᐃᖁᔭᐅᒐᓗᐊᕋᐃᒐᒪ 
ᑰᒑᕐᔪᖕᒧᑦ ᖃᓄᐃᓕᐅᕐᓂᐊᖅᑎᓪᓗᒋᑦ ᐅᐸᖃᒍᓐᓇᖃᑦᑕᖏᑦᑐᖓ ᐅᐸᒍᒪᒐᓗᐊᖅᑐᖓ. ᑕᐃᒪᐃᑦᑐᑑᖏᑦᑐᖓ 
ᖁᓚᕐᓇᖏᑦᑐᖅ ᐊᓯᓐᓂᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᑕᐃᒪᐃᒻᒥᔪᑦ ᐊᑕᐅᓯᐅᓐᖏᑦᑐᒥᑦ ᑭᒡᒐᑐᖅᑐᑦ ᓄᓇᓕᖕᓂᑦ.  
 
ᐅᖃᖅᑏ, ᑖᒃᑯᐊ ᓂᕈᐊᕐᓂᕐᒧᑦ ᑭᓪᓕᓕᓐᓄᑦ ᑲᑎᒪᔨᖏᑦ ᐅᖃᖃᑎᖃᓚᐅᕐᒪᑕ ᑯᒑᕐᔪᖕᒥ ᐊᒻᒪᓗ ᖁᔭᓐᓇᒦᕈᒪᔭᒃᑲ 
ᑕᕝᕗᖓ ᓂᓪᓕᐊᔪᓐᓇᓐᖑᐊᑕᖅᓯᓐᓇᓚᐅᕐᒥᒻᒪᑕ. 
 
ᑰᒑᕐᔪᒥᐅᑕᐅᔪᑦ ᐃᒪᐃᖁᔨᓚᐅᕐᒪᑕ ᑕᓗᕐᔪᐊᒧᑦ ᐱᖃᑎᖃᕐᓗᑎᒃ ᐊᑕᐅᓯᐅᓂᐊᕐᓗᓂ ᑖᒃᑯᐊ 
ᕿᑎᕐᒥᐅᓂᑦᑐᐃᓐᓇᐅᒻᒪᑎᒃ. ᐊᒻᒪᓗ ᖃᖓᑕᓲᕐᒥᑦ ᑖᒃᑯᓂᖓᔅᓴᐃᓐᓇᖅ ᐊᑐᖅᐸᑦᑐᑎᒃ. 
 
ᐅᖃᖅᑏ, ᑐᑭᓯᓇᖅᑑᒐᓗᐊᖅ ᓄᓇᕗᒻᒥᐅᑦ ᑭᒡᒐᑐᖅᑕᐅᑦᑎᐊᕈᒪᒻᒪᑕ ᐊᔾᔨᒌᓂᑦ ᐊᒻᒪᓗ ᐊᒥᓱᑦ ᓄᓇᓕᐅᔪᑦ 
ᓇᒻᒥᓂᖅ ᒪᓕᒐᓕᐅᖅᑎᖃᕈᒪᔪᑦ, ᑭᓯᐊᓂ ᑕᒪᓐᓇ  

ᐊᔪᕐᓇᕐᒪᑦ. ᑎᓕᐅᒃᑲᓐᓂᕈᒪᕙᒃᑲ ᑰᒑᕐᔪᖕᒥᐅᑕᐅᔪᑦ ᐊᑐᓕᖁᔭᒥᓐᓂᒃ ᑐᓂᓯᖃᑦᑕᖁᓪᓗᒋᑦ ᐱᓗᐊᖅᑐᒥ ᑭᖑᓪᓕᕐᒥᑦ 
ᑭᓪᓕᓕᕆᓂᕐᒧᑦ ᑲᑎᒪᔨᐅᓛᖅᑐᓄᑦ. 
 
ᐅᖃᖅᑏ, ᑰᒐᕐᔪᖕᒥᐅᑦ ᖃᐅᔨᒪᖁᕙᒃᑲ ᑖᓐᓇ ᖁᔭᓈᖅᑕᐅᓚᐅᕋᓗᐊᖅᑎᓪᓗᒍ ᐅᓂᒃᑳᖑᔪᖅ ᑕᐃᒃᑯᐊ 
ᐃᑲᔪᖅᓱᑦᑎᐊᖏᓐᓇᕋᓱᓐᓂᐊᑕᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ ᐃᓱᒫᓗᒍᑎᖏᓪᓗ ᐅᖃᐅᓯᕆᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 2(4): ᖁᕐᓗᖅᑑᒥ ᐃᖅᑲᓇᐃᔭᑯᑖᕐᓂᕐᒧᑦ ᐃᓕᓴᕆᔭᐅᔾᔪᑎᑖᖅᑐᑦ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔪᒪᓪᓗᖓ ᐅᐱᒍᓱᒍᒪᓪᓗᖓ ᑭᒡᒐᑐᖅᑕᓐᓂᒃ ᑕᐃᒃᑯᐊ 
ᐃᓕᓴᕆᔭᐅᔾᔪᑎᖃᓚᐅᖅᑐᑦ ᐊᑯᓂ ᐃᖅᑲᓇᐃᔭᓚᐅᕐᓂᖏᓐᓄᑦ ᔮᓐᓄᐋᕆᒥ. 
 
ᐅᖃᖅᑏ, ᐊᔅᓱᐊᓗᒃ ᐅᐱᒍᓱᓚᐅᖅᑐᖓ ᖃᐃᖁᔭᐅᔭᕆᐊᔅᓴᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᖁᕐᓗᖅᑑᕐᒥ 
ᑐᓂᐅᖅᑲᐃᓂᐊᕐᓗᖓ ᐊᑯᓂ ᐃᖅᑲᓇᐃᔭᓕᖅᑐᓄᑦ ᐃᓕᓴᕆᔾᔪᑕᐅᔪᓄᑦ 14-ᖑᔪᓄᑦ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ.  
 
ᐊᔅᓱᐋᓗᓪᓗ ᖁᕕᐊᓱᓚᐅᕐᒥᔪᖓ ᑕᐃᒃᑯᐊ ᐃᓚᒌᖑᔪᑦ ᐃᓚᒋᔭᖏᑦ ᐅᐸᔅᓯᒪᓚᐅᖅᑐᑦ ᐃᑲᔪᖅᑐᐃᔭᖅᑐᖅᑐᑎᒃ 
ᐊᒻᒪᓗ ᐃᓄᒋᐊᒻᒪᕆᓚᐅᖅᑐᑎᒃ ᓱᕈᓯᑯᓗᐃᑦ. ᐊᒻᒪᓗ ᑖᓐᓇ ᑭᒃᑯᑐᐃᓐᓇᕐᓄᑦ ᑐᕌᖓᓚᐅᓐᖏᒃᑲᓗᐊᖅᑎᓪᓗᒍ 
ᐅᑉᐱᕈᓱᒃᑲᒪ ᑕᐃᒃᑯᐊ ᐃᓕᓴᕆᔭᐅᓚᐅᖅᑐᑦ ᑐᓱᒋᔭᐅᓂᐊᕐᖓᑕ ᑕᕝᕙᓂ ᓄᓇᖏᓐᓂ. ᑎᓕᐅᕆᖃᑦᑕᖅᑐᐃᑦ 
ᓱᕈᓯᕐᓂᒃ ᐃᓕᓐᓂᐊᕕᒻᒦᖏᓐᓇᖁᔨᓪᓗᑎᒃ ᐊᒃᓱᐃᓐᓇᖁᔨᓪᓗᑎᒃ ᐅᕕᒃᑲᓐᓂᒃ. ᐃᓕᓴᑎᑦᑎᕙᑦᑐᓪᓗ ᖃᓄᖅ 
ᑖᒃᓱᒥᖓᔅᓴᐃᓐᓇᖅ ᐱᓕᕆᖃᑦᑕᕈᓐᓇᓂᕐᒥᒃ ᓴᖅᑭᔮᖅᑎᑎᓪᓗᑎᒃ ᓄᓇᓕᓐᓂ.  
 
ᖁᔭᓐᓇᒦᒃᕈᒪᔭᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖃᓗᒃᑑᑦᑎᐊᕐᒥ ᑕᒪᑦᓱᒥᖓ ᐋᖅᑭᒃᓱᐃᓚᐅᕐᒪᑕ ᐊᒻᒪᓗ ᓄᓇᕗᑦᒥ 
ᓯᓚᑦᑐᕐᓴᖅᕕᒻᒥ ᐊᒻᒪ ᕿᑎᕐᒥᐅᑦ ᓂᕿᓕᕆᔨᖏᑦ ᑲᒪᓚᐅᕐᒪᑕ. 
 
ᐅᖃᖅᑏ, ᐅᐱᒋᔪᒪᔭᒃᑲ: 
 
ᓗᐊᕆ ᕉᑎᒃ  
ᓂᑰᓪ ᓕᑐᓪ 
ᑳᑐᕆ ᕗᐃᓯ 
ᒥᐊᓕ ᒧᐊᕆᒐᓐ 
ᕌᐴᑦ ᕉᓕᓐᔅ  
ᑯᕇᓇ Hᐋᕐᕕ 
ᑳᑐᕆᓐ ᑯᓂᓗᒃ 
ᒪᐃᑯ ᕕᐊᑉᓯᑐ, ᐊᒻᒪ 
ᐋᓚᓐ ᓂᑦᑕᓈᑦᑎᐊᖅ 
ᑕᓪᓕᒪᓄᑦ ᐊᕐᕌᒎᓄᑦ ᐃᓕᓴᕆᔭᐅᔾᔪᑎᖃᓚᐅᖅᑐᑦ. 
 
ᐊᒻᒪᓗ ᐅᖃᖅᑏ, ᑐᓂᓯᓚᐅᕐᒥᔪᖓ ᖁᓕᓄᑦ ᐊᕐᕌᒎᓄᑦ ᐃᖅᑲᓇᐃᔭᓕᖅᑐᓄᑦ, ᕕᐊᓐᑎ Hᐃᒃᑯᓗᒃ ᐊᒻᒪᓗ ᒍᐊᑕᓐ 
ᐃᑯᒻᒪᒃ ᐊᒻᒪ ᐊᑕᐅᓯᖅ ᐊᕐᕌᒎᓄᑦ 15-ᓄᑦ ᐃᖅᑲᓇᐃᔭᓕᖅᑐᖅ, ᒫᒍ ᓂᕕᖔᓗᒃ.  
 
ᐅᖃᖅᑏ, ᐅᐱᒋᓗᐊᓐᖑᐊᕈᒪᒻᒥᔭᕋ ᖃᒥᓐᖑᐊᖅ, ᐅᑭᐅᓄᑦ ᐊᕙᑎᓂᒃ ᐃᖅᑲᓇᐃᔭᓕᕐᖓᑦ ᐊᒻᒪᓗ ᓘᓯ ᑕᐃᑉᐹᓇ 
ᐅᑭᐅᓂᒃ 25-ᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᕆᔭᕋ ᐱᔭᕇᓐᓂᐊᕐᓗᒍ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑕᒪᔅᓯᓐᓂᒃ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ 
ᐃᕝᔭᕈᑕᐃᓚᒃ. 
 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 

ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ, ᐅᐱᒍᓱᖃᑎᖃᕈᒪᓪᓗᒋᑦ ᑖᒃᑯᓂᖓᓕᒫᑎᐊᖅ 
ᐃᓕᓴᕆᔭᐅᔾᔪᑎᖃᓚᐅᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᓕᕐᓂᖏᓐᓄᑦ ᐊᑯᓂᒃ. 
ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᒥᐊᓇᖅ, ᒪᓕᒐᓕᐅᖅᑎ 
ᑲᖏᖅᖠᓂᕐᒧᑦ ᐊᒻᒪᓗ ᑎᑭᕋᔾᔪᐊᕐᒧᑦ, ᒥᔅ ᐸᕋᐅᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 2(4): ᕿᒧᑦᓯᒃᑯᑦ ᓱᑲᓐᓂᑭᓴᐅᑎᓂᖅ (ᐸᕋᐅᓐ) 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ, ᓇᖏᖅᓯᔾᔪᑎᖃᑦᑐᖓ ᖁᕕᐊᓱᖃᑎᒋᔪᒪᓪᓗᕆᑦ 
ᑕᐃᒃᑯᐊ ᑲᖏᖅᖠᓂᕐᒥᐅᑦ ᐊᒻᒪᓗ ᑎᑭᕋᔾᔪᐊᕐᒥᐅᑦ ᓂᕈᐊᖅᑕᐅᕕᒋᓚᐅᖅᑕᒃᑲ. ᐃᖅᑲᕋᐃᖃᑉᐸᒃᑲᓗᐊᕋᑦᑎᒍ 
ᓲᖃᐃᒻᒪ ᓂᕈᐊᖅᑕᐅᖅᕕᒋᓚᐅᕋᑦᑎᒍ.  
 

ᑕᐃᒪᒎᖅ ᑖᕙᓂ, ᑕᐃᑉᓱᒪᓂᒎᖅ, ᐋᒃᑲᓕᐊᓯᓐ, ᑕᐃᒪᒎᖅ ᑖᕙᓂ ᕿᒧᒃᓯᒪᕕᔾᔪᐊᕐᒪᑕ ᑭᕙᓪᓕᕐᒥᒃ ᑰᒡᔪᐊᕌᓗᖕᒧᑦ 
ᑐᕌᖅᓱᑎᒃ. ᑕᐃᓐᓇ ᓂᕈᐊᖅᑕᐅᕕᒋᔭᓐᓃᖔᖅᑐᖅ ᑖᓐᓇ ᑕᐃᕕᑦ ᐅᓕᔪᒃ, ᑐᒡᓕᕆᔭᐅᓚᐅᕐᒪᓐ ᑕᐅᕗᖓ 
ᑲᔪᓯᑎᓪᓗᕆᑦ ᑰᒡᔪᐊᕐᕌᓗᖕᒧᑦ. ᐊᒻᒪ ᐱᖃᑖ, Hᐃᐅᕆ ᑕᐅᑐᓐᖏᐅᒐᓗᐊᖅ, ᑐᓴᑦᑎᐊᖏᓐᓇᒪ ᖃᓄᐃᑦᑑᒻᒪᖔᑎᒃ 
ᐊᒻᒪ ᑭᑐᒃᑲᓐᓂᐅᖕᒪᖔᑕ. ᑭᓯᐊᓂ ᓴᕆᒪᒍᓱᒃᑐᐊᓘᔪᖓ ᑖᓐᓇ ᑐᓴᖅᑎᒋᖃᑦᑕᖅᑕᕋ ᓄᑖᕋᑯᓗᒃ ᑕᒫᓂᖃᐃ 
ᐅᑭᐅᖃᕋᔭᖅᑐᖅ 13-14, ᓯᓗ ᐅᓗᔪᖅ. ᐸᐃᔪᕉᖅ ᑕᐃᒪ ᐊᖓᔪᖅᑳᖏᒃ ᑰᒡᔪᐊᕌᓗᖕᒦᒻᒪᑎᒃ.  
 

ᑕᒪᓐᓇᐃᓚᒃ ᕿᒧᒃᓯᕐᓂᖅ ᐊᒃᓱᐊᓗᒃ ᑲᔾᔮᕆᖃᑦᑕᕋᒃᑯ ᐊᓐᖑᑦᑎᐸᓈᓚᐅᖅᓯᒪᒐᑦᑕ ᐊᒥᓲᔪᑎᒍᑦ ᕿᒧᒃᓯᐸᒃᑐᓂᒃ 
ᐃᒡᓗᒥᐅᑕᐅᖃᑦᑕᖅᑐᓂᒃ, ᖁᓪᓕᑯᓪᓗ ᐃᑯᒪᕙᒃᑐᓂᒃ ᐃᒡᓘᑉ ᐃᓗᐊᓂ. ᑕᒪᓐᓇ ᕿᒧᒃᓯᕐᓂᖅ ᐊᒃᓱᐊᓗᒃ 
ᐱᐅᒋᔭᐅᒻᒪᑦ, ᐱᒋᔭᐅᖕᒪᑦ ᐃᓄᖕᓄᑦ ᐊᒻᒪ ᕿᒻᒦᑦ ᐃᓄᐃᑦ ᐱᓪᓚᕆᒋᒻᒪᕆᓐ. ᓴᕆᒪᒋᔭᒻᒪᕆᐊᓗᒋᖃᑦᑕᕋᒃᑯ. 
 

ᑭᓯᐊᓂ ᑖᒻᓇ ᑐᓴᖅᑎᑕᐅᕈᓘᔭᕐᓂᐊᕐᑐᒃᓴᐅᖕᒥᒐᑦᑕ ᖃᓄᐃᑦᑑᓂᐊᕐᒪᖔᑕ. ᐅᓐᓄᐊᕉᖅ ᑖᓐᓇ ᑕᐃᕕᑦ ᐅᓗᔪᒃ 
ᑰᒡᔪᐊᕐᒧᑦ ᑎᑭᓚᐅᖅᑐᖅ 12:30-ᖑᑎᓪᓗᒍ. ᑕᐃᒃᑯᐊ ᑕᖃᔪᑯᓗᐃᓐ ᓇᓗᓇᖃᑦᑕᖏᑦᑑᒐᓗᐃᑦ ᑭᓯᐊᓂ 
ᓱᓪᓗᐊᕕᒃᓯᖃᑦᑕᕐᒪᑕ ᐊᒻᒪ ᑐᓴᖅᑎᑕᐅᕈᓘᔭᕋᖅᖢᑕ ᓱᓪᓗᐊᔾᔮᖏᒃᑲᓗᐊᖅᑎᓗᒋᑦ ᑕᒪᒃᑯᐊ ᖃᑦᑎᓪᓗᒍ 
ᖁᕕᐊᓇᕐᒪᓐ. ᑕᐃᒪ ᓴᕆᒪᕆᑉᓗᕆᑦ ᓂᑉᓕᕈᑎᒋᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. (ᑐᓵᔨᒃᑯᑦ) 
ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᔅᓱᐊᓗᒃ ᖁᕕᐊᓱᒃᑐᖓ ᐅᕕᒃᑲᑯᓘᔪᒥᒃ ᓵᓇ ᐊᖑᓛᓕᒃ.  

ᐅᖃᖅᑏ, 2005-ᖑᑎᓪᓗᒍ ᐱᔭᕇᓚᐅᖅᓯᒪᔪᖅ. 
 
ᐊᒻᒪ ᐃᓕᓐᓂᐊᓚᐅᖅᑐᓂ ᑖᓐᓇ ᕿᑐᓐᖓᖃᖅᑐᓂ ᐊᒻᒪᓗ ᑖᓐᓇᓗ ᐃᖅᑲᑐᐃᔨᒃᑯᓐᓂᑦ ᐃᖅᑲᓇᐃᔭᓕᖅᑐᓂ 
ᑖᒃᑯᓄᖓ ᐃᓕᓐᓂᐊᕆᐊᖅᓯᒪᓪᓗᓂ ᑕᒫᓃᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᕙᖓᑦᑕᐅᖅ ᐃᓕᑕᖅᓯᔪᒪᓪᓗᖓ ᑕᐃᑲᓐᖓᑦ 
ᑲᖏᖅᖠᓂᕐᒥ ᓄᓇᖃᖅᑐᒥᒃ, ᐅᕙᖓᓗ, ᑖᓐᓇᓗ ᑲᑎᒪᔨᐅᖃᑎᒐ ᑕᒑᖅ ᑰᓕ ᑭᒡᒐᑐᖅᑕᕗᑦ, ᑖᓐᓇ ᓂᑯᓪ 
ᐃᓕᑕᕆᔪᒪᕙᕋ ᑕᕝᕙᓃᒻᒪᑦ. ᑐᓐᖓᓱᑯᓗᒋᑦ. ᑖᓐᓇ ᐸᓂᒋᔭᐅᔪᖅ ᐅᓕ ᐃᑎᓐᓄᐊᕐᒧᑦ ᐊᒻᒪᓗ ᓕᓯ ᐃᑎᓐᓄᐊᕐᒧᑦ, 
ᐊᒻᒪ ᐊᐅᓚᔨᓐᓂᕈᒃᓯᐅᒃ ᐊᓂᑯᓗᐊ ᑕᐃᓐᓇ ᐱᑕ ᐃᑎᓐᓄᐊᖅ ᓯᕗᓪᓕᖅᐸᖑᑦᓯᐊᖅᖢᓂ 
ᑭᒡᒐᑐᖅᑎᒋᔭᕆᐅᓚᐅᖅᑰᖅᑕᕗᑦ ᑕᒫᓂ ᓄᓇᑦᓯᐊᖑᑎᓪᓗᒍ ᑕᐃᑦᓱᒪᓂ ᐋᑐᐊᒥ, NDPᑯᓐᓄᑦ 
ᓂᕈᐊᖅᑕᐅᓚᐅᖅᓯᒪᒻᒪᑦ ᑖᕙᓂ 1980ᖏᓐᓂᖃᐃ.  
 
ᐄ, ᐳᐃᒍᖅᑕᕆᐊᖃᖏᒻᒥᒐᑦᑎᒍ ᑕᒪᒃᑯᐊ ᓯᕗᓪᓕᐅᓚᐅᖅᑐᕕᓃᑦ, ᓴᓚᒪᒋᓪᓗᒍᓗ ᐲᑕ ᐃᑎᓐᓄᐊᖅ ᐊᒃᓱᐊᓗᒃ 
ᐱᓕᕆᖃᑦᑕᕐᓂᑰᒻᒪᑦ ᑖᑦᓱᒪ ᐊᓂᑯᓗᐊ. ᑖᒃᑯᐊᓗ ᓇᔭᑯᓗᒋᒃ ᑕᐃᒃᑯᐊᓗ ᐊᖏᔪᖅᕆᔭᖏᑦ ᑕᐃᒪᓐᖓᑦ 
ᐊᐅᓚᔨᕙᓪᓕᐊᓂᕐᓂᑦ ᖃᐅᔨᒪᔭᑐᖃᕆᒐᒃᑭᑦ ᐊᒻᒪ ᐱᓪᓚᕆᐅᓪᓗᓂ ᑕᐃᓐᓇ ᐊᑖᑖ ᐊᓈᓈᓗ 
ᖃᐅᔨᒪᔭᐅᑦᑎᐊᖅᖢᑎᒃ ᓄᓇᕗᑦ ᐃᓗᐊᓃᑦᑐᑦ, ᐃᓐᓇᑐᖃᑯᓘᓕᕐᒥᒻᒪᑎᒃ. ᑐᓐᖓᓱᒋᑦ ᓂᑯᓪ ᐊᒻᒪ ᖁᔭᓐᓇᒦᖑᔪᓯ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᖁᒡᓗᒃᑑᒧᑦ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᒐᔪᓗᐊᖏᓐᓇᑦᑕᐃᓛᒃ ᑕᐅᕙᓐᖓᑦ 
ᓂᕈᐊᑎᕝᕕᒋᓯᒪᔭᑦᑎᓐᓂ. ᖁᕕᐊᓱᑦᑎᐊᕐᒥᔪᖓᑦᑕᐅᖅ ᓄᓇᑦᑎᓃᓐᖔᖅᓯᒪᔪᒥᒃ ᖃᐅᔨᒪᔪᐃᓐᓇᐅᔭᕆᔭᕗᑦ 
ᒪᓕᒐᓕᐅᖅᕕᒻᒥ ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᓯᕗᓪᓕᖅᐹᒥᒃ ᒪᓕᒐᓕᐅᖅᑎᐅᓚᐅᖅᑐᖏᓛᒃ ᓯᕗᓪᓕᖅᐹᒻ 
ᐃᑲᔪᖅᑎᒋᓚᐅᖅᑕᖓ. ᑖᓐᓇ ᑐᐊᕋᔅ ᓈᓐᓯ ᐃᕚᓗᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒫᓂ ᐃᒃᓯᕚᖅᖢᖓ ᐃᓯᓕᖅᑐᒥᒃ ᐃᓕᓴᖅᓯᔪᐊᓘᖅᑲᐅᒐᒪ, 
ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓕᓴᖅᓯᖁᓪᓗᒋᑦ ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᖅ ᐋᓐ ᑰᓕ. 
ᐃᓕᓴᕆᖅᑲᐅᒐᒃᑯ ᐊᒻᒪᓗ ᐃᓕᓴᕆᔭᐅᖁᔭᐅᓯᑲᐅᑎᒋᓪᓗᒍ ᐃᒡᓘᑉ ᐃᓗᐊᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 
ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᒃᑐᑉ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 116 - 2(4): ᓱᕈᓐᓇᖅᑐᑖᖅᐸᓪᓕᐊᓂᖏᑦ ᐆᒪᔪᐃᑦ ᓂᕆᕙᑦᑕᕗᑦ (ᐹᓇᐸᔅ) 

ᐹᓇᐸᔅ: (ᑐᓵᔨᒃᑯᑦ): ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ. ᐅᖃᖅᑏ, 1970-ᖏᓃᑎᓪᓗᒍ, 80-
ᖏᓐᓂᓪᓗ ᖃᐅᔨᓴᖃᑦᑕᓚᐅᕐᒪᑕ ᑕᒪᒃᑯᐊ ᓱᕈᓐᓇᖅᑐᓐ ᐅᑭᐅᖅᑕᑐᒥ ᐆᒪᔪᖏᓐᓂᓛᒃ ᖁᑦᑎᒃᑐᑲᓪᓚᐅᓚᐅᕐᒪᑕ 
ᐅᑉᐱᕆᔭᐅᒻᒪᓗ ᑕᐃᒃᑯᐊ ᓱᕈᕐᓇᖅᑐᑦ ᑕᒪᒃᑯᓂᓐᖔᖅᐸᑦᑐᑎᓪᓗ ᓴᓇᕕᕈᔫᔪᓂᒃ. ᓂᕆᔭᐅᓪᓗᑎᒃ ᓂᕿᒋᔭᐅᔪᓄᑦ 
ᑕᐃᒫᒃ ᒪᐅᖓ ᑎᑭᑉᐸᒃᑐᑦ ᓇᓄᕐᓄᑦ ᐃᓄᓐᓄᓪᓗ. ᓯᕗᓪᓕᖅᐸᐅᖃᑕᐅᓗᑕ ᑕᑉᐹᓂ.  
 
ᐅᖃᖅᑏ, ᒪᓐᓇᐅᔪᖅ 2007-ᒥᑦ ᑐᓴᖅᐸᓪᓕᐊᑐᐃᓐᓇᓕᕐᒥᒐᑦᑕ ᐆᓇᖅᓯᕙᓪᓕᐊ ᐃᓛᒃ ᐳᔪᕈᔫᕙᒃᑐᓂᒃ 
ᐃᓱᕐᓗᑰᔪᓂᒃ. ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑳ, ᒫᓐᓇᐅᔪᖅ ᖃᓄᐃᓕᐅᖅᐸᓪᓕᐊᒻᒪᖔᑕ ᑕᒪᒃᑯᐊ ᐊᕙᑎᒃᑯᑦ 
ᓱᕈᕐᓇᖅᑐᑦ ᑲᒪᒋᔭᐅᒻᒪᖔᑕ ᐊᒻᒪᓗ ᖃᓄᑎᒋᑦ ᐊᖏᓪᓕᕙᓪᓕᐊᖕᒪᖔᖅ ᓂᕆᕙᑦᑕᑎᓐᓂ.  
 
ᐅᖃᖅᑎ (ᑐᓵᔨᒃᑯᑦ):ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᓐᓇ ᐊᐱᖅᑯᑎᒋᔭᖓ ᑭᓯᐊᓂ 
ᑐᓴᖅᑎᑕᐅᓚᐅᖅᓯᒪᓐᖏᓐᓇᒪ ᑕᒪᒃᑯᓄᖓ ᓂᕆᕙᑦᑕᑎᓐᓄᑦ ᓇᓄᕐᓂᓘᓐᓃᑦ ᓱᕈᓐᓇᖅᑐᒥᒃ. ᑕᓐᓇ 
ᖃᐅᔨᒋᐊᓛᖅᑕᖓ ᑭᐅᓛᖅᐹᓗ ᖃᐅᔨᒋᐊᕇᕈᓂᐅᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. (ᑐᓵᔨᑎᒍᑦ) ᐊᐱᖅᑯᑎᒋᔭᐃᑦ ᖃᐅᔨᒃᑲᐃᒍᑕᐅᔪᖅ. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 117 - 2(4): ᐃᓕᕋᓇᒃᓵᕆᖃᑦᑕᖅᑐᑦ ᐃᓕᓐᓂᐊᕐᕕᓐᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ. 
 
ᑖᓐᓇ ᐅᖃᐅᓯᖃᖅᑲᐅᒻᒪᓂᓛᒃ ᒥᓂᔅᑕᐃᑦ ᐅᖃᐅᓯᖏᓐᓂ ᑕᒪᒃᑯᐊ ᓱᕈᓰᑦ ᐱᑦᑎᐊᓐᖏᖃᑦᑕᐅᑎᕙᑦᑐᑦ 
ᐃᓕᕋᓇᒃᓵᖃᑦᑕᓘᓐᓃᑦ.  
 
ᐊᐱᖅᑯᑎᒋᒍᒪᔭᕋᓕ ᒥᓂᔅᑕᐅᔪᒧᑦ ᓇᓕᐊᒃ ᐃᓕᓐᓂᐊᖅᑐᑦ ᐱᖃᑕᐅᕙᑦ ᐊᒻᒪᓗ ᖃᓄᖅ ᓂᕈᐊᖅᑕᐅᖃᑦᑕᖅᑲᑦ 
ᑕᐃᒃᑯᐊ ᐃᓕᓐᓂᐊᕐᕕᐅᔪᑦ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑖᓐᓇ ᐅᐱᒋᔭᕋ ᐅᖃᐅᓯᖃᑦᑕᖅᓯᒪᖕᒥᒻᒪᒍᑦᑕᐅᖅ ᐃᓕᕋᓱᐊᑎᑦᑎᖃᑦᑕᕐᓂᒃ 
ᓱᕈᓯᐅᖃᑎᒌᓂ. 
 
ᑕᒪᒃᑯᐊ ᐊᑭᓖᑎᑕᐅᓂᐅᖃᑦᑕᖅᑐᑦ ᐊᑐᖅᑕᐅᕙᓕᖅᑐᑦ ᑲᒪᓇᓱᐊᖅᑐᑎᒃ ᑕᒪᒃᑯᓄᖓ ᖃᓄᖅ 
ᐱᓕᕆᖃᑎᒌᑦᑎᐊᓂᕐᒧᑦ ᐊᒻᒪᓗ ᓱᕈᓯᕐᓂᒃ ᖃᓄᖅ ᐃᓕᓐᓂᐊᕕᖕᒥ ᖃᓄᐃᓕᐅᕆᐊᖃᕐᓂᖏᓐᓂ.  

ᐊᔾᔨᒌᓐᖏᑦᑐᑦ ᐱᔪᓐᓇᖅᑎᑕᐅᖃᑦᑕᕐᖓᑕ ᕿᒥᕐᕈᑎᑕᐅᓪᓗᑕ, ᑎᖏᓛᒃ ᑲᒪᔪᓐᓇᓂᕐᒧᑦ ᐱᓯᒪᓐᖏᑕᒃᑲ ᑕᐃᒃᑯᐊ 
ᐊᑭᓖᔭᕆᐊᖃᖅᑎᑕᐅᔪᑦ ᐊᒥᓱᑲᓪᓚᐅᔪᑦ ᑭᓯᐊᓂᓕ ᑕᒪᓐᓇ ᐃᖅᑲᓇᐃᔭᖅᑎᐅᔪᑦ ᐊᖓᔪᖅᑳᕆᔭᖓᓗ ᑕᒪᓐᓇ 
ᐋᖅᑭᑦᑕᐅᒐᔭᕐᖓᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᓴᕌᖓᒪ ᑕᐃᒃᑯᓂᖓ ᐃᖃᓗᑦᑑᑦᑎᐊᕐᒥ ᐃᓕᓐᓂᐊᕐᕕᖕᒥ ᑭᓇᒃᑯᑦ 
ᐱᑦᑎᐊᖃᑦᑕᖏᒻᒪᖔᑕ ᐃᓕᓐᓂᐊᖅᑏᑦ ᖃᐅᔨᒪᔭᐃᓐᓇᕆᒐᑦᑎᒍ ᑭᓇᒃᑯᑦ ᐱᑦᑎᐊᖃᑦᑕᖏᒻᒪᖔᑕ, ᐃᓚᖏᑦ 
ᑕᐃᒃᑯᐊ ᐃᒻᒪᖃ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᐃᓱᒪᒃᓴᖅᓯᐅᕈᑎᖃᕐᒪᖔᑕ ᑕᐃᒃᑯᐊ ᐃᓕᓐᓂᐊᖅᑏᑦ 
ᐱᑦᑎᐊᖃᑦᑕᖏᑦᑐᑦ ᐃᓕᓐᓂᐊᕐᕕᖕᒥᓂ ᐊᓂᑎᑕᐅᖃᑦᑕᕈᓐᓇᖅᓯᒪᒻᒪᖔᑕ. ᖁᔭᓐᓇᒦᒃ 
 
ᐅᖃᖅᑎ: ᐃᓕᓐᓂᐊᖅᑐᓕᕆᕐᓂᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᐊᑦᑎᐊᖅ ᐅᖃᖅᑲᐅᒐᒪ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᕿᒥᕐᕈᓇᖃᑦᑕᓚᐅᕐᒪᑕ ᐃᓕᓐᓂᐊᖅᑏᑦ ᐱᑦᑎᐊᕆᐊᖃᕐᓂᕆᔭᖏᓐᓄᑦ ᒪᓕᒐᖏᓐᓂᒃ. 
 
ᑕᐃᒪᓐᖓᑦ ᓄᖅᑲᑦᑎᑦᑎᖃᑦᑕᖅᑐᒍᑦ ᐃᓕᓐᓂᐊᖅᑎᓂᒃ ᐊᒻᒪᓗᑦᑕᐅᖅ ᑕᐃᒃᑯᐊ ᐊᑐᐊᒐᐃᑦ ᒪᓕᒃᖢᒋᑦ ᑕᐃᒃᑯᐊ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᓐᓇ ᒥᐊᓂᖅᓯᖃᑦᑕᕐᒪᑕ ᐃᓕᓐᓂᐊᖅᑏᑦ, ᐃᓕᓐᓂᐊᖅᑎᑦ 
ᐲᖅᑕᐅᔭᕌᖓᑕ ᐃᓕᓐᓂᐊᕕᖕᒥ ᑕᐃᒃᑯᐊ ᑭᖑᓪᓕᖅᐹᒥ ᐋᓐᓂᖅᓯᕆᖃᑦᑕᒃᓂᖅᐸᑕ ᐅᓇᑕᖃᑦᑕᒃᓂᖅᐸᑕᓗ 
ᐃᓕᓐᓂᐊᕕᖕᒥ ᑕᐃᒪᓐᓇ ᐃᓕᓐᓂᐊᕕᖕᒥ ᓄᖅᑲᖅᑎᑕᐅᓲᖅ. 
 
ᑖᓐᓇ ᐃᓕᓐᓂᐊᖅᑎ ᐅᓄᕐᓂᕆᔭᖏᑦ ᐃᓕᓐᓂᐊᖅᑎᑦ ᓄᖅᑲᖔᕐᕕᒋᔭᕆᐊᖃᑦᑕᖏᑦ ᖃᓄᖅ ᐊᑯᓂᐅᑎᒋᔪᖅ 
ᐃᓕᓐᓂᐊᖏᑦᑕᕆᐊᖃᕐᒪᖔᖅ ᓄᖅᑲᖅᑎᑕᐅᓯᒪᓗᓂ ᐃᓱᒪᖅᓲᑎᒋᓂᐊᖅᑕᖓ ᑲᑎᒪᔨᑦᑕ ᐃᓕᓐᓂᐊᖅᑐᓕᕆᔨ 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᐊᒻᒪᓗᑦᑕᐅᖅ ᐊᖓᔪᖅᑳᖓᑕ ᑕᔅᓱᒪ ᓱᕈᓯᐅᑉ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᐅᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑭᐅᖕᒪᑦ.  
 
ᑕᐃᒃᑯᐊ ᐃᓕᓐᓂᐊᖅᑏᑦ ᐊᒥᓱᐃᑦ ᐃᓱᒪᒃᑯᑦ ᐊᒃᓱᕉᓴᖃᑦᑕᕐᒪᑕ ᓯᕗᓂᒃᓴᒥᓗ ᐊᒃᑐᖅᑕᐅᖃᑦᑕᕐᒪᑕ ᓯᕕᑐᔪᒧᑦ 
ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᐹᖓ ᐃᓕᓐᓂᐊᖅᑎᑯᓗᐃᑦ ᑕᐃᒪᓐᓇ ᐋᓐᓂᖅᓯᒪᔪᑦ ᐃᓱᒪᒃᑯᓪᓗ ᐃᓗᒥᒍᓪᓗ 
ᐋᓐᓂᖅᓯᒪᔪᑦ ᐱᑦᑎᐊᖃᑦᑕᖏᑦᑐᑦ ᖃᓄᐃᔭᐅᖃᑦᑕᕐᒪᖔᑕ. ᖁᔭᓐᓇᒥᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑲᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓕᓐᓂᐊᖅᑏᑦ ᐃᑲᔪᖅᑎᖃᑦᑕᕐᒪᑕ ᐱᖓᓲᓪᓗᑎᒃ 
ᓄᓇᕗᒻᒥ ᖃᐅᔨᒪᔨᑕᐅᔪᑦ ᑕᐃᒪᓐᓇᐃᑦᑐᓂᒃ ᐱᓕᕆᐊᖃᖃᑦᑕᖅᑐᑦ ᐱᑦᑎᐊᖃᑦᑕᖏᑦᑐᓄᑦ ᐃᓕᓐᓂᐊᕐᕕᖕᒥ 
ᑕᐃᒃᑯᐊ. 
 
ᑕᒪᓐᓇᐃᓛᒃ ᐃᓕᓐᓂᐊᕐᕕᐅᑉ ᓯᓚᑕᒎᖅᓯᒪᖕᒪᑦ ᐱᓕᕆᔭᐅᔭᕆᐊᓕᒃ ᐊᖓᔪᖅᑳᕆᐅᔪᖅ ᐱᓕᕆᖃᑎᒋᔭᐅᓗᑎᒃ 
ᐊᒻᒪᓗᑦᑕᐅᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᐊᒻᒪᓗ ᐃᓕᓐᓂᐊᖅᑏᑦ.  
 
ᒫᓐᓇ ᕿᒥᕐᕈᓇᒃᑲᑦᑎᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᖃᓄᖅ ᐃᓂᖅᑎᕆᓂᖅ ᐱᓕᕆᔭᐅᔪᓐᓇᖅᐸ 
ᐃᓕᓐᓂᐊᕐᕕᒻᒥ. ᖃᓄᕐᓗ ᐃᓕᓐᓂᐊᖅᑏᑦ ᓄᖅᑲᖔᖅᑎᑕᐅᑲᐃᓐᓇᖅᑐᑦ ᑲᒪᒋᔭᐅᒍᓐᓇᖅᐸᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐋᓐᓂᖅᓯᕆᖃᑦᑕᖅᑐᑦ ᑐᓴᒐᒃᓴᓕᕆᔨᒃᑯᓐᓂᑦ ᑕᑯᖃᑦᑕᖅᑕᕗᑦ ᖃᓄᐃᓕᖓᓂᐊᕐᒪᖔᑦᑕ.  
 
ᐃᓕᓐᓂᐊᖅᕕᖕᒥᓗ ᑕᐃᒃᑯᐊ ᐅᓄᖅᑐᑲᓪᓚᕈᓗᐃᑦ ᐱᓕᕆᐊᒃᓴᐃᑦ ᑲᒪᒋᔭᐅᒻᒪᑕ. ᐃᓚᖏᑦ ᓄᓇᓕᖕᓂ 
ᐊᑲᐅᖏᓕᐅᕈᑎᖃᕐᓂᖅᓴᐅᔪᑦ ᓄᓇᓖᑦ ᐃᓚᖏᓐᓂᒃ. ᑖᒃᑯᐊᓗ ᑭᐅᓇᓱᒃᑕᕗᑦ ᑕᐃᒪᓐᓇ ᓄᓇᓖᑦ ᐃᓚᖏᑦ 
ᑐᓴᖅᕕᒋᖃᑦᑕᖅᑕᕗᑦ ᐃᑲᔪᖅᑕᐅᔭᕆᐊᖃᒻᒪᖔᑕ ᑕᐃᒪᓐᓇ ᐃᖅᑲᓇᐃᔭᖅᑎᓄᓪᓗ ᑐᑭᒧᐊᑦᑎᑕᐅᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦᑎᔩ. ᖁᔭᓐᓇᒦᑦᑕᐅᖅ ᑭᐅᖕᒪᑦ. ᒥᓂᔅᑕᐅᑉ ᐅᖃᐅᓯᕆᔭᖏᑦ 
ᖁᔭᒋᑦᑎᐊᖅᑕᕋᓗᐊᒃᑲ. ᐊᖏᕐᕋᒥ ᓄᓇᓕᖕᓂᓗ ᑲᒪᒋᔭᐅᔭᕆᐊᖃᖃᑦᑕᕐᒪᑕ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖃᑎᒌᒋᐊᖃᕐᒪᑕ ᓄᓇᓕᖕᓂᕐᒥᐅᓕᒫᑦ.  
 
ᑐᓴᒐᒃᓴᓂᒃ ᓴᖅᑭᑦᑎᔪᓐᓇᕐᒪᖔᖅ ᑖᓐᓇ ᐱᓕᕆᕕᐅᔪᒧᑦ ᒥᓂᔅᑕᐅᔪᖅ ᖃᓄᖅ ᐃᓕᓐᓂᐊᖅᑏᑦ, ᓄᓇᓕᐅᔪᓪᓗ 
ᐃᖅᑲᓇᐃᔭᖃᑎᒌᒍᓐᓇᕐᒪᖔᑕ ᑲᒪᒋᓇᓱᐊᕐᓗᒍ, ᐱᓕᕆᓇᓱᐊᕐᓗᒍ ᐃᓕᓐᓂᐊᖃᑎᒥᓐᓂᒃ ᐱᑦᑎᐊᖃᑦᑕᖏᑦᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓂᐊᕐᒪᑦ ᑐᓴᒐᒃᓴᓂᒃ ᐱᓚᐅᖅᓯᒪᔪᖓ. 
ᐊᐱᕆᖅᑲᐅᔭᖓᓄᑦ ᐃᓕᓐᓂᐊᖅᕖᑦ ᑕᐃᒃᑯᐊ ᐊᑭᓖᔭᕆᐊᖃᑦᑐᑦ ᑭᓐᖑᖅ ᓇᑲᓱᒃ school ᐊᒻᒪᓗᒃᑕᐅᖅ 
ᐃᒡᓗᓕᒃᒦᑦᑐᖅ.  
 
ᐃᒪᓐᓇᐃᓕᐅᕋᓱᒃᓯᒪᔪᒍᑦ ᐊᑐᕋᓱᒃᖢᑕ ᐃᑲᔪᖃᑎᒌᓐᓂᖅᑕᖃᖁᓪᓗᒍ ᓄᓇᓕᖕᓂ, ᐃᓕᓐᓂᐊᕐᕕᖕᒥ, 
ᐃᓕᓐᓂᐊᖅᕕᐅᓪᓗ ᐃᓗᐊᓂ. ᑕᐃᒃᑯᐊ ᐃᑲᔪᖃᑎᒌᑦᑐᑦ ᑕᐃᒪᓐᓇ ᐱᓕᕆᔪᓐᓇᕐᒪᑕ ᐋᓐᓂᖅᑎᕆᖃᑦᑕᓂᕐᒥᒃ ᓲᕐᓗ 
ᐱᓇᓱᐊᕈᓯᓕᒫᖅ  

ᑲᔪᖏᖅᓴᐅᑎᖃᖅᖢᑎᒃ ᐅᖃᐅᓯᖃᕐᓂᐊᕐᒪᑕ ᐋᓐᓂᖅᖠᕆᖃᑦᑕᕐᓂᕐᒥᑦ ᐃᓕᓐᓂᐊᕐᕕᖕᒥ. 
 
ᓈᒻᒪᓗᐊᖏᒻᒪᑦ, ᐅᖃᖅᑏ, ᐃᓕᓴᐃᔨ ᑑᖅᑕᐅᖃᑦᑕᕆᐊᖃᖏᒻᒪᑕ, ᒥᓪᓗᖅᑕᐅᖃᑦᑕᕆᐊᖃᖏᒪᑕᓘᓐᓃᑦ.  
 
ᑖᓐᓇ ᓈᒻᒪᖏᒻᒪᑦ, ᐃᓕᓐᓂᐊᖅᑎᑯᓗᐃᓪᓗ ᐃᓕᓐᓂᐊᖃᑎᒥᓂᒃ ᑕᐃᒪᓐᓇ ᕿᓄᒃᑲᐃᔪᐊᓗᑐᐃᓐᓇᐅᔭᕆᐊᖃᖏᒻᒪᑕ 
ᑕᒪᓐᓇ ᓄᓇᕗᒻᒥ ᐱᔪᑑᖏᒻᒪᑦ ᑲᓇᑕᓕᒫᒥ ᑕᐃᒪᓐᓇᐃᑦᑑᖃᑦᑕᕐᒪᑕ. ᐅᖃᖅᑎᑦᑎᔩ, ᑲᓇᑕᓕᒫᒥ 
ᑕᐃᒪᓐᓇᐃᓕᐅᖃᑦᑕᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᓕᒫᑦᑎᐊᖏᑦ ᑖᔅᓱᒥᖓ ᑲᒪᓇᓱᒃᑐᑦ. ᐱᔾᔪᑎᒋᓪᓗᒋᑦ 
ᓄᓇᓕᖁᑎᕗᑦ ᒥᑭᑦᑑᑕᐅᓂᖅᓴᐅᖕᒪᑕ ᐃᖅᑲᓇᐃᔭᖃᑎᒌᒍᓐᓇᑎᐊᖅᑐᑦ. ᓄᓇᓕᖕᓂ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒋᓗᓂᔾᔪᒃ. ᑖᒃᑯᐊ ᑭᐅᔭᐅᓇᓱᒍᓐᓇᓂᐊᕐᒪᑕ ᐱᔾᔪᑕᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐱᖓᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 118 - 2(4): ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ Premier-ᑎᓐᓄᑦ. 
 
ᐊᒥᓱᓂᒃ ᑐᓴᖅᓯᒪᓕᕋᑦᑕ ᑲᓇᑕ Federal Budget ᐊᓂᓚᐅᖅᑎᓪᓗᒍ ᓈᒻᒪᒋᔭᐅᖏᕈᓘᔭᖅᖢᓂ ᐊᒻᒪ 
ᐅᖃᕈᓐᓇᖅᖢᖓ ᑕᒫᓂ President-ᖏᔭᐅᔪᖅ NAM ᐅᖃᓚᐅᕐᒪᑦ, ᑕᒪᓐᓇᒎᖅ ᐱᕚᓪᓕᐅᑕᐅᔾᔮᖏᑦᑐᖅ 
ᐃᓅᓯᕆᔭᑦᑎᓐᓄᑦ ᓄᓇᕗᑦᒥ ᐊᒻᒪᓗ ᐊᔪᖅᓴᕉᓐᓃᑎᑦᑎᕚᓪᓕᔾᔮᒐᓂ ᑮᓇᐅᔭᓕᐅᕋᓱᐊᓂᕐᒧᑦ. 
 
(ᑐᓵᔨᒃᑯᑦ) ᐅᖃᖅᑏ, ᓂᑯᕕᓚᐅᕋᒪ ᐱᓇᓱᐊᕈᓯᕆᓚᐅᖅᑕᑎᓐᓂ ᑖᒃᑯᐊ ᐊᖏᖃᑎᖃᓚᐅᕐᒪᑦ ᐅᕙᓐᓂᒃ ᐃᒪᓐᓇ ᓱᓕ 
ᑕᐃᑯᖓ ᑎᑭᖏᓇᑦᑕ. ᓄᓇᕘᑦ ᒐᕙᒪᒃᑯᖏᑦ ᓲᕐᓗ ᐅᖃᖃᑎᖃᕆᐊᖃᕐᒪᑕ ᓱᓕ ᐋᑐᕚᒥᒃ ᐊᖑᒻᒪᑎᖏᑕᖏᓐᓂᒃ 
ᑭᓐᖒᒪᔭᑦᑎᓐᓂᒃ. 
 
ᓯᕗᓕᖅᑎᐅᑉ ᐅᖃᐅᑎᔪᓐᓇᖅᐹᖔ ᖃᓄᐃᓕᐅᖅᓯᒪᓕᕐᒪᖔᑕ ᒐᕙᒪᒃᑯᖏᑦ ᐅᐸᓗᖓᐃᔭᐅᑎᓕᐅᒃᓗᑎᒃ ᐋᑐᕚᒥᐅᑦ 
ᐃᓕᓴᖅᓯᓂᐊᕐᒪᑕ ᑭᓐᖒᒪᔭᑦᑎᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐱᓕᕆᐊᕐᓕᒃ ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᑯᐊ ᐃᖅᑲᓇᐃᔭᖃᑎᒋᓇᓱᐃᓐᓇᓂᐊᖅᑕᕗᑦ ᑖᒃᑯᐊ 
ᒐᕙᒪᑐᖃᒃᑯᑦ. ᐊᓐᖑᑎᔾᔮᖏᓐᓇᑦᑕ ᒫᓐᓇᒃᑯᑦ. ᑕᒪᒃᑯᐊ ᐱᓇᓱᒃᑕᕗᑦ ᐃᓄᑑᓗᑕ 
ᑲᒪᒋᔭᐃᓐᓇᕆᔪᓐᓇᖏᑦᑎᐊᕐᕋᑦᑎᒍ ᐱᓗᐊᖅᑐᒥᒃ ᐊᑭᑐᔪᖅᓯᐅᑎᑦ. ᑖᒃᑯᐊ ᐊᒃᓱᕉᑎᒌᓐᓇᓂᐊᖅᑕᕗᑦ ᐊᒡᒍᖅᓯᒪᓗᑕ. 
ᐊᔭᐅᖏᓐᓇᓂᐊᖅᑕᕗᓂᓛᑦ ᑖᒃᑯᐊ ᒐᕙᒪᑐᖃᒃᑯᑦ ᐊᑐᓂᒃ ᒥᓂᔅᑑᒐᓗᐊᕐᓗᑕ. 
 
ᑭᓯᐊᓂ ᑖᓐᓇ ᐃᑲᔫᑎᖃᕐᓂᐊᖅᑑᒐᓗᐊᖅ ᐅᕙᑦᑎᓐᓄᑦ ᐊᖏᓪᓕᒋᐊᕌᔾᔪᓂᐊᕐᖓᑦ ᑮᓇᐅᔭᖅ ᐊᐅᓚᔾᔪᑎᒋᕙᑦᑕᕗᑦ 
ᑭᓯᐊᓂᑦᑕᐅᖅ ᑕᒪᒃᑯᐊ ᐃᓚᖏᑦ ᐊᓐᖑᑎᔾᔮᖏᒻᒪᑕ ᒫᓐᓇᒃᑯᑦ. ᑕᒪᒃᑯᐊ ᑲᒪᒋᓇᓱᐃᓐᓇᓂᐊᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓕᖅᑎ ᑐᓴᕈᒪᔭᐅᓪᓚᕆᖕᒪᑕ ᑕᒪᒃᑯᐊ ᓄᓇᕗᑦᒥᐅᓄᑦ ᐊᒻᒪ ᑖᓐᓇ 
ᐅᖃᐅᓯᕆᓚᐅᖅᑕᖓ ᒥᒃᓵ ᑕᐃᒃᑯᐊ ᐅᓇᑕᕐᑐᒃᓴᒡᒎᖅ ᑕᒫᓂ ᐃᑮᓇᖅᑐᒥ ᐊᒥᓱᓐᖑᐸᓪᓕᐊᓪᓗᑎᒡᓘᖕᒪᑕ 
ᒫᓐᓇᐅᓪᓗᓂ ᐊᒻᒪᓗ ᑭᓯᐊᓂ ᑕᑯᓯᒪᓐᖏᓪᓚᕆᒃᑐᒍᑦ ᐃᓕᓴᖅᕕᐅᒐᔭᖅᑐᒥᒃ ᐅᕝᕙᓘᓐᓃᑦ ᑐᓚᒃᑕᕐᕕᒃᓴᒥᒃ.  
 
ᖃᖓᓕᑭᐊᖅ ᓯᕗᓕᖅᑎ ᑕᒪᒃᑯᐊ ᐅᖃᐅᓯᕆᓛᕋᓗᐊᖅᐸᖏᑦ ᐋᑐᕚᒧᑦ ᐊᒻᒪᓗ ᑭᐅᔭᐅᓐᓂᕈᓂ ᖃᓄᐃᓕᓚᐅᖅᐸᑦ 
ᐋᑐᕚᒥᐅᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓂᖅ: ᑖᒃᑯᐊᖏᓛᒃ ᖃᐅᔨᒪᑎᓐᓇᖅᑕᕗᑦ ᐅᑕᖅᑭᒐᑦᑕᓱᓕ. ᑕᐃᒃᑯᓂᖓ 
ᓴᖅᑭᖅᑎᓐᓂᐊᓚᐅᕐᓯᒪᔭᖏᓐᓂᒃ ᑖᒃᑯᐊ ᓱᓕ ᐅᖃᖅᑭᔭᕗᑦ. ᑎᑎᕋᕐᕕᒋᓚᐅᕐᓯᒪᓪᓗᒍᓗ ᑖᓐᓇ Minister of 
Defence ᖃᓗᐃᓕᖓᓕᕋᓗᐊᕐᒪᖔᑕ ᓱᓕ ᑭᐅᔭᐅᓪᓚᕆᓚᐅᓐᖏᑦᑐᖓ ᒫᓐᓇᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ: ᐊᓱᕈᓗᒃ, ᐅᓇ ᐱᖃᑖ ᐊᐱᖅᑯᑎᒋᓂᐊᖅᑕᕋ ᐃᒃᐸᒃᓵᓂᒃ ᒥᓂᔅᑐ of Finance ᐅᖃᓚᐅᕐᒥᖕᒪᑦ ᑕᕝᕗᖓ 
ᐃᒡᓗᒥ ᐊᑭᑦᑐᕆᐊᕈᑕᐅᓂᐊᖅᑐᕈᖅ ᑖᓐᓇ territorial funding formula ᒫᓂ 2007-08-ᒧᑦ ᑎᑭᓪᓗᒋ $37.6 
ᒥᓕᐊᓐᒥᒃ ᑭᓯᐊᓂ ᐊᖏᓂᕐᓴᐅᕌᔾᔪᑐᐃᓐᓇᓚᖓᒻᒪᑦ ᑮᓇᐅᔭᖅ ᑖᓐᓇ ᐱᓚᖓᔭᕗᑦ ᐋᑐᕚᒥᑦ.  
 
ᖃᓄᕐᓕ ᐃᓱᒪᓕᐅᕐᓯᒪᓕᖅᑭᓯ ᑖᒃᑯᐊ ᓇᒧᖓᓐᓂᐊᕐᒪᖓᑖ ᑖᒃᑯᐊ ᑮᓇᐅᔭᑦ $37.6 ᒥᓕᐊᓐ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᑖᒃᑯᐊ ᓱᓕ ᐃᓛᒃ ᑲᒪᒋᓪᓚᕆᓚᐅᓐᖏᑕᕗᑦ ᑲᑎᒪᒌᕐᔫᒥᒍᑦᑕ ᑕᕝᕙᓂ ᓇᓗᓇᖏᑦᑐᖅ 
ᑖᒃᑯᐊ ᒥᓂᔅᑑᖃᑎᒃᑲ ᐊᐃᕙᖃᑎᒋᕕᔾᔪᐊᓂᐊᕐᒥᔭᕗᑦ ᐱᔭᐃᓐᓇᕆᔭᐅᔪᒪᓂᐊᕐᒥᒻᒪᑕ ᓇᓕᐊᓐᓄᑐᐃᓐᓇᖅ. ᑖᓐᓇ 
ᓇᓗᓇᖏᑦᑐᖅ ᐅᖃᐅᓯᕆᒃᑲᓐᓂᕆᐊᖃᓐᓂᐊᖅᑕᕗᑦ.  
 
ᑖᓐᓇᐃᓛᒃ ᐃᑲᔫᑎᖃᒻᒪᕆᓐᓂᐊᖅᑐᖅ ᑕᐃᒃᑯᐊ ᒐᕙᒪᒋᓚᐅᖅᑕᕗᑦ 3.5 ᐳᓴᓐᑯᓗᑐᐃᓐᓇᕐᒥᒃ ᐊᖏᖅᓯᒪᓚᐅᕐᖓᑕ. 
ᑖᒃᑯᐊᓕ ᓄᑖᖑᓕᖅᑐᑦ ᒐᕙᒪᐅᔪᑦ ᓂᕈᐊᖅᑕᐅᓯᒪᓕᖅᑐᑦ ᐃᑲᔪᖅᑕᐅᓪᓗᑎᒃ ᐊᔾᔨᒌᓐᖏᑦᑐᒑᓛᓐᓄᑦ ᑕᐃᒪᒃ ᑕᒪᓐᓇ 
ᐃᑲᔫᑎᖃᓐᓂᐊᕐᓴᐅᓂᐊᖅᑐᕐᓕ ᐅᕙᑦᑎᓐᓄᑦ. ᓇᓗᓇᖏᑦᑐᖅ ᐸᕐᓇᐸᓪᓕᐊᒋᐊᖃᓐᓂᐊᓕᕐᒥᔪᒍᑦ 
ᖃᓄᐃᓕᖓᓂᐊᕐᒪᖔᑖ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ: ᑕᐃᒪᑦᑕᐅᖅ Federal Government-ᑯᑦ ᑕᐃᑲᓂ ᐸᕐᓇᒍᑎᒥᓐᓂᒃ ᐅᖃᖅᓯᒪᒻᒪᑕ ᐱᓕᕆᖃᑎᖃᕐᒪᑕᒎ 
provinces-ᓂᒃ territories-ᓂᒡᓗ. ᐊᒥᓱᓐᖑᕆᐊᖁᓪᓗᒋᑦ ᒪᑯᐊ, ᓲᕐᓗ ᐃᓕᓐᓂᐊᕐᓂᐅᑉ ᒥᒃᓵᓄᑦ, ᓘᑦᑖᓄᑦ 
ᐃᖢᐊᖅᓴᐃᔪᓄᑦ ᑐᕌᖅᑐᓄᑦ, ᐊᒻᒪ nurses-ᓄᑦ ᓇᔭᓐᖑᐊᖑᓂᕌᓲᕗᑦ ᑕᐅᕙᓂ ᑭᕙᓪᓕᕐᒥ. ᐊᒻᒪᓗ 
ᐋᓐᓂᐊᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᐅᔪᑦ.  

ᑕᐃᒪ ᑕᕝᕙᓂᓗ ᐅᖃᐅᓯᕆᓯᒪᓪᓚᕆᒃᖢᑎᒍᑦ ᑕᒪᒃᑯᐊ ᐃᓕᓐᓂᐊᖅᑐᖃᕆᐊᖃᕐᒪᑦ nurses-ᓂᒃ ᓇᔭᓐᖑᐊᓂᒃ ᓲᕐᓗ 
ᐊᑭᒃᓯᕋᖅ ᑕᐃᒫᒃ ᑮᓇᐅᔭᓂᒃ ᑐᓂᔭᐅᓪᓗᑎᒃ ᐱᓕᕆᐊᖃᓚᐅᕐᒪᑕ. Premier-ᖃᐃ ᑖᓐᓇ ᐅᖃᐅᑎᓯᒪᕙᐅᒃ Prime 
Minister ᑕᒪᒃᑯᐊ ᑕᐃᒪᐃᒃᑐᓂᒃ ᐱᖃᕆᐊᖃᓪᓂᓚᕆᒃᑲᑦᑕ ᓂᕈᐊᖅᖠᕐᓂᐊᓕᖅᐸᑕᓗ ᑕᒪᓐᓇ 
ᐅᖃᐅᑎᔭᐅᒋᐊᖃᕐᖓᑦ Premier ᐅᖃᐅᑎᓐᓂᖏᒃᑯᖕᓂ ᖃᓄᐃᓐᓇᓂ ᐅᖃᐅᑎᓐᓂᖏᒃᐱᐅᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᒃ ᒐᕙᒪᑐᖃᒃᑯᑦ ᑖᓐᓇ 
ᐋᓐᓂᐊᖃᑦᑕᐃᓕᓕᕆᔨᒃᑯᑦ ᒥᓂᔅᑐᖓᑦ ᑖᑦᓱᒥᖓ ᐅᖃᐅᓯᖃᖃᑦᑕᕐᓯᒪᔪᖅ. ᑖᒃᑯᐊ ᓇᓗᓇᖏᑦᑐᖅ ᑕᑯᒥᓇᕐᑎᐊᕐᑐᑦ 
ᓴᖅᑮᔪᓐᓇᓚᐅᖓᑕ ᑮᓇᐅᔭᓄᑦ ᑮᓇᐅᔭᓕᕆᔨᒃᓴᐅᓂᐊᖅᑐᓄᑦ ᑖᓐᓇ ᐃᑳᔫᑎᖃᕕᔾᔪᐊᓂᐊᖅᑐᖅ ᓯᕗᓂᑦᑎᓐᓂ. 
ᑕᒪᓐᓇ ᓇᓗᓇᖏᑦᑐᖅ ᑲᒪᒋᒃᑲᓐᓂᕆᐊᖃᓐᓂᐊᖅᑕᕗᑦ ᐱᔭᒃᓴᕗᑦ ᓄᖑᔾᔮᖏᒻᒪᑕ ᒫᓐᓇᒃᑯᑦ. ᑖᒃᑯᐊ ᓱᓕ 
ᑲᒪᒋᒋᐊᒃᑲᓐᓂᕆᐊᖃᓐᓂᐊᖅᑕᕗᑦ ᑕᑯᒃᑲᓐᓂᕈᒪᑦᑎᐊᕋᑦᑕ ᐃᓄᖕᓂᒃ ᐅᓄᕐᓂᒃᓴᓂᒃ ᐃᖅᑲᓇᐃᔭᖅᑎᒃᓴᐅᓂᐊᖅᑐᓂᒃ 
ᐋᓐᓂᐊᖃᑦᑕᐃᓕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ ᑐᑐ. 
 
ᐊᐱᖅᑯᑦ 119 - 2(4): ᐋᓐᓂᐊᕕᓕᐊᖅᐸᒃᑐᓄᑦ ᖃᖓᑕᐅᑏᑦ ᒪᓕᒃᑎᓄᓪᓗ ᐊᑐᐊᒐᐃᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᖓᓐᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐊᐱᕐᓱᕈᑎᖃᑐᐃᓐᓇᕈᒪᔪᖓ ᐊᐱᖅᑯᑎᒋᓚᐅᖅᑕᑎᓐᓂᒃ ᐱᓇᓱᐊᕈᓯᕆᓚᐅᖅᑕᑎᓐᓂ. 
ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ ᐊᒻᒪᓗᑦᑕᐅᖅ ᐋᓐᓂᐊᕆᐊᖅᑐᖅᓯᒪᔪᑦ ᐱᖃᑎᒋᖃᑦᑕᕐᑕᖏᓐᓄᑦ ᐱᔾᔪᑎᒋᓪᓗᒍ ᑖᓐᓇ 
ᐊᐃᕙᐅᑎᒋᔭᐅᕈᓘᔭᐃᓐᓇᖃᑦᑕᕐᓯᒪᖕᒪᑦ, ᐊᑐᖅᑕᐅᑦᑎᐊᖁᓪᓗᒍ ᑖᓐᓇ. 
 
ᐅᖃᖅᑎᑦᑎᔨ, ᐊᐱᖅᑯᑎᒐ ᒥᓂᔅᑕᒧᑦ ᑎᑎᕋᕐᓯᒪᔪᓂ ᑕᕙᓂ ᓴᖅᑭᑕᐅᓚᐅᖅᑐᓂ ᐱᓇᓱᐊᕈᓯᕆᓚᖅᑕᑦᑎᓐᓂ 
ᐊᒡᒍᖅᑐᕐᓯᒪᒻᒪᑕ. ᐊᒡᒍᖅᑐᕐᓯᒪᓂᖏᑎᒍᑦ ᐊᑭᓕᐅᑕᐅᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖃᑦᑕᕐᖢᑎᒃ 46-
ᐳᓴᓐᑎᖅᑰᓚᐅᕐᒪᑕᐃᒃᑯᐊ ᐊᒃᑲᐃ 42-ᐳᓴᓐᑎᖏᑦ ᑲᑎᒃᖢᒋᑦ ᐊᒡᒍᖅᑐᕐᓯᒪᔪᓂᖔᖅᓯᒪᔪᑦ ᑭᕙᓪᓕᕐᒥᖔᖅᓯᒪᔪᑦ 35-
ᐳᓴᓐᑎᒥᖔᖅᑐᑦ ᕿᑭᖅᑖᓗᒻᒥ. ᒪᕐᕈᐊᖅᑎᓪᓗᐊᕐᖢᒍ ᐃᓄᒋᐊᓐᓂᕐᓴᐃᑦ ᕿᑭᖅᑖᓗᒻᒥᐅᑦ 21-ᐳᓴᓐᑎ 
ᕿᑎᕐᒥᐅᒥᖔᕐᖢᑎᒃ.  
 
ᓇᓗᓇᐃᕐᓯᔪᓐᓇᕐᒪᖔᑦ ᐊᔾᔨᒌᙱᓐᓂᕆᔭᖏᑦ ᓈᓴᐅᑏᑦ ᑖᒃᑯᐊ ᐃᖅᑲᓇᐃᔭᖅᑎᒋᔭᖏᑦ ᐃᓱᒫᓗᑎᖃᓕᕐᓂᕐᐹᑦ? 
ᐊᑐᐊᒐᖅ ᑖᓐᓇ ᐊᑐᖅᑕᐅᑦᑎᐊᕋᓗᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐊᐱᖅᑯᑎᖏᑦ ᑭᐅᖃᑦᑕᕐᖢᒋᑦ 
ᐱᓇᓱᐊᕈᓯᐅᓚᐅᖅᑐᒥᒃ. ᑕᐃᒃᑯᐊ ᖃᖓᑦᑕᐅᑏᑦ ᐊᒡᒍᖅᑐᖅᑕᐅᓯᒪᙱᒻᒪᑕ ᕿᑎᕐᒥᐅᓄᑦ ᑭᕙᓪᓕᕐᒥᐅᓄᑦ ᐊᒻᒪᓗ 
ᑭᕙᓪᓕᕐᒥᐅᓄᑦ. 
 
ᑕᐃᒃᑯᐊ ᐊᑕᐅᓯᕐᒥᖔᖅᑐᑦ ᐊᒻᒪᓗ ᐊᑐᖅᑕᐅᔭᕆᐊᖃᕐᓂᖏᑦ ᒪᓕᒃᑕᐅᑐᐃᓐᓇᕐᖢᒋᑦ ᐊᑐᖅᑕᐅᓲᑦ, ᑐᐊᕕᕐᓇᖅᑐᓄᑦ 
ᐊᒻᒪᓗ ᖃᖓᑦᑕᐅᑎᓄᑦ. ᑖᒃᑯᐊ ᐊᒡᒍᖅᑐᖅᑕᐅᓯᒪᙱᑦᑐᑦ ᐱᖓᓱᐃᓕᖓᔪᓄᑦ ᐊᑕᐅᓯᕐᒥᒃ ᑮᓇᐅᔭᒥᙶᖃᑦᑕᕐᒪᑕ 
ᑕᐃᒃᑯᐊ ᖃᖓᑦᑕᐅᑏᑦ ᑐᐊᕕᕐᓇᖅᑐᓄᓪᓗ ᖃᖓᑕᓲᕈᔪᖏᑦ ᑕᒪᒃᑯᓄᖓ ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓛ ᑭᙴᒪᔭᖏᑦ ᑖᒃᑯᐊ ᐱᐅᒋᖏᓪᓗᒋᓚᙱᑦᑐᖓ ᑭᓯᐊᓂ, 100 
ᐅᖓᑖᓃᕝᕙᓗᒻᒪᑕᐃᒃᑯᐊ ᒪᓕᒃᑎᒋᔭᐅᖃᑦᑕᖅᑐᑦ ᑭᕙᓪᓕᕐᒥ ᐅᓄᕐᓂᕐᓴᐅᓪᓗᑎᒃ ᑕᐃᒃᑯᓇᖓᑦ 
ᐋᓐᓂᐊᕕᓕᐊᖅᑐᓂᑦ. ᕿᑭᖅᑖᓗ ᑕᑯᓐᓇᕐᓗᒍ 1,000-ᓂᒃ ᐅᓄᙱᓐᓂᕐᓴᐅᓚᐅᖅᑐᑦ ᑕᐃᒃᑯᐊ ᒪᓕᒃᑎᒋᔭᐅᔪᑦ 
ᕿᑎᕐᒥᐅᓂᒃ 200-ᓂᒃ ᐅᓄᙱᓐᓂᕐᓴᐅᓪᓗᑎᒃ ᖃᖓᑦᑕᐅᓯᕐᑕᐅᓯᒪᔪᓄᑦ.  
 
ᑖᒃᑯᐊ ᓈᓴᐅᑏᑦ ᑕᑯᓪᓗᒋᑦ ᐊᒻᒪᓗ ᒥᓂᔅᑕᒧᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᒪᓕᒃᖢᒋᑦ ᐃᓱᒫᓘᑎᒋᕙᓗᙱᑕᖏᑦ 
ᑕᐃᒃᑯᐊ ᐊᑐᐊᒐᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᑦ ᐅᕙᓘᓐᓃᑦ ᐊᑐᓕᖅᑎᑕᐅᑦᑎᐊᕋᓗᐊᕐᒪᖔᑦ. Hᐃᓛ 
ᑕᐃᒪᐃᓕᖓᕙ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓐᓇ ᐊᑐᐊᒐᖅ ᐊᑐᓕᖅᑎᑕᐅᓯᒪᔪᖅ ᒪᓕᒃᖢᑎᒃ 
ᐋᓐᓂᐊᕕᓕᐊᕆᐊᓖᑦ ᐊᒻᒪᓗ ᒪᓕᑦᑎᖏᑦ, ᑖᒃᑯᐊ ᐊᑐᕈᒫᕐᓂᐊᖅᑐᑦ ᐊᑕᐅᓯᐅᑎᑕᐅᓗᓂᐅᙱᒻᒪᑦ. 
ᒪᓕᒃᑎᖃᕆᐊᓖᑦ ᐊᒻᒪᓗ ᐋᓐᓂᐊᕕᓕᐊᕆᐊᓖᑦ ᒪᓕᒃᑕᐅᖔᕐᖢᑎᒃ ᑕᐃᒪᓐᓇ ᐋᖅᑭᒃᓯᒪᖃᑦᑕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᐹᓂᒃ ᐅᐃᒍᕆᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑎ. ᐅᑯᐊ ᓈᓴᐅᑏᑦ ᐃᓱᒫᓘᑎᒋᔭᒃᓴᕆᖏᓐᓇᒥᒋᑦ ᑕᐃᒪᐃᓕᕗᖅ, ᑖᓐᓇ 
ᒥᓂᔅᑕᕆᔭᐅᔪᖅ. ᑖᒃᑯᐊᓕ ᕿᒥᕐᕈᓇᒃᖢᒋᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ ᕿᒥᕐᕈᓇᒃᑕᐅᑉᐸᑕ ᑖᒃᑯᐊ ᐅᓄᕐᓂᖏᑦ 
ᒪᓕᒃᑎᖏᓪᓗ ᐋᓐᓂᐊᕕᓕᐊᖅᑐᓪᓗ ᐅᓄᕐᓂᖏᑦ ᐃᓱᒫᓘᑎᒋᔭᐅᓪᓗᐊᖅᑐᑦ. ᑕᐃᒪᐃᓕᖓᒻᒪᑕ ᓈᓴᐅᑏᑦ ᑕᑯᔭᒃᑲ 
ᐊᔾᔨᒌᙱᑦᑑᓗᐊᕐᓂᖏᓪᓗ ᐊᑐᓕᖅᑎᑕᐅᓂᖓᓄᑦ ᑕᐃᒪᐃᓕᖓᔪᒃᓴᐅᔪᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪ ᑖᑦᓱᒥᖓ ᕿᒥᕐᕈᓇᖕᓂᕐᐳᖅ ᐊᑐᓕᖅᑎᑕᐅᑦᑎᐊᕐᓯᒪᓕᕐᓂᕋᓗᐊᕐ 
ᐊᑐᓕᖅᑎᑕᐅᑦᑎᐅᕐᓯᒪᒐᓗᐊᕐᒪᖔᖏᑦ ᐊᒡᒍᖅᑐᕐᓯᒪᔪᓂᒃ ᐃᓛ ᐊᕕᒃᑐᕐᓯᒪᔪᓂᒃ. ᑭᓯᐊᓂ ᐃᓱᒫᓘᑎᒋᕙᓗᙱᒻᒪᒍ 
ᑖᒃᑯᐊ ᓈᓴᐅᑏᑦ ᓱᖕᒪᑦ ᑕᐃᒪᐃᓕᖓᒻᒪᖔᑦ ᐃᓱᒫᓘᑎᒋᖏᓐᓇᒥᒋᖅᑲᐃ ᑭᓯᐊᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᕝᕙᓂ ᐃᓗᐊᓂ, ᐄ, 
ᐃᓱᒫᓘᑎᖃᐃᓐᓇᖃᑦᑕᖅᑐᒍᑦ ᐅᓄᖅᑐᐊᓘᒻᒪᑕ ᑕᐃᒃᑯᐊ ᐋᓐᓂᐊᕕᓕᐊᕆᐊᖃᖃᑦᑕᖅᑐ ᐅᑭᐅᖅᑕᖅᑐᒥ, ᐊᒻᒪᓗ 
40,000,000-ᓂ ᐊᑐᖃᕐᖢᑕ ᑕᒪᒃᑯᓄᖓ ᖃᖓᑦᑕᐅᑎᓄᑦ ᒪᓕᒃᑎᖏᓐᓄᓪᓗ.  
 
ᐄ, ᐃᓱᒫᓘᑎᒋᔭᕗᑦ ᖃᓄᖅᑑᕈᑎᒋᔭᕗᓪᓗ ᓈᓴᐅᑎᓂᒃ ᐊᑐᐃᓐᓇᕈᐃᓯᒪᓂᒃᑯᑦ ᐊᒻᒪᓗ ᐲᔨᑦᑎᕈᑎᓄᑦ. 

ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᐅᓄᖅᑐᕐᔪᐊᒻᒪᕆᐊᓗᓐᓂᒃ ᐊᑐᖃᑦᑕᖅᑐᒍᑦ ᐋᓐᓂᐊᔪᓄᑦ ᐊᒻᒪᓗ 
ᐊᐅᓪᓚᖅᑎᑕᐅᔭᕆᐊᓕᓐᓄᑦ. ᑕᐃᒃᑯᐊ ᑲᒪᒋᓇᓱᖃᑦᑕᖅᓯᒪᕗᑦ ᑕᕝᕙᓂ ᒪᓕᒐᓕᐅᕐᕕᖕᒥ. 
 
ᐊᒻᒪᓗ ᐊᑐᐊᒐᖅ ᐊᑐᓕᖅᑎᑕᐅᓂᖓ ᒪᓕᕐᖢᒍ ᐋᓐᓂᐊᔫᑉ ᖃᓄᐃᓕᖓᓂᖓ ᒪᓕᒡᖢᒍ 
ᐊᔾᔨᒌᓐᖏᑦᑐᐃᓐᓇᐅᖃᑦᑕᕐᒪᑕᐃᒃᑯᐊ ᐊᐅᓚᖅᑎᑕᐅᔪᑦ ᑕᒃᑯᐊ ᐊᑐᐊᒐᐃᑦ ᐃᓘᓐᓇᖏᓐᓄᑦ ᐊᑐᖅᑕᐅᖃᑦᑕᖅᑐᑦ. 
 
. . . ᖃᖓᑦᑕᐅᑎᓪᓗ ᐃᓚᒋᔭᐅᖃᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᑦ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐊᒻᒪᓗ ᒪᓕᒃᑎᖏᑦ 
ᐊᐅᓚᑦᑎᒍᓐᓇᖏᒻᒪᑕ ᑭᓇᐅᔭᓂᒃ. 
 
ᑭᓯᐊᓂ ᐅᓇ ᐃᒪᐃᓕᖓᒻᒪᑦ ᐱᓇᓱᐊᕈᓯᐅᓚᐅᖅᑐᒥᒡᓗ ᐊᐱᖅᑯᑎᒋᓚᐅᕐᖢᒍ ᐊᑕᐅᓯᐅᓐᖏᑦᑐᒥᒃ 
ᒪᓕᒃᑎᖃᖃᑦᑕᖅᐸᑦ ᖃᓄᐃᓕᖓᓕᕌᖓᑦ ᓲᕐᓗᖃᐃᑦ ᐊᐅᓪᓚᖅᓯᒪᔪᖅ ᐊᐅᓪᓚᖅᓯᒪᑯᑕᓐᓂᐊᖅᐸᑦ 
ᒪᓕᒃᑎᖃᓚᐅᕐᖢᓂ ᐊᖏᕐᕋᐅᖤᖅᐳᖅ ᐊᓯᖔᖓᓂᒃ ᐊᐅᓪᓚᒃᑎᒡᖠᑦᖤᖅᐳᑦ. 
 
ᑖᓐᓇ ᖃᓄᐃᒻᒪᑦ ᐃᓛᒃ ᖃᓄᐃᓕᖓᓂᖓ ᓇᓗᒍᓂᐅᒃ ᕿᒥᕐᕈᓇᒃᑲᓐᓂᕈᓐᓇᖅᐸᐅᒃ? ᐊᑕᐅᓯᐅᓐᖏᑦᑐᒥᒃ 
ᒪᓕᑦᑎᖃᕐᓂᐊᑎᓪᓗᒍ ᑕᐃᓐᓇ ᐋᓐᓂᐊᕐᕕᓕᐊᕆᐊᓕᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 120 - 2(4): ᐃᒥᐊᓗᒻᒧᑦ ᐊᑦᑐᖅᑕᐅᓯᒪᔪᑦ ᓱᕈᓰᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᓐᓇ ᒥᓂᔅᑕᒋᔭᕋ ᐋᓐᓂᐊᖅᑐᓕᕆᔨᒃᑯᓐᓄᑦ ᑐᕌᖓᔪᖅ ᑕᐃᒃᑯᐊ 
ᓇᔾᔨᓪᓗᑎᒃ ᐃᒥᐊᓗᓗᐊᖃᑦᑕᖅᑐᑦ. 
 
ᖃᐅᔨᒪᔭᐃᓐᓇᕆᒐᑦᑎᒃᑯᑦ ᐊᔅᓱᕈᖃᑦᑕᕐᒪᑕ ᐃᓕᓐᓂᐊᕕᖕᓂ ᐃᓕᓐᓂᐊᕋᖢᒡᖢᑎᒃ ᑕᐃᒃᑯᐊ ᑎᒍᔭᐅᓯᒪᖃᑦᑕᖅᑐᑦ 
ᑕᐃᒪᓐᓇᐃᑦᑐᒧᑦ ᐊᒃᑐᖅᑕᐅᓯᒪᓂᕐᒧᑦ ᖃᐅᔨᒪᔪᒍᑦ, ᓇᔾᔨᓪᓗᑎᒃ ᐃᒥᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 
ᐃᓄᓯᕐᓗᓕᖅᑐᑦ. 
 
ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᓴᖅᑭᔮᕐᕕᐅᖃᑦᑕᖅᐸᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓈᓴᐅᑎᖏᑦ ᒪᓕᒡᖢᒋᑦ ᑕᐃᒪᓐᓇ 
ᐃᖅᑲᓇᐃᔭᖃᑎᒋᕙᕗᑦ ᑕᐃᒃᑯᐊ ᑲᑐᔾᔨᖃᑎᒌᑦ ᑕᐃᒪᐃᑦᑐᓕᕆᔭᐅᔪᑦ ᑲᑐᔾᔨᖃᑎᒌᓐᓂᒃᑯᑦ. 
 
ᖃᐅᔨᓴᖅᑕᕗᑦ ᖃᔅᓯᐅᖕᒪᖓᑕ ᑕᐃᒃᑯᐊ ᓇᔾᔨᔪᑦ ᐃᒥᐊᓗᖃᑦᑕᑎᓪᓗᒋᑦ ᐊᑦᑐᖅᑕᐅᓯᒪᔪᑦ ᕿᑐᕐᖓᖏᑦ ᓴᖅᑭᔭᕐᒪᑦ 
ᑕᒫᓂ ᓄᓇᑦᑎᓐᓂ ᐊᒻᒪᓗ ᒐᕙᒪᖃᕐᕕᖕᓂ ᐊᓯᖏᓐᓂ ᑕᐃᒃᑯᐊ ᖃᐅᔨᓴᖅᑏᑦ ᐊᑐᖅᑕᕗᑦ ᕿᒥᕐᕈᓇᒃᑐᒃ 
ᖃᓄᖅᑑᕈᑎᖃᕐᖢᑎᓪᓗ ᖃᓄᖅ ᑕᒪᒃᑯᐊ ᐊᑲᐅᓐᖏᓪᓕᐅᕈᑏᑦ ᑲᒪᒋᔭᐅᒍᓐᓇᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᕐᖢᒍ ᑕᓐᓇ ᒥᓂᔅᑕᕆᔭᐅᔪᑦ. ᒥᓂᔅᑕ ᐅᖃᖅᑲᐅᖕᒪᑦ 
ᐃᓕᓐᓂᐊᓯᓐᓈᑦ ᑲᑎᒪᓂᖃᕐᓂᐊᕐᒪᑕᒎᖅ ᖃᐅᔨᔭᐅᓴᕋᐃᒍᓐᓇᓂᐊᕐᒪᑕ ᑕᐃᒃᑯᐊ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ 
ᓱᕈᓯᕋᓛᑦ ᓱᕈᓰᑦ. 
 
ᐊᐱᖅᑯᑎᒐ: ᑕᐃᒃᑯᐊ ᑕᑯᖅᑳᓲᑦ ᓲᕐᓗ ᐋᓐᓂᐊᓯᐅᖅᑏᑦ ᐃᓕᓴᐃᔨᓪᓗ ᖃᐅᔨᓴᕋᐃᖃᑦᑕᖅᐹᑦ 
ᑕᐃᒪᐃᑦᑐᑕᖃᕐᓂᕌᖓᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᐊᒡᓘᒃᑲᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ ᑕᔅᓱᒪ ᐊᐱᖅᑯᑎᒋᔭᖏᑦ 
ᑲᒪᒋᔪᓐᓇᕐᓂᐊᕋᑦᑎᒃᑯᑦ. ᖃᓄᖅ ᖃᐅᔨᔭᐅᓴᕋᐃᓐᓂᖅᓴᐅᔪᓐᓇᖅᐸᑦ ᑕᐃᒃᑯᐊ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑯᓗᐃᑦ 
ᓱᕈᓰᑦ ᑲᑐᔾᔨᖃᑎᒌᓂᒃ ᖃᐅᔨᓴᐃᖃᑦᑕᖅᓯᒪᔪᓂᒃ ᑕᐃᒪᑦᑐᓂᒃ ᐃᖅᑲᓇᐃᔭᖃᑎᖃᖅᑐᒍᑦ ᑲᓇᑕᒥ ᐊᒻᒪᓗ ᑲᓇᑕᐅᑉ 
ᓯᓚᑕᓂ. 
 
ᖃᓄᖅᑐᕈᑎᒋᒻᒥᔭᕗᑦ ᑕᐃᒃᑯᐊ ᓇᐅᒃᑯᑦ ᐊᑐᕈᓐᓇᕐᒪᖔᑦᑎᒃᑯᑦ ᓄᓇᑦᑎᓐᓂ ᐊᒻᒪᓗ ᕿᒥᕐᕈᓇᒻᒥᔪᒍᑦ ᐃᓘᓐᓇᖓ 
ᑕᐃᒪᐃᑦᑐᑕᑦᑕᐃᓕᒪᓂᖅ ᖃᓄᖅ ᑲᒪᒋᔪᓐᓇᕐᒪᖔᑦᑎᒃᑯᑦ ᐃᓚᖏᓐᓂ ᐃᖅᑲᓇᐃᔮᕆᓯᒪᔭᕗᑦ 
ᖃᐅᔨᔭᐅᓴᕋᐃᓐᓂᖅᓴᐅᔪᓐᓇᓂᐊᕐᒪᑕ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ.  
 
ᑕᒪᒃᑯᐊ ᓴᓇᕐᕈᑏᑦ ᓴᖅᑭᔮᖅᐸᒌᖅᑐᑦ, ᖃᐅᔨᓴᕋᓱᒃᑕᕗᑦ ᖃᐅᔨᔭᐅᓴᕋᐃᓐᓂᖅᓴᐅᔪᓐᓇᓂᐊᕐᒪᑕ ᑕᐃᒃᑯᐊ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᐊᒻᒪᓗ ᓇᐅᒃᑯᑦ ᐃᑲᔪᖅᓯᖅᑕᐅᑲᓐᓂᕈᓐᓇᓂᐊᕐᒪᖔᖅ 
ᖃᓄᖅᑑᕈᑎᒋᔭᐅᒍᓐᓇᓂᐊᕐᒪᖔᕐᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 
ᐊᐱᕆᓚᐅᖅᓯᒪᒐᒃᑯᑦ ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒎᓕᖅᑐᑦ ᖃᓄᖅ  

ᖃᐅᔨᔭᐅᓴᕋᐃᒍᓐᓇᖃᑦᑕᓂᐊᕐᒪᑕ ᑕᐃᒃᑯᐊ ᓱᕈᓯᓛᑦ ᐃᒥᐊᓗᖕᒧᑦ ᐊᑦᑐᖅᑕᐅᓯᒪᔪᑦ. 
 
ᐊᒻᒪᓗ ᒥᓂᔅᑕ ᑕᐃᔅᓱᒪᓂ ᑭᐅᓚᐅᖅᓯᒪᓪᓗᓂ ᐱᓕᕆᐊᕆᔭᐅᒻᒪᒡᒎᖅ. ᖃᖓ ᑕᐃᒪ ᖃᐅᔨᓴᐅᑏᑦ ᐊᑐᐃᓐᓇᕈᓛᖅᐸᑦ 
ᑕᒫᓂ ᓄᓇᕗᑦᒥ ᖃᐅᔨᔭᐅᓴᕋᐃᖃᑦᑕᓂᐊᕐᒪᑕ ᑕᐃᒃᑯᐊ ᓱᕈᓰᑦ. ᖁᔭᓐᓇᒦᒃ, ᐅᖃᖅᑎᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑕᐃᓐᓇ ᑭᖑᓪᓕᖅᐹᖓ 
ᑐᓴᖅᑲᐅᖏᓐᓇᒃᑯ. ᐋᖅᑭᒃᓱᐃᓇᓱᒃᑐᒍᑦ ᓴᓇᕐᕈᑎᒃᓴᑎᓐᓂᒃ ᖃᐅᔨᔭᐅᓴᕋᐃᖃᑦᑕᓂᐊᕐᒪᑕ ᑕᐃᒃᑯᐊ 
ᐊᑦᑐᖅᑕᐅᓯᒪᓃᑦ ᑭᓯᐊᓂᑦᑕᐅᖅ ᐃᖅᑲᓇᐃᔭᖃᑎᒋᔭᕆᐊᖃᕐᒥᔭᕗᑦ ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ, 
ᑎᒥᓐᖑᖅᑎᓯᒪᔭᖏᓪᓗ. ᑐᑭᓯᐅᒪᓂᖅᓴᐅᓕᕈᓐᓇᓂᐊᕋᑦᑕ ᑕᒪᑐᒥᖓ ᐋᓐᓂᐊᓕᖕᓂᒃ ᐊᒻᒪᓗ 
ᐃᖅᑲᓇᐃᔭᖃᑎᒋᓗᑎᒃᑯᑦ ᐊᖓᔪᖅᑳᖏᑦ, ᐃᓕᓐᓂᐊᖅᕖᓪᓗ.  
 
ᑕᒪᒃᑯᓂᖓ ᐋᖅᑭᒃᓱᐃᓇᓱᒃᑐᒍᑦ 7 ᑲᓇᑕᒥ ᐊᒡᒍᑐᖅᓯᒪᔪᑦ ᒐᕙᒪᖃᕝᕖᑦ ᐱᖃᑎᒋᓪᓗᑎᒃᑯᑦ. 
ᖃᐅᔨᓵᕆᔭᐅᖃᑦᑕᖅᓯᒪᓂᑯᓂᒃᑯᐊ ᐊᒃᓱᐊᓗᒃ ᐃᑲᔪᕐᓂᖃᕐᓂᐊᖅᑐᑦ ᖃᐅᔨᓴᖅᑕᐅᖃᑦᑕᕈᓐᓇᓂᐊᕐᒪᑕ. 
 
ᐊᒻᒪᓗ ᑖᓐᓇᐅᑎᓪᓗᒍ ᐃᓗᓕᑯᓘᔭᖏᓐᓂᒃ ᐱᑕᖃᐅᖅᑐᓂᒃ ᐊᔪᕋᑦᑕ. 
 
ᑕᒪᒃᑯᐊ ᖃᐅᔨᒌᕈᑦᑎᒃᑯᑦ ᓈᓴᐅᑎᖏᓪᓗ ᐱᖃᓯᐅᑎᓗᒋ ᒪᓕᒐᓕᐅᖅᕕᒻᒧᑦ ᐅᖃᐅᓯᕆᓛᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᖃᐅᔨᖃᑦᑕᖏᒃᑯᑎᒃᑯᑦ ᐊᒃᑐᖅᑕᐅᓯᒪᔪᑦ 
ᐃᓅᓯᓕᒫᕐᒥᓄᑦ ᐊᒃᓱᕉᓴᖃᑦᑕᓂᐊᖅᑐᑦ ᐃᓕᓐᓂᐊᕐᕕᖕᒥ ᑎᒍᔭᐅᖃᑦᑕᕐᓗᑎᓪᓗ, ᐃᖅᑲᓇᐃᔮᖃᕈᓐᓇᖏᓪᓗᑎᓪᓗ. 
ᐱᓱᑲᑕᒃᑎᑐᐃᓐᓇᐅᓗᑎᒡᓗ ᓲᕐᓗ ᐃᔅᓯᓐᓈᕆᔭᐅᑐᐃᓐᓇᖅᓯᒪᔪᑎᑐᑦ. 10-ᒥᓂᔅᑯᓗᑐᐃᓐᓇᖅ ᐃᓅᓯᒪᓕᕋᓗᐊᕐᓗᓂ 
ᐊᒃᓱᕈᓕᑲᐅᑎᒋᖕᒪᑦ ᐃᓅᓯᒃᑯᑦ ᐊᒃᑐᐃᓂᖃᓲᖑᒻᒪᑦ ᓄᓇᕗᒻᒧᓪᓗ ᐅᖁᒪᐃᔅᓴᐅᑎᒋᔭᐅᒡᓗᓂ.  
 
ᖃᓄᐃᒻᒪᓕ ᑕᒪᒃᑯᐊ ᐃᑲᔫᑏᓐ ᑲᔪᓯᑦᑎᐊᕈᓐᓇᖏᓚᑦ ᓄᓇᕘᑦ ᐃᓗᐊᓂ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᓴ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖅ 
ᓇᔾᔨᐊᖑᓪᓗᓂ ᓴᖅᑭᖏᑦᑑᔪᓐᓇᑦᑎᐊᕋᓗᐊᕐᒪᑦ. ᑕᐃᒪᐃᑦᑐᓂᓪᓗ  

ᑲᑦᑑᒪᑎᑦᑎᓇᓱᒃᖢᑕ ᐅᓄᕐᓂᖏᓐᓂᒃ. ᐱᒋᐊᖅᑎᓯᒪᔭᒃᑯᑦ ᑲᑎᒪᔨᕋᓛᑦ ᐱᖃᑎᒋᓪᓗᒋᑦ.  
 
ᒐᕙᒪᖃᕝᕕᓐᓂ ᐊᓯᑦᑎᓐᓂ ᐱᔨᑦᑎᕈᑏᑦ ᓲᕐᓗᖃᐃ ᐊᕐᕌᒎᑕᒫᑦ $1 ᒥᓕᐊᓐᓂᑦ ᑮᓇᐅᔭᖅᑐᕐᓂᖃᖃᑦᑕᖅᑐᖅ ᓱᕈᓯᖅ 
ᐊᑕᐅᓯᖅ ᑲᒪᒋᔭᐅᓂᐊᕐᓗᓂ ᐊᒻᒪᓗ ᒪᐅᖓ $1,000,000 -ᒧᑦ ᑎᑭᒍᓐᓇᖅᑐᖅ ᐃᓄᒃ ᓱᕈᓯᖅ ᐊᑕᐅᓯᖅ ᐊᒻᒪᓗ 
ᐊᒃᑐᖅᑕᐅᓯᒪᓂᖓᑕ ᖃᓄᐃᑦᑑᓂᖓ ᒪᓕᒃᓯᒪᓪᓗᖓ ᑕᐃᒪᐃᓕᖓᔪᖅ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 121 - 2(4): ᐊᖁᑎᑦ ᓚᐃᓴᓐᓯᖏᑦ ᓄᑖᓐᖑᖅᑎᑕᐅᔪᑦ (ᑲᒃᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᕋᒪ ᐊᖁᔾᔪᑏᑦ ᒥᒃᓵᓄᑦ. ᓇᓕᐊᖕᓄᑭᐊᖅ ᑖᓐᓇ ᒥᓂᔅᑕᒧᑦ 
ᑐᕌᖅᑎᓐᓂᐊᕐᕋᒃᑯᑦ. ᐅᖃᖅᑏ, ᓂᕈᐊᖅᑎᖃᐅᖅᑐᖓ ᐊᖁᔾᔪᑎᓂᒃ ᓄᑖᓐᖑᕆᐊᖅᑎᑦᑎᔪᒪᔪᓂᒃ ᐃᓚᖓ ᐱᖓᓱᓄᑦ 
ᑕᖅᑭᓄᑦ ᐅᑕᖅᑭᓯᒪᔪᖅ ᐊᒻᒪᓗ ᐱᖃᑖ 8-ᓄᑦ ᑕᖅᑭᓄᑦ ᐅᑕᖅᑭᓯᒪᔪᓪᓗᓂ. ᐃᖅᑲᓇᐃᔭᕋᒥᒃ ᐊᖁᔾᔪᑎᖃᕆᐊᓖᒃ.  
 
ᑖᓐᓇ ᒥᓂᔅᑕᐅᕆᔭᐅᔪᒧᑦ ᐊᐱᖅᑯᑎᒋᓂᐊᖅᑕᕋ: ᑭᓱᓂᒃ ᐱᔾᔪᑎᖃᖅᑐᑎᒃ ᑕᐃᒪᓐᓇ ᐊᑯᓂᓗᐊᕌᓗᒃ 
ᓄᑖᓐᖑᖅᑎᑦᑎᓇᓱᖃᑦᑕᖅᐸᑦ ᐊᖁᔾᔪᑎᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐋᒪᐃ, ᓇᓗᒐᒪ ᖃᓄᐃᒻᒪᑦ 
ᑕᐃᒪᐃᔾᔪᑎᖃᕐᒪᖔᑦ. ᖃᐅᔨᓴᕐᓂᐊᖅᐸᕋ ᐊᑯᓂᓗᐊᕐᔪᐊᒻᒪᕆᐊᓘᖕᒪᑦ ᐅᕙᖓ ᐃᓱᒪᖓᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐃᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 122 - 2(4): ᑲᓇᑕᐅᑉ ᓯᓚᑖᓄᑦ ᐊᑐᖅᐸᒃᑐᑦ ᑲᓇᑕᒥᐅᑕᐅᓂᕋᐃᔪᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕᐅᔪᒧᑦ ᐱᓕᕆᐊᓕᒻᒧᑦ (ᑐᓵᔨᑎᒍᑦ) 
ᐱᖅᑯᓯᖃᑎᒌᓐᖏᑦᑐᒧᑦ ᒥᓂᔅᑕᕆᔭᐅᔪᒧᑦ. 
 
ᐅᖃᖅᑏ, ᐊᐱᖅᑯᑎᖃᖃᑦᑕᓚᐅᕋᒪ ᑲᓇᑕᐅᑉ ᓯᓚᑖᓐᓅᓐᖓᐅᒍᓐᓇᐅᑏᑦ ᒥᒃᓵᓄᑦ. ᐊᒻᒪᓗ ᐊᐱᖅᑯᑎᒐ ᖃᖓ 
ᑕᐃᒪ ᖃᐅᔨᒃᑲᖅᑕᐅᓛᖅᐱᑕ ᑲᓇᑕᐅᑉ ᓯᓚᑖᓅᕈᓐᓇᐅᑏᑦ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᖅᑯᓯᖃᑎᒌᓐᖏᑦᑐᑦ ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑲᓇᑕᐅᓪᓗ 
ᒥᒃᓵᓄᑦ ᒥᓂᔅᑕᕆᔭᐅᔪᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ 48 ᐃᑲᕐᕋᑦ ᑐᖔᓂ 
ᑭᐅᔾᔪᑎᒃᓴᖃᕈᒪᓕᖅᑲᐅᒐᓗᐊᖅᑐᖓ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᓄᓇᕗᒻᒥᐅᓕᒫᑦ 
ᐊᔾᔨᓕᐅᖅᑕᐅᖃᑦᑕᕐᓂᐊᕐᒪᖔᑕ ᐅᕝᕙᓘᓐᓃᑦ ᑕᒪᒃᑯᐊ ᓄᓇᓖᑦ ᐊᖏᓂᖅᓴᑐᐃᓐᓇᑦ ᑕᐃᒪᓐᓇ ᐱᖃᕐᓂᐊᖅᐸᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ … ᑕᐃᒪ ᑐᓴᖅᑎᑦᑎᓯᒪᓕᕈᑦᑕ 
ᑖᒃᑯᐊᓗᑦᑕᐅᖅ ᐅᖃᐅᓯᕆᓂᐊᖅᑕᒃᑲ, ᑐᓴᖅᑎᑦᑎᔾᔪᑎᒋᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐊᑯᓂᑲᓪᓚᒃ ᐃᓚᖏᑦ passport-ᑖᕋᓱᒃᑐᑦ ᑮᓇᐅᔭᐃᖃᑦᑕᓕᕐᒪᑕ 
ᖃᔅᓯᖅᓱᑲᓪᓚᒻᒪᕆᒃᖢᑎᒃ ᑖᓐᓇ passport-ᑖᕈᑎᒋᓇᓱᑦᑕᖓᑕ process-ᖓ ᓱᒃᑲᐃᓗᐊᕐᓂᖓᓄᑦ ᐃᓛᓐᓂᒃᑯᑦ 
ᑖᓐᓇ ᑮᓇᐅᔭᖅᑐᓗᐊᕐᒪᑦ ᐃᓄᖕᓄᑦ ᑕᒪᒃᑯᓄᖓ passport-ᑖᕋᓱᑦᑐᓄᑦ. ᖃᓄᕐᓕᑭᐊᖅ ᑖᒃᑯᐊ 
ᐊᑭᖃᖅᑎᑕᐅᓂᐊᖅᐹᑦ ᑖᒃᑯᐊ ᐊᔾᔨᓕᐅᖅᑕᐅᖃᑦᑕᕐᓂᕆᔭᖏᑕ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ…ᑖᒃᑯᐊ ᐊᑭᒋᓂᐊᖅᑕᖏᑦ ᑲᓇᑕᐅᑉ 
ᓯᓚᑖᓅᕈᑎᐅᓂᐊᖅᑐᖅ ᑕᒪᓐᓇ ᒐᕙᒪᑐᖃᒃᑯᓐᓃᓐᖔᖃᑦᑕᕐᒪᑦ $80.00-ᕌᖅᐸᓪᓚᐃᔪᖅ ᐊᒻᒪᓗᑦᑕᐅᖅ ᐊᑕᐅᑦᑎᒃᑯᑦ 
ᐊᓯᖏᓐᓂᑦ ᑕᐃᒪᓐᓇ ᐊᑭᓖᒋᐊᖃᓲᖑᒻᒪᑕ, ᐊᔾᔨᓕᐅᖅᑕᐅᓂᖓᓄᓪᓗ ᑖᓐᓇ ᐅᖃᐅᓯᕆᓯᒪᒐᑦᑎᒍ ᑕᒪᓐᓇ 
ᐅᖃᐅᓯᕆᓚᐅᕋᑦᑎᒍ ᒐᕙᒪᐅᓪᓗᑕ ᐃᑲᔪᖅᑐᕈᑎᒋᒐᓱᓐᓂᐊᖅᑕᕗᑦ ᓄᓇᕗᒻᒥᐅᑕᐅᔪᑦ ᑲᓇᑕᐅᑉ 
ᓯᓚᑖᓅᕈᑎᔅᓴᖅᑖᕈᓐᓇᖁᓪᓗᒋᑦ. ᐊᔾᔨᓕᐅᖅᑕᐅᓂᖓᓄᑦ ᐊᑭᖃᕐᓂᐊᖅᑐᖅ. 
 
ᖃᓪᓗᓛᓈᑦ ᓄᓇᖓᓐᓂᓪᓘᓐᓃᑦ ᐃᓄᐃᑦ ᓄᓇᖓᓐᓂᓪᓘᓐᓃᑦ $20-ᕌᓱᖑᒻᒪᑦ ᐊᒻᒪᓗ $60-ᕌᖅᑐᓂ ᑖᒃᑯᐊ 
ᐊᔾᔨᓕᐅᖅᑕᐅᓂᖏᓐᓄᑦ ᐊᑭᓕᐅᑎᒋᔭᐅᓂᐊᖅᑐᑦ, ᑕᐃᒪᓐᓇᐃᐸᓗᓐᓂᐊᖅᑰᖅᑐᑦ ᐊᑭᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 123 - 2(4): ᑎᖕᒥᐊᑦ ᖃᓂᒻᒪᓯᖓ ᐊᐃᕕᐊᓐ ᑳᓗᕋ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓚᖓᔭᕋ ᒥᓂᔅᑕ ᐊᕙᑎᓕᕆᓂᕐᒧᑦ, ᑖᒃᑯᐊ 
ᐆᒪᔪᓕᕆᔨᒃᑯᓐᓅᓚᒐᔭᖅᑐᒍᓪᓕᖃᐃ.  
 
ᐅᖃᖅᑎᑦᑎᔩ, ᒥᓂᔅᑕᖃᐃ ᑖᓐᓇ ᐅᓂᒃᑳᒐᓛᒍᓐᓇᖅᐳᖅ ᑕᕝᕗᖓ ᐃᒡᓗᒧᑦ ᑕᐃᒃᑯᐊ ᖃᓄᐃᓕᓛᕐᓂᖏᑦ 
ᐃᖏᕐᕋᕙᒃᑐᒧᑦ ᐅᖓᓯᒃᑐᒧᑦ ᒥᑏᑦ. ᑕᐃᒃᑲᓂ ᖃᖅᓵᖅᑑᕐᒥᓂᒃᑯᐊ ᒥᑏᑦ, ᑐᖁᕋᕐᓂᕋᖅᑕᐅᖏᓐᓇᓚᐅᖅᑐᑦ 
ᐊᕐᕌᒍᒐᓴᐃᑦ. ᒫᓐᓇᓕᑭᐊᖅ ᑐᓴᓚᐅᓐᖏᓇᑦᑎᒍ ᐊᐅᔭᐅᖅᑲᐅᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᒃᑯᕈᓐᓃᖅᑐᖅ) ᐊᐅᒎᓯ 2006-ᖑᑎᓪᓗᒍ ᑕᐅᕙᓂ 
ᓴᓪᓕᒥ 3,400-ᓂ ᑐᖁᖓᔪᓂᒃ ᒥᑎᕐᓂᒃ ᓄᐊᑦᓯᓚᐅᖅᑐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹ ᐅᐃᒍᕆᐊᕈᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᕐᕌᓂ ᐅᖓᓪᓕᕐᒥᓗ, ᐅᖓᓪᓕᒃᑲᓐᓂᕐᒥᓗ ᑐᖁᕋᖅᑐᑐᖃᐅᓚᕐᒪᑕ 
ᑐᓴᑦᑎᐊᙱᒐᓛᒃᑲᒪ. ᒫᓐᓇ ᐊᐅᔭᐅᖅᑲᐅᔪᒥ ᑕᐃᒃᑯᐊ 3,400-ᖃᐅᔫᑦ? ᐊᐱᕆᒃᑲᓐᓂᐊᓚᒡᓚᒍ. ᖁᔭᓐᓇᒦᒃ 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᕐᕌᓂ 2006-
ᖑᑎᓪᓗᒍ ᐊᐅᒎᓯᒥ ᓈᓴᖅᑕᐅᓚᐅᕐᓯᒪᔪᐃᑦ 3,400. ᑖᔅᓱᒥᖓ ᐊᐃᕕᐊᓐ ᑳᓗᕋᒥ ᑐᖁᔾᔪᑎᖃᖅᑐᕕᓃᑦ 
ᐃᓄᒃᑎᑑᓄᓇ ᐃᓄᕐᓴᓪᓚᕆᖃᑦᑕᕐᒪᑦ ᐅᖃᐅᓯᕗᑦ ᐋᓐᓂᐊᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛ ᑕᐃᓐᓇ ᐋᓐᓂᐊᕈᓗᖃᐃ ᐋᓐᓂᐊᖑᓂᕋᖅᑕᐅᔪ ᐊᑎᖃᖅᑎᑕᐅᓪᓗᓂᓗ 
ᖃᐅᔨᒪᔭᐅᓪᓚᕆᓕᕋᓗᐊᕐᒪᑦ. ᐃᓄᖕᓄᑦ ᑲᑉᐱᐊᓇᒐᓚᒃᐳᖅ ᐊᑦᑐᐃᖕᓂᕐᐸᑦ? ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐋᓐᓂᐊᖑᔪᖅ ᑕᒪᒃᑯᓄᖓ ᒥᑎᕐᓄᑦ 
ᐊᐃᑦᑐᐃᖃᑦᑕᖅᑐᑦ ᐃᓄᖕᓄᒡᒎᖅ ᐅᓗᕆᐊᓇᙱᑦᑐᖅ. ᐅᓗᕆᐊᓇᙱᑦᑐᕉᖅ ᐅᕙᑦᑎᓐᓄᑦ. ᖁᔭᓐᓇᒦᑦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹ ᐅᐃᒍᕆᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄᖑᒐᓗᐊᖅ, ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑕᐃᑦᓱᒪᓂᒃᑲᓐᓂᒐᓛᒃ ᑕᐅᕙᓂ 
1930-ᒐᓚᖕᓂ, ᐋᓐᓂᐊᑦ ᐊᔾᔨᒌᙱᑦᑐᐃᑦ ᑕᐅᓇᙵ ᖃᐅᔨᒪᔭᐅᕙᓪᓕᐊᓕᕋᒥᒃ 
ᑕᐃᒪᓐᓇᐃᓕᐅᕈᑕᐅᖃᑦᑕᓚᐅᕐᓯᒪᓐᓂᕐᒪᑕ ᑲᑉᐱᐊᓇᙱᑦᑐᒡᒎᖅ ᐃᓄᑉ ᐋᓐᓂᐊᕆᖕᒪᒍ. ᑭᓯᐊᓂ ᐃᓄᐃᑦ 
ᐊᔾᔨᒋᔪᓐᓃᖅᑐᒃᓴᔭᕋᓗᐊᖏᑦ ᐅᓪᓗᒥ ᖃᓪᓗᓈᖓᔪᒐᓚᒃᑎᒍᑦ ᐊᒥᓲᒐᓚᐅᓕᕋᑦᑕ ᐋᒃᑲᐅᒐᓗᐊᖅ. ᐅᖃᖅᑎᕗᓪᓗ 
ᑕᐃᒪᐃᒻᒥᖕᒪᑦ. ᑭᓯᐊᓂ ᐅᓇᑕᐅᑎᕗᒎᖅ ᑕᒪᒃᑯᓄᖓ ᐋᓐᓂᐊᓄᑦ ᖃᐃᕙᓪᓕᐊᔪᓄᑦ ᓄᑖᓄᑦ, ᓄᑖᒃᓴᔭᓄᑦ 
ᐃᓛᓐᓂᑦ, ᓲᕐᓗ ᐊᐱᖅᑯᑎᒃᓴᒥᒃ ᐱᑕᖃᓲᖑᖕᒪᑕ. ᓈᒻᒪᐅᑎᓂᐊᕋᓗᐊᕐᐱᑖ? 
 
ᑖᐃᒃᑯᐊᖃᐃ ᐋᓐᓂᐊᕈᓗᐃᑦ ᖃᐅᔨᓴᖅᑕᐅᒐᓚᒃᓯᒪᙱᓚᑦ ᑕᐃᒪᓐᓇᐃᓪᓚᑦᑖᕋᓗᐊᕐᒪᖔᑕ 
ᐅᓗᕆᐊᓇᒐᓚᙱᒃᑲᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐃᕕᐊᓐ ᑳᓗᕋ 
ᐅᓗᕆᐊᓇᙱᓐᓂᕋ ᐅᓗᕆᐊᓇᙱᓪᓚᑦᑖᕐᓂᕋᖅᑕᐅᓪᓗᓂ, ᐃᓄᖕᓄᓪᓗ ᐊᐃᑦᑐᐃᔪᓐᓇᖏᑦᑐᖅ. ᑕᐃᓐᓇᓕ ᐱᖃᑖ 
ᑕᐃᓐᓇ ᑐᓴᖃᑦᑕᓕᕋᑖᕐᓂᑯᒋᖕᒥᔭᕗᑦ ᒥᔅᑕ Speaker, Avian Influenza-ᖑᓂᕋᖅᑕᐅᔪᖅ ᑖᓐᓇᓕ ᑎᖕᒥᐊᓄᑦ 
ᑕᒃᑯᓄᖓ ᑲᖑᕐᓄᑦ ᓇᒃᓴᖅᑕᐅᖃᑦᑕᖅᑐ ᑖᓐᓇᓕᒎᖅ ᐃᓄᖕᓄᑦ ᐅᓗᕆᐊᓇᕐᑑᒐᓗᐊᖅ. ᑭᓯᐊᓂ ᑕᒪᐅᖓ 
ᐅᑭᐅᖅᑕᖅᑐᒨᕐᓯᒪᙱᑦᑐᖅ ᑖᓐᓇ Avian Influenza-ᖑᓂᕋᖅᑕᐅᔪᖅ Bird Flu-ᕈᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 124 - 2(4): ᐃᓕᓐᓂᐊᖅᑐᑦ ᐊᐅᔭᒃᑯᑦ ᐃᖅᑲᓇᐃᔭᖅᐸᒃᑐᓄᑦ ᑮᓇᐅᔭᖃᖅᑎᑦᑎᓂᕐᒧᑦ 

ᐱᓕᕆᓂᐅᔪᖅ (ᑐᑐ)  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᐊᔾᔨᒌᙱᑦᑐᓂᒃ ᐃᓕᖅᑯᓯᓕᕆᔨᒃᑯᓐᓄᑦ 
ᑖᒃᑯᓄᖓᐅᙱᑦᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎ, ᑖᓐᓇ ᐱᐅᓂᕐᐹᖑᔪᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᖅ ᐊᐅᔭᒃᑯᑦ ᓲᕐᓗ ᐃᖅᑲᓇᐃᔭᖅᑎᑕᐅᕈᓐᓇᖃᑦᑕᕐᒪᑕ 
ᑕᒪᒃᑯᐊ ᑭᒃᑯᑐᐃᓐᓇᐃᑦ. 207-ᓂᒎ ᑖᒃᑯᐊ ᐃᖅᑲᓇᐃᔭᖅᑎᓚᐅᕐᒪᑕ ᐃᓕᖕᓂᐊᖅᑐᑦ ᐊᐅᔭᒃᑯᑦ. ᒥᓂᔅᑕ 
ᐅᖃᕈᓐᓇᕐᐹ, ᐅᓪᓗᒥ ᑖᒃᑯᐊ ᐃᓛᒃ ᐃᖅᑲᓇᐃᔭᖅᑎᑕᐅᖃᑕᐅᓚᐅᖅᑐᑦ ᑎᒥᒥᒍᑦ ᐃᓗᓯᕐᓗᑦᑐᑕᖃᓚᐅᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᐊᕐᕌᓂ ᑖᒃᑯᐊ ᐃᓕᓐᓂᐊᕐᕕᒻᒧᑦ 
ᓄᖅᑲᖔᓚᐅᐱᓪᓚᒃᑎᓪᓗᒋᑦ ᐃᖅᑲᓇᐃᔭᓚᐅᐱᓪᓚᒃᑐᓂᒃ ᐊᑕᐅᓯᕐᒥᒃ ᑎᒥᒥᒍᑦ ᐊᔪᕈᑎᓕᖕᒥ 
ᐃᖅᑲᓇᐃᔭᖅᑐᖃᓚᐅᖅᑐᖅ ᑕᕙᓂ ᐃᖅᑲᓇᐃᔭᕐᕕᒃᑎᓐᓂ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᒋᐊᕈᑦ, ᒥᓂᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑏ ᖃᐅᔨᒪᒐᒪ ᑕᕝᕙᓂ ᑲᓇᑕᒥ ᒐᕙᒪᒃᑯᓂ ᑕᒃᑯᐊ ᑎᒥᒥᒍᑦ 
ᐊᔪᕈᑎᖃᖅᑐᑦ ᐃᓕᑕᕆᔭᐅᓲᖑᒻᒪᑕ ᐊᔪᕈᑎᖃᕐᓂᖏᓄᑦ ᐃᖅᑲᓇᐃᔭᕐᕕᖕᒥ. 
 
ᒥᓂᔅᑕ ᐅᖃᕈᓐᓇᕐᐹ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᖅ ᐊᐅᔭᒃᑯᑦ ᑕᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ 
ᐊᑐᕈᓐᓇᕋᔭᖅᑕᖏᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇ ᑕᒃᑯᓄᖓ ᑐᕌᖓᓪᓚᕆᑦᑐᓄᑦ ᓲᕐᓗ ᑎᒥᒥᓄᑦ 
ᐊᔪᕈᑎᓕᓐᓄᑦ ᐱᑕᖃᔮᓐᖏᑦᑐᖅ, ᐅᓇ ᐱᔾᔪᑎᒋᓪᓗᒍ ᑕᒃᑯᐊ ᓴᐳᒻᒥᔭᐅᕌᓂᒻᒪᑕ ᐱᔪᓐᓇᐅᑎᑦᓄ Human Rights 
Act ᑕᒪᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᓕᒫᓂᓛᒃ ᐊᒻᒪᓗ ᑕᒪᒃᑯᐊ ᓲᖃᐃᒻᒪ ᐃᓕᓐᓂᐊᕐᖢᑎᒃ ᐃᓕᓐᓂᐊᕐᓂᕐᒥᓂᒃ 
ᓄᖅᑲᖓᓚᐅᐱᓪᓚᓐᓂᕐᒥᓂ ᑎᒥᒥᓄᑦ ᐊᔪᕈᑎᖃᖅᑐᕕᓃᑦ ᑕᒃᑯᐊ ᐊᔪᓐᖏᓂᖏᑦ ᐱᔪᓐᓇᕐᓂᖏᑦ 
ᑕᐅᑐᑦᑕᐅᖔᖃᑦᑕᖅᑐᑦ ᑎᒥᐊᑕ ᐊᔪᕈᑕ ᑖᓐᓇ ᑕᐅᑐᒃᑕᐅᖔᖃᑦᑕᖅᑐᖅ ᐃᖅᑲᓇᐃᔮᑦᓴᑦ ᐃᓗᐊᓐᓂ ᐊᒻᒪᓗ 
ᓴᐳᒻᒥᔭᐅᑦᓯᐊᕐᒪᑕ Human Rights Act ᑕᑦᓱᒪ ᐃᓗᐊᓐᓂ ᑕᒃᑯᐊᓗ ᑲᒪᒋᔭᕆᐊᖃᓲᕆᓪᓗᑎᒍ 
ᐃᖅᑲᓇᐃᔭᖅᑐᖃᓕᕐᓂᖅᐸᑦ ᑎᒥᒥᓐᓄᑦ ᐊᔪᕈᑎᓕᖕᒥ, ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᑕᒃᑯᐊ ᓇᖕᒥᓂᖅ ᐱᓕᕆᕝᕕᖃᖅᑐᑦ ᑕᐃᒪᓐᓇ 
ᒪᑭᑕᐅᒪᓇᓱᐊᕋᓱᓲᖑᒻᒪᑕ ᓄᓇᕗᒻᒥ ᐊᒃᓱᕈᓐᓇᓂᖅᓴᐅᕙᓪᓚᐃᒻᒪᑦ ᑕᒪᒃᑯᓂᖓ ᐊᔪᕈᑎᖃᖅᑐᓂᒃ ᑎᒥᒥᒍᑦ 
ᐃᖅᑲᓇᐃᔭᖅᑎᑕᕆᐊᒃᓴᖅ ᐊᓯᐊᒍᑦ ᐊᑭᓖᒃᑲᓐᓂᕆᐊᖃᓲᖑᒻᒪᑕ ᖃᓄᐃᑦᑐᖃᑳᓪᓚᓂᖅᐸᑦ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᐱᓕᕆᖃᑎᖃᕈᓐᓇᕋᔭᕐᒪᖔᕐᒥ ᒥᓂᔅᑕᐅᖃᑎᒥᓂᒃ ᑕᒪᒃᑯᐊ ᓴᓇᔪᓐᓇᖁᓪᓗᒋᑦ 
ᐃᑲᔪᕈᑎᒃᓴᐅᒐᔭᖅᑐᓂᒃ ᐋᖅᑭᔅᓯᒍᓐᓇᖁᓪᓗᒋᑦ ᓇᖕᒥᓂ ᐱᓕᕆᕝᕕᖃᖅᑐᓄᑦ ᑕᒪᒃᑯᐊ 
ᐃᖅᑲᓇᐃᔭᖅᑎᑕᖃᑦᑕᕈᓐᓇᖁᓪᓗᒋᑦ ᑎᒥᒥᒍᑦ ᐊᔪᕈᑎᖃᖅᑐᓂᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔪᓐᓇᐅᑎᒥᒃ ᖃᐃᑦᑎᔭᐅᓯᒪᓐᖏᒻᒪᑕ 
ᕿᒥᕐᕈᔭᐅᖁᓪᓗᒋᑦ ᑕᒪᒃᑯᐊ ᒐᕙᒪᒃᑯᑦ ᓯᓚᑕᓐᓂ ᐱᓕᕆᔪᓄᑦ ᑖᓐᓇᓕ ᐱᕙᓪᓕᐊᔪᓕᕆᔨᒃᑯᓐᓄᑦ ED&T-ᑯᓐᓄᑦ 
ᑖᓐᓇ ᑭᐅᔭᐅᑦᑎᐊᒻᒪᕆᑉᐸᑦ ᐊᑲᐅᓂᖅᓴᐅᓇᔭᕐᒪᑦ ᑕᔅᓱᒧᖓ ᒥᓂᔅᑕᒋᔭᐅᔪᒧᑦ ᑭᓯᐊᓂ ᒐᕙᒪᒃᑯᔪᒍᑦ 
ᐃᖅᑲᓇᐃᔭᖅᑐᓕᕆᔨᑎᓐᓄᑦ ᑕᐃᒪᓐᓇᐃᑦᑐᒧᑦ ᐃᑲᔫᑎᒃᓴᒥᒃ ᐱᑕᖃᓐᖏᖢᑐᖅ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᕐᓂᐊᖅᐳᖓ ᐱᕙᓪᓕᐊᔪᓕᕆᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ ᒥᓂᔅᑕᒧᑦ 
ᐊᒻᒪᓗ ᓯᕗᓕᖅᑎᒧᑦ ᒐᕙᒪᒃᑯᑦ ᓯᕗᓕᖅᑎᖓᓐᓄᓪᓗ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ ᐃᖅᑲᓇᐃᔭᕐᕕᖓ ᐱᓕᕆᐊᖃᕐᒪᖔᖅ ᑕᒪᒃᑯᐊ 
ᐃᖅᑲᓇᐃᔭᕐᕕᖕᒨᖅᑕᐅᔅᓯᐊᕈᓐᓇᖃᑦᑕᖁᓪᓗᒋᑦ ᑎᒥᒥᒍᑦ ᐊᔪᕈᑎᖃᖅᑐᑦ ᒐᕙᒪᒃᑯᓐᓂ. ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑖᒃᑯᐊ ᒐᕙᒪᒃᑯᑦ ᓱᕐᓗ ᑎᒥᒥᓄᑦ ᐊᔪᕈᑎᖃᕐᓂᖓᓂᒃ 
ᑕᐅᑐᓲᖑᒻᒪᑕ ᑕᐅᑐᓲᖑᓐᖏᒻᒪᑕ ᐊᔪᓐᖏᓐᓂᖓ ᐃᖅᑲᓇᐃᔮᒃᓴᖅ ᑕᓐᓇ ᕿᒥᕐᕈᔭᐅᖔᓲᖑᒻᒪᑦ ᑕᓐᓇ 
ᐅᖃᐅᓯᕆᖅᑲᐅᒐᒃᑯ ᑕᒃᑯᐊ Human Rights Act ᓲᕐᓗ ᐱᔪᓐᓇᐅᑕᐅᔪᑦ ᑕᒫᓂ ᓄᓇᕘᒥ ᒪᓕᒃᑲᔭᕈᑦᑎᒍ ᑕᔅᓱᒧᖓ 
ᓲᕐᓗ ᐃᖅᑲᓇᐃᔭᖅᑏᑕᕐᓂᕈᑦᑕ ᑎᒥᒥᒍᑦ ᐊᔪᕈᑎᓕᖕᒥ ᑕᐃᒪ ᒐᕙᒪᒃᑯᔪᑎᒍᑦ ᑖᓐᓇ ᐃᖅᑲᓇᐃᔭᖅᑎᑕᕆᔭᕗᑦ ᐃᓛᒃ 
ᐱᔪᓐᓇᐅᑎᒋᓇᔭᖅᑕᖓᓂᒃ ᐊᔪᓐᖏᔾᔪᑎᒋᓇᔭᖅᑕᖓᓂᒃ ᕿᒥᕐᕈᔭᕆᐊᖃᕋᓗᐊᕋᑦᑕ. 
 
ᐊᒻᒪᓗ ᐃᖅᑲᓇᐃᔭᖅᑎᐅᓗᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓗᓂ ᐊᔪᕈᑎᑕᑳᓪᓚᑉᐸᑦ ᑎᒥᒥᒍᑦ ᐊᔪᕈᑎᑕᑳᓪᓚᑉᐸᑦ 
ᐃᖅᑲᓇᐃᔭᖅᓯᓐᓇᕐᓗᓂ ᑕᐃᒪ ᕿᓂᕈᑎᔭᕆᐊᖃᕋᔭᕋᑦᑎᒍ ᐃᑲᔫᑎᒃᓴᖓᓂᒃ ᑕᑦᓱᒧᖓ ᐃᖅᑲᓇᐃᔭᖅᑎᒧᑦ 
ᐅᕝᕙᓘᓐᓃᑦ ᐊᔪᓗᐊᓕᒑᖅᑯᔨᑉᐸᑦ ᐃᖅᑲᓇᐃᔮᕆᓚᐅᖅᑕᖓ ᑎᒥᒥᒍᑦ ᐊᔪᕈᑎᑕᓚᐅᖅᑳᑎᓐᓇᒍ ᒐᕙᒪᒃᑯᓐᓂ 
ᕿᓂᕐᕈᔾᔭᐅᓇᔭᖅᑐᒋᑦ ᓱᓇᒥᒃ ᐃᖅᑲᓇᐃᔭᖃᖅᐸᑦ ᐊᑲᐅᓂᖅᓴᐅᓇᔭᑦᑕᕐᒪᖔᖅ ᒐᕙᒪᒃᑯᑦ ᑕᕝᕙᓂ ᐃᓗᐊᓐᓂ, 
ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 
ᐊᐱᖅᑯᑦ 125 - 2(4): ᑮᓇᐅᔭᖃᖅᑎᑕᐅᓂᖓ ᐃᓐᓇᕐᓄᑦ ᒪᒃᑯᒃᑐᓄᓪᓗ ᐃᒡᓗᕐᔪᐊᒃᓴᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᕋ ᑖᓐᓇ ᑐᕌᖅᑎᓂᐊᖅᑕᕋ ᑖᔅᓱᒧᖓ ᒪᒃᑯᑦᑐᓕᕆᔨᑦ, ᐊᒻᒪᓗ 
ᐃᓐᓇᕐᓄᑦ ᒥᓂᔅᑑᔫᒧᑦ ᑕᐹᕐᔪᖕᒧᑦ. ᐅᖃᖅᑎᑦᑎᔩᑦ ᑖᒃᑯᐊ ᑭᒡᒐᖅᑐᖅᕕᒋᔭᒃᑲ ᓄᓇᓖᑦ ᒥᑭᑦᑐᑦ 
ᑮᓇᐅᔾᔭᒃᓴᕕᖃᓐᖏᒃᖢᑎᓪᓗ ᒐᕙᒪᒃᑯᓐᓂᑦ ᐃᖅᑲᓇᐃᔮᖑᔪᓂᒃ ᐊᒻᒪᓗ ᑕᒪᒃᑯᓂᖓ ᐱᕈᖅᑎᑦᑎᓇᓱᐊᕈᑎᒃ 
ᐱᖁᑎᑖᕈᑎᒃᓴᓄᑦ ᓲᕐᓗ ᒪᒃᑯᒃᑐᒃᑯᕕᒃᑖᕈᑎᒃᓴᒧᓪᓘᓐᓃᑦ ᐃᓐᓇᒃᑯᕕᒃᑖᕈᑎᒧᓪᓘᓐᓃᑦ, ᐊᑯᓂᑲᓚᒃ 
ᐱᕈᖅᑎᑦᑎᓇᓱᒃᑲᔭᕐᒪᑕ ᑖᒃᑯᓇᖓᑦ ᒐᕙᒪᒃᑯᓐᓂᒃ match-ᑕᐅᓇᓱᒃᑲᔭᕐᑐᒥ.  
 
ᑕᒪᑐᒧᖓᖃᐃ ᑮᓇᐅᔭᑕᖃᖅᐳᑦ ᑖᒃᑯᓐᓇᓂ department-ᒋᔭᖓᓂ ᑕᒪᒃᑯᓄᖓ ᒥᑭᓐᓂᕐᓴᐅᔪᓄᑦ ᓄᓇᓕᖕᓄᑦ 
ᐊᑐᖅᑕᐅᔪᓐᓇᕐᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. (ᑐᓵᔨᒃᑯᑦ) ᒥᓂᔅᑐ ᐱᓕᕆᐊᓕᒃ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᐃᑦ ᒪᒃᑯᒃᑐᓪᓗ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᐃᑲᔫᑎᖃᕈᓐᓇᕋᓗᐊᖅᑐᒍᑦ ᐊᑭᑐᔫᑎᓄᑦ, ᑭᓯᐊᓂ ᓄᑖᒥᒃ 
ᐊᑭᓖᒍᓐᓇᕋᔭᓐᖏᓇᑦᑕ. ᓲᕐᓗ ᓄᑕᐅᓐᖏᑦᑐᖅᑕᖃᕐᐸᑦ ᐃᒡᓗᒥᒃ ᒪᒃᑯᒃᑐᑯᕕᓐᖑᖅᑎᑕᐅᔪᒪᒃᐸᑦ, 
ᐃᓐᓇᒃᑯᕕᖁᖅᑎᑕᐅᔪᒪᒃᐸᑦ ᐃᓱᖃᖅᖢᓂ $200,000.-ᒧᑦ ᑮᓇᐅᔭᓂᒃ ᐃᑲᔫᑎᖃᕈᓐᓇᖅᑐᒍᑦ ᓄᑕᐅᓐᖏᑦᑐᒧᑦ. 
ᓄᑖᒥᒃ ᐱᔪᒪᒃᐸᑕ ᑕᓕᕐᐱᑦᓯᐊᓐᓃᑦᑐᒧᑦ ᑖᑦᓱᒧᖓ ᒥᓂᔅᑕᒧᑦ ᐊᐱᕆᔭᕆᖃᕋᔭᕐᖢᓂᐅᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᐃᓛᒃ ᒪᕐᕉᓕᖓᒻᒪᑎᖑᑯᐊ ᑖᒃᑯᐊ ᐱᔪᒪᕝᕕᐅᔭᕆᐊᖃᖅᑐᑦ 
ᕼᐊᒻᓚᒃᑯᓐᓂᑦ. ᑖᓐᓇᖃᐃ ᐃᖅᑲᓇᐃᔭᖃᑎᖃᕈᓐᓇᖅᐳᖅ CGS-ᑯᓐᓂᒃ ᑖᒃᑯᐊ ᓄᑕᐅᖏᑦᑐᐃᓐᓇᕐᓂᒃ 
ᐱᔭᕆᐊᖃᓐᖏᒃᑲᓗᐊᕐᒥᒻᒪᑕ ᓲᖃᐃᖕᒪ ᓄᓇᓕᑦ ᒥᑭᓐᓂᕐᓴᐅᔪᑦ. ᐃᖅᑲᓇᐃᔭᖃᑎᖃᕈᓐᓇᖅᐹ ᑖᒃᑯᐊ 
ᑐᑦᓯᕋᐅᑎᒋᔭᖏᑦ ᕼᐊᒻᓚᒃᑯᑦ ᑕᒪᒃᑯᓄᖓ ᒪᒃᑯᒃᑐᒃᑯᕕᖕᒧᓪᓘᓐᓃᑦ ᐃᓐᓇᕐᓄᑦ ᐅᐸᑲᑦᑕᕕᐅᔪᓐᓇᖅᑐᓄᓪᓘᓐᓃᑦ 
ᑕᐃᒪᓐᓇᐃᒃᑐᒥᒃ ᐃᖅᑲᓇᐃᔭᖃᑎᖃᕈᓐᓇᖅᒑᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐱᓕᕆᖃᑎᒋᔪᓐᓇᑦᑎᐊᕐᑕᕗᑦ. ᑖᒃᑯᐊ ᑮᓇᐅᔭᐃᑦ 
ᐃᓕᖅᑯᓯᓕᕆᔨᒃᑯᓂᖔᖅᓯᒪᔪᑦ ᒪᑯᓄᖓ ᐳᐃᔾᔪᕋᕐᕕᖕᒧᓪᓘᓐᓃᑦ, ᐃᒻᒪᖃ ᐃᒃᑲᑦᑐᑯᓗᖕᒥ ᐳᐃᔾᔪᕋᕐᕕᒃᑖᕋᔭᕐᑐᑦ 
ᐅᕙᑦᑎᓐᓃᖔᕋᓱᒃᑲᔭᕐᐸᑦ. ᑖᓐᓇ ᑕᓕᕐᐱᑦᓯᐊᓐᓃᒃᑐᖅ ᓈᖕᒪᒃᑐᒥᒃ ᐱᔪᓐᓇᕋᔭᕐᑐᖅ.  
 
ᐃᒪᓐᓇ ᐅᖃᕈᒪᕗᖓ ᐅᖃᖅᑎᑦᑎᔩ ᑖᒃᑯᐊ ᐱᓐᖑᐊᖅᑐᓕᕆᓂᕐᒧᑦ ᒥᓂᔅᑑᔪᖅ ᑕᒫᓂ ᓄᓇᕘᒥ, ᐊᒻᒪᓗ 
ᑲᓇᑕᓕᒫᒥ, ᒫᓐᓇ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐱᓇᓱᐊᕐᒪᑕᐅᒐᓗᐊᖅ ᐱᓐᖑᐊᕐᕕᒃᓴᓐᓄᑦ ᑲᓇᑕᓕᒫᒥ, ᓄᓇᕘᓗ 
ᐃᓚᐅᓪᓗᓂ ᐊᒻᒪᓗ ᒥᓂᔅᑑᖃᑎᒋᔭᕋ ᑕᒪᑐᒧᖓ ᐅᖃᐅᑎᒐᓛᒃᓯᒪᓪᓗᒍ. ᑕᒪᑐᒥᖓ ᐱᓇᓱᐊᕋᑦᑕ ᒥᓂᔅᑑᔪᑎᒍᑦ 
ᐱᓐᖑᐊᖅᑐᓕᕆᓂᕐᒧᑦ, ᑖᒃᑯᐊ ᐱᔪᓐᓇᖅᑐᒥᓂᐅᓐᓂᕈᑦᑕ ᓇᓗᓇᐃᖅᓯᒪᒐᑦᑕ ᑕᒫᓂ $18 ᐱᓕᐊᓐᓂᒃ ᑮᓇᐅᔭᓂᒃ 
ᓇᓂᓯᔭᕆᐊᖃᕋᔭᕋᑦᑕ ᑲᓇᑕᓕᒫᒥ. ᑖᒃᑯᐊ ᐱᓕᕆᖃᑎᒌᓐᓇᖅᑕᓄᑦ ᐊᒻᒪᓗ ᐱᓕᕆᖃᑎᒋᓐᓇᕐᓂᐊᖅᑕᕗᑦ 
ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐊᒥᒧᓯᓇᓱᐊᕐᓂᑦᑎᓐᓂ ᐱᓐᖑᐊᕐᕕᖕᓄᑦ, ᐅᖃᖅᑎᑦᑎᔩ. 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ criteria ᐊᑐᖅᑕᐅᒐᔭᕆᕚ ᑖᒃᑯᐊ ᐱᓐᖑᐊᕕ 
ᑮᓇᐅᔭᖅᑕᖃᓕᓐᓂᖅᐸᑦ. Criteria-ᒥᑦ ᐊᑐᕋᔭᕆᕚᑦ? ᐅᑯᐊ ᑭᒡᒐᖅᑐᒃᑕᒃᑲ ᓄᓇᓖᑦ ᒥᑭᑦᑐᑦ ᐊᖏᔪᒥᒃ 
ᐱᖃᕆᐊᖃᕋᓗᐊᑎᓪᓗᒋᑦ criteria ᐊᑐᖅᑕᐅᔭᕌᖓᑦ ᒥᑭᑦᑐᑯᓗᖕᒥ ᐱᓐᖑᐊᕐᕕᕌᓛᑯᓗᒥᓪᓘᓐᓃᑦ 
ᐱᑖᖅᑎᑕᐅᖃᑦᑕᕐᒪᑕ. ᖃᓄᐃᓕᖓᓇᔭᖅᐸᑭᐊᖅ ᑕᒪᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐊᑭᑐᔪᖅᑕᐅᑏᑦ ᐊᑐᐊᒐᖃᓐᖏᑦᑐᒍᑦ ᖃᓄᐃᓕᖓᔪᒥᒃ ᑐᒃᓯᕌᖅ 
ᐃᓗᓕᖃᕆᐊᖃᕐᒪᖔᑦ ᑖᒃᑯᐊ ᑮᓇᐅᔭᐃᑦ ᐱᔭᐅᓇᓱᐊᕐᑎᓪᓗᒋᑦ. ᐊᕐᕌᓂᓗ ᐊᒻᒪᓗ ᐅᖓᓪᓕᕐᒥᑦ ᐊᑭᑐᔪᑦ 
ᑕᒪᒃᑯᓄᖓ ᐃᑲᔫᑎᒃᓴᑦᑎᓐᓂᒃ ᒪᕐᕈᐃᓱᕐᖢᑕ ᑐᓴᖅᑕᐅᔭᕆᐊᖃᓚᐅᕐᑐᒍᑦ ᓄᖑᓐᖏᓗᐊᕐᓂᖏᑦ ᐱᔾᔪᑎᒋᓪᓗᒍ. 
ᒫᓐᓇ ᑕᐃᒪ ᒫᑦᓯ 30 ᑎᑭᓚᐅᖅᑎᓐᓇᒍ ᑐᒃᓯᕋᕈᒪᔪᓂᒃ ᑕᐃᒪ ᒪᑐᐃᖓᑦᑎᐊᕐᒪᑦ.  
 
ᒫᑦᓯ 30 ᑎᑭᓚᐅᕋᓗᐊᖅᑎᓪᓗᒍ ᐊᒥᐊᒃᑯᒥᑉᐸᑕ ᑮᓇᐅᔭᐃᑦ, ᐊᕐᕌᓂᑐᑦ ᓴᑉᑕᒻᒪᒥᓘᓐᓃᑦ ᐊᑦᑑᕙᒥᓘᓐᓃᑦ 
ᑐᓴᖅᑎᑎᒃᑲᓂᕐᓂᐊᖅᑐᒍᑦ ᑮᓇᐅᔭᓂᒃ ᐊᒥᐊᒃᑯᑕᖃᓂᖓᓂᒃ ᐆᒃᑐᕈᒪᔪᓄᑦ. ᑖᒃᑯᐊ ᐱᔪᒥᓇᕐᓂᖅᓴᐅᖃᑦᑕᖅᑐᑦ 
ᑕᐃᒃᑯᐊ ᑮᓇᐅᔭᒥᒃ ᑐᒃᓯᕋᐅᑎᓖᑦ ᐃᑲᔪᖅᑕᐅᔪᒪᓪᓗᑎᒃ ᐊᓯᖏᓐᓂᒃ ᐃᓛᒃ ᐱᖓᔪᒋᔭᐅᔪᒧᖅᑲᐃ. 
 
ᓇᒻᒥᓂᕐᓘᓐᓃᑦ ᑮᓇᐅᔭᓂᒃ ᓴᖅᑭᑎᓐᓂᕈᑎᒃ ᑐᒃᓯᕋᐅᑏᒃ ᑖᒃᑯᐊ ᐊᖏᖅᑕᐅᓇᓱᒋᐊᒃᓴᖅ 
ᐃᕿᐊᒋᔭᐅᖏᓂᖅᓴᐅᖃᑦᑕᖅᑐᖅ ᐱᕕᓪᓚᕆᑦᑐᓂᒃ ᑕᒪᒃᑯᐊ ᑕᑯᓂᖅᓴᐅᖃᑦᑕᕐᒪᑕ ᐃᖅᑲᓇᐃᔭᖅᑎᕗᑦ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. GNWT-ᑯᑦ-ᖑᓱᖓᖅᑎᓪᓗᒋᑦ portable-ᒥᒃ swimming pool-ᓂᒃ 
ᐊᑐᕈᓐᓇᓚᐅᖅᓯᒪᒐᑦᑕ ᑕᒫᓂ garage-ᓂᓪᓘᓐᓃᑦ ᐋᖅᑭᒃᑕᐅᓚᐅᑲᒃᓯᒪᔪᓐᓇᖅᑐᓂᒃ ᐊᐅᔭᒃᑯᑦ ᑕᒪᒃᑯᐊ ᓄᓇᓯᐅᑏᑦ 
ᓯᓚᒦᒍᓐᓇᖅᓯᑎᓪᓗᒋᑦ. ᑖᒃᑯᐊ change room-ᖃᑦᑎᐊᑐᐊᖅᐸᑦ ᐅᕝᕙᓘᓐᓃᑦ ᐊᓇᕐᕕᖃᑦᑎᐊᑐᐊᖅᐸᑦ 
ᐊᖑᑎᒃᑯᕕᖕᒥᓘᓐᓂᑦ ᐊᕐᓇᒃᑯᕕᖕᒥᓘᓐᓃᑦ. ᑕᒪᓐᓇᖃᐃ ᐃᓱᒪᒃᓴᖅᓯᐅᕈᑕᐅᓯᒪᕗᖅ ᑖᒃᑯᓇᓐᖓᑦ ᑕᒪᒃᑯᐊ ᓄᓇᓖᑦ 
ᒥᑭᓐᓂᖅᓴᐅᔪᐃᑦ ᑕᐃᒪᓐᓇᐃᑦᑐᒥᒃ ᐱᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ) ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᐅᒻᒥᒃ ᖃᐃᑦᑎᔭᐅᑐᐊᕈᑦᑕ 
ᐃᓱᒪᔅᓴᖅᓯᐅᕈᑕᐅᒍᓐᓇᕐᒥᔪᐊᓗᒃ ᐊᓯᖏᑎᑐᑦ ᑕᐃᒪᓐᓇᑐᐃᓐᓇᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 126 - 2(4): ᐅᐃᔾᔮᖓᔪᓂᒃ ᖃᐅᒻᒪᖅᑯᑎᓂᒃ ᐊᑐᖅᖢᒋᑦ ᐊᑭᑭᓐᓂᖅᓴᐅᓂᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᔪᒪᔭᕋ ᒥᓂᔅᑕᒧᑦ ᐆᒪᖅᑯᑎᓕᕆᔨᒃᑯᓐᓄᑦ.  
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ ᒥᓂᔅᑕᐅᔪᖅ ᐅᖃᐅᓯᖃᓚᐅᕐᖓᑦ ᑕᒪᒃᑯᐊ ᖁᔭᓈᖅᑕᐅᖁᓕᖅᑐᓂᒋᑦ 
ᓇᑲᓲᔭᑐᖃᐅᔪᑦ ᑕᐃᒃᑯᐊ ᐃᓇᓗᐊᖑᔭᓐᖑᐊᑦ ᐊᑐᖅᑕᐅᓗᑎᒃ ᓄᓇᕗᒻᒥ. ᐃᓇᓗᐊᖑᔭᓐᖑᐊᖅ 
ᐊᑲᐅᓂᖅᓴᐅᒻᒪᑕᒎᖅ ᐆᒪᖅᑯᑎᓂᒃ ᐊᑐᓐᖏᓂᖅᓴᐅᓪᓗᑎᒃ ᐊᒻᒪᓗ ᐃᓯᐊᕿᕈᔪᒃᑐᒥᒃ ᓱᕈᓐᓇᕐᓇᕐᒥᒃ. ᖃᐅᔨᒪᕈᔪᑉᐸ 
ᒥᓂᔅᑕᐅᔪᖅ ᖃᓄᑎᒋᑦ ᑮᓇᐅᔭᓂᒃ ᐊᑐᓐᖏᐹᓪᓕᓂᐊᕐᒪᖔᑦᑕ ᑕᐃᒃᑯᓄᖓ ᐃᓇᓗᐊᖑᔭᓐᖑᐊᓄᑦ ᓇᑲᓲᔭᕐᓄᑦ, 
ᖃᐅᒻᒪᖅᑯᑎᓄᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐆᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᒍᑦ ᑖᒃᑯᐊ ᐅᖃᐅᓯᕆᓪᓗᒋ ᓇᑲᓲᔭᐅᔪᑦ 
ᑭᖑᕝᕕᖅᑕᐅᒐᔭᖅᑐᑦ ᐊᑐᓕᕈᑦᑎᒍᓗ ᒪᓕᒐᐅᔪᑦ 1500 tons-ᓂᑦ ᐊᑐᓐᖏᓂᖅᓴᐅᒐᔭᖅᑐᖅ ᐃᓯᐊᕿᕈᔪᓐᓂᒃ, 
ᓱᕈᓐᓇᖅᑐᓂᒃ. ᐃᓪᓗᓂᓗ ᑕᒪᒃᑯᐊ ᐊᑐᖅᑕᐅᒐᔭᖅᑐᑦ ᑕᐃᒃᑯᐊᓗ ᐊᔾᔨᒌᖃᑦᑕᕋᔭᓐᖏᒻᒥᔫᒐᓗᐊᑦ. 
 
ᑕᐃᒪᓕ, ᐅᖃᖅᑏ, $0.10-ᕌᖅᑐᓂᒃ ᑲᐃᕙᑦᑐᒧᑦ ᐊᑐᖃᑦᑕᕐᖓᑕ ᑕᒪᒃᑯᐊ ᑕᐃᒃᑯᐊᓕ ᐃᓇᓗᐊᖑᔭᓐᖑᐊᖑᔪᑦ 
ᐊᑐᓐᖏᓂᖅᓴᓗᐊᖑᒻᒪᑕ ᑕᐃᒃᑯᐊ ᒫᓐᓇ ᐊᑐᖅᐸᑦᑕᕗᑦ ᐱᖓᓱᐊᖅᑎᓪᓗᐊᖑᐊᕐᖓᑦ $100-ᕌᖑᐊᖅᑲᑦ 
ᐊᑦᕌᒍᑕᒫᕐᒥᑦ ᐊᒥᓱᐊᖅᑎᓪᓗᒍ ᓇᑲᓲᔭᖅ ᐊᑕᐅᓯᖅ ᐃᓪᓗᒥ ᑕᐃᒫᑎᒋ ᐊᑐᖅᑎᒋᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᐃᓱᒪᒋᓪᓗᒋᑦ ᐊᑐᓐᖏᓂᖅᓴᐅᓕᕐᓂᖅᑲᑕ ᐆᒪᖅᑯᑎᐅᔪᒥᒃ 
ᑕᒫᓂ ᓄᓇᕗᒻᒥ. ᑖᓐᓇ ᓴᖅᑭᖅᑐᒥᓂᐅᑉᐸᑦ ᐱᖁᔭᐅᔪᖅ ᑕᐃᒃᑯᐊ ᐃᓇᓗᐊᖑᔭᓐᖑᐊᑦ ᐊᑭᑭᓐᓂᖅᓴᐅᓕᕋᔭᕐᖓᑕ 
ᑖᒃᑯᓄᖓ ᐆᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᑕᐃᒪᓕ ᑕᐃᒪᐃᒃᑲᔭᖅᑯᖃᐃ? ᒥᓂᔅᑕ ᑕᐃᒫᕐ ᑭᐅᔪᓐᓇᖅᑳ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑦᑐᒍᓪᓕ ᐊᑐᓐᖏᓂᖅᓴᐅᓕᕋᔭᓐᖓᑕ ᑕᒪᒃᑯᓄᖓ 
ᐆᒪᖅᑯᑎᓄᑦ ᐊᒻᒪᓗ ᐅᖅᓱᐋᓗᓐᓂ ᐊᑐᓐᖏᓂᖅᓴᐅᓕᕋᔭᕋᑦᑕ ᖃᐅᒻᒪᖅᑯᑎᒋᔭᐅᓂᐊᖅᑐᓄᑦ. 
 
ᐊᒻᒪᓗ ᖃᖓᒃᑯᑦ ᒪᓕᒃᑲᔭᕐᒥᔪᖅ ᖃᓄᐃᖅᑑᓂᖏᓐᓂ ᓇᑲᓲᔭᖏᑦ. ᐅᖃᖅᑏ, ᐊᑭᑭᓂᓈᕐᓂᖅᓴᐅᒐᔭᖅᑐᖅ 
ᑖᒃᑯᓄᖓᐃᓐᓇᐅᖏᑦᑐᖅ ᐊᑐᖅᑐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦᑕᐅᖅ. 
 
ᑭᓯᐊᓂᓕ ᖃᓄᖅ ᐊᑭᖃᕋᔭᕐᒪᖔᖅ ᖃᐅᔨᓕᑕᐃᓐᓇᕋᔭᖅᑲᕗᑦ ᑕᐃᔅᓱᒪᓂᐅᓕᖅᑲᑦ ᑭᓯᐊᓂ ᖃᐅᔨᒪᔪᒍᑦ ᑖᒃᑯᐊ 
ᐆᒻᒪᖅᑯᑎᓂᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᐋᖅᑭᓯᑉᐸᑕ ᑕᐃᒃᑯᐊ ᐋᖅᑭᔅᓯᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓱᓕᖅᑲᐅᔪᖅ ᑕᐃᒃᑯᐊ ᐋᖅᑭᔅᓯᕙᒻᒪᑕ ᕿᒥᕐᕈᓂᕐᒧᑦ ᐊᑭᖏᓐᓂ 
ᑭᓯᐊᓂ ᕿᒥᕐᕈᕙᒻᒥᔫᒐᓗᐊᑦ ᑖᒃᑯᐊ ᑐᒃᓯᕋᐅᑕᐅᔪᓂᑦ.  

ᐅᖃᖅᑏ, ᐅᖃᖅᑲᐅᒻᒪᓪᓗ ᐊᑐᓐᖏᐹᓪᓗᑐᒻᒪᕆᐅᒐᔭᕐᖓᑕ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 
ᐆᒻᒪᖅᑯᑎᓕᕆᐅᕋᓱᓐᓂᕐᒧᑦ. 
 
ᐊᖏᕈᓐᓇᖅᑳ ᒥᓂᔅᑕᐅᔪᖅ ᐅᖃᖅᑲᐅᖏᒻᒪᑦ ᐊᑭᑭᓂᖅᓴᐅᓕᕋᔭᕐᒪᑦ ᑕᐃᒪᓕᖃᐃ ᐊᑭᑭᓪᓕᐹᓪᓕᕋᔭᖅᑯ ᑕᒪᒃᑯᐊ 
ᖃᐅᒻᒪᖅᑯᑎᓂᑦ ᐊᑐᕐᓂᕆᕙᑦᑕᕗᑦ ᐊᑭᒋᕙᑦᑕᖏᑦ ᐆᒻᒪᖅᑯᑎᒥᑦ ᐊᑐᕐᓂᕐᒧᑦ ᐊᑭᑭᓪᓕᒋᐊᖅᑕᐅᒐᔭᕆᕗᖃᐃ 
ᑕᒪᒃᑯᐊ ᐊᑭᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᔾᔨᒌᓐᖏᑦᑐᓂᑦ ᐅᖃᐅᓯᖃᓕᕐᖓᑦ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᑕᐃᒪᐃᑎᓪᓗᒍ ᑕᒪᒃᑯᐊ ᑭᐅᖃᑦᑕᕆᐊᖃᕋᑦᑕ ᓇᐃᑦᑑᑎᓂᑦ ᐊᒻᒪᓗ ᑖᔅᓱᒧᖓᔅᓴᐃᓐᓇᖅ.  
 
ᑕᐃᒪᓕ ᑖᒃᑯᐊ ᐆᒻᒪᖅᑯᑏᑦ ᐊᑭᒋᒋᐊᖃᕐᑕᖏᓐᓄᑦ ᑲᑎᒪᔨᐅᔪᑦ ᐋᖅᑭᔅᓯᕙᑦᑐᑦ ᑮᓇᐅᔭᓕᐅᕋᓱᔅᓯᓐᓈᓗ ᑕᐃᒫᒃ 
ᐅᖃᖃᑦᑕᕋᑦᑕ ᑖᒃᑯᐊ ᑮᓇᐅᔭᖅᑖᕆᐊᖃᕐᖓᑕ. 
 
ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᐊᑐᓐᖏᓂᖅᓴᐅᓕᖅᑲᑕ ᐆᒻᒪᖅᑯᑎᓂᑦ ᑕᐃᒪᓕ ᐅᖅᓱᐋᓗᓐᓂ 
ᓂᐅᕕᓐᖏᓂᖅᓴᐅᓕᕋᔭᕐᖓᑕ ᑕᐃᒃᑯᐊ ᐊᖑᒻᒪᑎᔾᔪᑕᐅᑲᐃᓐᓇᓂᐊᖅᑐᑦ ᐱᑕᖃᕋᔭᓐᖏᑦᑐᑦ. ᑖᒃᑯᐊᓕ 
ᓱᕐᕋᓗᐊᕋᔭᖅᑐᓴᐅᓐᖏᑦᑑᒐᓗᐊᑦ ᑭᓯᐊᓂᓕ ᖃᑦᑏᓐᓇᐅᓂᖅᓴᐅᒐᔭᖅᑐᓴᐅᒻᒪᑕ ᐊᒻᒪᓗ ᖃᐅᒻᒪᖅᑯᑎᓄᑦ 
ᐊᑭᓕᐅᑎᕙᑦᑐᑦ ᖃᑏᓐᓇᐅᓂᖅᓴᐅᕌᕐᔪᒃᑲᔭᖅᑐᑦ ᐄ, ᓱᓕᔪᖅ ᑕᒪᓐᓇ ᑲᖐᒋᓗᒍ. 
 
ᐅᖃᐅᓯᖃᕋᑦᑕᓕ ᑕᒪᒃᑯᓄᖓ ᓇᑲᓲᔭᐅᔪᓄᑦ ᓇᑲᓲᔭᖁᑕᕐᓄᑦ ᑕᒪᒃᑯᐊ ᓄᓇᕗᒻᒥᐅ ᖃᐅᔨᒪᓂᐊᕐᖓᑕ ᓯᓚᒥ 
ᐊᒻᒪᓗ ᑕᒪᒃᑯᐊ ᐊᑐᖅᑕᐅᖏᓐᓇᖃᑦᑕᓂᐊᖅᑐᑦ ᐃᒪᖃᐅᑎᖏᓐᓄᑦ ᓇᓗᓇᐃᒃᑯᑕᐃᔨᐅᔪᑦ ᑕᒪᒃᑯᐊ 
ᖁᐊᒃᑯᕕᖏᓐᓂᓪᓗ ᐃᒐᖏᓐᓂᓪᓗ ᑕᒪᒃᑯᐊᖑᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 127 - 2(4): ᖃᓄᐃᓕᖓᓕᕐᓂᖏᑦ ᐊᒃᓱᕈᖅᑐᓄᑦ ᐅᖃᓪᓚᖃᑎᒋᔭᐅᕙᒃᑐᓂᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐋᓐᓂᐊᖅᑐᓕᕆᔨᒃᑯᓐᓄᑦ, ᐱᓇᓱᐊᕈᓯᐅᔪᒥ 
ᐅᖃᐅᓯᖃᓚᐅᕋᒪ ᐃᓕᓐᓂᐊᕐᓂᐅᖃᑦᑕᓂᐊᖅᑐᑦ ᑕᒪᒃᑯᓇᓂ ᐃᖃᓗᒃᑑᑦᑎᐊᕐᒥ. 
 
. . .ᑕᒪᒃᑯᓄᖓ ᐃᒫᒃ ᖃᓄᖅ ᐱᓂᕐᓗᒃᑐᖃᓚᐅᖅᑎᓪᓗᒍ. 

ᑕᐃᑲᓂ ᐃᖃᓗᒃᑑᑦᑎᐊᕐᒥ ᔮᓐᓄᐊᕆ ᐱᒋᐊᓕᕋᑖᖅᑎᓪᓗᒍ ᐃᓄᐊᖅᑐᖃᓚᐅᕐᖓᑦ ᐊᔅᓱᕈᕐᓇᓚᐅᕐᖓᑦ ᓄᓇᓕᓐᓂ.  
ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖅᑲ ᖃᓄᐃᓕᐅᖅᐸᓪᓕᐊᓕᕐᒪᖔᑕ ᐃᓅᓯᓕᕆᓂᕐᒧᑦ 
ᐃᑲᔪᖅᑕᐅᖃᑦᑕᕈᓐᓇᖃᑦᑕᖅᑐᑦ ᐃᒥᒻᓃᖅᑐᖃᕐᑎᓪᓗᒍ ᐅᕝᕙᓘᓐᓃᑦ ᑐᖁᑦᑎᔪᖃᕐᑎᓪᓗᒍ ᐊᔅᓱᕈᕐᓇᓗᐊᖅᑎᓪᓗᒍ 
ᓄᓇᓕᓐᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂᓕ ᑕᐃᒪᐃᓚᐅᖅᑎᓪᓗᒋᑦ ᑭᐅᓗᒍ 
ᑖᔅᓱᒧᖓ ᐊᒥᓱᑲᓪᓚᐅᔪᑦ ᐃᖅᑲᓇᐃᔭᖅᑎᐅᔪᑦ ᐊᔾᔨᒌᓐᖏᑦᑐᓂᑦ ᐃᑲᔪᖅᑐᐃᔭᖅᑐᓚᐅᖅᓯᒪᒻᒪᑕ ᓄᓇᓕᓐᓄᑦ 
ᐱᓕᕆᖃᑎᒋᓪᓗᒋᑦ ᑕᐃᒃᑯᐊ ᓄᓇᓕᓐᓂ ᖃᓄᐃᓐᖏᑎᐊᕐᓂᕐᒧᑦ ᑲᒪᔨᐅᔪᑦ ᐊᒻᒪᓗ ᐊᓯᖏᑦ ᑎᒥᐅᔪᑦ.  
 
ᑕᐃᒪᓕ ᓄᓇᓕᓐᓂ ᑕᐃᒪᐃᑦᑐᖃᕐᑎᓪᓗᒍ ᑕᐃᒃᑯᐊ ᐱᓕᕆᔪᑦ ᐃᑲᔪᕆᐊᖅᑎᑕᐅᓲᖑᒻᒥᔪᑦ ᐊᑕᐅᑦᑎᑯᓪᓗ 
ᑕᐃᒃᑯᓄᖓ ᐱᕋᔭᑦᑐᓄᑑᓐᖏᑦᑐᖅ ᑭᓯᐊᓂ ᑕᐃᒃᑯᓄᖓᑦᑕᐅᖅ ᐃᑲᔪᖅᑕᐅᓪᓗᑎᑦ ᑕᐃᒃᑯᓄᖓ ᐃᓚᒋᔭᖏᓐᓄᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ ᐃᑲᔪᖅᑕᐅᔭᕆᐊᖃᖅᑲᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓕᓪᓗᒍ ᒥᓂᔅᑕ ᑭᐅᖕᒪᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᑲᔪᕐᓂᖃᒻᒪᕆᓚᐅᕐᓯᒪᒻᒪᑕ ᑕᐃᔅᓱᒪᓂ ᐱᓂᕐᓗᓚᐅᖅᑎᓪᓗᒋᑦ. ᐊᐱᖅᑯᑎᒋᔪᒪᔭᕋᓕ ᐅᖃᖅᑎ, ᒥᓂᔅᑕᐅᔪᖅ 
ᓇᓗᓇᐃᕐᓯᒍᓐᓇᖅᑳ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᖅᑲᐅᒻᒪᑦ ᑕᐃᒃᑯᐊᒎᖅ ᐊᒥᓱᑲᓪᓚᐅᔪᑦ… ᑕᐃᒃᑯᐊ 
ᓴᖅᑭᔮᖃᑦᑕᕐᒪᖔᑕ ᑕᕝᕙᓂᓗ ᐊᐅᓚᓂᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᓄᓇ ᐃᓛ ᓄᓇᓕᓐᓂ 
ᐃᓱᒪᓕᕆᔨᖃᕋᑦᑕ ᐃᓄᓕᕆᔨᖃᖅᑐᑎᓪᓗ ᑕᐃᒃᑯᐊ ᐃᓅᓯᓕᕆᓂᕐᒧᑦ ᐃᑲᔪᖅᑎᐅᕙᑦᑐᑎᒃ, ᑕᒪᒃᑯᐊᖑᑎᓪᓗᒋᑦ. 
 
ᐊᒻᒪᑦᑕᐅᖅ ᑐᐊᕕᕐᓇᖅᑐᓕᕆᑎᓪᓗᑕ ᐃᑲᔪᕐᓂᐅᑎᓪᓗᑕ ᓄᓇᓕᓐᓂ ᐃᑲᔪᖅᑕᐅᔭᕆᐊᖃᖅᑐᖃᖅᑲᑦ ᐊᓯᖏᓐᓂ 
ᓄᓇᓕᓐᓃᖔᖅᑐᓂᒃ ᐃᑲᔪᕆᐊᖅᑎᑦᑎᔪᓐᓇᖃᑦᑕᕐᑐᒍᑦ ᑕᕝᕗᖓ ᓄᓇᓕᒻᒧᑦ ᐃᑲᔪᖅᑕᐅᔭᕆᐊᓕᓐᓄᑦ 
ᑐᐊᕕᕐᓇᑐᑦᑕᖃᖅᑎᓪᓗᒍ ᓇᓕᐊᓐᓂᑐᐃᓐᓇᖅ ᐱᓇᓱᐊᕈᓯᕐᒥ.  
 
ᒐᕙᒪᒃᑯᑦ ᐃᓗᓂᓐᓇᖏᖏᑦᑕᖏᓐᓂ ᑭᓯᐊᓂᑦᑕᐅᖅ ᑲᑐᔾᔨᖃᑎᒋᕙᒻᒥᔭᕗᑦ ᑕᒪᒃᑯᐊ Hᐊᒻᓚᒃᑰᒐᓗᐊᖅᑲᑕ 
ᐸᓖᓯᒃᑰᒐᓗᐊᖅᑲᑕ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᑕᒪᒃᑯᓇᓂ ᓄᓇᓕᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪ ᒥᓂᔅᑕ ᑭᐅᒐᕕᑦ. ᒥᓂᔅᑕ ᐅᖃᖅᑲᐅᖕᒪᑦ ᑕᐱᕇᒃᖢᑎᒍ 
ᐱᓕᕆᖃᑎᒋᖃᑦᑕᕐᒪᑕ ᐅᖃᖅᑲᐅᒐᒪ. ᐅᖃᓪᓚᒃᑎᓪᓗᖓ ᑕᐃᒃᑯᐊ ᖃᓄᐃᑦᑕᐃᓕᒪᑦᑎᑦᑎᓂᕐᒧᑦ ᑎᑭᑎᑦᑎᓚᐅᕐᒪᑕ 
ᐃᓕᓐᓂᐊᓯᓐᓈᑦ ᑲᑎᒪᑎᑦᑎᖃᑦᑕᕐᓂᐊᖅᑐᓂᒃ ᓄᓇᓕᖕᓂᖔᕐᓯᒪᔪᒥ.  
 
ᒥᓂᔅᑕᒧᑦ ᐊᐱᕐᓱᕈᒪᔪᖓ: ᐊᖏᕋᔭᕐᓂᕐᐹᑦ Contract-ᑕᐃᓯᒪᔪᑦ ᑎᒥᐅᔪᑦ ᓲᕐᓗ Recovery Foundation-ᒃᑯᓐᓂᒃ 
ᓲᕐᓗ ᐃᒻᒥᓃᕐᑕᐃᓕᒪᑎᑦᑎᔨᐅᔪᓪᓗ ᑕᐃᒪᓐᓇ ᐱᔨᔅᓯᖅᑐᒋᑦ ᐃᓕᓐᓂᐊᓯᓐᓈᑦ ᑲᑎᒪᑎᑦᑎᖃᑦᑕᖁᓪᓗᒋᑦ ᓄᓇᓕᖕᓂ? 
ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᖃᐅᔨᒋᐊᕐᓂᐊᕐᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕆᓂᐊᖃᓯ ᓯᕿᙳᔭᖓ ᐊᐱᕐᓱᕐᓇᐅᑉ ᓄᖑᒻᒥᒻᒪᑦ. ᐊᒻᒪᓗ 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᒥᓂᔅᑕ ᐊᒡᓘᒃᑲᖅ. (ᑐᓵᔨᒃᑯᑦ) ᒪᒥᐊᓇᖅ ᒥᔅᑕ ᑰᓕ, ᒥᔅ ᐊᒡᓘᒃᑲᖅ ᐊᑎᖓ 
ᑕᐃᕋᑖᕋᒃᑯ, ᒥᔅ ᐊᒡᓘᒃᑲᖅ.  
 

ᐱᔪᓐᓇᐅᑎᑎᒎᖅᑐᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇ ᐃᓂᖅᑎᕆᔾᔪᑎᒥ ᐊᑐᕈᒪᔪᖓ 19-ᒥ 
ᒪᓕᒐᕐᕗᑦ ᒪᓕᒡᓗᒋ.  
 
ᐅᖃᖅᑎ: ᖁᔭᓐᓇᒦᒃ. ᐊᑏᑦ ᑎᑎᕋᖅᑕᐅᓯᒪᓂᐊᕐᒪᑦ, ᑭᓲᖕᒪᖔᖅ ᐅᖃᐅᑎᑲᐃᓐᓇ ᐅᖃᐅᔾᔩᒍᓐᓇᕐᓯᓚᐅᕆᑦ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᖅᑎ ᓇᓕᐊᑐᐃᓐᓇᖅ ᓴᖅᑭᑦᑎᔪᓐᓇᖅᑐᖅ 
ᐊᐱᖅᑯᑎᒥᓂ ᒪᓕᒐᓕᐅᕐᕕᖕᒥ ᐱᔭᕇᕐᐸᑕ. ᓂᕈᐊᖅᑐᖃᓚᐅᖅᑎᓪᓗᒍ ᒪᓕᒐᖅ ᑕᐃᓐᓇ ᒪᓕᒃᖢᒍ 19 ᐃᓗᐊᓃᖕᒪᑦ. 
ᑖᓐᓇ ᐅᖃᓕᒫᖁᒍᕕᐅᒃ. ᑖᓐᓇ ᐱᔪᓐᓇᐅᑎᕐᒥᓂᒃ ᐅᖃᐅᓯᖃᕈᓐᓇᖁᓪᓗᒍ ᒪᓕᒐᕐᒥᒃ ᒪᓕᑦᑎᐊᓕᕋᓗᐊᕐᓂᕐᒪᖔᑕ 
ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᖃᐅᔨᒪᑦᓯᐊᖅᑐᖓ ᒪᓕᒐᕐᓂᒃ ᑕᐃᔭᕐᓂᒃ. ᐊᑏ 
ᑲᔪᓯᒋᐊᓚᐅᕆᑦ ᑕᐃᔅᓱᒥᖓ ᒪᓕᒍᓐᓃᖅᑐᖃᖅᑎᓪᓗᒍ ᐃᓂᖅᑎᕆᔾᔪᑎᒋᔭᕐᓂᒃ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᒥᐊᓇᖅ ᓇᓕᐊᖑᖕᒪᖔᑦ 
ᑕᐃᓯᔪᒪᕋᑖᖅᑐᑎᑦ ᐱᔪᓐᓇᐅᑎᒥᓂ ᐊᑐᕐᓗᓂ ᐅᖃᕈᓐᓇᕐᓂᖅ.  
 
ᐅᖃᖅᑎᑦᓯᔨ, ᐅᖃᕈᓐᓇᐅᑎᒐ ᐊᑐᕐᓗᒍ ᐱᔪᓐᓇᐅᑎᒐ ᐅᒃᐱᕆ ᐃᓛ ᓂᓪᓕᕐ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᕿᑎᐊᓄᑦ ᐅᖃᓪᓚᒃᑎᓪᓗᒍ ᓇᒻᒪᒋᔭᐅᔪᓐᓃᓚᐅᕋᒪ. ᐃᓂᕐᑎᕆᔾᔪᑦ ᒪᓕᒍᓐᓃᖅᑐᖃᖅᑎᓪᓗᒍ.  
 
ᒪᓕᒐᓕᐅᖅᑎ: ᐃᓂᖅᑎᕆᕗᖓ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐃᖅᑲᐅᒪᑎᑦᑎᔪᒪᔪᖓ ᓱᓕ ᑕᐃᒃᑯᐊ 
ᐃᓱᒪᓕᐅᕈᑎᒋᓚᐅᓐᖏᓐᓇᒃᑭᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᑖᓐᓇ ᑲᑎᒪᔾᔪᑎᒋᔭᐅᔾᔮᓐᖏᒻᒪᑦ ᐊᑐᕐᓗᒍ 
ᐃᓂᖅᑎᕆᔾᔪᑎ ᒪᓕᒍᓐᓃᖅᑐᖃᖅᑎᓪᓗᒍ. ᑕᐃᒃᑯᐊ ᐃᓱᒪᓕᐅᕈᑎᒋᓛᕋᒃᑭᑦ ᑖᔅᓱᒧᖓ ᑐᕌᖓᔪᑦ ᒫᓐᓇᐅᓐᖏᑦᑐᖅ. 
ᒥᔅᑕ ᑰᓕ. 
 

ᐃᓂᖅᑎᕆᓂᖅ 
 

ᑰᓕ (ᑐᓵᔨᑎᒍᑦ): ᐅᖃᖅᑎᑦᑎᔩ, ᓴᖅᑭᑎᔪᒪᖕᒥᔪᖓ ᐱᔪᓐᓇᐅᑎᒥᓂᒃ ᐊᑐᕐᓗᖓ ᐅᖃᕈᓐᓇᕐᓂᖅ 
ᒪᓕᒐᓕᐅᖅᑎᐅᓪᓗᖓ ᑕᕝᕙᓂ. ᑐᓴᕆᐊᖃᕋᒃᑯ ᓄᓇᕗᒻᒥᐅᑦ ᑐᓴᐅᒪᑎᑕᐅᑦᑎᐊᕆᐊᖃᕐᒪᑕ ᒐᕙᒪᒃᑯᓐᓂᑦ. 
ᑎᒥᐅᔪᓂᑦ ᒪᓕᒐᖏᓐᓂᑦ ᖃᓄᖅ ᐋᖅᑭᑦᑕᐅᓲᖑᒻᒪᖔᑕ ᐊᑭᖏᑦ ᖃᐅᒻᒪᖅᑯᑏᑦ.  
 
ᒥᓂᔅᑕ ᑕᒻᒪᖅᑰᖅᑲᐅᒻᒪᑦ ᐅᖃᖅᑎᓪᓗᒍ, ᑭᓯᐊᓂ QEC-ᑯᒡᒎᖅ ᑖᒃᑯᐊ ᑭᓯᐊᓂ ᑕᐃᒃᑯᓄᖓ URCC-ᑯᓐᓂᑦ 
ᓴᓇᔭᐅᔪᒥᑦ ᐃᑲᔪᖅᑕᐅᔪᓐᓇᕐᒪᑕ ᑭᓯᐊᓂ ᐃᖅᑲᐃᑎᑦᑐᓐᓇᖅᐱᐅᒃ ᒥᓂᔅᑕ ᐊᓯᖏᑦᑕᐅᖅ ᑕᐃᒪᐃᒻᒥᖕᒪᑕ ᑕᐃᒪᓐᓇ 
ᐅᓂᒃᑲᐅᓯᖃᕈᓐᓇᕐᒥᒻᒪᑕ QEC-ᑐᐊᖑᓐᖏᑦᑐᒃᑯᑦ, URRC-ᑯᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑖᔅᓱᒧᖓ ᐃᓂᖅᑎᕆᔾᔪᑕᐅᔪᒥᑦ ᒥᓂᔅᑕ ᐲᑯ ᐅᖃᕈᒪᕖᑦ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᓴᖅᑭᑦᑎᖕᒪᑦ ᑖᔅᓱᒥᖓ ᐃᓂᖅᑎᕆᔾᔪᑦ 
ᒪᓕᒍᓐᓃᖅᑐᖃᕐᓂᕋᐃᓪᓗᓂ. ᖃᐅᒃᐸᑦ ᑲᑎᒪᔾᔪᑎᕕᓃᑦ ᐅᖃᓕᒫᕇᕈᑦᑎᒍ ᑕᐃᒃᑯᐊ URIC-ᑯᑦ ᒪᓕᒐᕐᓂᑦ 
ᒪᓕᕋᑦᑕᕐᒪᑕ ᐋᖅᑭᒃᓱᐃᓪᓗᑎᒃ ᐊᑭᖏᓐᓂᒃ ᐆᒻᒪᖅᑯᑏᑦ, ᐃᑯᒻᒪᖅᑯᑏᑦ, ᖁᓪᓕᖅ ᐆᒻᒪᖅᑯᑏᑦ ᑯᐊᐳᕋᐃᓴᖏᓐᓄᑦ.  
ᐊᓯᖏᑦ ᑎᒥᐅᔪᑦ ᓇᐅᔾᔨᖅᓯᐅᖃᑦᑕᖏᒻᒪᑕ ᐊᑭᖏᓐᓂᑦ. ᑕᐃᒃᑯᐊ ᑭᓯᐊᓂ URIC ᐋᖅᑭᔅᓱᐃᖃᑦᑕᕐᒪᑕ 
ᑐᒃᓯᕋᐅᑎᓕᐅᓚᐅᖅᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ, ᑕᐃᒃᑯᐊ ᐊᖏᖅᐸᑕ URIC-ᑯᓐᓄᑦ ᐊᑭᓕᖅᓱᖅᑕᐅᔪᑦ 
ᕿᒥᕐᕈᓇᑦᑏᑦ ᐆᒻᒪᖅᑯᑏᑦ ᐊᑭᖏᓐᓄᑦ ᐋᖅᑭᔅᓱᐃᓚᐅᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᒡᓘᒃᑲᖅ. 
 

ᐃᓂᖅᑎᕆᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐃᓂᖅᑎᕆᔾᔪᑎᒥᑦ 
ᒪᓕᒍᓐᓃᕐᓂᕐᕋᐃᓪᓗᖓ ᓴᖅᑭᑦᑎᔪᒪᔪᖓ ᓂᓪᓕᓚᐅᓐᖏᓐᓇᒪ, ᓂᓪᓕᐅᑎᖃᓚᐅᖅᑎᓐᓇᖓ ᐱᔪᓐᓇᐅᑎᓂᒃ 
ᐊᑐᕐᓗᖓ ᐅᖃᕈᓐᓇᕐᓗᖓ ᑭᓯᐊᓂ ᑐᓴᖅᑰᖅᑲᐅᖏᓐᓇᕕᓐᖓ ᐃᓱᒪᓕᐅᕈᑎᒋᓚᐅᓐᖏᑕᕐᓄᑦ ᓱᓕ 
ᐱᓕᕆᐊᕆᔭᕐᓄᑦ. 
 
ᓱᓕ ᖃᐅᔨᒪᖅᑲᐅᕕᑦ ᑭᓱᒥᑦ ᐅᖃᕐᓂᐊᕐᒪᐊᖔᕐᒪ ᑐᓴᓚᐅᓐᖏᖦᖢᑎᑦ ᐱᔪᓐᓇᐅᑎᓂᒃ ᓴᖅᑭᓐᓇᓱᑦᑕᓐᓂᑦ 
ᐅᖃᕈᓐᓇᐅᑎᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ.  
 
ᒪᓕᒐᓕᐅᖅᑏᑦ ᐃᖅᑲᐃᑎᑦᑎᔪᒪᕗᖓ ᑕᐃᒪᓐᓇᐃᑦᑐᓂᒃ ᑭᐅᑎᓪᓗᑎ, ᐊᑐᖅᑎᓪᓗᑕ ᒪᓕᒐᓕᐅᖅᑏᑦ ᒪᓕᒐᖏᓐᓂᑦ 
ᒪᓕᖕᓂᐊᖅᑕᒃᑲ ᐅᖃᐅᓯᖅᑕᐃᑦ ᐊᑐᓚᐅᖅᑕᐃᑦ ᒪᓕᒡᓗᒋᑦ. ᑕᐃᒪᓕ ᑭᓇᑐᐃᓐᓇᖅ ᒪᓕᒐᓕᐅᖅᑎ ᓇᓕᐊᑐᐃᓐᓇᖅ 
ᒪᓕᒐᖏᓐᓂᑦ ᐊᐃᕙᐅᑎᖃᖅᑎᓪᓗᒋᑦ ᑲᑎᒪᑎᑦᑎᔪᓐᓇᖏᓐᓇᒪ, ᓂᓪᓕᐅᑎᒋᔭᐅᔪᖅ ᐅᓪᓗᒥ 
ᐃᓱᒪᓕᐅᕈᑎᒋᔭᕆᐊᖃᕐᓂᐊᕋᒃᑯ. ᑖᓐᓇ ᐊᑐᕐᓂᖃᔾᔮᓐᖏᑦᑐᖅ ᐱᔪᓐᓇᐅᑎᕐᓂᒃ, ᐊᑐᕋᓱᑦᑕᕋᓗᐊᑦ 
ᐊᔾᔨᒌᑎᑦᑎᖃᑦᑕᕐᓂᐊᕋᑦᑕ ᒪᓕᒐᕐᓂᒃ ᒪᓕᒑᖓᑦᑕ. 

ᑖᒃᑯᓂᖓ ᑲᑎᒪᔾᔪᑎᒃᓴᑦᑎᓐᓂᑦ 7-ᒧᐊᕐᓂᐊᓕᖅᐳᖓ. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) 
ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᓄᑦ 9. (ᑐᓵᔨᑎᒍᑦ) ᑭᐅᔾᔪᑏᑦ 
ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᕗᑦ 11. ᑲᑎᒪᔨᕋᓛᑦ ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᕗᑦ 12. ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐅᓂᒃᑳᓕᐊᖏᑦ ᐱᖁᔭᒃᓴᓂᒃ ᕿᒥᕐᕈᓇᓚᐅᖅᑎᓪᓗᒋᑦ. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᑦ 
ᓴᖅᑭᑎᑕᐅᓂᖏᑦ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 060 - 2(4): ᐃᖅᑲᓇᐃᔭᖅᑎᓄᑦ ᐃᓪᓗᑦᓴᐃᑦ – ᐋᖅᑭᒋᐊᕈᑎ 
ᐅᖃᐅᓯᐅᓚᐅᖅᑐᒧᑦ ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒫᑦᓯ 23, 2007ᒥ (ᑕᐹᖅᔪᒃ) 

 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᕝᕗᖓ ᐃᒡᓗᑉ ᐃᓗᐊᓅᖁᓪᓗᒋᑦ ᑕᕝᕗᖓ 
ᐅᖃᖅᑎᑦᑎᔨᒧᑦ ᐲᑕ ᕿᓚᕝᕙᕐᒧᑦ ᑎᑎᕋᐅᓯᕆᖅᑲᐅᔭᒃᑲ. ᐊᒻᒪᓗ ᑖᒃᑯᐊ ᑕᕐᕋᖏᑦ ᒪᓕᒐᓕᐅᖅᑎᓕᒫᓄᑦ ᐊᔾᔨᖏᑦ 
ᐊᐅᓪᓚᖅᑎᖅᑲᐅᓪᓗᒋᑦ ᐱᔾᔪᑎᖃᖅᖢᓂᒃ ᒫᔅᓯ 23-ᖑᑎᓪᓗᒍ ᐊᐱᖅᓱᕐᓇᐅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑕᒻᒪᐅᑎᒋᓚᐅᖅᑕᕋ ᑭᐅᔾᔪᑎᒋᓪᓗᒍ ᑕᕝᕙᓂ ᑎᑎᖅᑲᑎᒍᑦ ᐋᖅᑭᒋᐊᕈᑎᒋᓯᒪᖕᒪᒍ ᑭᒃᑰᓕᒫᓄᑦ ᑕᕝᕗᓐᖓᕈᒪᕙᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᖅ ᓴᖅᑭᖅᑕᖓ ᒪᐅᖓᖅᑕᐃᑲᐃᓐᓇᓂᐊᕐᖓᑦ. (ᑐᓵᒃᔨᑯᑦ) ᐊᑏ 
ᖃᐃᑕᐅᓚᐅᕐᓕᐅᓇᖅ ᑎᑎᕋᖅᓯᒪᔪᖅ ᑕᑉᐸᐅᖓ. ᐅᔾᔨᕆᑲᐃᓐᓇᖅᓯᐅᒃ ᑖᒃᑯᐊ ᒫᓐᓇ ᐱᔨᑲᑖᕗᑦ 
ᐱᔭᔅᓴᖃᓗᐊᑲᐃᓐᓇᕐᖓᑕ. ᐊᒻᒪ ᐅᑎᕐᓗᑕ ᑕᕝᕗᖓ ᑲᑎᒪᔾᔪᑎᔅᓴᑎᓐᓄᑦ 13. (ᑐᓵᔨᒃᑯᑦ) ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅ ᐊᒡᓘᒃᑲᖅ. 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 061 - 2(4): ᓂᕈᐊᕐᓂᕐᒧᑦ ᑎᑎᖅᑐᒐᖅᑏᑦ ᑲᒥᓴᓇᒃᑯᓐᓂᑦ ᑎᑎᖅᑲᐅᓯᐊᖅ 
ᑭᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓐᓂᒃ (ᐊᒡᓘᑲᖅ) 

 

ᓴᖅᑭᖅᑎᑕᐅᔪᖅ ᑎᑎᖅᑲᒃ 062 - 2(4): ᓂᕈᐊᕐᓂᕐᒧᑦ ᑎᑎᖅᑐᒐᖅᑏᑦ ᑲᒥᓴᓇᒃᑯᑦ ᐅᓂᒃᑳᖓᑦ - 
ᑐᓴᒐᒃᓴᓕᐊᖑᓯᒪᔪᖅ ᓄᓇᕘᒥ ᓂᕈᐊᕐᓂᕐᒧᑦ ᑎᑎᖅᑐᖅᑕᐅᓯᒪᔪᓄᑦ ᐅᓂᒃᑳᖅ ᐊᔾᔨᒌᓐᖏᑦᑐᓂᑦ 
ᐃᓱᒪᒋᔭᐅᕗᖅ - ᓰ.ᐲ.ᓰ.ᒃᑯᑦ ᑐᓴᒐᒃᓴᖓᑦ (ᐊᒡᓘᑲᖅ)/ 

 

ᓴᖅᑭᖅᑎᑕᐅᔪᖅ ᑎᑎᖅᑲᒃ 063 - 2(4): ᓂᕈᐊᕐᓂᕐᒧᑦ ᑎᑎᖅᑐᒐᖅᑏᑦ ᑲᒥᓴᓇᒃᑯᑦ ᐅᓂᒃᑳᖓᑦ - 
ᓰ.ᐲ.ᓰ.ᒃᑯᑦ ᑐᓴᒐᒃᓴᖓᑦ: “ᑕᓴᒪᐃᑦ ᓄᑖᑦ ᓂᕈᐊᖅᑕᐅᕐᕕᑕᖃᒃᑲᓐᓂᕆᐊᖃᕐᓂᖓ: ᓄᓇᕗᑦ ᑲᒥᓴᓇᒃᑯᑦ” 
ᓄᕕᐱᕆ 6/06 (ᐊᒡᓘᑲᖅ) 

 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᐅᓪᓗᖃᑦᑐᖅ 
ᐊᒃᑑᕙ 11, 2006. ᐊᖓᔪᖅᑳᖓᓐᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑎᑎᕋᖅᑕᐅᔪᖅ ᒪᐃᔭᖓᓄᑦ 
ᐅᖅᓱᖅᑑᒥᐅᑦ ᐱᔾᔪᑎᒋᓪᓗᒋᑦ ᓂᕈᐊᖅᑐᓕᕆᓂᕐᒧᑦ ᑭᒡᓕᖏᓐᓂᑦ ᕿᒥᕐᕈᔩᑦ ᐱᓪᓗᒋᑦ ᑭᒡᓕᓕᕆᔩᑦ. 
 

ᐊᒻᒪᑦᑕᐅᖅ ᐅᓪᓗᖃᑦᑐᖅ ᓄᕕᐱᕆ 10, ᓰᕖᓰᒃᑯᑦ ᐱᕙᓪᓕᐊᑎᑦᑕᐅᔪᖅ ᓄᓇᕗᒻᒥ ᑭᒡᓕᓕᕆᔨᖏᑦ ᐊᔾᔨᒌᖏᑦᑐᓂᒃ 
ᐃᓱᒪᖃᐅᖅᐳᑦ.  
 

ᑕᐃᒃᑯᐊᑕᐅᖅ ᓴᖅᑭᑦᑐᒪᒻᒥᔭᒃᑲ ᐅᓂᒃᑳᑦ ᓄᕕᐱᕆ 6, ᓇᒡᒐᔾᔭᐅᖑᑎᓪᓗᒍ ᐅᖃᐅᓯᖃᓚᐅᖅᓯᒪᔪᑦ. 
ᐃᖏᕐᕋᓂᕆᔭᖓᑦ ᑖᒃᑯᐊ ᑭᒡᓕᓕᕆᔩᑦ ᓄᓇᕗᒻᒥ ᖃᓄᖅ ᑲᒪᒋᔭᐅᒐᔭᕐᒪᖔᑕ ᓂᕆᐊᖅᑐᓕᕆᓂᕐᒧᑦ ᑭᒡᓕᖏᓐᓄᑦ 
ᕿᒥᕐᕈᔩᑦ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑖᒃᑯᐊ ᑎᑎᖅᑲᐃᑦ ᒪᐅᖓᖅᑕᐅᑲᐃᓐᓇᓂᐊᕐᖓᑕ. ᖁᔭᓐᓇᒦᒃ. 
ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 064 - 2(4): ᖃᖓᑦᑕᕐᓂᐊᖅᑐᓂᑦ ᑐᓴᒐᒃᓴᖃᕐᕕᒃ ᖁᔭᓈᖅᑕᐅᓂᖓ ᔭᓗᓇᐃᒥ 
- ᑎᑎᖅᑲᒃ ᓈᕝ ᑳᓇᑕᒃᑯᓐᓂᑦ (ᐲᑕᓴᓐ) 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᐱᓚᐅᖅᑕᓐᓂᒃ ᐊᖓᔪᖅᑳᖓᓐᓂᒃ 
NavCanada-ᑯᑦ, ᒫᑦᓯ 15. ᑖᓐᓇ ᑎᑎᕋᓚᐅᖅᑕᓐᓄᑦ ᑭᐅᔪᖅ, ᒪᑐᔭᐅᓂᖓᓄᑦ ᔨᐊᓗᓇᐃᕝᒥ ᓯᓚᓐᓂᐊᖅᕕᒃ. 
North Bay, Ontario-ᒧᑦ ᓄᑦᑎᖅᐅᓚᐅᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᖓ ᒪᐅᖓᖅᑕᐅᓕ. ᑲᑎᒪᔾᔪᑎᔅᓴᑎᓐᓄᑦ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. 
ᑲᖏᖅᖠᓂᐅᑉ ᐅᐊᓐᓈᓄᑦ, ᒥᔅᑕ ᑰᓕ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 065 - 2(4): ᐊᖓᔪᖅᑳᕆᔭᐅᔪᑦ ᓂᐱᖓᑦ ᓄᓇᕘᒥ ᐃᓕᓐᓂᐊᖅᑐᓕᕆᓂᕐᒥ - 

ᐅᖃᐅᓯᒃᓴᓕᐊᖅ ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒥ/ᑲᑐᔾᔨᖃᑎᒌᑦ ᓄᓇᕗᒥ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᑲᑎᒪᔨᕋᓛᒃᑯᓐᓄᑦ (ᑰᓕ) 

 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ, ᔩᑎᑕ ᒥᖅᑯᓵᕐᒥᖔᖅᑐᖅ, ᐃᓕᓐᓂᐊᖅᑏᑦ 
ᓄᓇᓕᖕᓂ ᑲᑐᔾᔨᖃᑎᒌᖏᑦ ᓂᐱᖏᑦ, ᐊᖓᔪᖅᑳᑦ ᓄᓇᕘᒻᒥ ᐃᓕᓐᓂᐊᖅᑐᓕᕆᓂᕐᒨᖓᔪᑦ ᓄᐊᑕᐅᓯᒪᔪᑦ, 
ᓄᕕᐱᕆ 2006-ᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᑕᐃᓐᓇ ᖃᐃᑕᐅᓚᐅᕐᓕ. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᑦ 
ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 066 - 2(4): ᐅᑭᐅᖅᑕᖅᑐᒥᐅᓄᑦ ᑖᒃᓰᔭᕐᓂᕐᒧᑦ ᒥᑭᓪᓕᑎᒋᐊᕈᑎᑦ ᑎᑎᖅᑲᒃ 

ᑕᓂᔅ ᐱᕕᖕᑕᓐᒥᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑎᖅᑲᒥᒃ ᓴᖅᑭᑦᑎᔪᒪᔪᖓ ᑎᑎᕋᐅᓯᐊᕆᓚᐅᖅᑕᖓ 
ᒪᓕᒐᓕᐅᖅᑎᖓᓂᒃ ᓈᓐᓯ ᖃᕆᑕᕐᒥᒃ, ᓇᓗᓇᐃᖅᓯᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᑦ ᐃᓚᐅᑎᑦᑎᖏᑦᑐᑦ 
ᐅᓄᖅᓯᒋᐊᖁᔭᐅᔫᒐᓗᐊᓂᒃ ᐅᑭᐅᖅᑕᖅᑐᒥᐅᑕᐃᑦ ᑖᒃᓰᔭᖅᑕᐅᔾᔪᑎᖏᑦ ᐃᓚᓐᖓᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑎᑎᖅᑲᖏᑦ ᒪᐅᖓᖅᑕᐅᑲᐃᓐᓇᓂᐊᕐᖓᑕ. ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. 
ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 067 - 2(4): ᓂᕈᐊᕐᓂᕐᒧᑦ ᑎᑎᖅᑐᒐᖅᑏᑦ ᑲᒥᓴᓇᒃᑯᑦ ᐅᓂᒃᑳᖓᑦ - ᑎᑎᖅᑲᒃ 

ᐃᑲᔪᖅᑐᐃᒍᑎᒃ ᐊᑐᓕᒐᒃᓴᓕᐊᓄᑦ ᑕᓗᖅᔪᐊᑉ Hᐋᒻᓚᒃᑯᖓᓐᓂᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᐱᓚᐅᖅᑕᓐᓂᒃ ᒪᐃᔭᖓᓂᒃ 
ᑕᓗᕐᔪᐊᕐᒥᐅᑕᐃᑦ ᑕᐃᓯᓯᒪᔪᖅ ᒪᓕᒐᓕᐅᖅᕕᖕᒥ ᓇᓗᓇᐃᖅᓯᒋᔅᓯ ᐃᒪᓐᓇ ᐊᑭᓖᖃᑦᑕᕐᒪᑕ ᐊᒡᕕᐊᒍᑎᒍᔅᓯ 
ᓂᕈᐊᖅᑕᐅᖃᑦᑕᕐᓂᐅᑦ ᒥᒃᓵᓄᑦ ᐊᒡᕕᐊᕈᑎᖃᑦᑕᕈᔅᓯ ᐊᕐᕌᒎᓛᖅᑐᖅ ᓄᓇᕗᒻᒥ ᓂᕈᐊᖅᑎᑦᑎᔪᒫᖅᑐᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᐊᑏᖏᓐᓇ ᖃᐃᑕᐅᓚᐅᕐᓕ ᑎᑎᖅᑲᖅ ᑕᑉᐸᐅᖓ. ᑎᑎᖅᑲᖅ ᓴᖅᑭᑕᐅᓂᖏᑦ. 
(ᑐᓵᔨᒃᑯᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 14. (ᑐᓵᔨᒃᑯᑦ) ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᕗᑦ 15. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 16. 
ᐱᖁᔨᕗᖔᕈᑏᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 005 - 2(4): ᐋᖅᑭᒋᐊᕈᑏᑦ ᒪᓕᒐᕐᓄᑦ 18 ᐊᒻᒪ 39 ᒪᓕᒐᓕᐅᕐᕕᒃᑯᑦ ᒪᓕᒐᖓᓂᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᒥᖓ ᑲᔪᓯᑎᑦᑎᒋᐊᕈᒪᓂᐊᖅᑐᖓ 39 ᐊᒻᒪᓗ 18 ᒪᓕᒐᓕᐅᕐᕕᖕᒥ 
ᒪᓕᒐᐃᑦ.  
 
ᑕᐃᒪᐃᒻᒪᑦ ᒪᓕᒐᓕᕆᔨᒃᑯᑦ ᐱᔪᓐᓇᐅᑎᓕᕆᔨᒃᑯᑦ ᑲᑎᒪᔨᕋᓛᖏᑦ ᕿᒥᕐᕈᓇᓚᐅᕐᒪᑕ ᒪᓕᒐᓕᐅᕐᕕᐅᑉ ᒪᓕᒐᖏᑦ  
 
ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᒃᑕᐅᓪᓗᖓ ᐃᖃᓗᐃᑦ ᑲᓇᖕᓇᖓᓄᑦ, ᑕᓐᓇ ᒪᓕᒐᖅ ᓈᓴᐅᑎᓕᒃ 39 
ᐋᖅᑭᒋᐊᖅᑕᐅᓗᒍ ᐅᑯᐊ ᐃᓚᕈᓯᖏᑦ ᐃᓕᐅᖅᑲᕐᓂᐊᕐᒪᑕ: 
 

(5) ᒥᓂᔅᑕ ᐱᔪᒪᒍᓂ ᒪᓕᒡᓗᓂᐅᒃ ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᓇᖏᖅᓯᔪᓐᓇᖅᑐᖅ 
ᐃᓚᒋᐊᕐᓂᐊᕐᓗᓂᒋᑦ ᑭᐅᔾᔪᑎᒋᓚᐅᖅᑕᖏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ ᖁᓕᑦ ᐅᓪᓗᑦ ᓈᓚᐅᖅᑎᓐᓇᒋᑦ 
ᐊᒻᒪᓗ 

 
(7) ᒪᓕᒐᓕᐅᖅᑎ ᐱᔪᒪᒍᓂ ᖃᐅᔨᒃᑲᐃᖏᓪᓗᓂ ᐅᖃᐅᓯᒃᑯᑦ ᐊᐱᖅᑯᑦ ᐊᐱᖅᓱᕐᓇᖅ ᐱᔭᕇᖅᐸᑦ 

ᐱᒋᐊᖅᑎᑦᑎᔪᓐᓇᖅᑐᖅ ᐅᖃᐅᓯᒃᑯᑦ ᐊᐱᖅᑯᑎ ᐅᖓᕙᕆᐊᖅᑕᐅᖁᓪᓗᒍ ᐊᒻᒪᓗ 
ᐅᖓᕙᕆᐊᖅᑕᐅᓂᐊᖅᐸᑦ 30 ᒥᓂᑦᔅ ᐃᓚᔭᐅᒐᔭᖅᑐᖅ.  

 
(8) ᐊᑕᐅᓯᑐᐊᖅ ᐱᖁᔨᕗᖔᕈᑦ ᐊᑐᕐᓗᒍ ᐃᓚᕈᓯᐊ 7 ᑲᒪᒋᔭᐅᒍᓐᓇᖅᑐᒧᑦ ᒪᓕᒐᓕᐅᖅᑎᒃᑯᓐᓂᑦ 

ᑲᑎᒪᕝᕕᔾᔪᐊᕐᓇᐅᑎᓪᓗᒍ.  
 
ᐊᒻᒪᓗ ᒪᓕᒐᖅ 39 ᐋᖅᑭᒋᐊᖅᑕᐅᖁᓪᓗᒍ ᐃᓚᕈᓯᐊ 5 ᐲᖅᑕᐅᓗᓂ 6-ᖑᖅᑎᑕᐅᓗᓂ; ᐊᒻᒪ ᐃᓚᕈᓰᑦ 6 ᐊᒻᒪ 7 
ᐃᓚᕈᓰᑦ 9 ᐊᒻᒪ 10-ᖑᖅᑎᑕᐅᓗᓂ;  
 
ᐊᒻᒪᓗ ᑕᐃᒪᐃᒻᒪᑦ ᒪᓕᒐᖅ 18 ᐋᖅᑭᒋᐊᖅᑕᐅᓂᐊᖅᑐᖅ ᐅᓇ ᐃᓚᕈᓯᐊ ᐃᓕᔭᐅᓗᓂ:  
 

(4) ᑕᓐᓇᐅᖅᑲᐅᒐᓗᐊᖅᑎᓪᓗᒍ ᒪᓕᒐᖅ 18 (1) ᐊᑐᓐᖏᑦᑐᖅ ᒪᓕᒐᕐᓄᑦ 39 (7) ᐊᒻᒪᓗ 39 (8).  
 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐋᖅᑭᑦᑎᐊᖅᓯᒪᖕᒪᑦ ᓂᕈᐊᕈᒪᔪᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. ᓈᓴᐅᑎᓕᒃ 
16. ᐱᖁᔨᕗᖔᕈᑏᑦ. ᒥᓂᔅᑕ ᐲᑯ. 
 
ᐱᒋᐊᖅᑎᑕᖅ 006 - 2(4): ᓄᖅᑲᖓᑯᑖᕐᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᑦᑑᑦᑎᐊᕐᒧᑦ, ᑖᓐᓇᐅᒐᓗᐊᖅᑎᓪᓗᒍ ᓈᓴᐅᑎᓕᒃ 4 ᒪᓕᒐᖅ 
ᐃᖃᓗᖕᓂ ᑲᑎᒪᕕᔾᔪᐊᕌᓂᒃᑯᑎᒃ ᑲᑎᒪᒋᐊᒃᑲᓐᓂᓛᖅᑐᑦ ᒪᐃ 29, 2007-ᒥ. 
 
ᐊᒻᒪᓗ ᓯᕗᕐᖓᓂ, ᒪᐃ 29, ᐅᖃᖅᑎ, ᑕᐃᒪᐃᑦᑕᕆᐊᖃᕋᓱᖕᓂᐊᕈᓂ ᐊᒻᒪᓗ ᐅᖄᓚᕝᕕᒋᓚᐅᕐᓗᓂᒋᑦ ᒥᓂᔅᑕᐃᑦ 
ᑲᑎᒪᔨᖏᑦ ᐊᒻᒪᓗ ᒪᓕᒐᓕᐅᖅᑏᑦ ᑕᖅᑲᒃᑯᐊᓗ ᐊᖃᐅᓈᖅᐸᑕ ᑕᒃᑯᐊ ᓯᕗᕐᖓᒍᑦ ᑲᑎᒪᕕᔾᔪᐊᑲᓐᓂᕈᓐᓇᖅᑐᑦ 
ᐅᖃᖅᑎ ᖃᐅᔨᒃᑲᐃᓗᓂ ᐊᒻᒪᓗ ᑲᑎᒪᓂᐊᕐᓗᑎᒃ ᖃᐅᔨᒃᑲᐅᑎᐅᓚᐅᖅᑐᑦ ᑎᑎᕋᖏᑦ ᒪᓕᒡᓗᒋᑦ ᑲᔪᓯᓂᐊᕐᓗᑎᒃ 
ᓲᕐᓗ ᐱᔭᕇᓚᐅᖅᑕᒥᓂᒃ ᐱᒋᐊᕐᓗᓂ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐋᖅᑭᑦᑎᐊᖅᓯᒪᖕᒪᑦ. ᓂᕈᐊᕈᒪᓕᕐᒪᑕ ᐊᖏᖅᑐᐃᓐᓇᐃᑦ ᐊᑭᕋᖅᑐᖅᑐᑦ ᑲᔪᓯᕗᖅ. ᓈᓴᐅᑎᓕᒃ 
16. ᐱᖁᔨᕗᖔᕈᑦ. ᒥᔅᑕ ᑐᑐ. 
 
ᐱᒋᐊᖅᑎᑕᖅ 007 - 2(4): ᐋᖅᑭᒋᐊᕈᑏᑦ ᒪᓕᒐᕐᓄᑦ 97 ᐊᒻᒪ 101 ᒪᓕᒐᓕᐅᕐᕕᒃᑯᑦ ᒪᓕᒐᖓᓂᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖔᓕᐅᕈᒪᔪᖓ ᐋᖅᑭᒋᐊᕈᒪᓪᓗᒍ ᒪᓕᒐᖅ 97 ᐊᒻᒪᓗ 101 
ᒪᓕᒐᓕᐅᕐᕕᐅᑉ ᒪᓕᒐᖏᑦ:  
 
ᐃᒪᐃᒻᒪᑦ ᑲᑎᒪᔨᕋᓛᑦ ᒪᓕᒐᓕᕆᔨᒃᑯᑦ ᐱᔪᓐᓇᐅᑎᓕᕆᔨᒃᑯᓪᓗ ᕿᒥᕐᕈᓇᒃᓯᒪᖕᒪᑕ ᐃᓚᖏᓐᓂᒃ ᒪᓕᒐᓂᒃ 
ᒪᓕᒐᓕᐅᕐᕕᖕᒧᑦ ᐊᑐᖅᑐᓂᒃ; 
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᖕᓇᖓᓄᑦ 97(6) ᐋᖅᑭᒋᐊᖅᑕᖁᓗᒍ ᐅᓇ 
ᐲᖅᑕᐅᓗᓂ ᐊᒻᒪᓗ ᐅᓇ ᐃᓕᔭᐅᖔᕐᓗᓂ: 
 

(6) ᑎᑎᕋᖅᑎ ᑲᑎᒪᔾᔪᑎᕕᓃᑦ ᐊᔾᔨᖏᓐᓂᒃ ᓯᐊᖕᒪᖅᑎᕆᖃᑦᑕᓂᐊᖅᐳᖅ ᐅᖃᖅᑎᒧᑦ 
ᐱᔪᓐᓇᕐᓂᖅᑕᖅᑎᑕᐅᓯᒪᓗᓂ;  

 
ᐊᒻᒪᓗ ᓈᓴᐅᑎᓕᒃ 101 ᐲᖅᑕᐅᖁᓪᓗᒍ ᐅᓇᖔᖅ ᐃᓕᓗᒍ:  

 
101  ᐅᖃᖅᑎᒧᑦ ᐱᔪᓐᓇᕐᓂᖅᑕᖅᑎᐅᓗᓂ ᑎᑎᕋᖅᑎ ᑲᒪᔨᐅᖃᑦᑕᓂᐊᖅᑐᖅ ᑲᑎᒪᔾᔪᑎᕕᓃᑦ ᓴᓇᔭᐅᓂᖏᓐᓂ 

ᓯᐊᖕᒪᖅᑎᑕᐅᓂᖏᓐᓂᓪᓗ.  
 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖅᑭᑦᑎᐊᖅᓯᒪᖕᒪᑦ. ᑲᑎᒪᔪᒪᓕᕐᒪᑕ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᓐ. ᑲᔪᓯᕗᖅ.  
 
ᓈᓴᐅᑎᓕᒃ 16. ᐱᖁᔨᕗᖔᕈᑎᓐ. ᑲᑎᒪᔾᔪᑎᒃᓴᕗᑦ 17 ᓯᕗᓪᓕᖅᐹᒥᑦ ᐅᖃᓕᒪᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᕗᑦ 19. ᑲᑎᒪᑐᐃᓐᓇᓕᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ ᐊᓯᖏᓐᓂᓪᓗ. ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3, ᐊᒻᒪᓗ 
ᐱᖁᔭᒃᓴᖅ 9 ᒥᔅᑕ ᐋᕆᐊᒃ ᐃᒃᓯᕙᐅᑕᐅᓗᓂ. ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᒪᓕᒡᓗᒍ 4 - 2(4), 
ᑲᑎᒪᑐᐃᓐᓇᕐᓂᐊᖅᐳᑦ ᐱᓕᕆᐊᕆᔭᖓ ᐃᓱᓕᑕᐅᓇᓱᓐᓂᖓᓂᑦ.  

ᒪᓕᒐᓕᐅᖅᑏᑦ ᐃᑲᕐᕋᐅᑉ ᓇᑉᐸᖓᓂ ᓄᖅᑲᖓᑲᐃᓐᓇᓂᐊᖅᑐᒍᑦ. 
 
ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖅᑐᖓᑲᐃᓐᓇᖅᑐᖅ 15:20ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:56ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑕᐃᒪ ᐅᑎᕈᕐᓇᓯᒻᒥᒐᑦᑕ ᑕᕝᕗᖓ. (ᑐᓵᔨᒃᑯᑦ) ᑲᑎᒪᓂᖅ ᐱᒋᐊᖁᓕᕋᒃᑯ. 
ᑲᑎᒪᑐᐃᓐᓇᓕᕈᑦᑕ ᐅᑯᐊ ᑲᒪᒋᓂᐊᖅᑕᕗᑦ. ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3 ᐊᒻᒪᓗ ᐱᖁᔭᒃᓴᖅ 9. 
ᖃᓄᐃᓕᖓᒍᒪᓕᖅᑭᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 1 ᕿᒥᕐᕈᓈᓂᓪᓗᑎᑯᓪᓗ ᒐᕙᒪᒃᑯᓐᓄᑦ 
ᓄᓇᓕᓐᓄ ᐱᔨᑦᑎᖅᑏᑦ, ᑭᖑᓐᖓᒍᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᑉᐱᑖ ᑮᓇᐅᔭᑦ ᐊᑐᕈᒪᕐᓂᐊᖅᑐᑦ 
ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᓄᓇᓕᕆᓂᕐᒧᓪᓗ ᐱᓕᕆᕝᕖᑦ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᓄᓇᓕᓐᓂ ᐊᒻᒪ 

ᒐᕙᒪᒃᑯᓐᓂ ᐱᔨᑦᑎᖅᑏᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐃᑲᓂ ᐊᐱᖅᓱᖅᑕᐅᕕᒻᒥ ᐃᔅᓯᕚᖃᑎᖃᕈᒪᕕᑦ, ᒥᓂᔅᑕ ᐸᕋᐅᓐ?  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᑕᖅ (ᑐᓵᔨᒃᑯᑦ): ᐊᖏᖃᑎᒌᑉᐱᑖ ᑕᐃᒃᑯᐊ ᑕᐅᓇᓃᖃᑎᒌᓂᐊᖅᑕᖏᑦ ᐃᓯᖅᑕᐅᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᑲᔪᒃᑭᑦ. 
 
ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᑖᒃᑯᐊ ᑐᓴᐅᒪᓂᐊᕋᑦᑎᒍ ᐊᒻᒪᓗᑦᑕᐅᖅ ᑎᑎᕋᖅᓯᒪᓂᐊᕐᒪᑕ ᑭᒃᑰᒻᒪᖔᑕ 
ᐅᖃᐅᓯᕆᑲᐃᓐᓇᒃᑭᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, ᐹᒻ ᕼᐊᐃᓐ ᑐᖏᓕᕋ ᐊᒻᒪᓗ 
ᓴᐅᒥᓐᓂ ᒪᐃᒃ ᕌᕝᑐ, ᑮᓇᐅᔭᓕᕆᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑐᓐᖓᓱᒋᑦᓯ ᒥᔅ ᕼᐊᐃᓐ ᐊᒻᒪ ᒥᔅᑕ ᕌᑦᕗ. ᑕᕝᕙᓃᓚᐅᑲᑉᐳᒍᑦ 
J-11-ᒦᓚᐅᖅᑐᒍᑦ, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓄᓇᓕᓕᕆᓂᕐᒧᑦ ᐊᒻᒪᓗ  

ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ J-11. ᐊᓯᖏᑦ ᐊᐱᖅᑯᓯᔅᓴᐃᑦ ᐅᖃᐅᓯᔅᓴᐃᓪᓘᓐᓃᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᖁᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐅᑎᕈᓐᓇᕐᒪᑕ ᑲᑎᒪᑐᐃᓐᓇᖅᑎᓪᓗᑕ.  
 
ᖃᐅᔨᒪᔪᐃᓐᓇᐅᔪᒃᓴᐅᕗᒍᑦ ᐃᓱᒫᓘᑎᖃᓚᐅᕋᑦᑕ ᒪᓕᒐᓕᐅᖅᑎᑦᑎᒍᑦ ᐅᕙᓐᓂᑐᐃᓐᓇᐅᖏᑦᑐᖅ ᐃᒃᑯᐊᓗ 
ᐱᕙᓪᓕᐊᔪᓕᕆᔩᑦ ᐃᓱᒫᓘᑎᖃᓚᐅᕐᒥᒻᒪᑕ.  
 
ᑕᐃᒃᑯᐊ ᐃᓱᒫᓘᑎᒋᔭᐅᓚᐅᖅᑐᑦ ᓴᖅᑭᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑭᖑᕙᕆᐊᖅᑎᑕᐅᓚᐅᕐᓂᖓ ᑖᓐᓇ 
ᐱᓕᕆᕝᕕᓯ ᐊᓯᖏᓐᓂᒃ ᑐᓴᐅᒪᔾᔪᑎᓂᒃ ᓴᖅᑭᑦᑎᒃᑲᓐᓂᕈᒪᕖᑦ ᐅᕙᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᓯᐅᒪᔾᔪᑎᒃᓴᒃᑲᓐᓂᕐᒥᒃ ᐱᑕᖃᖅᑐᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᑎᑕᐅᒍᓐᓇᕿᑖ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᖑᔪᓐᓇᖅᑐᖓ, ᐊᒻᒪᓗ ᖁᔭᓐᓇᒦᕐᖢᖓ. 
ᐃᒃᓯᕙᐅᑖᖅ, ᑕᐃᒃᑯᐊ ᑐᓴᒐᒃᓴᒃᑲ ᐃᓕᓯᓐᓄᑦ ᐋᔩᖃᑎᒌᓐᓂᒃᑯᓐᓂᕐᒥᒃ ᐱᔭᒃᓴᖅᑖᖅᑎᐅᓯᒪᒐᑦᑕ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᖏᖅᑕᐅᓯᒪᔪᑦ ᖁᓕᑦ ᐊᕐᕌᒍᑦ ᐊᑐᖅᑐᐊᕈᑕᐃᑦ $729,520-ᖑᓂᐊᖅᑐᑦ ᐊᒻᒪᓗ ᖁᓕᑦ ᐊᕐᕌᒍᑦ 
$779,260 ᐊᒻᒪᓗ ᐊᑐᖅᑐᐊᕈᑏᑦ 20-ᓄᑦ ᐊᕐᕌᒍᓄᑦ ᐋᖅᑭᒃᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᓄᑦ 20-ᓄᑦ ᐊᑐᖅᑐᐊᓂᐊᕈᓇᖅᑐᒍᑦ 20-ᓄᑦ ᐊᕐᕌᒍᓄᑦ 
ᐊᑐᖅᑐᐊᖅᑕᐅᓚᐅᕋᓗᐊᕐᒪᑦ ᑕᐃᓐᓇ ᐃᒡᓗ ᐅᖃᐅᓯᕆᔭᕗᑦ ᐊᒻᒪᓗ, ᐊᕐᕌᒍᑦ 20 ᓈᓇᓱᖕᓂᖏᓐᓂ $24-ᒥᓕᐊᓐᓂ 
ᐊᑭᓕᕐᓱᐃᓯᒪᓕᖅᑐᒍᑦ ᐅᖓᑖᓄᓘᓐᓃᑦ. ᒐᕙᒪᒃᑯᑦ ᑳᓐᑐᕌᒃᑎᑦᑎᓚᐅᕐᓂᖏᑦ ᒪᓕᒃᖢᒋᑦ $1.2-ᒥᓕᐊᓐ ᐊᕐᕌᒍᑕᒫᑦ 
ᐊᑭᓕᕐᓱᐃᖃᑦᑕᕐᒪᑕ ᑕᐃᒃᓱᒧᖓ ᐃᒡᓗᒧᑦ ᐅᖃᐅᓯᕆᔭᑦᑎᓐᓄᑦ.  
 
ᑖᒃᑯᐊ $700,000 ᐅᓇ ᐅᖃᐅᓯᕆᔭᐃᑦ ᐊᕐᕌᒍᒧᓄᓇ ᐊᑕᐅᓯᕐᒧᑦ ᐋᖅᑭᒃᓯᒪᔫᖅ ᐅᖃᐅᓯᕆᔭᐃᑦ ᑖᓐᓇ ᓈᓴᐅᑦ 
$700,000 ᓇᓗᓇᐃᒃᑲᓐᓂᑐᐃᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᕐᕌᒍᑕᒫᑦ ᑕᐃᒪᓐᓇᑎᒋ 
ᐊᑭᓕᕐᓱᐃᖃᑦᑕᕐᓂᐊᖅᑐᒍᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ ᐊᑭᓕᕐᓱᑕᐅᓂᐊᕐᒪᑕ ᐊᕐᕌᒍᑕᒫᑦ ᐊᒻᒪᓗ 
ᐅᖃᖅᑲᐅᓪᓗᓂ, ᐃᓚᖏᓐᓂᒎᖅ ᖄᒃᑲᓐᓂᐊᒍᑦ ᐊᑭᓕᕐᓱᖅᑕᐅᔭᕆᐊᓕᖕᓂᒃ ᐋᔩᕈᑎᖃᕐᒪᑦ. ᓇᓗᓇᐃᕐᓯᔪᓐᓇᕐᐹ 
ᖃᓄᐃᑦᑐᓂᒃ ᐊᓯᖏᓐᓂ ᖄᒃᑲᓐᓂᐊᒍᑦ ᐊᑭᓕᕐᓱᐃᓂᐊᕐᓂᕗᑦ? ᓈᓴᐅᑎᓂᒃ ᑐᓴᕈᒪᙱᑦᑐᖓ ᖃᐅᔨᒪᒐᒪ 
ᐋᔩᕈᑎᒋᔭᐅᖕᒪᑕ ᒫᓐᓇ, ᑭᓯᐊᓂ ᑭᓱᓄᑦ ᑕᐃᒃᑯᐊ ᐊᑭᓕᐅᑎᒋᔭᐅᓂᐊᕐᒪᖔᑦ. ᑖᓐᓇᖃᐃ ᒥᓂᔅᑕ 
ᓇᓗᓇᐃᕐᓯᔪᓐᓇᕐᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᓂᐊᕐᐳ ᑖᒃᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ, ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒃᓴᑦᑎᐊᕙᖕᒥ ᐊᐱᕆᓵᕐᒪᑦ, ᑕᐃᒃᑯᐊ ᖄᒃᑲᓐᓂᐊᒍᑦ 
ᐊᑭᓕᕐᓲᑎᒋᓂᐊᖅᑕᕗᑦ ᐅᖃᐅᓯᕆᔭᒃᑲ ᐅᑯᓄᖓ ᐊᑐᕋᔭᖅᑐᑦ, ᐊᑐᖅᑐᐊᖅᑑᑉ ᒪᑭᒪᐅᑏᑦ ᐊᐅᓚᔾᔪᑎᓪᓗ 
ᑮᓇᐅᔭᐃᕈᒋᓇᔭᖅᑕᖏᑦ ᑖᒃᑯᐊ ᐋᔩᕈᑎᒋᔭᐅᔪᑦ ᓱᓕ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒥᔅᑕ ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᐲᑕᓴᓐ, ᑖᓐᓇ ᓴᖅᑭᑦᑎᖅᑲᐅᒻᒪᑦ ᐃᒃᓯᕙᐅᑕᕆᔭᐅᒐᒥ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ. ᑖᓐᓇ ᐊᕗᖓᐅᔨᓗᒍ ᐊᑐᑯᑖᖕᓂᐊᕐᓃᑦ ᓴᖅᑭᑕᐅᓚᐅᕐᓯᒪᔪᖅ 
ᑕᒻᒪᕐᓯᒪᔪᕐᓯᐅᖅᑎᐅᑉ ᐊᑕᐅᓯᐊᕐᓇᒍ.  
 
ᐃᓱᒫᓘᑎᒋᔭᐅᓪᓗᓂ ᐊᕐᕌᒍᓄᑦ 20-ᓄᑦ ᐊᑐᖅᑐᐊᒃᑲᓐᓂᕐᓂᐊᕈᑕ ᑖᔅᓱᒥᖓ ᐃᒡᓗᒥᒃ. ᐊᓯᖏᓐᓂᒃ ᓇᓖᕌᕈᑎᓂᒃ 
ᕿᒥᕐᕈᓇᓚᐅᖅᐱᓰ ᐋᖅᑭᒃᓯᓚᐅᖏᓂᔅᓯᓐᓂᒃ ᐊᑐᖅᑐᐊᑲᓐᓂᓂᐊᕐᓂᓯᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕌᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᖕᒪ ᑭᐅᓂᐊᖅᐹ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᓕᔭᐅᓚᐅᖅᓯᒪᔪᒍᑦ. 
ᐋᔩᖃᑎᒌᓐᓂᒃᑰᕈᑎᒋᔭᐅᓗᑎᒃ ᑕᐃᒃᑯᐊ ᓇᓖᕌᕈᑏᓐ ᐊᑕᐅᓯᐅᖏᑦᑐᓂᒃ ᕿᒥᕐᕈᓇᓚᐅᖅᑐᒍᑦ. ᑕᓪᓕᒪᓄᑦ ᐊᕐᕌᒍᓄᑦ, 
ᖁᓕᓄᑦ ᐊᕐᕌᒎᓄᑦ, 20-ᓄᓪᓗ ᐊᕐᕌᒍᓄᑦ ᐋᖅᑭᒃᓯᒪᔪᓂᒃ. ᖃᔅᓯᑐᕋᔭᕐᒪᖔᑦ ᑖᒃᑯᐊ ᐱᐊᓂᒃᑕᐅᓚᐅᖅᖢᑎᒃ 
ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ 20-ᓄᑦ ᐊᕐᕌᒎᓄᑦ ᐋᖅᑭᒃᓯᒪᔪᖅ. 

ᐱᐅᓂᖅᐹᖑᓚᐅᖅᓯᒪᔪᖅ ᑮᓇᐅᔭᖅᑐᕈᑏᑦ ᐊᒻᒪᓗ ᓇᖕᒥᓂᖅᑖᕆᓂᐊᕐᓗᑎᒃᑯᑦ ᑖᓐᓇ ᐃᒡᓗ ᐊᕙᑎᑦ ᐊᕐᕌᒎᑦ 
ᓈᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑖᓐᓇ ᑲᒪᒋᔭᐅᒋᐊᓐᖓᓚᐅᖅᓯᒪᒻᒪᑦ ᐅᑯᐊ ᓵᑦᑎᓃᑦᑐᑦ 
ᐊᓯᖏᓐᓄᑦ ᒥᓂᔅᑕᐅᓚᐅᖅᓯᒪᔪᒧᑦ ᑕᐃᔅᓱᒧᖓ ᑎᒍᒥᐊᖅᑎᒋᔭᐅᓚᐅᖅᑐᒧᑦ ᐊᒻᒪᓗ ᑖᓐᓇ ᐊᑎᔭᐅᓯᒪᓪᓗᓂ 
ᓯᕗᕚᑦᑎᓐᓄᑦ ᓯᕗᕚᑦᑎᓐᓂᒃ. ᐊᕐᕌᒎ ᒪᕐᕌᓕᖅᑑᒃ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᖃᑦᑕᓚᐅᖅᓯᒪᖕᒪᑦ 
ᑕᐃᔅᓱᒥᖓ ᐱᔾᔪᑎᖃᖅᖢᓂ. ᐃᓛᒃ ᐊᑭᑐᓂᖅᐹᖑᓚᐅᕐᒪᑦ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑐᕈᑎᖏᓐᓂᒃ 
ᐊᑐᖅᑐᐊᖅᑕᓂᒃ. ᓇᓖᕌᕈᑎᓂᒃ ᐊᔾᔨᒌᖏᑦᑐᓂᒃ ᕿᒥᕐᕈᓇᓐᓂᐊᕐᓂᕋᓚᐅᖅᓯᒪᔪᖅ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ.  
 
ᐊᓯᖏᓐᓂᖃᐃ ᐆᑦᑐᖅᑐᖃᕈᒪᓐᓂᖅᐸ ᐊᑐᖅᑐᐊᑎᑦᑎᔪᒪᔪᖃᕐᓂᖅᐸ ᑎᑎᕋᖅᕕᒃᓴᓂᒃ ᓈᒻᒪᒃᑐᓂᒃ ᑖᒃᑯᐊ 
ᐊᓯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ 
ᖃᐅᔨᓴᓚᐅᕐᒪᑕ ᖃᑦᓰᕌᕋᔭᓐᓂᖓᓄᑦ ᑭᖑᓪᓕᖅᐹᑯᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓪᓗ ᑮᓇᐅᔭᖅᑐᕈᑎᒋᔪᓐᓇᖅᑕᖏᑦ 
ᓈᒻᒪᓚᐅᕐᒪᑕ ᑕᕝᕙᓂ, ᓲᕐᓗ ᐃᓚᐅᑎᑕᐅᓗᓂ ᓈᒻᒪᑦᑐᒥᒃ ᐃᓪᓗᖃᕆᐊᖃᓐᓂᑎᓐᓄᑦ. ᐃᓪᓗᓗ ᓈᒻᒪᓚᐅᖅᖢᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᓈᒻᒪᓐᓂᕋᖅᑕᐅᓪᓗᓂ, ᑭᒃᑯᒃᑭᐊᖅ ᓈᒻᒪᓐᓂᕋᖅᐸᐃᑦᑕᐅᖅ 
ᓈᒻᒪᖕᓂᕋᓚᐅᖅᑐᓴᐅᖕᒪᑕ.  
 
ᐊᖏᖅᑕᐅᓯᒪᓚᐅᖅᖢᓂᓗ ᑖᒃᑯᓄᐊ ᑮᓇᐅᔭᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. ᐄ, ᐊᑲᐅᓛᒃᑯᑦ ᐃᒪᓐᓇ 
ᐱᓇᓱᐊᓚᐅᕐᕋᔅᓯ ᐊᑭᑭᓕᓛᖑᓗᓂᓗ. ᑖᓐᓇ ᐋᔨᖃᑎᒌᒍᑕᐅᓪᓗᓂ ᑕᐃᒪᐃᓚᐅᖅᐹ. ᑖᒃᑯᐊ ᒥᓂᔅᑕᓘᓐᓃᑦ 
ᐃᖅᑲᓇᐃᔭᖅᑎᖏᓪᓘᓐᓃᑦ ᑭᐅᒍᓐᓇᖅᑐᑦ. ᑖᓐᓇ ᓈᒻᒪᑉᐹ, ᓈᒻᒪᒐᓱᒋᕕᓯᐅᒃ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕋ ᑭᐅᓂᐊᖅᐸᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ 
ᐊᑐᖅᑐᐊᕐᓂᖏᑦ ᐱᔾᔪᑎᒋᓪᓗᒋᑦ ᐊᔾᔨᒌᖏᑦᑐᓂᒃ ᐊᑐᖅᑐᐊᕈᑎᖃᕈᓐᓇᓚᐅᖅᑐᒍᑦ. ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᐃᓱᒪᓕᐅᕈᑎᖃᓚᐅᕐᒪᑕ ᐊᑲᐅᓛᖑᓂᕋᖅᑕᐅᓪᓗᓂ ᑕᒪᓐᓇ ᐊᑐᖅᑐᐊᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᖃᐅᔨᒍᒪᑐᐃᓐᓇᖅᑐᖓ ᖃᓄᖅ ᐃᓱᒪᓕᐅᕈᓐᓇᖅᐱᓯ 
ᐊᑲᐅᓛᑯᑦ ᑕᒪᓐᓇ ᖃᐅᔨᒋᐊᓚᐅᖅᓯᒪᓇᓯᓗ ᓇᑭᑦ ᑕᒪᓐᓇ ᐊᑲᐅᓂᖅᐹᖑᒻᒪᖓᑦ. ᓲᕐᓗ ᐊᑐᖅᑐᐊᕋᔅᓯ 
ᑳᑦᑐᓛᒃᑎᑦᑎᓇᓱᐊᕐᓇᓯ ᑐᒃᓯᕋᖏᖦᖢᓯ ᐊᓯᖏᓐᓂᑦ. ᐊᑐᖅᑐᐊᑎᑦᑎᒍᓐᓇᕋᔭᖅᑐᓂᒃ ᐊᓯᖏᓐᓂᓪᓗ ᓲᕐᓗ 
ᐃᒪᓐᓇᑎᒋ ᐊᑐᖅᑐᐊᖅᑎᒋᓂᐊᖅᑐᓯ ᐊᑭᓖᖃᑦᑕᕐᓗᓰᓚᐅᕋᓯᓘᓐᓃᑦ. ᐄ, ᑭᐅᓂᐊᕐᒪᖔᑕ ᖃᐅᔨᒪᖏᒃᑲᓗᐊᖅᑕᒃᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᓐᓇ ᑐᒡᓕᕋ ᑭᐅᓂᐊᖅᐸᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑭᐅᕌᓂᖅᑰᖅᑲᐅᒻᒪᒍ. ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᓇᒻᒥᓂᖅ ᖃᐅᔨᓴᓚᐅᕐᒪᑕ ᐊᑐᖅᑐᐊᕈᓐᓇᕋᔭᖅᑕᒥᓐᓂ ᑕᐃᑲᓂ ᐃᖃᓗᒃᑑᑦᓯᐊᕐᒥ. ᑖᓐᓇ ᐃᓂᒋᔭᐅᔪᖅ 
ᐃᖃᓗᒃᑑᑦᓯᐊᕐᒥ ᓱᓕ ᓈᒻᒪᑦᑐᒥ ᐃᓂᖃᕋᑦᑕ ᐃᖃᓗᒃᑑᑦᓯᐊᕐᒥ 15-30-ᓘᓐᓃᑦ ᐃᖅᑲᓇᐃᔭᖅᑎᐅᔪᓂᑦ. 
 
ᓱᕐᓗ ᐃᖃᓗᒃᑑᑦᓯᐊᕐᒥ ᐊᖏᓂᖅᓴᒥᑦ ᐱᑕᖃᓚᐅᓐᖏᒻᒪᑕ 100 ᐅᖓᑖᓄᑦ ᓱᕐᓗ ᐃᓂᒃᓴᕆᔭᐅᓂᐊᖅᑐᓂᑦ.  
ᑖᒃᑯᐊᓗ ᑮᓇᐅᔭᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ ᑮᓇᐅᔭᖁᑎᒋᔭᖏᑦ ᓄᑖᓐᖑᖅᑎᑕᐅᖁᓕᓚᐅᖅᑐᖅ ᑕᒪᓐᓇ 
ᐊᑐᖅᑐᐊᖅᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᖃᐅᔨᒐᓱᐊᓐᖏᑯᔅᓯ ᐊᓯᖏᓐᓂ ᐊᑐᕈᓐᓇᕋᔭᖅᑕᓯᓐᓂ 
ᖃᐅᔨᒪᓇᔭᖅᑰᖏᓐᓇᔅᓯ ᓱᕐᓗ ᐊᑕᐅᓰᓐᓇᕐᒥᑦ ᐊᑐᖅᑐᐊᕋᓱᐊᖅᑑᔮᖅᓯᒪᒐᔅᓯ ᐃᒪᓐᓇ ᑕᐃᑲᓂᑐᐃᓐᓇᖅ 
ᑕᐃᒪᓇᐃᑦᑑᒎᓛᕋᓱᓐᖏᒃᑲᓗᐊᖅᑐᖓ. ᑭᓯᐊᓂ ᐱᓕᕆᐊᔅᓴᖃᕋᑦᑕ ᒐᕙᒪᒃᑯᑦ ᑕᐃᒪᓐᓇ ᐱᕙᓪᓕᐊᑎᑦᑎᒐᓱᐊᕐᓗᑎᑦ 
ᑮᓇᐅᔭᔅᓴᐅᑎᖃᕐᐸᓪᓕᐊᓂᕐᒥᑦ ᐱᕈᖅᑎᑦᑎᕙᓪᓕᐊᓂᕐᒥᓪᓗ ᓱᕐᓗ ᐱᕚᓪᓕᕈᑎᖃᕐᓗᑎᓪᓗ ᓱᕐᓗ 
ᒪᑐᐃᖓᑦᑎᐊᕐᓗᑎᑦ ᑖᒃᑯᓄᖓ ᓇᑭᑐᐃᓐᓇᖅ ᐊᑐᖅᑐᐊᕋᓱᖃᑦᑕᕐᓗᑎᑦ. 
 
ᖃᐅᔨᒪᓐᖏᑯᔅᓯ ᐊᓯᖏᓐᓂ ᐊᓯᑕᖃᕐᑐᔅᓴᐅᖏᑦᑑᒐᓗᐊᖅ ᖃᐅᔨᒐᓱᐊᕐᔫᒥᒋᐊᖃᓚᐅᖅᑰᕋᓗᐊᖅᑰᕋᔅᓯ, ᖃᓄᕐᓕ 
ᖃᐅᔨᒪᕕᓯ ᑖᓐᓇ ᐊᑲᐅᓛᖑᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐊᑐᖅᑕᐅᓚᐅᖅᓯᒪᒻᒪᑦ ᓱᕐᓗ 
ᒥᓂᔅᑕᐅᖏᑎᓪᓗᖓ ᓱᓕ ᑖᒃᑯᐊ ᑎᑎᕋᖅᓯᒪᔪᑦ ᐱᒋᐊᖅᑕᐅᓚᐅᖅᓯᒪᔪᑦ ᐊᕐᕌᒍᑲᓴᐅᓕᖅᑐᓂᑦ 
ᐊᑐᖅᑕᐅᓚᐅᖅᓯᒪᒻᒪᑦ  

ᓄᓇᕗᒻᒥ ᐊᑐᖅᑐᐊᑎᑦᓯᓂᖅ. ᐃᒪᓐᓇ ᓱᕐᓗ ᑭᒃᑯᑐᐃᓐᓇᕐᓂᑦ ᐊᑐᖅᑐᐊᕐᓂᕐᒥᑦ ᐃᓪᓗᕐᔪᐊᓂᑦ ᑕᒪᓐᓇ 
ᐱᖁᔭᕗᖔᕈᑕᐅᓚᐅᖅᑐᖅ ᑲᑎᒪᔨᕋᓛᑦᓯᓐᓂ ᐱᓚᐅᕋᑦᑎᒍ ᐊᒻᒪᓗ ᓴᖅᑭᑎᓚᐅᖅᖢᑎᒍ.  
 
ᐊᒻᒪᓗ ᑕᕝᕙᓐᖓᑦ ᑕᐃᒪ ᐊᑐᖅᑐᐊᒐᔅᓴᐃᑦ ᓱᕐᓗ ᐋᔩᖃᑎᒌᒍᑎᖃᕐᓂᐊᓕᕐᒥᒻᒪᑕ ᐊᕐᕌᒍᓄᑦ ᑕᓪᓕᒪᓄᑦ 
ᐃᓱᓕᖃᑦᑕᓂᐊᕐᓕᕐᒪᑕ ᑖᒃᑯᐊ ᐱᖁᔭᐅᓯᒪᓪᓗᑎᑦ ᑲᑎᒪᔨᕋᓛᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᖅᑰᕋᒪ ᑕᐃᔅᓱᒪᓂᑲᓪᓚᐅᓕᖅᑐᖅ, ᐃᓛ ᒪᕐᕉ ᐊᕐᕌᒍ 
ᐊᓂᒍᖅᓯᒪᓕᖅᑎᓪᓗᒋᒃ, ᑕᒪᓐᓇ ᐅᖃᐅᓯᕆᔭᐅᑎᓪᓗᒍ ᐅᔾᔨᖅᑐᖁᔨᑦᓯᐊᕋᓗᐊᖅᐳᖓ ᖃᓄᑐᐃᓐᓇᖅ 
ᐅᔾᔨᖅᓱᕋᓱᐊᕐᓂᐊᖅᐳᖓ ᖃᓄᖅ ᐅᖃᕐᓂᐊᕐᒪᖔᕐᒪ ᓱᕐᓗ ᒪᑭᑉᐹᓪᓕᕋᓱᐊᕋᓱᑐᐃᓐᓇᕆᐊᖃᕋᓱᒋᔭᐅᒐᒪ.  
 
ᑕᐃᒪᓐᓇᐃᔾᔮᖏᒃᑲᓗᐊᖅᑐᖓ. ᑭᓯᐊᓂ ᐅᖃᐅᑎᔭᐅᓚᐅᕋᑦᑕ ᑕᐃᔅᓱᒪᓂ ᑕᒪᓐᓇ 
ᕿᒥᕐᕈᔭᐅᒃᑲᓂᕐᓂᐊᓂᕋᖅᑕᐅᓚᐅᖅᓯᒪᒻᒪᑦ ᐊᑯᓂᐅᔪᒃᑯᑦ ᐊᑐᖅᑐᐊᖅᑕᐅᓂᐊᕐᖓ ᐱᔾᔪᑎᒋᓪᓗ. ᑕᒪᒃᑯᐊ ᐊᓯᖏᑦ 
ᓱᕐᓗ ᓴᖅᑭᑎᑦᓯᒍᓐᓇᕋᓗᐊᕐᒪᑕ ᐊᑐᖅᑐᐊᒐᔅᓴᒥᓐᓂᑦ ᐅᖃᐅᑎᔭᐅᓚᐅᕋᑦᑕ ᐊᕐᕌᒍᒐᓴᐅᓚᐅᖅᑐᓂᑦ ᑕᒪᓐᓇ 
ᑕᐃᒪᓐᓇ ᐃᓕᖅᑯᓯᖃᕐᑎᑕᐅᓚᐅᓐᖏᒻᒪᖔᑦ. ᖁᔭᓐᓇᒦᒃ, ᐃᓯᒃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ CGS-ᑯᑦ ᕿᒥᕐᕈᓚᐅᕐᒪᑕ 
ᖃᑦᓯᑐᕋᔭᕐᒪᖔᑦ ᓴᓇᔭᐅᓂᖓᓄᑦ, $18-ᒥᓕᐊᓐ ᑖᓐᓇ ᓄᑖᖅ ᐃᒡᓗᕐᔪᐊᖅ. ᐃᒃᓯᕙᐅᑖᖅ, ᑕᐃᒪ ᑐᒡᓕᕋ ᐹᒻ 
ᕼᐊᐃᓐ ᐃᓚᒋᐊᖅᓯᖁᔭᕋ ᐅᖃᐅᓯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ ᕿᒥᕐᕈᓚᐅᕋᑦᑎᒍ 
ᖃᓄᖅᑑᕈᑎᒃᓴᕗᑦ ᐊᒻᒪᓗ ᓄᑖᒥᒃ ᓴᓇᒍᒪᓪᓗᑕ ᕿᒥᕐᕈᓚᐅᕿᓪᓗᑕ ᑕᐃᑲᓂ ᓄᓇᓕᖕᒥ. ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦᑕ ᐊᒡᓚᒡᕕᖓᑦ ᐃᓂᒃᓴᖃᕆᐊᖃᓐᓂᖓᓄᑦ ᖃᐅᔨᓚᐅᕋᑦᑕ ᑖᓐᓇ ᐊᑲᐅᓛᖑᓇᓱᖏᓪᓗᒍ ᒫᓐᓇᐅᔪᖅ 
ᑖᒃᑯᐊ ᐱᔾᔪᑎᒋᓪᓗᒋᑦ ᐊᒻᒪᓗ ᑮᓇᐅᔭᑦ ᐊᑐᖅᑐᐊᕈᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᒐᕙᒪᒃᑯᑦ 
ᑮᓇᐅᔭᑭᒃᓴᕐᓂᖏᑦ ᐱᔾᔪᑎᒋᓪᓗᒋᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑐ ᑐᑐ  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᐊᕐᕌᒎᒃ ᒪᕐᕉᓚᐅᕐᑐᓂ ᐅᖃᐅᓯᖃᓚᐅᕋᑦᑕ ᑕᒪᑐᒥᖓ. 
ᐊᑕᐅᓯᑐᐃᓐᓇᐅᓚᐅᕐᒪᑦ ᑕᐃᒪᓐᓇ ᑲᑎᑦᓯᒐᓱᐊᕐᖢᓂ ᐱᓕᕆᐊᖃᕐᖢᓂᓗ ᐃᓱᒫᓗᒍᑎᖃᒃᑲᓐᓂᓚᐅᕐᖢᑕᓗ 
ᑕᐃᑦᓱᒪᓂ, ᑕᐃᒪᓐᓇ ᑕᒪᓐᓇ ᑮᓇᐅᔭᓂᒃ ᐊᑐᑦᓯᐊᕋᓗᐊᖅᐱᑖ ᑖᑦᓱᒧᖓ. ᐄ ᑕᐃᒪ ᐊᑕᐅᓯᖅ ᐃᓄᒃ ᐅᖃᓚᐅᕐᒪᑦ 
ᑕᐃᑦᓱᒪᓂ ᐱᒍᓐᓇᖅᑕᒥᓂᒃ ᑭᓯᐊᓂ ᐱᒍᓐᓇᕐᓂᕋᖅᖢᓂ.  
 
ᑲᓐᑐᕋᖅᑎᑦᓯᔩᑦ ᑖᒃᑯᐊ ᓴᖅᑭᒃᑎᑦᓯᓚᐅᕐᓱᑎᓪᓗ ᑕᒪᒃᑯᓂᖓ ᐊᒥᓱᒻᒪᕆᐊᓗᓐᓂᒃ ᐊᑐᖅᑐᐊᖅᑕᐅᔪᓂᒃ. ᑖᒃᑯᐊ 
ᕿᒥᕐᕈᔭᐅᖁᓪᓗᒋᑦ ᐊᒻᒪᓗ ᖃᓄᑎᒋ ᐱᓕᕆᓯᒪᒻᒪᖔᑖ  

ᐊᑐᕐᑐᐊᓂᕐᒧᑦ ᐃᒡᓗᓂᒃ. ᑕᒪᓐᓇ ᑲᒪᒋᔭᐅᑦᓯᐊᑲᓐᓂᖁᓚᐅᕐᓯᒪᒐᑦᑎᒍ ᒐᕙᒪᓕᕆᔨᒃᑯᓐᓄᑦ ᑕᐃᒪᓐᓇ 
ᑐᓴᕐᑎᑦᓯᒍᓐᓇᕐᓯᒪᒐᓗᐊᖅᑐᒍᑦ ᖃᓄᐃᓕᐅᕆᐊᖃᖔᕐᓂᖏᓐᓄᑦ. ᑭᓯᐊᓂ ᑭᒥᕐᕈᓪᓗᒍ ᒫᓐᓇ ᐊᑕᐅᓯᖅ ᑕᐃᒪᓐᓇ 
ᐱᓕᕆᑎᓪᓗᒍ ᐊᒃᓱᕈᕋᔭᕐᒪᑦ, ᐊᑕᐅᓯᓐᓇᕐᒥᒃ ᐱᓕᕆᐊᖃᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᒃᑲᓐᓂᖅ ᑐᒡᓕᕋ ᑕᒪᑐᒥᖓ 
ᑭᐅᓂᐊᖅᐳᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑕᓐᓇ ᑲᑎᒪᔨᐅᔪᖅ ᐅᖃᐅᓯᔅᓯᐊᕙᖕᒥᒃ ᐅᖃᐅᓯᖃᕐᒪᑦ. 
ᑕᐃᒃᑯᐊ ᐊᑐᖅᑐᐊᖅᑕᑦᑎᓐᓂᒃ ᑲᒪᔨᐅᔪᑦ ᐊᓯᔾᔨᕐᓯᒪᓕᕐᒪᑕ ᐊᕐᕌᒎᓯᒪᓕᖅᑐᓂ ᐊᒻᒪᓗ 
ᐃᖅᑲᓇᐃᔭᖅᑎᖃᓗᐊᕌᓗᖃᑦᑕᖏᒃᖢᑕ.  
 
2002-ᖑᑎᓪᓗᒍ ᒐᕙᒪᓕᕆᔨᒃᑯᑦ ᓲᕐᓗ ᖃᓐᑐᕋᕈᑎᒋᔭᒥᓂᒃ ᐅᕗᓐᖓᖅᑎᑦᓯᓚᐅᕐᓯᒪᒻᒪᑕ ᖃᐅᔨᒪᔪᓐᓇᖁᓪᓗᑕ. 
2004-ᖑᑎᓪᓗᒍ ᑲᑎᒪᓚᐅᕐᒪᑕ ᑕᐃᒃᑯᐊ ᓄᓇᕗᑦ ᒐᕙᒪᓕᕆᔨᒃᑯᖏᑦ ᐊᒻᒪᓗ ᓴᓇᔪᓕᕆᔨᒃᑯᑦ, ᑕᐃᑦᓱᒪᓂᓗ 
ᐃᖅᑲᓇᐃᔭᕐᑎᑦᑕ ᐃᒡᓗᖁᑎᒋᔭᖏᑦ ᐃᒡᓗᓕᕆᔨᒃᑯᓄᐊᖅᑕᐅᓪᓗᑎᒃ. ᐃᒻᒪᓐᓇ ᐱᓕᕆᔨᑖᒃᑲᓐᓂᕋᓱᐊᕋᓗᐊᖅᑐᒍᑦ.  
 
ᑭᓯᐊᓂ 1.5-ᑐᐃᓐᓇᐅᖕᒪᑕ ᑖᒃᑯᐊ ᐃᖅᑲᓇᐃᔭᖅᑎᒋᔭᕐᐳᑦ ᑕᐃᒪᓐᓇ ᐊᑐᖅᑐᐊᓂᕐᒧᑦ ᐱᓕᕆᔨᐅᓪᓗᑎᒃ 
ᓈᖕᒪᖏᒻᒪᑕ ᑕᒪᒃᑯᐊ ᒫᓐᓇ. ᐃᓕᓐᓂᐊᕐᑎᑦᑎᓯᒪᔪᒍᓪᓗ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᒋᔭᑦᑎᓐᓂᒃ ᑕᐃᒪᓐᓇ 
ᐊᑐᖅᑐᐊᕐᑎᑦᑎᓂᕐᒧᑦ ᐱᖁᑎᓕᕆᓂᕐᒧᓪᓗ ᐱᓕᕆᔨᑖᕋᓱᒃᑲᓗᐊᖅᑐᒍᑦ ᐃᓕᓐᓂᐊᖅᑎᑦᓯᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ, ᒥᔅ ᕼᐊᐃᓐ. ᒪᒃᐱᒐᖅ J-11. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᔪᖓ ᐃᓚᖏᓐᓂᒃ ᑖᒃᑯᐊ ᐱᓕᕆᐊᕆᔭᖏᓐᓄᑦ ᒐᕙᒪᓕᕆᔨᒃᑯᑦ 
ᐊᑦᑐᐃᖕᒪᑦ. ᐊᖏᓛᖑᖃᑕᐅᓪᓗᓂ ᑖᒃᑯᐊ ᐃᖅᑲᓇᐃᔭᕐᕕᐅᔪᖅ ᐃᒪᓐᓇ ᐃᒡᓗᓂᒃ ᐱᖁᑎᓂᓪᓗ 
ᐱᓕᕆᔨᐅᑎᑕᐅᖕᒪᑕ. ᓲᖕᒪᑦ ᓂᕈᐊᖅᐱᑕᑭᐊᖅ?  
 
ᓱᖕᒪᒃᑭᐊᖅ ᐅᒃᐱᕈᓱᒃᐱᑕ ᐊᑕᐅᓰᓐᓇᕐᒥᒃ ᑕᐃᒪᓐᓇ ᐊᑐᖅᑐᐊᕕᖃᕈᒪᓪᓗᑕ? ᑕᐃᒪᓐᓇ ᐅᖃᖅᓯᒻᒪᑕ 
ᐃᓱᒪᒃᓴᕐᓯᐅᕐᓯᒪᓐᖏᒻᒪᑕ ᐊᓯᖏᑦ ᐊᑐᖅᑐᐊᕐᑎᒍᓐᓇ ᐱᑕᖃᕐᒪᖔᑕ. ᐅᒃᐱᕈᓱᓪᓚᕆᒃᑲᒪ ᐃᓛᒃ 
ᐅᒃᐱᕈᓱᓚᐅᕋᓗᐊᕋᒪ ᐃᒪᓐᓇ ᑕᒪᒃᑯᐊ ᐊᑐᖅᑐᐊᑎᑦᑎᒍᒪᔪᑦᑕᐅᖅ ᐃᓚᐅᑎᑕᐅᔪᓐᓇᖁᓪᓗᒋᑦ ᓄᓇᕗᒥᐅᑕᐃᑦ. 
ᑐᓴᖅᑎᑕᐅᖃᑦᑕᕐᓯᒪᓪᓗᖓᓗ ᖃᖏᖅᖠᓂᐅᑉ, ᐃᖃᓗᑦᑑᑦᓯᐊᑉ, ᐃᖃᓗᐃᓪᓗ, ᓴᓂᐊᒍᑦ ᑕᐃᒪᓐᓇ 
ᐊᐅᓪᓛᑦᓯᐊᕋᓱᒋᓚᐅᕋᓗᐊᕋᒃᑯ. 
 
ᐱᑕᖃᕋᓱᒋᓚᐅᕋᓗᐊᕋᒃᑯᓗ ᐃᒡᓗᕐᔪᐊᓂᒃ ᐊᑐᖅᑐᐊᖅᑕᐅᔪᓐᓇᕋᔭᕐᑐᓂᒃ ᐃᒡᓗᓂ ᐱᖁᑎᓂᒡᓗ ᖃᐅᔨᒪᑦᓯᐊᓕᕐᒪᑕ 
ᐱᖓᓲᔪᓄᑦ ᑕᒪᒃᑯᐊ ᓴᓇᔭᐅᒍᓐᓇᕐᓂᕆᔭᖏᓐᓄᑦ ᑕᒃᑯᐊ ᓄᓇᓖᑦ...  

ᓄᓇᓕᐅᔪᑦ ᑕᐃᒪ ᐅᑉᐱᕈᓱᓕᖅᐳᖓ ᒐᕙᒪᒃᑯᓪᓗᓯ ᒐᕙᒪᓕᕆᔨᒃᑯᑦ ᐱᑦᓯᐊᖏᑦᑐᕕᓂᐅᖅᑯᕋᑦᓯ ᖃᐅᔨᒪᔪᓂ 
ᑕᑯᔫᔮᓐᖏᓐᓇᒪ ᑐᓴᖅᑑᔮᓐᖏᓐ. ᑕᑯᔫᔮᓐᖏᓐᓇᒪᓗ ᖃᐅᔨᒪᔪᕐᔪᐊᓂᒃ ᑭᓇᐅᔭᑦ ᒥᑦᓵᓄᑦ ᐱᔾᔪᑎᖃᕐᖢᓯ ᐃᒻᒪᓇ 
ᓲᕐᓗ ᖃᐅᔨᓴᕈᓐᓇᕆᐊᖃᕋᓗᐊᕋᑦᓯ ᓇᓪᓕᐊᓂᒃ ᐊᑐᖅᑐᐊᕋᔭᕐᒪᖔᑦᓯ. 
 
ᒥᓂᔅᑕ ᐊᐱᕆᒍᒪᔭᕋ ᑕᐃᒻᒪᓐᓇ ᑕᐃᒪᓐᓇᑎᒋᐊᓗᒃ ᐱᓯᒪᑦᑎᓪᓗᒋᑦ ᓴᖅᑭᑎᑦᓯᒍᓐᓇᖅᐲᑦ? ᑕᓐᓇ 
ᓴᓇᔭᐅᓂᕆᓚᐅᖅᑕᖓᑦ ᖃᑦᓯᕌᓚᐅᖅᓯᒪᖕᒪᖔᖅ ᐊᔾᔨᖓᓂᒃ ᐱᑎᑕᐅᓐᖏᒃᑯᑦᑕ ᐊᐃᑦᑕᖑᓇᔭᖅᑐᖅ 
ᖃᐅᔨᒪᓇᒐᔭᓐᖏᓐᓇᑦᑕ ᐊᔪᓐᖏᓪᓚᑦᑕᕐᒪᖔᖅᐲᑦ ᑕᒃᑯᐊ ᓇᖕᒥᓂᖃᖅᑐᑦ ᑭᓇᐅᔭᓂᒃ ᐊᑐᖅᑐᐊᕐᖢᑎᒃ 
ᐊᔪᓐᖏᑦᓯᐊᕋᓗᐊᕐᒪᑕ ᐃᒪᓐᓇ ᐃᑲᔪᖅᑕᐅᔪᓐᓇᕐᖢᑎᒃ ᑕᒪᒃᑯᐊ ᐱᔅᓂᔅᖃᕋᔪᑦᑐᑦ ᐃᑲᔪᖅᑕᐅᑦᓯᐊᕈᓐᓇᕐᖢᑎᓪᓗ. 
 
ᑭᓯᐊᓂ ᓄᓇᕗᒥᐅᑕᐅᔪᓂᒃ ᑭᒡᒐᑐᑦᓯᐊᖅᓯᒪᓐᖏᓇᕕᑦ ᑕᐃᒪᓐᓇ ᐊᑕᐅᓰᓐᓇᕐᒥᒃ ᐊᑐᖅᑕᐅᕋᖢᒃᖢᑎᒃ. ᐃᒪᓐᓇ 
ᐃᖢᐊᕐᓂᐊᕋᓗᐊᖅᑎᓪᓗᒍ ᐊᑐᖅᑐᐊᖅᑕᐅᓂᖓ ᓲᕐᓗ ᓇᓪᓕᐊᑐᐃᓐᓇᖅ ᑲᒻᐸᓂᑐᐃᓐᓇᖅ ᓲᕐᓗ ᐱᖁᑎᖃᕈᓂ 
ᐊᑐᖅᑐᐊᕐᕕᐅᒍᔪᒪᓇᔭᕐᒪᑦ ᐅᖃᐅᑎᒍᒪᔭᖏᑦ ᑕᒪᒃᑯᐊ ᓱᕋᑦᓯᓯᒪᖕᒪ ᑕᒃᑯᐊ ᑳᓐᑐᓛᒃᑎᑦᓯᓂᕐᒧᑦ ᐱᖁᔭᓂᒃ ᐊᖕᒪᓗ 
ᑕᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᖃᕋᔭᖅᑐᑦ ᑕᒃᑯᐊ ᕿᒥᕐᕈᑲᓐᓂᕈᒪᓗᓂᐅᒃ ᐊᑲᐅᓛᒃᑯᑦ ᑭᓇᐅᔭᐃᔭᕈᑎᒋᒻᒪᖔᔅᓯᐅᒃ 
ᓄᓇᕗᒥᐅᑦ ᑕᐃᒪᓐᓇ ᑎᒍᒥᐊᕐᓂᐊᖅᑐᑦᓴᐅᒻᒪᑕ ᐊᑭᑐᔪᒻᒪᕆᐅᓐᓂ. 
 
ᒥᓂᔅᑕ ᐊᐱᕆᔪᒪᔭᕋ ᑕᒃᑯᐊ ᑳᓐᑐᕋᒃᑎᑦᓯᓂᕐᒧᑦ ᐱᖁᔭᐃᑦ ᒪᓕᒍᓐᓇᖅᐱᒌᑦ? ᑕᐃᒪ ᐋᔨᖃᑎᒋᒍᓐᓇᕈᑦᓯᐅᒃ ᑕᒃᑯᐊ 
ᐊᑐᖅᑐᐊᖅᑕᓕᒫᖏᑦ ᒐᕙᒪᒃᑯᑦ ᓄᑕᓐᖑᖅᑎᑕᐅᖃᑦᑕᕆᐊᖃᕐᒪᑕ ᐃᒻᒪᓐᓇᑎᒋ ᐅᑭᐅᑦ ᐊᓂᒍᖅᓯᒪᓕᖅᐸᑕ 
ᑕᐃᒪᓐᓇᐃᖏᑉᐸᑦ ᐃᒡᕕᑦ ᖃᐅᔨᒃᑲᐃᒋᐊᖃᖅᑐᑎᑦ ᑕᖅᑳᓂᒥᐅᓄᑦ ᐅᑯᐊ ᐊᑭᑭᓛᒥᒃ ᐊᑐᕋᓱᐊᕐᓂᐊᓂᕐᒧᑦ. 
 
ᐃᒡᕕᑦ ᒥᓂᔅᑕᐅᓪᓗᑎᒃ ᓲᕐᓗ ᐊᑕᐅᓯᕐᒧᑦ ᐊᑐᖅᑐᐊᕈᒪᓚᐅᕋᕕᑦ ᐅᖃᖅᑐᑎᐅᒐᓗᐊᖅ. ᑕᒪᓐᓇ 
ᐊᑲᐅᓛᖑᓂᕋᓚᐅᕋᕕᐅᒃ ᐊᑲᐅᓛᖑᓂᕋᕋᕕᐅᒃ ᑭᓇᐅᔭᕆᔭᖅᐳᑦ ᐱᔾᔪᑎᒋᓪᓗᒋᑦ ᑕᒃᑯᐊ ᐃᓕᖅᑯᓯᕆᓯᒪᔭᖏᑦ 
ᖃᐅᔨᓇᓱᐊᕐᓂᐊᕐᓗᓂ ᐊᑭᑭᓛᒥᒃ ᐊᑐᕐᓂᐊᕐᓂᕐᒧᑦ ᑕᕝᕙ ᐊᑐᖅᑕᐅᖃᑦᑕᖏᒻᒪᑕ ᐊᑕᐅᓯᕐᒧᑦ ᐊᑕᐅᓯᕐᒥᒃ 
ᐱᓂᐊᕐᓗᓂ ᐊᑐᖅᑐᐊᖅᑎᑦᓯᓂᐊᕐᓗᓂ  
 
ᑕᒻᒪᖅᓯᒪᔪᖅᓯᐅᖅᑎᒧᑦ ᐅᖃᐅᑎᔭᐅᒐᔭᕋᕕᑦ ᐊᕐᕌᒍᓄᑦ ᐊᕙᑎᓄᑦ ᑕᐃᒪᓐᓈᓗᒃ ᐊᑐᖅᑐᐊᓂᕐᒧᑦ 
ᐊᑭᓕᖅᑐᐃᓂᐊᕋᑦᓯ. 
 
ᒥᓂᔅᑕ ᐅᖃᕈᓐᓇᖅᐹ ᓱᖕᒪᑦ ᐊᑕᐅᓯᕐᒥᒃ ᑳᓐᑐᓛᒃᑎᑦᓯᒍᒪᓂᑦᓯᓐᓄᑦ ᐱᖁᔭᐃᑦ ᒪᓕᓐᖏᓪᖢᒋᑦ ᐊᓯᖏᑦ ᑕᒃᑯᐊ 
ᐊᑭᑭᓐᓂᖅᓴᒃᑯᑦ ᐱᖃᖅᑐᑦᓴᐅᒐᓗᐊᕐᒪᑕ ᐊᑐᖅᑐᐊᕈᓐᓇᒐᒃᓴᖃᖅᑐᒃᓴᐅᒐᓗᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒃᑯᐊ ᑎᑎᕋᖅᓯᒪᔪᑦ ᐊᑐᖅᑐᐊᓂᕐᒧᑦ ᓯᑉᑎᒻᕙ 
2005-ᒨᖅᑐᑦ ᑕᐃᒫᒃ ᐱᓕᕆᐊᕆᔫᒥᔭᐃᓐᓇᖅᑕᕗᑦ ᐅᖃᐅᔾᔭᐅᓯᒪᓪᓗᑕᓗ ᑭᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐊᖏᖅᑕᐅᖁᔭᐅᓯᒪᓪᓗᓂ. 

ᐊᒻᒪ ᑕᐃᒃᑯᐊ ᖃᓄᖅᑑᕈᑎᒃᓴᐃᓂᓛᒃ ᕿᒥᕐᕈᔭᐃᓐᓇᐅᓚᐅᕐᒪᑕ ᐱᔭᕆᐊᑐᓘᔭᐅᕐᖓᑦ, 100 ᐅᖓᑖᓃᒻᒪᑕ  
ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᑕᓪᓕᒪᐅᓪᓗᑎᑦ ᐱᓕᕆᕕᐅᔪᑦ ᑕᐃᒃᑯᐊ ᐃᓂᖃᑦᑎᐊᕐᓂᐊᕋᓗᐊᕐᒪᖔᑕ.  
 
ᑖᓐᓇᓗ ᒪᓕᒐᓕᐅᖅᑎᐅᔪᖅ ᐅᖃᐅᑎᒍᓐᓇᖅᑕᕋ ᖃᐅᔨᒪᑦᑎᐊᕋᓱᓐᓂᐊᖃᒃᑲ ᑳᓐᑐᕌᓂᕐᒧᑦ ᒪᓕᑦᑕᐅᔭᕆᐊᖃᕐᐸᑦᑐᑦ 
ᐊᒻᒪᓗ ᓴᖅᑮᒍᒪᒍᓐᓇᕋᔭᖅᑐᖓ ᐊᑐᐃᓐᓇᐅᓕᑐᐊᖅᑲᑕ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᕋᑖᕋᕕᑦ ᓴᓇᔭᐅᓂᖓᓄᑦ ᖃᐅᔨᓴᖅᑕᐅᓂᖓᓄᑦ. ᑕᐃᒃᑯᐊ 
ᑳᓐᑐᕌᒥᑦ ᑐᓂᓯᑐᐃᓐᓇᓂᕐᒧᑦ ᓴᖅᑮᓂᕐᒧᑦ ᐅᖃᕋᕕᓪᓗ ᓴᖅᑮᓛᕐᓂᐊᕐᓂᕋᖅᑐᑎᑦ. 
 
ᐊᒻᒪᓗ ᐅᖃᐅᓯᕆᔪᒪᒻᒥᔭᕋ ᑳᓐᑐᕌᑎᑦᑎᑐᐃᖏᑐᐃᓐᓇᐅᖏᑦᑐᒧᑦ. ᑕᒪᓐᓇ ᐊᖅᑯᑎᒋᓂᐊᕈᑎᒍᑦ ᐊᑐᕐᓂᐊᕈᑦᑎᒍᑦ, 
ᑖᓐᓇ ᐃᓚᖓ 24 ᓄᓇᑦᑖᕈᑕᐅᓯᒪᔪᓂᑦ ᐊᖏᖃᑎᒌᒍᑎᒥᑦ. 24-ᒥ ᐅᖃᖅᓯᒪᒻᒪᑦ ᒐᕙᒪᒃᑯᑦ ᐊᔅᓱᕈᖃᑦᑕᓂᐊᖅᑐᑦ 
ᐃᓄᐃᑦ ᑳᓐᑐᕌᖅᑕᑎᒐᓱᐊᕐᓗᑎᑦ ᐃᓄᓐᓄᑦ ᑲᒻᐸᓂᒋᔭᐅᔪᑦ ᒪᓕᒐᑎᒍᖅᑲᐃ ᐊᑐᕆᐊᓕᓐᓂᒃ ᐊᑐᖔᕐᓗᑎᑦ. 
 
ᐅᖃᐅᔾᔭᐅᒍᕕᑦ ᑕᐃᓇᖃᐃ ᐊᑎᓕᐅᓐᖏᑲᐃᓐᓇᕐᓗᒍ ᐅᖃᓚᐅᓐᖏᓂᕐᓂᑦ ᖃᐅᔨᒃᑲᐃᔾᔪᑎᔪᒥᑦ 
ᐋᔩᖃᑎᖃᕐᓂᐊᓂᕐᓂᑦ. ᓄᓇᕗᒻᒥ, ᓄᓇᑦᓯᐊᕐᖏᓛᖅ ᒪᕐᕈᐃᓕᔭᐅᓚᐅᕐᓂᖓᓗ ᑕᐃᔅᓱᒪᓂ ᒐᕙᒪᒃᑯᓐᓂᑦ 
ᐊᑐᐊᒐᐅᔪᑦ ᓴᓇᔪᓕᕆᔨᒃᑯᓐᓂᑦ ᐃᒫᒃ ᑐᓂᓯᑐᐃᓐᓇᕐᓂᐊᕋᓗᐊᖅᑲᑕ ᑳᓐᑐᕌᖑᔪᒥᑦ ᒐᕙᒪᒃᑯᑦ 
ᓴᖅᑮᕈᒫᕐᓂᐊᖅᓯᒪᒻᒪᑕ ᖃᐅᔨᒃᑲᐃᔾᔪᑕᐅᔪᒥᑦ ᑕᐃᒫᒃ ᐋᔩᖃᑎᖃᓛᕐᓂᐊᕐᓂᖓᓂᒃ ᑕᐃᔅᓱᒧᖓ ᖃᐅᔨᒃᑲᐃᓯᒪᓗᑎᑦ 
ᐱᓇᓱᐊᕈᓰᓐᓂ ᒪᕐᕉᓂᑦ. ᓱᒻᒪᓪᓕ ᖃᐅᔨᒃᑲᐃᓚᐅᓐᖏᓚᑎᑦ ᐃᓄᐃᑦ ᑳᓐᑐᕌᖅᑕᕋᓱᐊᕈᓐᓇᖅᑐᑦ ᓴᖅᑭᔮᖅᑎᑦᑎᓗᑎᑦ 
ᐊᖅᑯᑎᖃᕐᓂᐊᕐᓂᕋᕐᓗᑎᑦ ᐋᔩᖃᑎᒌᓐᓂᒃᑯᑦ ᑖᔅᓱᒧᖓ ᐊᑐᖅᑐᐊᓂᕐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᓂᐊᖅᑳ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖃᐃ ᕿᒥᕐᕈᓗᒍ ᑖᓐᓇ ᐊᑐᐊᒐᐅᔪᖅ ᓄᓇᖁᑎᒋᔭᐅᔪᓂᑦ ᐃᓛ 
ᐱᖁᑎᒋᔭᐅᔪᓄᑦ ᐊᑐᐊᒐᖅ. ᑖᓐᓇ ᑎᑎᕋᖅᑕᐅᓚᐅᖅᓯᒪᒻᒪᑦ ᐊᕐᕌᒍᑦ ᑕᓪᓕᒪᐅᓕᕐᖓᑕ ᐊᒻᒪ ᑕᒪᒃᑯᐊ 
ᕿᒥᕐᕈᔭᐅᒃᑲᓐᓂᖃᑦᑕᕐᖓᑕ ᐊᕐᕌᒍᑦ ᑕᓪᓕᒪᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖅᑐᖓ ᑖᓐᓇ ᓱᓕᑦᑎᐊᕋᓗᐊᕐᖓᑦ ᒥᓂᔅᑕ ᐃᓛ 
ᐱᔪᓐᓇᓂᕐᒥᒍᑦ ᐱᓕᕆᑦᑎᐊᕋᓱᒃᑲᓗᐊᕐᖓᑦ ᑕᒫᓂ ᓄᓇᕗᒻᒥ. ᑭᓯᐊᓂ ᑖᒃᑯᐊᓗ ᑭᖑᓂᐊᓂ 
ᐱᓕᕆᖃᑎᖃᕈᓐᓇᕐᖓᑕ ᐃᓕᔅᓯᓐᓂᒃ ᑭᓯᐊᓂᓕ ᑕᐃᒪᐃᓚᐅᓐᖏᒻᒪᑦ ᓯᖁᒥᑦᑎᒻᒪᑦ ᑕᒪᒃᑯᓂᖓ 
ᐱᔭᕆᐊᖃᕐᓂᖏᓐᓂᒃ ᑲᒪᓇᒻᒪᕆᑦᑐᖅ ᒐᕙᒪᕗᑦ ᑕᐃᒪᐃᒍᓐᓇᕐᓂᖓᓂᒃ.  
 
ᑭᓯᐊᓂᓕ, ᐃᒃᓯᕙᐅᑖᖅ, ᐱᖁᔨᕗᖔᕈᑎᖃᕈᒪᒐᒪ ᓴᖅᑭᕈᒪᓪᓗᒍ ᑕᕝᕙᓂ ᓈᒻᒪᖏᑉᐸᑦ ᑐᓂᑲᐃᓐᓇᕈᒪᔭᕋ 
ᐱᖁᔨᕗᖔᓚᐅᓐᖏᓂᕐᓂ ᑐᓂᐅᖅᑲᑕᐅᖅᑳᕐᓗᓂ ᒪᓕᒐᓕᐅᖅᑏᑦ ᑲᑎᒪᔨᕋᓛᑦ ᐱᖃᕐᓂᐊᕐᖓᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᕈᓐᓃᖅᑐᖅ) ᑖᒃᑯᐊ ᒫᓐᓇ ᐱᖁᔨᕗᖔᕐᕕᔅᓴᖅ ᒫᓐᓇ 
ᑖᓐᓇ ᑕᑯᔭᐅᑲᐃᓐᓇᕈᓂ. ᑕᑯᔭᐅᑲᐃᓐᓇᑎᓐᓂᐊᖅᐸᕗᑦ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 002 - 2(4): ᐊᑐᓕᒐᒃᓴᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᑦ ᒐᕙᒪᒃᑯᑦ 

ᐊᑐᖅᑐᐊᕐᓂᕐᒧᑦ ᐃᒡᓗᓂᑦ ᐊᑐᐊᒐᖓᑦ (ᑰᓕ) 
 
ᐃᒃᓯᕙᐅᑕᖅ: ᑕᐃᒪ, ᑕᑯᔭᕇᕋᔅᓯ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑕᖅ, ᐱᖁᔨᕗᖓ ᑲᑎᒪᔨᕋᓛᖑᔪᑦ ᐊᑐᓕᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᒪᓕᑦᑎᐊᓂᖅᓴᐅᖁᓪᓗᒋᑦ ᐊᑐᕆᐊᖃᖅᑕᖏᓐᓂᒃ ᓈᓴᐅᑎᖓᓂᒃ 24 ᓄᓇᕗᒻᒥ ᓄᓇᑕᕈᑎᓄᑦ 
ᐊᖏᖃᑎᒌᒍᑎᓃᑦᑐᓂᒃ ᐱᕚᓪᓕᖅᑎᑕᐅᓗᓂ ᓴᖅᑭᔮᖅᑎᑕᐅᒋᐊᕆᐊᖃᕐᓂᖓ ᐊᑐᖅᑐᐊᓂᕐᒧᑦ ᐊᑐᐊᒐᖓ 
ᐋᖅᑭᒋᐊᖅᑕᐅᓗᓂ ᓄᓇᕗᑦ ᒐᕙᒪᒃᑯᖏᑕ ᐊᑐᖅᑐᐊᓂᕐᒧᑦ ᐱᖁᑎᕐᔪᐊᓂᒃ ᐊᑐᖅᑐᐊᒐᖓᑦ 
ᓇᓗᓇᐃᖅᓯᓯᒪᑦᑎᐊᖁᓪᓗᒋᑦ ᐊᑐᕆᐊᖃᖅᑕᖏᓐᓂᒃ ᓯᕗᕐᖓᒍᑦ ᐊᖏᖃᑎᒌᓚᐅᓐᖏᓐᓂᖏᓐᓂ ᐅᕝᕙᓘᓐᓃᑦ 
ᓄᑕᕈᕆᐊᖅᓯᓚᐅᓐᖏᓐᓂᖏᓐᓂᑦ ᑭᓇᐅᔭᓕᐅᕈᑎᐅᔪᓂᒃ ᐊᑐᖅᑐᐊᖅᑕᐅᔪᓄᑦ ᑕᖅᑲᒃᑯᓄᖓ 
ᓴᖅᑭᑦᑕᐅᖃᑦᑕᖁᓪᓗᒋᑦ ᐱᔪᒪᓇᓱᒍᑎᑎᒍᑦ ᑕᐃᒪᓐᓇ ᐱᖃᑕᓐᓇᐅᖃᑦᑕᖁᓕᖅᑐᒋᑦ. (ᑐᓵᔨᑎᒎᕈᓐᓃᖅᑐᖅ) 
ᓈᒻᒪᑉᐹ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᖕᒪᒻᒪᑦ. ᑕᐃᒪ ᓇᓗᓇᐃᖅᓯᐊᕐᔪᒍᒪᒐᒪ ᐃᓕᖅᑯᓯᐅᔭᕆᐊᓕᒻᒥᒃ.  
 
ᒪᓕᒐᓕᐅᖅᑎᓕᒫᑦ ᐅᖃᕈᓐᓇᖅᑐᑦ ᐊᑕᐅᓯᐊᕐᓗᓂ ᐱᖁᔨᕗᖔᕈᒻᒧᑦ 20-ᒥᓂᑦᒧᑦ ᑎᑭᓪᓗᒍ, ᑕᓐᓇ ᐱᖁᔨᕗᖔᖅᑐᑦ 
ᓯᕗᓪᓕᐸᐅᓗᓂ ᐊᒻᒪᓗ ᑕᓐᓇ ᐱᖁᔨᕗᖔᖅᑐᖅ ᑭᖑᓪᓕᖅᐹᒥᑦ ᓂᓪᓕᕐᕕᖃᖅᑕᐅᒍᓐᓇᕆᓪᓗᓂ. ᐱᖁᔨᕗᖔᕈᒻᒧᑦ. 
ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑕᕝᕗᖓ ᐅᖃᕐᓂᐊᖅᑐᑦ ᐊᑐᖅᑐᐊᓂᕐᒧᑦ ᐱᖁᑎᕐᔪᐊᖑᔪᓂᒃ 
ᒪᓕᒃᑲᓗᐊᕐᒪᖔᑕ ᑳᓐᑐᕌᒃᖑᔪᓄᑦ ᒪᓕᒃᑕᐅᒋᐊᖃᖅᑐᓂᒃ.  
 
ᑭᓯᐊᓂ ᒫᓐᓇᕐᓕᓴᐅᓗᓂ ᑕᓐᓇ ᐃᓚᒋᔭᖓ 24 ᓄᓇᑕᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᑭᓇᐅᔭᓕᕆᔨᒃᑯᑦ 
ᐊᖅᑯᑎᒋᖃᑦᑕᖅᑕᖏᓐᓂᒃ ᑲᓐᑐᓛᒃᓯᓂᕐᒧᑦ ᑕᒪᒃᑯᓂᖓ ᐱᖁᑎᐅᔪᓂᒃ. 

ᑕᐃᒪᓕ ᑕᒪᐅᖓ ᑎᑭᒃᑲᑦᑕ ᐊᔪᓕᖅᓯᒪᔫᔮᖅᑐᑕ ᒪᓕᒋᐊᖃᖅᑐᑕᓗ ᐃᒫᒃ ᑕᕝᕙᓂ ᓄᓇᓕᖕᓂ ᑕᐃᒪᐃᑦᑐᓂᒃ 
ᐱᓕᕆᔪᓐᓇᖅᑐᓂᒃ ᐱᑕᖃᓐᖏᓐᓂᕋᐃᓪᓗᑎᒃ. 
 
ᑕᐃᒪᓕ ᐊᔅᓱᕈᓪᓚᕆᓐᓂᕈᑦᑕ ᑕᒪᔅᓱᒧᖓ ᐱᒋᔭᐅᔪᓂ ᐊᕐᕌᒍ ᓯᕗᓂᓪᓗᐊᖓᓂ ᖃᐅᔨᒪᒐᔭᓐᖑᐊᓚᐅᕋᓗᐊᕐᖓᑕ 
ᐃᓱᓕᓛᓕᕐᓂᖓᓂᒃ ᑕᐃᒪᓕ ᑕᖅᑲᒃᑯᓄᖓ ᑭᒃᑯᑐᐃᓐᓇᕐᓄᑦ ᐱᓇᓱᐊᖅᑕᐅᓗᓂ ᓴᖅᑭᔮᕐᓚᕗᑦ ᐃᒫᒃ 
ᐅᔾᔨᖅᓱᕈᑎᒃᓴᐅᒐᔭᓐᖑᐊᓚᐅᕋᓗᐊᕐᖓᑦ. 
 
ᑕᐃᒪᐃᓂᐊᕐᖓᑦ ᐱᖁᔨᕗᖔᕈᑦ ᓇᓗᓇᐃᖅᓯᒪᔅᓯᐊᖅᑯᖅ ᒐᕙᒪᒃᑯᓐᓄᑦ ᖃᐅᔨᒃᑲᐃᓪᓗᓂ. ᑕᐃᓐᓇ ᒥᓂᔅᑕᐅᔪᖅ 
ᐅᕝᕙᓘᓐᓃᑦ ᒥᓂᔅᑕᐅᔪᑦ ᐋᔨᖃᑎᖃᕋᓱᐊᓕᑐᐃᓐᓇᕐᓗᑎᒃ ᑳᓐᑐᕋᒃᖃᖅᑐᒥᒃ ᑕᐃᒃᑯᐊ ᐊᓯᐊᒎᕐᕕᒃᓴᐅᒍᓐᓇᖅᑐᖅ 
ᖁᔭᓐᓈᖅᑕᐅᓪᓗᑎᒃ. 
 
ᑕᐃᒪᓕ ᐃᓱᒪᖅᓱᕐᓗᑕ ᑕᐃᒫᒃ ᐱᓕᕆᖃᑦᑕᕐᓂᐊᕈᑦᑕ ᑕᒪᒃᑯᓇᓂ ᓄᓇᓕᖕᓂ ᐱᔪᓐᓇᕆᐊᖃᕋᑦᑕ ᐃᓱᒪᖅᓱᕐᓗᑕ 
ᑕᒪᒃᑯᐊ ᐃᓪᓗᓕᕆᓂᕐᒧᑦ ᑲᒪᕙᑦᑐᑦ ᐱᖃᖅᑎᑕᐅᓗᑎᒃ ᐊᑐᓕᕋᔭᖅᑐᓯᖃᐃ ᐱᑐᖃᐅᔫᒐᓗᐊᒥᒃ ᑭᓯᐊᓂ 
ᐱᔪᓐᓇᖅᓯᑎᑕᐅᒻᒥᓗᑎᑦᑕᐅᖅ ᒪᑐᐃᓐᖓᑦᑎᐊᕐᓂᕆᔭᓯ ᑖᓐᓇ ᐅᖃᖅᓯᒪᔪᖅ ᓇᓗᓇᐃᖅᓯᒪᓂᐊᕐᒪᑦ.  
 
ᑕᐃᒪᓕ ᒪᓕᒐᓕᐅᖅᑎᓕᒫᖑᔪᑦ, ᒥᓂᔅᑕᐅᔪᓪᓗ ᐃᑲᔪᖅᑐᐃᖁᓂᐊᖅᑕᒃᑲ ᑖᒃᓱᒥᖓ ᐱᖁᔨᕗᖔᕈᒻᒥᒃ. ᐊᑎᖏᑦ 
ᐅᖃᑦᑕᐅᖃᑦᑕᖁᓂᐊᖅᑕᒃᑲ ᓂᕈᐊᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒫᓐᓇᒧᑦ ᐊᒃᓱᕈᑦᑎᐊᖏᓐᓇᕋᓱᒃᑐᒍᑦ ᑖᒃᑯᐊ ᐃᓛᒃ 
ᒪᓕᒃᑎᐊᕋᓱᐊᖅᐸᑦᑕᕗᑦ ᓄᓇᑖᕈᑎᒥᒃ. ᑖᓐᓇ ᑭᓯᐊᓂ 24-ᒥ ᑎᑎᕋᖅᓯᒪᓚᐅᖏᒻᒪᓐ MPA ᑐᓐᖓᕕᒃᑯᑦ 
ᐅᕙᑦᑎᓐᓄᑦ ᐅᖃᖅᓯᒪᓐᖏᒻᒪᑕ ᑳᑦᑐᓛᖑᔪᓂᒃ ᐱᖃᑦᑕᖅᑕᕗᑦ ᐊᕐᕌᒍᑕᒫᓪᓗ ᕿᒥᕐᕈᖃᑦᑕᖅᑐᒋᑦ. ᐊᑐᐊᒐᕐᒥᒃ 
ᑖᒃᑯᐊ ᐊᕐᕌᒍᑕᒫᑦ ᕿᒥᕐᕈᕙᑦᑐᒋᑦ ᓂᕈᐊᔾᔮᖏᑦᑐᒍᑦ ᕿᒥᕐᕈᑦᑎᐊᕐᕆᐊᖃᕋᑦᑎᒍᑦ, ᐊᑕᐅᑦᑎᑯᓪᓗ.  
 
ᐃᒃᓯᕙᐅᑖᖅ, ᑖᒃᑯᐊᓗ ᒥᓂᔅᑕᐅᖃᑎᒃᑲ ᕿᒥᕐᕈᓪᓚᕆᖅᑲᐅᔭᕗᑦ ᑕᒪᒃᑯᐊ ᓯᕕᑐᔪᒧᑦ ᐊᑐᖅᑐᐊᖃᑦᑕᖅᑕᕗᑦ ᐋᕐᕌᒍᑦ 
ᑕᓪᓕᒪᓄᑦ ᐃᓗᐊᓂ ᑭᓯᐊᓂ ᐃᒫᒃ ᑕᖅᑳᖓᑦ ᐱᓇᓱᐊᖅᑎᑦᑎᖃᑦᑕᓂᐊᖅᑐᑦ. 
 
ᑕᐃᒫᒃ ᐱᓕᕆᖅᑲᐅᔪᒍᑦ ᐅᕙᒍᑦ. ᐄ, ᐊᖏᖃᑎᒋᑦᑎᐊᖅᑕᕗᑦ ᑕᖅᑲᒃᑯᓇᓐᖓᑦ ᐱᓇᓱᐊᖅᑎᑦᑎᔭᕆᐊᖃᓐᓂᑎᓐᓂᒃ 
ᒪᓕᖃᑦᑕᓂᐊᖅᑐᒍᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐱᖁᔨᕗᖔᕈᒻᒧᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᔅᑕ ᑰᓕ. ᑖᔅᓱᒥᖓ ᓴᖅᑮᖑᐊᑕᖅᓯᓇᕐᖓᑦ 
ᐱᖁᔨᕗᖔᕈᒻᒥᑦ. ᐱᒻᒪᕆᐅᒻᒪᓂᓛᒃ. ᐊᑐᐊᒐᖅᑕᖃᕆᐊᖃᕐᒪᑦ ᒪᓕᓪᓗᑎᓪᓗ ᒪᓕᒋᐊᖃᑦᑕᑎᓐᓂᒃ. ᐱᓕᕆᑦᑎᐊᕐᓗᑕ 
ᐊᔪᖅᓴᖏᑦᑐᐊᓘᖏᒃᑲᓗᐊᖅᑐᒍᑦ ᑕᒪᓐᓇᓗ ᐃᓕᖅᑯᓯᐅᕙᑦᑐᖅ  

ᑕᑯᓐᓈᑕᐅᑦᑎᐊᕐᓗᓂ ᓵᑕᔅᓴᐅᖃᑦᑕᕐᓗᑎᓪᓗ ᑕᕝᕙᓂ ᒪᓕᓪᓗᒋᑦ ᐊᑐᐊᒐᕐᒥ ᓇᓗᓇᐃᖅᓯᒪᔪᑦ ᐊᒻᒪᓗ ᑐᕌᖓᓗᑎᒃ 
ᐃᓛᒃ ᐊᑐᐃᓐᓇᐅᒪᓗᑎᒃ ᐱᓕᕆᕕᐅᔪᓂ ᓇᒥᑐᐃᓐᓇᖅ ᓄᓇᕗᒻᒥ, ᑕᒫᓂ ᓄᓇᕗᓕᒫᒥ.  
 
ᐃᒫᒃ ᒐᕙᒪᒃᑯᑦ ᓂᕆᐅᒋᐊᖃᕈᓐᓃᕐᖓᑕ ᒪᓕᒐᓕᐅᖅᑏᑦ ᐊᖏᑐᐃᓐᓇᓂᐊᕐᒥᔪᓄᑯᐊᓛᖅᓯᒪᒋᐊᖃᕈᓐᓃᕋᓗᐊᕐᖓᑕ. 
ᒐᕙᒪᒃᑯᑦ ᓂᕈᐊᖅᑕᐅᓯᒪᒻᒪᑕ ᐊᐅᓚᑦᑎᔭᕆᐊᖃᑦᑐᑎᒃ. ᐊᔾᔨᒌᖏᑦᑐᓂᒃ ᖃᓄᖅᑑᕈᑕᐅᔪᓐᓇᖅᑐᓂᒃ ᐃᓱᒋᐊᖃᓐᖓᑕ. 
ᐃᒫᒃ ᐊᑎᓕᐅᕈᓘᔭᑐᐃᓐᓇᖃᑦᑕᕈᓐᓃᕋᑦᑕ ᓯᕕᑐᔪᓄᑦ ᐊᑐᖅᑐᐊᕐᓂᐊᓂᐅᖅᑐᓂᒃ. ᐱᓗᐊᖅᑐᒥᒃ ᑕᒪᒃᑯᓄᖓ 
ᐃᓪᓗᐃᑦ ᐊᖏᔪᑦ ᐊᑭᖏᓐᓄᑦ ᑮᓇᐅᔭᒃᑯᕕᒻᒥ ᐃᓛᒃ ᐊᑐᕆᐊᖃᕐᓂᑎᓐᓄᑦ.  
 
ᑕᐃᒪᓕ ᓄᓇᕗᒻᒥ ᓇᒦᒃᑲᓗᐊᖅᑲᑕ ᐱᑐᖄᓘᒻᒪᑕ ᓄᓇᕗᑦᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐃᖅᑲᓇᐃᔭᖅᕕᖃᑦᑎᒋᐊᖃᕋᓗᐊᕐᒥᒐᑦᑎᒍᑦ ᐱᐅᔫᒥᔪᓂᒃ ᐱᑐᖄᓘᖏᑦᑐᓂᒃ. ᐃᓪᓗᖃᑦᑎᒋᐊᖃᕋᑦᑎᒍᑦ 
ᓄᑖᖑᔫᒥᔪᓂᒃ, ᐱᑐᖃᐅᓗᐊᖏᑦᑐᓂᒃ ᐊᒻᒪᓗ ᐃᖅᑲᓇᐃᔭᖅᕕᒋᓗᒋᑦ ᓈᒻᒪᔾᔫᒥᒋᐊᕐᓗᒋᑦ. ᐄ, ᑕᐃᓐᓇ 
ᐱᐅᔪᒃᓴᐅᔫᒐᓗᐊᖅ ᑭᓯᐊᓂ ᐊᕐᕌᒎᓂᒃ 20-ᓂᒃ, 30-ᓂᓪᓘᓐᓃᑦ. ᑕᐃᔅᓱᒪᓂᐅᓕᖅᑲᑦ ᓴᓇᒋᐊᖅᑕᐅᓂᖓᓄᑦ 
ᑮᓇᐅᔭᒃᑲᓂᕐᓂᒃ ᐊᑐᒃᑲᓐᓂᕆᐊᖃᓕᕋᔭᖅᑐᒍᑦ ᓴᓇᔭᐅᓂᖓᓄᑦ.  
 
ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑖᒃᑯᐊ ᑮᓇᐅᔭᑦ ᓈᒻᒪᒋᐊᕐᓗᒋᑦ, ᐱᐅᔪᒥᓪᓗ ᐱᓗᑕ ᕿᒥᕐᕈᔭᐅᑎᓪᓗᒋᑦ 
ᐋᔩᖃᑎᒌᒍᑕᐅᓗᑎᒃ. ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᓂᐊᖅᑕᕋ ᑖᓐᓇ ᐱᖁᔨᕗᖔᕈᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᒃᓱᒥᖓ 
ᓴᖅᑭᑎᒻᒪᑕ ᐱᖁᔨᕗᖔᕈᒻᒥᑦ. ᓂᓪᓕᖃᑦᑕᕋᑖᕐᒪᑕᓗ. ᑕᐃᓐᓇᑦᑕᐅᖅ ᓯᕗᓕᖅᑎ ᐅᖃᐅᓯᕆᕋᑖᖅᑕᖓᑦᑕᐅᖅ 
ᒪᓕᒐᓱᒡᓗᑎᒃ ᐱᓕᕆᓂᐊᕐᓂᕋᖅᑕᒥᖕᓂᒃ ᑕᐃᒪᓐᓇᐃᓕᐅᖅᓯᒪᒐᓗᐊᕐᒪᑕ ᐊᑐᖅᑐᐊᕐᓂᕆᖃᑦᑕᖅᑕᖓᑕ 
ᐱᓗᐊᖅᑐᒥᒃ, ᑖᔅᓱᒥᖓ ᐅᖃᐅᓯᕆᔭᑦᑎᓐᓄᑦ. 
 
ᐅᒃᐱᕈᓱᒃᑲᒪ ᑖᒃᑯᐊ ᐊᖏᖅᑰᓚᐅᕐᓯᒪᖕᒪᑕ ᐊᕐᕌᒍᓂ ᐊᓂᒍᖅᑐᓂᒃ. ᑖᓐᓇ ᐅᖃᐅᓯᕆᔭᕗᑦ ᑕᐃᒪᐃᑕᐅᓚᐅᖅᓯᒪᖕᒪᑦ 
ᐃᓘᓐᓇᖏᑦ ᕿᒥᕐᕈᓇᒃᑕᐅᔭᕆᐊᖃᖅᑐᐃᓐᓇᐅᖕᒪᑕ, ᐃᓘᓐᓇᖏᓐᓄᑦ ᓈᒻᒪᓈᖅᑐᐃᓐᓇᐅᓂᐊᕐᒪᑦ 
ᒪᑐᐃᖓᑦᑎᐊᖑᓗᑕ ᓴᖅᑭᔮᑦᓯᐊᕐᓗᑕ ᑭᐅᔪᓐᓇᕐᓗᑕᓗ ᐱᔪᓐᓇᕐᓂᐊᕋᑦᑕ ᒐᕙᒪᒃᑯᑦ ᐃᓗᐊᓂᑦ. ᓯᓚᑎᑦᑎᓐᓂᒃ 
ᕿᒥᕐᕈᓇᒃᑕᐅᔪᑦ ᑕᒪᒃᑯᐊ ᓇᖕᒥᓂᖃᖅᑐᑦ ᑕᖅᑳᓂ ᐃᒃᐱᒍᓱᓐᓂᒃᓴᐅᓂᐊᕐᒪᑕᐃ ᐱᕕᒃᓴᖃᖅᑎᑕᐅᓚᐅᖅᑐᒍᑦ 
ᐃᒪᓐᓇ ᐱᔪᒪᓇᓱᖃᑕᐅᔪᓐᓇᕐᓂᐊᕐᒪᑕ ᑖᔅᓱᒥᖓ.  
 
ᐊᒡᓚᒡᕕᖃᖅᑎᑦᑎᓂᕐᒥᒃ ᑕᐃᒪ ᐊᑕᐅᓯᕐᒧᑦ ᑖᒃᓱᒪᖓᑐᐃᑦᑎᐊᖅ ᐋᔩᖃᑎᖃᕐᓂᐊᖅᑎᓪᓗᒋᑦ ᐊᑐᖅᑐᐊᕐᕕᒋᔭᒥᖕᓂᒃ 
ᐊᓯᖏᑦ ᑕᖅᑲᒃᑯᐊᓘᓐᓃᑦ ᓇᐃᓯᑎᑕᐅᕌᕐᔪᕈᓗᒐᑎᒃ. ᖃᔅᓯᑖᓚᕌᕐᓂᒪᖔᑕ ᐃᒻᒪᖃ $3-4 ᒥᓕᐊᓐᓂᒃ ᐊᑭᖃᕐᓂᕐᒪᑕ 
ᑕᐃᒃᑯᐊ $40-50 ᒥᓕᐊᓐᖏᓐᓂ ᐊᑭᖃᓕᕋᔭᕐᒪᑦ ᑕᐃᒪᓐᓇ ᐊᕐᕌᒍᑦ 40 ᐊᓂᒍᕐᓯᒪᓕᕐᐸᑕ. ᑕᐃᒪᓐᓇ ᑮᓇᐅᔭᐅᓂᒃ 
ᐱᕈᕐᓴᕐᑕᒥᓂᒃ ᐊᔅᓱᐊᓗᒃ ᐱᕈᐃᑎᑦᑎᐊᖅᑐᖅ.  
 
ᑕᐃᓐᓇ ᐃᓱᒫᓘᑎᖃᕋᑦᑕ ᑕᒻᒪᕐᓯᒪᔪᖅᓯᐅᑎ ᑮᓇᐅᔭᖅᑐᕈᑎᕕᓂᕐᓂᑦ ᓴᖅᑭᓚᐅᕐᓯᒪᖕᒪᒍ ᑮᓇᐅᔭᕗᒡᒎᖅ 
ᐊᑐᑦᑎᐊᕆᐊᖃᕋᓗᐊᕋᑦᑎᒍᑦ ᑕᐃᒪᓐᓇᐃᖅᑰᖏᒻᒪᓪᓕ ᐅᕙᓐᓄᑦ. ᑖᓐᓇ ᐱᔾᔪᑎᒋᓪᓗᒍ ᒪᑐᐃᖓᑦᑎᐊᕐᓗᑕ 
ᓴᖅᑭᔮᑦᑎᐊᕐᓗᑕ  

ᐃᖏᕐᕋᓂᖃᕆᐊᖃᓕᕋᑦᑕ. ᑕᐃᒪᓐᓇ ᐅᖓᑖᓅᕈᓐᓇᕐᓗᑕ ᐅᒃᐱᕆᔭᐅᑦᑎᐊᕐᓂᐅᑉ ᑕᒻᒪᕐᓯᒪᔪᕐᓯᐅᑎᒧᑦ 
ᐅᒃᐱᕆᔭᐅᑦᑎᐊᕐᓂᕐᒧᑦ ᐊᒻᒪ, ᖃᐅᔨᒪᓗᑕ ᑭᓱ ᐱᐅᓂᕐᐹᖑᖕᒪᖔᑦ ᐊᑭᑭᓐᓂᕐᐹᒃᑯᑦ ᐱᓚᐅᕐᓂᑦᑎᓐᓂᒃ.  
 
ᑖᓐᓇ ᐊᐱᕐᓲᑎᒃᓴᖅ ᑕᕝᕙᓃᒻᒪᑦ ᑕᕝᕙᓃᑉᐹ ᑕᕝᕙᓃᖏᓛᖅ ᖃᐃᔨᒪᙱᑦᑐᒍᓘᓐᓃᑦ. ᑕᖅᑲᒃᑯᐊ ᓱᓕ 
ᐱᓇᓱᖃᑕᐅᓚᐅᙱᒻᒪᑕ ᐱᔪᒪᓇᓱᒍᑎᑎᒍᑦ ᑖᔅᓱᒥᖓ. ᐱᐅᓂᖅ ᐊᑭᑭᓐᓂᕐᓴᐅᕚ ᐊᓯᐊᒍᑦ 
ᐊᑭᑭᓐᓂᕐᓴᐅᒐᔭᒃᑐᒃᓴᐅᔪᕕᓂᐅᒐᓗᐊᖅ ᑖᔅᓱᒪᖓ ᐱᓕᕆᙱᑕᑦᑎᓐᓄᑦ. ᐱᐅᓂᕐᐹᖑᕚ? ᖃᐅᔨᒪᙱᑦᑐᖓ.  
ᑕᖅᑲᒃᑯᐊ ᓂᓪᓕᕐᕕᖃᖅᑐᐃᓐᓇᐅᓚᐅᙱᒻᒪᑕ ᐱᒻᒪᕆᐅᕗᖅ ᑮᓇᐅᔭᑭᐱᒃᓴᓐᓇᖃᑕᖅᑐᒍᑦ ᓯᕕᑎᔪᒧᑦ 
ᐊᑐᖅᑐᐊᕈᑎᓄᑦ ᐊᑐᑐᐃᓐᓇᕆᐊᖃᙱᓐᓇᑦᑎᒍᑦ ᑕᐃᒪᐃᙱᑦᑐᓐᓇᕐᑐᒃᓴᐅᒐᓗᐊᕐᖢᑕ ᑖᓐᓇ. ᑕᐃᒪᓐᓇ 
ᐊᑐᖅᑕᐅᐸᑦ ᖃᐅᔨᒪᑦᑎᐊᕐᓂᐊᕋᑦᑕ ᐊᑭᑭᓛᒃᑯᑦ ᐱᔭᕗᑦ. ᓴᖅᑭᖦᖢᑎᒍᓪᓗ ᑕᒪᓐᓇ ᑕᖅᑲᐅᙵ. ᒫᓐᓇ 
ᒥᒃᓴᐅᓴᑐᐃᓐᓇᕋᑦᑕ ᖃᔅᓯᕌᕋᔭᕐᒪᖔᑦ.  
 
ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᕐᓂᐊᖅᑕᕋ ᐱᖁᔨᕗᖔᕈᑦ ᑎᓕᐅᖅᑐᕈᒪᕙᒃᑲᓗ ᐃᓘᓐᓇᑦᑎᐊᖏᑦ 
ᒪᓕᒐᓕᐅᖅᑎᐅᖃᑕᐅᔪᑦ ᐃᑲᔪᖅᑐᖁᓪᓗᒋᑦ ᓂᕈᐊᙱᑦᑑᖏᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛ ᑖᓐᓇ ᓅᑦᑎᒋᐊᖅᑲᐅᔪᖅ ᑕᔅᓱᒥᖓ ᖁᔭᓐᓇᒦᖅᑕᕋ. 
ᑐᑭᖃᖅᑐᔭᑦᑎᐊᕐᒪᓪᓕ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐅᕙᒃᑯᓖᓛᒃ, ᐃᓅᖃᑎᒌᑎᒍᑦ ᑕᐃᒪᙵᓗᑦᑖᑦᑎᐊᖅ 
ᖃᐅᔨᒪᖃᑎᒌᓕᕋᑦᑕ ᓱᓇᓗᒃᑖᕐᒥᒃ ᒥᓂᑕᖃᕋᓱᓚᐅᕐᓯᒪᙱᒻᒪᑕ ᐃᓄᐃᑦ. ᐊᖑᓇᓱᒋᐊᓕᕋᒥᒃ ᖃᓄᓗᒃᑖᖅ 
ᒥᓂᑕᐅᔪᖃᑦᑕᐃᓕᓕ ᑐᓴᙱᑦᑐᖃᕐᑕᐃᓕᓕ ᓯᓈᑦᑎᐊᕆᒃᓯᖕᒪᑦ ᒪᐅᓕᖅᑕᖃᓕᕐᒪᑦ, ᐃᒡᓗᒃᓴᖅᑎᐊᕙᒃᑕᖃᓕᕐᒪᑦ, 
ᑐᓴᙱᑑᔪᖃᖅᑕᐃᓕᓕ ᓂᕐᔪᑎᑕᖃᓕᕐᒪᑦ ᐊᕙᓂ ᑐᓴᙱᑦᑑᔪᖃᑦᑕᐃᓕᓕ.  
 
ᑕᐃᒪᐃᑦᑐᒥᒃ ᐃᓕᖅᑯᓯᑐᖃᐅᑎᓪᓗᒍ ᐊᒻᒪᓗ ᑕᒪᓐᓇ ᐃᓄᐃᑦ ᖃᐅᔨᒪᔭᑐᐊᖓ ᖃᖓ ᑖᒃᑯᐊ ᒐᕙᒪᒋᔭᕗᑦ ᓲᕐᓗ 
ᑕᑯᓂᐊᖃᑦᑕᕐᓂᐊᕐᓯᒪᖕᒪᒍ ᐊᒻᒪᓗ ᐅᐱᒋᓗᒍ ᐊᑐᕐᓗᒍᓗ. ᑕᒪᓐᓇ ᐱᔾᔪᑎᒋᓪᓗᒍ ᐊᑲᐅᒋᓪᓚᕆᒃᑲᒃᑯ 
ᐋᓐᓂᕐᓇᑐᖃᓚᖓᖏᒻᒪᑦ ᖃᐅᔨᒪᓇᕐᒪᑦ ᐱᙱᑦᑑᔪᖃᓚᖓᓂᒐᓂᓗ ᑕᐃᒪᓐᓇ ᐆᒃᑐᕋᓱᐊᖅᑐᒥᒃ ᑕᒪᑐᒧᖓ 
ᐱᓕᕆᖃᑕᐅᓇᓱᐊᖅᑐᒥᒃ ᒐᕙᒪᑦᑎᓐᓄᑦ ᐃᓂᖃᖅᑎᑦᑎᒐᓱᐊᖅᑐᒥᒃ ᓴᓇᔪᖁᑎᑦᑎᓐᓄᑦ ᑐᑭᖃᑦᑎᐊᖅᑐᒥᒃ 
ᐱᔪᖃᕐᐸᑦ ᐊᑭᕋᖅᑐᙱᑦᑕᖃᓚᖓᖏᓪᓚᕆᑦᑐᖅ.  
 
ᑭᓯᐊᓂ ᐃᓄᑐᐃᓐᓇᐃᑦ ᖃᐅᔨᙱᑦᑐᐊᓘᑎᓪᓗᒋᑦ ᖃᓄᐃᓕᐅᖅᑐᕕᓂᐊᓘᓕᖅᑐᖅ ᑖᓐᓇ ᒐᕙᒪᐅᔪᖅ 
ᐊᒃᓱᒻᒪᕆᐊᓗᒃ ᐱᐅᙱᒻᒪᑦ, ᐱᐅᙱᑦᑐᕐᔪᐊᕌᓘᒻᒪᑦ ᐳᐃᒍᖅᑕᐅᓂᐊᕋᓂᓗ ᑕᐃᒪᙵ. ᑕᒪᓐᓇᓕ ᐱᔾᔪᑎᒋᓪᓗᒍ 
ᐅᕙᖓ ᐃᑲᔪᖅᑐᕈᑎᒋᕙᕋ ᑖᓐᓇ ᓅᑦᑎᒋᐊᕈᑕᐅᔪᖅ. 
 
ᒐᕙᒪᑐᖃᒃᑯᑦ ᑐᓴᕐᓇᖏᑦᑐᐊᓘᓪᓗᑎᒃ ᖃᓄᐃᓕᐅᖃᑦᑕᕐᑐᕕᓂᐊᓘᓕᖅᑑᖃᑦᑕᓚᐅᕐᓯᖕᒪᑕ ᖃᖓᑲᓪᓚᐅᓕᖅᑐ 
ᒐᕙᒪᖃᓕᖅᑳᖅᑎᓐᓇᑕ ᑕᒫᓂ ᐅᑭᐅᖅᑕᖅᑐᒥ. ᐊᒃᓱᐊᓗᒃ ᐃᓚᖏᓐᓄᑦ ᐋᓐᓂᖃᑦᑕᓚᐅᕐᒪᑕ ᐃᓄᐃᑦ, ᐃᒃᑯᓗᐊᓗ 
ᕿᒻᒦᑦ ᑐᖁᕋᖅᑕᐅᔪᕕᓈᓗᐃᑦ ᓇᓐᓄᒃᑕᐃᓕᓕᖅᑐᑦ ᕿᓇᓗᒐᖅᑕᐃᓕᓕᖅᑐᑦ ᐊᒥᓲᕌᖅᑕᐃᓕᓕᖅᑐᑦ ᑐᑭᓯᒐᑎᒃ 
ᐊᒃᓱᐊᓗᒃ ᐋᓐᓂᓇᖃᑦᑕᖅᓯᒪᖕᒪᑕ ᑕᒪᒃᑯᐊ. ᑭᓯᐊᓂ ᐃᓄᐃᑦ ᐱᓕᕆᖃᑕᐅᕙᓪᓕᐊᓕᕐᒪᑕ ᑕᒪᒃᑯᐊ ᓲᕐᓗ 
ᐱᐅᓂᖅᓴᐅᓕᖅᖢᑎᒡᓗ, ᐋᓐᓂᓇᓗᐊᓐᖏᓂᖅᓴᐅᓕᖅᖢᑎᒡᓗ ᑐᑭᓯᒋᐊᖃᑎᒌᒍᓐᓇᖅᓯᓪᓗᑎᒡᓗ ᐱᓕᕐᒪᑕ.  
 
ᑕᒪᓐᓇᓕ ᐱᔾᔪᑎᒋᓪᓗᒍ ᐅᕙᖓ ᓇᖏᖅᓯᖃᑕᐅᔾᔪᑎᒋᔪᒪᔭᕋ ᑖᔅᓱᒥᖓ ᐃᓄᐃᑦ ᑐᓴᐅᒪᐃᓐᓇᕆᐊᖃᓪᓚᕆᒻᒪᑕ 
ᖃᓄᐃᓕᐅᓕᕋᓗᐊᕐᒪᖔᑦᑕ ᐱᐊᓂᒃᑐᕕᓂᐊᓗᒃ ᑐᓴᖅᖢᒍ ᐊᒃᓱᐊᓗᒃ ᐋᓐᓂᓇᕐᒪᑦ, ᐅᕙᑦᑎᓐᓅᓐᖏᑦᑑᒐᓗᐊᖅ 
ᐅᕙᓃᑦᑐᑎᒍᑦ ᑭᓯᐊᓂ ᑕᖅᑳᓃᑦᑐᑦ ᐊᒥᓱᐊᓗᐃᑦ ᓄᓇᕗᒻᒥ. 

ᓇᓂᑭᐊᖅ ᐅᑭᐅᖅᑕᖅᑐᒥ ᐃᓱᒪᔮᖅᑐᖅᑕᖃᖅᑐᑐᖄᓘᖕᒪᑦ ᑕᐃᒪ ᑕᒪᒃᑯᐊ ᓴᒡᕙᖅᑎᖅᑕᐅᓕᕐᒪᑕ 
ᐊᑐᖅᑐᐊᒐᒃᓵᓗᐃᑦ ᑮᓇᐅᔭᐃᔭᖅᑐᐊᓗᐃᑦ ᑕᒪᑐᒧᖓ ᐅᑭᐅᖅᑕᖅᑑᑉ ᒐᕙᒪᖓᓄᑦ ᐆᒃᑐᕈᒫᕋᒪᓕ 
ᑐᓴᑦᑎᐊᕆᐊᕈᒫᕋᒪᓕ ᓇᓪᓕᐅᑎᔪᖃᓕᕐᒥᒃᐸᓚᓯᒪᔪᑦ ᐊᒥᓲᖕᒪᑕ. ᐅᐱᒋᔮᓗᒋᒐᒃᑭᑦ ᑕᐃᒃᑯᐊ, 
ᐱᓂᐊᓐᖏᒃᑲᓗᐊᖅᑎᓪᓗᒋᓄᓐᓃᑦ ᖁᔭᓇ, ᑖᒃᑯᐊᓴᐃᓐᓇᐅᓂᐊᕋᓗᐊᖅᑎᓪᓗᒋᑦ ᐅᒃᑯᐃᓐᖔᕐᓂᖅᓴᒥᑦ 
ᐊᖅᑯᑎᖃᕈᒪᔪᖓᓕ ᐅᕙᖓ ᑐᓴᖅᑐᐃᓐᓇᐅᓚᐅᖅᑎᓪᓗᒋᑦ. ᑖᒃᑯᐊ ᐱᐅᓛᖑᓂᐊᖅᐸᑕ ᐱᖃᓚᐅᖅᑭᑦ ᐄ, 
ᐊᖏᖃᑕᐅᑐᐃᓐᓇᕈᒪᓐᖏᒻᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒫᓐᓇ ᐊᑎᖁᑎᖃᕈᓐᓃᕋᒪ. ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᖅᑎᓂᑦ, ᑲᑎᒪᔩᑦ ᑐᓴᖅᑎᑦᑎᔪᒪᔪᖓᐃᓛᒃ ᐊᑎᖃᑎᖃᕈᓐᓃᕋᒪ. ᑕᐃᓐᓇ ᓅᑦᑎᖅᑲᐅᔪᖅ 
ᑭᖑᕝᕕᖅᑕᐅᔪᒪᓪᓗᓂ ᓂᓪᓕᕈᓐᓇᖅᑐᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᕈᒪᓪᓗᒋᑦ ᑕᒪᕐᒥᑦᑎᐊᖅ ᑖᒃᑯᐊ ᓂᓪᓕᐊᔪᑦ ᐅᓇᓗ ᓯᕗᓪᓕᖅᐹᖅ ᐅᖃᐅᑎᒃᑲᓐᓂᕐᓗᒍ. ᐃᓛᒃ 
ᐅᒡᒍᐊᕋᓗᐊᖅᑐᖓ ᒨᓴᖃᕐᓗᓂ ᑭᓯᐊᓂ ᑕᐃᓐᓇ ᐃᒃᐱᒋᔭᐅᓂᖅᓴᐅᓇᔭᖅᑑᔮᓕᕐᓂᖓᓂ, 
ᑕᐃᒪᓐᓇᐅᓐᖏᑦᑑᒐᓗᐊᖅ. ᑭᓯᐊᓂ no choice, really.  
 
(ᑐᓵᔨᑎᒍᑦ) ᐊᓯᖅᑯᕐᕕᔅᓴᖃᕈᓐᓃᕐᒪᑦ. ᐱᔾᔪᑎᒋᓪᓗᒍ ᑖᓐᓇ ᐅᖃᐅᓯᕆᔪᒪᖅᑲᐅᔭᕋ ᖃᐅᔨᒪᔪᖓ 1900 
ᐱᒋᐊᓕᓵᖅᑎᓪᓗᒍ ᓇᓗᔪᕈᓘᓚᐅᖅᓯᒪᒐᑦᑕ ᓂᐅᕕᖃᑦᑕᓕᓵᖅᑎᓪᓗᑕ ᐅᓪᓗᒥᓕ ᑕᐃᒪᐃᑦᑐᓐᓃᕋᑦᑕ. ᐅᓪᓗᒥᓕ 
ᖃᐅᔨᒪᑦᑎᐊᓕᕋᑦᑕ ᓄᓇᑖᕈᑎᑦᑎᓐᓂᑦ ᓈᓴᐅᑎ 24 ᐊᑐᖅᑐᐊᖅᑐᓂᒃ ᐊᔾᔨᒌᓂᑦ ᐱᖃᓯᐅᔾᔨᓯᒪᓐᖏᒻᒪᑦ, 
ᐱᔨᔅᓯᖅᑕᐅᓂᕐᒧᑦ ᑳᓐᑐᕌᒥ, ᓇᓗᓇᐃᖅᓯᓯᒪᓐᖏᑦᑎᐊᖅᑐᖅ ᑳᓐᑐᕌᓯᓂᒃ ᑭᓱᒥᑦ ᐱᔭᕆᐊᖃᕐᒪᖔᑕ. 
ᐃᓘᓐᓇᑦᑎᐊᖏᑦ ᑳᓐᑐᕌᖏᑦ ᐃᓗᓕᖃᕐᒪᑕ, ᑖᓐᓇ ᑐᑭᖓ ᓇᓗᓇᐃᖅᑕᐅᓯᒪᔪᓐᓇᖅᑑᒐᓗᐊᖅ 
ᐃᖅᑲᖅᑐᐃᕕᔅᓯᓐᓂᑦ. 
 
ᑭᓯᐊᓂᓕ ᖁᔭᓐᓇᒦᕈᒪᔭᒃᑲ ᐃᓘᓐᓇᑦᑎᐊᓯ. ᒐᕙᒪᒃᑯᑦ ᐊᑐᑦᑎᐊᖁᓇᐅᒐᓗᐊᖅ ᑖᔅᓱᒥᖓ ᖃᐅᔨᒃᑲᐃᔾᔪᑎᒥᑦ 
ᑕᖅᑲᒃᑯᓂᖓ ᑐᓴᐅᒪᑎᑦᑎᑦᑎᐊᕆᐊᖃᕐᒪᑕ ᑖᒃᑯᐊ ᐊᑐᖅᑕᐅᑦᑎᐊᕐᓂᖅᐸᑕ ᑐᒃᓯᕋᖅᑐᓄᑦ ᑕᐃᒃᑯᓄᖓ 
ᐊᑭᑐᓂᖅᓴᒃᑰᓕᕋᔭᕐᒪᑕ ᐅᔾᔨᖅᓱᑦᑎᐊᓐᖏᒃᑯᑦᑕ.  
 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦ, ᑕᕝᕗᖓ ᐃᑲᔪᖅᑐᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙ ᑲᑎᒪᔾᔪᑎᒋᔭᐅᔪᖅ ᐱᖁᔨᕗᖔᕈᒻᒧᑦ ᐃᓱᓕᑉᐳᖅ. 
ᓂᑯᕕᑲᐅᑎᒋᓗᑎᒃ ᐊᑎᓕᐅᖅᑕᐅᖁᔨᖅᑲᐅᒻᒪᑕ ᓂᕈᐊᖅᑐᑦ.  
 
ᑕᐃᒃᑯᐊ ᓈᒻᒪᒃᓴᖅᑐᑦ ᐱᖁᔨᕗᖔᕐᒥᑦ ᓂᑯᕕᓐᓂᐊᖅᐳᑦ, ᐃᖏᖃᑦᑕᕐᓗᓯ ᐊᑎᖅᓯ ᑕᐃᔭᕌᖓᒃᑭᑦ. ᒥᔅᑕ ᑰᓕ. ᒥᔅᑕ 
ᐊᕐᕚᕐᓗᒃ. ᒥᔅᑕ ᒪᑉᓴᓛᒃ. ᒥᔅᑕ ᐊᓚᕋᓚᒃ. ᒥᔅᑕ ᐲᑕᓴᓐ. ᒥᔅᑕ ᑲᑦᑐᒃ. ᒥᔅᑕ ᑐᑐ. ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᐹᓇᐸᔅ. 
 
ᐊᑭᕋᖅᑐᖅᑐᑦ ᓂᑯᕕᓪᓕᒃ, ᐃᖏᓐᓂᐊᖅᐳᓯ ᐊᑏᑦ ᑕᐃᔭᕌᖓᒃᑯ. ᐱᑕᖃᓐᖏᑦᑐᑦ.  
 
ᐊᑏ ᓂᕈᐊᓐᖏᑦᑐᑦ ᓂᑯᕕᓪᓕᑦ, ᓂᕈᐊᓐᖏᑦᑐᑦ ᐊᑎᖏᑦ ᑕᐃᔭᕌᖓᒃᑭᑦ ᐃᖏᖃᑦᑕᕐᓂᐊᖅᐳᑦ. ᒥᔅᑕ ᐊᑭᓱᒃ. ᒥᔅ 
ᐊᓪᓘᒃᑲᖅ. ᒥᔅᑕ ᐲᑯ. ᒥᔅᑕ ᐅᑲᓕᖅ. ᒥᔅ ᐸᕋᐅᓐ. ᒥᔅᑕ ᑕᐹᖅᔪᒃ. ᒥᔅᑕ ᓇᑦᑎᖅ.  
 
ᖁᔭᓐᓇᒦᒃ. ᐱᖁᔨᕗᖔᖅ. 9-ᖑᔪᑦ ᐃᑲᔪᖅᑐᐃᔪᑦ. ᐊᑭᕋᖅᑐᖅᑐᖅ: 0. ᓂᕈᐊᓐᖏᑦᑐᑦ: 7. ᐱᖁᔨᕗᖔᕈᑦ ᑲᔪᓯᔪᖅ.  
 
>>ᐸᑦᑕᑐᖅᑐᑦ 

ᖁᔭᓐᓇᒦᒃ. ᒥᔅ ᐸᕋᐅᓐ, ᐊᐱᖅᓱᖅᑕᐅᕕᖕᒧᑦ ᐅᑎᕈᓐᓇᖅᓯᕗᑎᑦ. ᑲᑎᒪᐅᑎᖃᖅᑲᐅᒐᑦᑕ ᑮᓇᐅᔭᖅᑐᕈᑎᒃᓴᓄᑦ 
ᐊᑐᕈᒫᖅᑐᓂᒃ. J-11-ᒥᒃᑐᒍᑦ ᓱᓕ. ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᔅᓯᕐᑏᑦ. ᐱᓕᕆᕕᐊᕈᓯᕐᒧᑦ ᓇᐃᓈᖅᓯᒪᔪᑦ. 
ᒐᕙᒪᒃᑯᓐᓄᑦ ᐱᔨᑦᑎᕈᑏᑦ. ᐊᖏᖃᑎᒋᕙᒃᓯ ᒐᕙᒪᒃᑯᓐᓄᑦ ᐱᔨᔅᓯᕐᑏᑦ. ᑲᑎᓪᓗᒋᑦ ᐊᐅᓚᔾᔪᑏᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑐ ᐃᖅᑲᓇᐃᔭᕐᑎᖏᓪᓗ. ᑕᒪᐅᖓ ᐅᑎᕐᒪᑕ 
ᐅᓪᓗᒥ ᑖᒃᑯᓂᖓ ᐊᐱᖅᓱᒋᐊᓪᓚᒍᒪᖅᑲᐅᔪᖓ. 
 
ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ ᖃᔅᓯ ᑖᓚᕌᕋᔭᕐᒪᖔᑦ ᓄᑖᒥᒃ ᐃᒡᓗᓕᐅᕈᑎᒃ. ᕿᒥᕐᕈᓇᓚᐅᕐᒪᑕ ᑖᓐᓇ 
ᓇᓗᓇᐃᕐᓯᑲᓐᓂᕈᓐᓇᖅᐱᓯ ᓈᓴᐅᑎᒥᒃ ᑕᐃᖅᑲᐅᔭᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᓂᐊᖅᐸᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒥᓂᔅᑐ. ᒥᔅᑐ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑎᑦ ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑎᓄᑦ 
ᐃᒡᓗᓕᐅᕐᓂᖅᐸᑕ ᐱᐅᓯᒋᐊᖅᑕᐅᓂᕐᐸᑦ ᐃᒡᓗ $18,000,000.-ᑖᓚᕌᕋᔭᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕌᕝᑐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑐᑦᑕᐅᖅ ᑭᐅᒐᕕᑦ. ᒥᓂᔅᑐ 
ᓇᓗᓇᐃᕐᓯᖃᐅᖕᒪᑦ ᐅᐊᑦᑎᐊᖅ, ᐊᕐᕌᒍᓄᑦ ᐊᕙᑎᓄᒡᒎᖅ ᐊᑐᖅᑐᐊᕐᓂᖅ 10 years ᐊᒻᒪᓗ 10 years. 
ᖃᓄᐃᖕᒪᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑐᕐᑐᐊᓂᕐᒧᑦ ᐅᕝᕙᓘᓐᓃᑦ ᖁᓕᓄᑦ ᐊᑐᖅᑐᐊᕋᓱᓚᐅᓐᖏᓚᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᓐᓇ ᑭᐅᖁᓂᐊᖅᐸᕋ. ᑯᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᑕᐃᒃᑯᐊ ᑐᒃᓯᕋᐅᑏᑦ 
ᓯᕗᒧᐊᒃᑎᑕᐅᓚᐅᕐᒪᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ ᕿᒥᕐᕈᓇᒃᑕᐅᓪᓗᑎᒃ ᖃᔅᓯᕌᕋᔭᕐᒪᖔᑦ. ᑐᓴᒐᒃᓴᐃᑦ 
ᒪᓕᒃᖢᑎᒍᑦ ᐊᕐᕋᒍᓄᑦ ᐊᕙᑎᓄᑦ ᐊᑐᖅᑐᐊᖅᑕᐅᒃᐸᑦ ᐊᑭᑭᓐᓂᖅᐹᖑᓂᕋᖅᑕᐅᓪᓗᓂ. ᐊᒻᒪᓗᑦᑕᐅᖅ ᐊᕐᕌᒍᓄᑦ 
ᐊᕙᑎᓄᑦ ᒫᓐᓇ ᓇᖕᒥᓂᖅᑖᕆᔭᐅᓂᖓ ᐅᖃᐅᓯᕆᓗᑎᒍᑦ ᐊᒻᒪ ᐃᑲᔪᖅᑕᐅᔾᔪᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑐ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᕼᐊᐃᓐ, ᑖᔅᓱᒥᖓ ᑭᐅᔪᓐᓇᑲᐃᓐᓇᕐᒪᑦ. ᑕᐃᒃᑯᐊ 
ᑕᐃᓐᓇ ᓇᖕᒥᓂᖁᑎᓕᒃ ᐊᐱᕆᓚᐅᖅᐱᐅᒃ ᓂᐅᕕᖅᑕᐅᔪᓐᓇᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋᐅᓇ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ ᓇᖕᒥᓂᓕᒃ ᐅᖃᓪᓚᖃᑎᒋᓚᐅᖅᑕᕗᑦ. ᑕᓪᓕᒪᓄᑦ 
ᐊᕐᕌᒍᓄᑦ ᐋᖅᑭᒃᓯᔪᒪᓚᐅᓐᖏᒻᒪᑦ ᐅᓄᓗᐊᕐᒪᑕ ᑕᐃᒃᑯᐊ ᓴᓇᔭᐅᒃᑲᓐᓂᕆᐊᓖᑦ $2,200,000-ᑐᖅᑐᑦ. ᐊᒻᒪᓗ 
ᓴᓇᔭᐅᔭᕆᐊᓖᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᓗᐊᕋᔭᒃᓂᕋᖅᑕᐅᓚᐅᖅᑐᑦ ᒐᕙᒪᒃᑯᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖢᒋᒃ ᑕᒪᒃᑮᒃ ᑭᐅᖕᒪᑎᒃ. ᒥᔅ ᕼᐊᐃᓐ ᐅᕝᕙᓘᓐᓃᑦ 
ᒥᓂᔅᑕ ᐅᖃᕈᓐᓇᖅᐹ, ᖃᓄᐃᓕᓇᔭᕐᒪᖔᑦ ᒐᕙᒪᒃᑯᑦ ᓄᑖᓐᖑᖅᑎᑦᑎᒋᐊᕈᒪᓐᖏᒃᐸᑕ ᐊᑐᖅᑐᐊᕈᑎᒥᖕᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᓐᖑᕆᐊᖅᑎᑦᑎᔪᒪᖏᒃᑯᑦᑕ 
ᖃᓄᐃᓕᐅᕈᓘᔭᓕᕋᔭᖅᑐᒍᑦ ᑎᑎᕋᖅᓯᒪᓕᕇᕋᑦᑕ ᐊᑐᖅᑐᐊᕈᒪᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᖕᒪᑦ. ᑐᑭᓯᓇᖅᓯᑎᒋᐊᒃᑲᓐᓂᕉᒃ, ᖃᓄᖅ ᑐᑭᖃᒻᒪᖔᖅ ᒪᓕᒐᖅᑎᒍᑦ 
ᐊᑲᐅᖏᓕᐅᕈᑎᖃᓕᕐᓂᐊᕐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ Hᐊᐃᓐ ᑖᔅᓱᒥᖓ ᑭᐅᑎᓐᓂᐊᕐᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᖕᒪᑦ ᑎᑎᕋᕐᕕᒋᐊᓂᒃᓯᒪᓕᕇᖅᑕᕗᑦ ᑕᐃᒪ 
ᐋᔩᖃᑎᒌᖕᓂᒃ ᓄᖅᑲᑎᒃᑯᑎᒃᑯᑦ ᒪᓕᒐᖅᑎᒍᑦ  

ᐊᑲᐅᖏᓕᐊᕈᑎᖃᓕᕋᔭᖅᑐᒍᑦ. ᑖᓐᓇ ᑎᑎᕋᒃᓂᕆᓚᐅᖅᑕᕗᑦ ᑳᓐᑐᓛᒃᑎᑐᑦ ᓴᓐᖏᓂᖃᕐᓂᖓ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅ Hᐊᐃᓐ ᑭᐅᖕᒪᑦ. ᑖᓐᓇᖃᐃ ᒥᓂᔅᑕ 
ᑐᑭᓯᓇᖅᓯᑎᑦᑎᒋᐊᒃᑲᓐᓂᕈᓐᓇᖅᐸᐅᒃ ᒪᓕᒐᓕᕆᔨᒥᒃ ᑐᑭᓯᓇᓱᒃᓯᒪᒻᒪᖔᖅ ᑖᓐᓇ ᑎᑎᕋᓚᐅᕐᓂᖓ ᑳᑦᑐᓛᒃᑎᑐᑦ 
ᓴᓐᖏᓂᖃᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ ᖃᐅᔨᒋᐊᖅᓯᒪᖏᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ. ᒥᓂᔅᑕ 
ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐹ ᑕᐃᒃᑯᐊ ᑎᑎᕋᓐᓂᕆᓚᐅᖅᑕᑎᑦ ᑕᒪᒃᑮᖕᓄᑦ ᐊᑎᓕᐅᖅᑕᐅᓯᒪᓕᕐᒪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅ ᐊᐱᖅᑯᑎᒋᔭᐃᑦ 
ᑕᒻᒪᖅᑰᒻᒪᑦ. ᒥᔅ Hᐊᐃᓐ ᑭᐅᑎᓐᓂᐊᕐᕋᒃᑯᑦ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᑎᓕᐅᖅᑕᐅᓯᒪᔪᖅ ᑕᒪᒃᑮᓐᓄᑦ. ᑕᐃᒪᐃᓐᓂᖓᓄᑦ 
ᑳᑦᑐᓛᒃᑎᑐᑦ ᓴᓐᖏᓂᖃᑦᑎᒋᔪᖅ. ᑕᐃᒪᐃᑦᑑᒻᒪᑦ ᒪᓕᒐᖅᑎᒍᑦ ᖃᓄᖅ ᐊᑲᐅᖏᓕᐅᕈᑎᖃᓕᕐᒪᖔᖅ 
ᑐᑭᓯᒋᐊᕆᐊᖃᕋᔭᖅᑐᒍᑦ ᑕᐃᓐᓇ ᓄᖅᑲᑦᑎᑦᑐᒪᒍᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ, ᑕᒪᒃᑮᒃ ᑖᒃᑯᐊ. ᒥᓂᔅᑕ ᐅᖃᖅᑲᐅᖕᒪᑦ 
ᐅᐊᑦᑎᐊᑲᓐᓂᖅ ᑕᐃᒃᑯᐊ ᐊᑐᖅᑐᐊᕈᑏᑦ ᐊᒻᒪᓘᓐᓃᑦ ᐃᑲᔫᑏᑦ ᑮᓇᐅᔭᖅᑐᕈᑎᖏᑦ ᖃᐅᔨᓴᖅᑕᐅᓯᒪᓕᖅᖢᑎᒃ. 
ᖃᐅᔨᓴᖅᑕᐅᓂᐅᓚᐅᖅᑑᑉ ᐊᔾᔨᖏᓐᓂᖅᑲᐃ ᐱᑎᑕᐅᔪᓐᓇᖅᐱᑕ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ Hᐊᐃᓐ ᑭᐅᓂᐊᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᖃᐅᔨᓵᕆᓯᒪᔭᕗᑦ ᑮᓇᐅᔭᓕᕆᔨᒃᑯᑦ ᐱᔭᕇᖅᓯᒪᖕᒪᑦ 
ᐊᔾᔨᖏᓐᓂᒃ ᑐᒃᓯᕋᖅᕕᒋᔪᓐᓇᖅᑕᕗᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᖅᖢᒍ ᑖᒃᑯᐊ ᑕᒪᒃᑮᒃ ᑭᐅᔪᓐᓇᕐᒪᑎᒃ. 
ᓇᓗᓇᐃᖅᓯᑲᓐᓂᕈᒪᑐᐃᓐᓇᖅᖢᖓ ᒥᓂᔅᑕᒥᒃ ᑐᓴᖅᑎᑕᐅᔪᒪᔪᖓ. ᐄ, ᑮᓇᐅᔭᓕᕆᔨᒃᑯᓐᓂᑦ 
ᐅᖃᓪᓚᖃᑎᖃᑦᑐᕕᓂᖅ. ᐊᔾᔨᖏᓐᓂᒃ ᐱᑎᑕᐅᔪᓐᓇᖅᐱᑖ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ Hᐊᐃᓐ ᑭᐅᓂᐊᖅᐳᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᐅᖃᓪᓚᖃᑎᒋᓚᐅᕐᓗᑎᒃᑯᑦ 
ᐊᑐᐃᓐᓇᕈᕈᓐᓇᖅᑕᑦᑎᓐᓂᒃ ᖃᓄᐃᑦᑐᓂᒃ ᖃᐅᔨᓇᓱᒍᓐᓇᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᑐᐊᖑᖏᓐᓇᒪ ᒪᓕᒐᓕᐅᖅᑏᑦ ᐅᓄᖅᑑᒻᒪᑕ ᐅᕙᓂ. 
 
ᐅᖃᖅᑲᐅᒐᕕᑦ, ᑕᐃᓐᓇ ᑭᓐᖒᒪᔭᖅ ᖃᐅᔨᓴᖅᑕᐅᓂᖏᑦ ᖃᐅᔨᓴᖅᑕᐅᒐᒥᒃ ᓄᑖᒥᒃ ᓴᓇᒍᑎᒃ ᓄᓇᓕᓕᕆᓂᕐᒧᑦ 
ᐊᒻᒪᓗ ᒐᕙᒪᒃᑯᑦ ᐱᔨᑦᑎᖅᑎᖏᓐᓄᑦ ᑕᐃᒪᐃᑦᑐᑦ ᐱᓕᕆᐊᕆᔭᐅᓚᐅᕐᒪᑕ ᑕᐃᒃᑯᐊ ᐊᔾᔨᖏᓐᓂ ᐱᔪᓐᓇᖅᐱᑖ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑭᐅᖕᒪᑦ. ᐅᓪᓗᒥ ᖃᐃᑕᐅᔪᓐᓇᕐᓂᐊᖅᐹᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔪᕐᓇᕈᓐᓃᑐᐊᖅᐸᑦ 
ᐊᑐᐃᓐᓇᕈᖅᑎᑕᐅᑐᐊᖅᐸᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖓᓚᐅᑲᖕᓂᐊᖅᐳᒍᑦ ᓯᐊᓛᖏᑦ ᑕᐃᒃᑯᓇᓐᖓᑦ ᐸᐃᑉᐹᓂᑦ 
ᕿᓂᕐᓂᖏᓐᓂ. ᑕᐃᒪ  

ᑐᓴᖅᑎᑦᑎᕗᑎᑦ ᑕᐃᒃᑯᐊ ᓈᓚᒃᑐᓴᐅᖕᒪᑕ ᐃᖅᑲᓇᐃᔭᖅᑎᑎᑦ ᕿᓂᖅᑐᖅᓴᐅᓕᖅᐳᑦ ᓄᖅᑲᖓᓚᐅᑲᒍᒪᔪᖓ 
ᑕᐃᒃᑯᐊ ᖃᐃᑕᐅᓇᓱᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ, ᐊᑐᐃᓐᓇᕈᕈᒪᔭᒃᑲ ᐃᖅᑲᓇᐅᔭᖅᑎᕗᑦ ᒫᓐᓇ ᑕᐃᒪ 
ᐅᐸᓗᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᖢᒍᓗᒍ ᒥᓂᔅᑕ. ᖃᓄᖅ ᐊᑯᓂᐅᑎᒋᔪᖅ ᑕᐃᒪ 
ᒪᐅᓐᖓᖅᑕᐅᓇᓱᖕᓂᐊᖅᐸᑦ ᑕᐃᒃᑯᐊ ᐸᐃᑉᐹᑦ ᐅᖃᐅᓯᕆᔭᒃᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᑕᐃᒪ ᒫᓐᓇ ᕿᓂᖅᑐᑦ 
ᐊᔪᕐᓇᕈᓐᓃᑐᐊᖅᐸᑦ ᖃᐃᑕᐅᒃᐸᑕ ᐃᓕᔅᓯᓅᖅᑕᐅᓂᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑭᐅᖕᒪᑦ. ᑭᓯᐊᓂ ᐊᕐᕌᒍᑦ ᐱᖓᓱᑦ ᑕᒫᓃᓕᕋᒪ 
ᑕᐃᒪᓐᓇᐃᓕᔪᖃᐃᓐᓇᐅᔭᕐᒪᑦ ᐅᑕᖅᑭᑎᑕᐅᓐᖏᓇᐅᔭᖅᖢᑕᓗ ᐊᑐᐃᓐᓇᐅᓕᖅᐸᑕᒎᖅ ᖃᐃᑕᐅᓂᐊᖅᐳᑦ 
ᑕᐃᒪᐃᑦᑑᖕᒪᑦ ᐅᓪᓗᒥ ᒫᓐᓇ 6-ᒧᐊᓚᐅᖅᑎᓐᓇᒍ ᐱᔪᒪᔭᒃᑲ ᑐᖔᓂᓘᓐᓃᑦ. ᒥᓂᔅᑕᖃᐃ ᑕᐃᒪᓐᓇ 
ᐊᖏᕈᓐᓇᖅᐳᖅ ᐅᕙᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 6-ᒧᐊᓚᐅᖅᑎᓐᓇᒍ ᐱᓇᓱᖕᓂᐊᖅᐸᕗᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᖕᒪᑦ. ᒥᓂᔅᑕᖃᐃ 
ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐳᖅ ᐃᒃᑯᐊ ᒪᒃᐱᒐᐃᑦ ᐅᓄᖅᑐᐋᓘᖕᒪᑖ ᐃᔾᔪᑯᔅᓲᒻᒪᑕᐃᒃᑯᐊ ᐸᐃᑉᐹᑦ ᐅᕝᕙᓘᓐᓃᑦ 
ᐅᓄᓐᖏᑦᑐᑰᓘᕙᑦ ᒪᒃᐱᒐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐃᔾᔪᑎᒋᒻᒪᖔᖅ ᖃᐅᔨᒪᓐᖏᑦᑐᖓ 
ᐅᓄᖅᑐᓐᖑᖅᑎᓇᓱᒃᖢᒋᑦ ᐃᔾᔪᔪᑲᓪᓚᕈᓘᖕᒪᑕ ᑕᐃᒪᓐᓇᑎᒋᐅᓂᐊᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᖢᒍᓗᒍ ᑖᓐᓇ ᑭᐅᖕᒪᑦ. ᐃᒃᓯᕙᐅᑖᖅ, ᐱᓇᓱᐊᕈᓯᐅᓚᐅᖅᑐᒥᑦ ᒥᓂᔅᑕ 
ᑕᒫᓃᑎᓪᓗᒍ ᒥᔅᑕ ᕌᕝᑐ ᐅᖃᓚᐅᕐᒪᑦ ᑕᐃᒃᑯᐊ ᐊᑐᖅᑐᐊᕈᑏᑦ 20-ᐳᓴᓐᑎᒥᒃ ᐊᑭᑐᓂᖅᓴᐅᖕᒪᑦ ᒥᔅᑕ ᕌᕝᑑᓪᓗ 
ᑕᐃᒃᑯᐊ ᓴᖅᑭᑦᑐᒪᓚᐅᓐᖏᒻᒪᒋᑦ. ᐅᓪᓗᒥᖃᐃ ᓴᖅᑭᑦᑐᓐᓇᓯᕙᖏᓇᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑖᔅᓱᒪᖓ ᑭᐅᖁᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᕈᑏᑦ ᒐᕙᒪᒃᑯᑦ ᐋᖅᑭᒃᑎᖃᑦᑕᖅᑕᖏᑦ $22-ᒧᑦ 
ᐋᖅᑭᑦᑕᐅᓯᒪᖃᑦᑕᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᕌᕝᑐ. ᒥᓂᔅᑕ 
ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐹ ᖃᓄᐃᑦᑐᓂᒃ ᖃᐅᔨᓴᐃᑎᓪᓗᒍ ᐊᑐᖅᑐᐊᕈᑎᓂᒃ ᖃᓄᐃᑦᑐᓂᒃ 
ᖃᔅᓯᑕᓚᑐᕋᔭᓐᖑᐊᕐᒪᖓᖏᑦ ᓇᓕᖅᑯᑦᑕᖅᓱᒋᑦ ᖃᓄᖅ ᐋᖅᑭᔅᓯᒪᓚᐅᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᕌᕝᑐ ᑕᒪᑦᑐᒪᖓ ᑭᐅᑎᓐᓂᐊᖅᐸᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒃᑯᐊ ᐋᖅᑭᒃᓱᖅᓯᒪᓐᖏᓐᓇᒃᑭᑦ ᑭᓯᐊᓂ ᖃᔅᓯᑕᓚᑐᕐᓂᐊᕐᓂᖏᓐᓂᒃ 
ᐋᖅᑭᒃᓱᐃᓗᖓ exel-ᓂᒃ ᖃᕆᓴᐅᔭᒃᑯᕈᑎᓂᒃ ᐊᑐᖃᑦᑕᖅᑐᒍᑦ ᒫᓐᓇ ᑭᓇᐅᔭᖅᑐᕋᔭᓐᖑᐊᕐᓂᖏᑦ ᐅᓪᓗᒥᒧᑦ 
ᑎᑭᖦᖢᒍ ᖃᔅᓯᑕᓚᑐᕋᔭᓐᖑᐊᓕᕋᔭᕐᒪᖔᖅ ᐊᖅᑭᒃᖢᒍ ᑕᐃᒪ ᑕᔅᓱᒪ ᐃᒡᓘᑉ ᑕᐃᒪᑎᒋ 
ᐊᑭᖃᓐᖑᐊᖅᑎᑕᐅᖃᑦᑕᖅᑐᖅ ᐃᓛᓐᓂᑯᓪᓗ ᐊᑐᖅᑐᐊᕐᓗᒍ ᐅᕝᕙᓘᓐᓃᑦ ᓴᓇᓗᒍ ᓇᓕᐊᒃ 
ᐊᑭᑭᓐᓂᖅᓴᐅᓇᔭᕐᒪᖔᖅ ᑕᐃᒪᓐᓇᐃᓕᐅᖅᑎᑦᑎᖃᑦᑕᕐᒥᔪᒍᑦ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕐᖢᒍᓗ ᒥᔅᑕ ᕌᕝᑐ. ᐱᓇᓱᐊᕈᓯᐅᓚᐅᖅᑐᒥ ᓇᖕᒥᓂᖅ 
exel-ᑯᑦ ᖃᕆᓴᐅᔭᒃᑯᕈᑎᓂᒃ ᐋᖅᑭᒃᓱᐃᓚᐅᕋᒪ ᓇᓪᓕᖅᑯᑕᓐᖑᐊᕐᖢᒋᑦ 6-ᐳᓴᓐᑎ ᕿᑐᕐᖏᐅᓐᓂᖓ 
ᐋᖅᑭᒋᐊᓐᖑᐊᕐᖢᒍ ᐊᖅᑭᒃᓱᕋᒃᑯ $12 ᒥᓕᐊᓐᖑᓚᐅᖅᑐᖅ.  
 
$18 ᒥᓕᐊᓐᓂᒃ ᐊᑭᓖᒐᔭᖅᖢᑎᒃ ᐃᒡᓗᓕᐅᕈᑎᒃ. ᒪᑯᐊ ᐊᕐᕌᒍᓄᑦ 20-ᓄᑦ ᐋᖅᑭᒃᓯᒪᔪᑦ ᐊᑭᓕᖅᓱᕐᓂᖏᑦ $15  

ᒥᓕᐊᖑᒻᒪᑕ. $3 ᒥᓕᐊᓐ ᐅᖓᑕᐅᔾᔨᓯᒪᔭᑎᑦ ᑕᐃᒃᑯᐊ ᓴᓇᔭᕕᓂᑎᑦ ᓴᓇᔭᕕᓂᖕᓄᑦ.  
 
ᑕᐃᒪᐃᑦᑐᓕᕆᔨᓪᓚᕆᐊᓘᓐᖏᑦᑐᖓᐅᒐᓗᐊᖅ ᑭᓯᐊᓂ ᐊᔾᔨᒌᓐᖏᓐᓂᖏᑦ 3 ᒥᓕᐊᖏᓐᓃᓚᐅᖅᑐᑦ ᒥᔅ ᕼᐊᐃᓐ 
ᐅᕝᕙᓗ ᐃᕝᕕᑦ ᐋᖅᑭᒃᓱᐃᓚᐅᕐᒪᖔᔅᓯᐊᖃᐃ ᐅᓂᒃᑳᑲᐃᓐᓇᕈᓐᓇᖅᐱᓯᐅᒃ ᑕᐃᒃᑯᐊ ᓈᓴᐅᑏᑦ ᒪᓕᒃᖢᒋᑦ $18 
ᒥᓕᐊᓐᒧᑦ ᐋᖅᑭᓚᐅᕐᒪᑦ $3 ᒥᓕᐊᓐᓂᒃ ᐊᑐᓐᖏᓐᓂᖅᓴᐅᒐᔭᕋᔅᓯ ᐊᕐᕌᒍ 20 ᓈᓇᓱᖕᓂᖏᓐᓂ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐲᑕᓴᓐ. ᒥᔅ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ: ᑕᓐᓇ ᒥᔅᑕ ᕌᕝᑐ ᑭᐅᑎᓐᓂᐊᕋᒃᑯᑦ ᑕᒪᑐᒥᖓ, ᐅᓂᒃᑳᑎᐊᕐᓂᐊᕐᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕌᕝᑐ. 
 
ᕋᕝᑕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ ᒪᑐᐃᕋᓱᒃᑕᒃᑲ ᖃᓄᖅ ᒪᓕᒃᑕᐅᖃᑦᑕᕐᒪᖔᑕ ᐅᑯᐊ 
ᐊᑐᖅᑐᐊᕐᓂᕐᒧᑦ ᐱᔾᔪᑎᖃᖅᑐᑦ ᖃᓄᑎᒋ ᐊᑭᑐᓂᖓ ᓴᓇᔭᐅᓚᐅᕐᓂᖓᓄᑦ ᑕᒃᑯᓄᖓ ᒐᕙᒪᓕᕆᔨᒃᑯᓐᓄᑦ 
ᑲᒪᒋᔭᐅᖃᑦᑕᕐᒪᑦ ᖃᐅᔨᒪᑎᒋᔭᑦᑎᓐᓄᑦ ᓇᓚᐅᑦᑕᕈᑎᒋᔭᐅᓯᒪᔪᖅ ᓴᓇᔭᐅᓂᖓᓄᑦ ᐱᐊᓂᒃᑕᐅᓯᒪᓪᓗᓂ. 
 
ᑕᒪᒃᑯᐊᓗ ᐅᓗᕆᐊᓇᕈᑕᐅᒐᔭᖅᑐᑦ ᕿᑐᕐᖏᐅᕈᑎᓄᓪᓗ ᐊᕐᕋᒍᓄᑦ ᖁᓕᓄᓪᓗ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ 
ᑕᒃᑯᐊ ᕿᑐᕐᖏᐅᕈᑎᖏᑦ ᐋᖅᑭᒃᓯᒪᖃᑦᑕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᒪᓕᒐᖏᑦ ᒪᓕᒃᖢᒋᑦ 1.6-
ᐳᓴᓐᑦᖑᖃᑦᑕᖅᖢᓂ ᐃᓚᒋᐊᕈᑎᖓ ᑕᕝᕙᖓᑦ ᑕᐃᒪᓐᓇ ᐋᖅᑭᑦᑕᐅᓯᒪᖃᑦᑕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᕌᕝᑐ. ᒥᔅᑕ ᕌᕝᑐ ᓇᓗᓇᐃᖅᓯᔪᓐᓇᖅᐹ 
ᐅᕙᑦᑎᓐᓄᑦ ᑕᒃᑯᓂᖓ ᑎᑎᖅᑲᓂᒃ ᐱᓯᒪᓐᖏᓐᓇᒪ ᐊᑐᖅᑐᐊᖅᑕᐅᓯᒪᓂᖓᓄᑦ ᒪᓕᒃᑕᐅᒋᐊᖃᖅᑐᓂᒃ ᒥᓕᐊᓂᒃ 
ᖃᔅᓯᑲᓪᓚᖕᓂᑭᐊᖅ ᐅᓂᒃᑳᕐᒥᒃ ᑕᐃᒪ ᐱᒻᒪᕆᐅᕗᖅ ᑕᒃᑯᐊ ᐃᖅᑲᓇᐃᔭᖅᑎᒋᔭᓯ ᐱᓕᕆᒍᑎᒋᔭᖏᑦ ᐃᒻᒪᓐᓇ ᓲᕐᓗ 
ᓄᕝᕗᕆᐊᒃᑲᓂᕐᓗᒋᑦ ᑎᑎᕋᐅᑎᓂᒃ ᑎᑎᕋᔅᓯᐊᑲᓐᓂᕆᐊᖃᖅᑯᕐᒪᑕ. 
 
ᑕᐃᑲᓂ ᐃᖅᑲᓇᐃᔭᖅᑎᓯ ᑕᐃᒪᓐᓇ ᐊᑐᖅᑐᐊᖅᑕᐅᓯᒪᔪᓂᒃ ᒐᕙᒪᒃᑯᓐᓄᑦ ᖃᐅᔨᒪᐃᓂᐊᕐᒪᑕ 
ᓄᑕᓐᖑᖅᑎᑕᐅᔪᒃᓴᐅᓂᐊᖅᑐᓂᒃ ᓯᕗᓂᒃᓴᐅᓂᐊᖅᑐᒥ ᐊᑐᖅᑐᐊᖅᑕᔅᓯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᕌᕝᑐ ᑕᔅᓱᒥᖓ ᑭᐅᒃᑲᓐᓂᖁᔭᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᒃ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 

ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᒍᑎᒋᔭᕐᐳᑦ ᖃᐅᔨᓴᕐᓂᕐᒧᑦ ᑕᒪᒃᑯᓂᖓ ᑖᒃᑯᐊ 
ᐱᔭᕆᐊᑐᓗᐊᕌᓗᙱᑦᑐᑦ ᒐᕙᒪᒃᑯᓪᓗ ᐃᒪᓐᓇ ᖃᕆᑕᐅᔭᒃᑯᑦ ᐊᖅᑭᒃᓱᕈᑎᒋᔭᐅᔪᒥᒃ ᐱᑕᖃᕆᐊᖃᔾᔭᖏᑦᑐᑦ. ᑖᓐᓇ 
ᐊᑐᖅᑐᐊᖅᑕᕗᑦ ᖃᐅᔨᓴᕐᓂᐊᕐᓗᒍ ᑭᓯᐊᓂ ᒐᕙᒪᒃᑯᑦ ᐊᒃᓱᕉᑎᖃᐃᓐᓇᖃᑦᑕᕐᒪᑕ ᐃᖅᑲᓇᐃᔭᖅᑎᓂᒃ ᐃᓛᒃ 
ᐃᖅᑲᓇᐃᔭᕐᕕᑦᑎᓐᓂ ᐃᓚᖏᑦ ᐊᔪᖃᑦᑕᕐᒪᑕ ᐃᓛᒃ ᐱᓕᕆᔨᖃᓚᐅᙱᓐᓇᑦᑕ ᑕᖅᑭᐅᓚᐅᖅᑐᓂ 6 ᖑᓚᐅᖅᑐᓂ. 
ᐊᕐᕌᒎᓚᐅᖅᑐᒥᓗ ᑕᐃᒪᐃᑦᑐᓕᕆᔨᑖᓵᓚᐅᕋᑦᑕ. ᑕᐃᒪ ᒫᓐᓇ ᐱᑕᖃ ᐃᓛ ᐃᖅᑲᓇᐃᔭᖅᑎᖃᙱᓇᑦᑕ.  
 
ᑖᓐᓇᖃᐃ ᑭᐅᑦᑎᐊᕋᓗᐊᖅᐸ ᑲᑎᒪᔨᐅᑉ ᐊᐱᖅᑯᑖᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐄ, ᖁᔭᓐᓇᒦᕐᐸᕋ ᒥᔅᑕ ᕌᕝᑐ.  
 
ᐄ, ᑕᕝᕙᓂ ᐅᖃᐅᓯᕆᔭᕋᓂ ᐅᖃᖅᑲᐅᒐᒪ, ᐱᖁᔨᕗᖔᕈᑕᐅᔪᒧᑦ ᐃᓱᒫᓗᒍᑎᖃᕆᐊᖃᕋᑦᑕ ᓄᓇᕗᑦ 
ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓂᒃ. ᑕᐃᒪᓐᓇ ᐊᒥᓱᒻᒪᕆᐊᓘ, ᐃᓛ ᖃᔅᓯᐅᓚᕐᓯᒪᖕᒪᖔᑕ ᑕᑯᔭᖅᑐᕐᓯᒪᔪᑦ 
ᑖᔅᓱᒥᖓ ᐃᒡᓗᕐᔪᐊᒥᒃ ᖃᐅᔨᒪ ᐃᓛ ᐃᓂᒃᓴᖃᑦᑎᐊᙱᓗᐊᕐᒪᑦ ᑕᐃᖕᓇ ᐃᓯᖅᑕᐅᓂᖓ, ᐊᓂᔭᐅᓂᖓᓗ 
ᐊᒻᒪᓗᑦᑕᐅᖅ ᑖᒃᑯᐊ ᓴᓂᕋᖏᑦ ᓲᕐᓗ ᐃᒐᓛᖏᓪᓗ ᐃᓛ ᒪᑐᐃᕈᓐᓇᖏᒻᒪᑕ. ᐊᕐᕌᒍᑦ 20 ᓲᕐᓗ ᐊᑯᓂ ᐃᓛ 
ᐅᑭᐅᖃᖅᑎᒋᖕᒪᑦ, ᓄᑖᖑᙱᑦᑐᐊᓘᓪᓗᓂᓪᓗ.  
 
ᑕᐃᓐᓇᖃᐃ ᒥᓂᔅᑕ ᐅᖃᕈᓐᓇᕐᐸ ᐸᕐᖕᓇᒃᓯᒪᖕᒪᖓᑕ ᓲᕐᓗ ᓄᑖᙳᖅᑎᒋᐊᕌᖓᒥᒃ ᐊᑐᖅᑐᐊᖅᑕᒥᖕᓂᒃ 
ᐃᖅᑲᓇᐃᔭᖅᑎᖏᑦ ᐱᓕᕆᒍᓐᓇᑦᑎᐊᕆᐊᖃᖅᑰᕐᒪᑕ. ᓲᕐᓗ ᐊᒡᓚᒡᕕᖕᒥ ᖃᓄᐃᑦᑑᒋᐊᖃᕐᓂᖓᓄᑦ 
ᖃᐅᔨᒪᑦᓯᐊᕆᐊᖃᖃᑦᑕᖅᑰᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᑕᐃᒃᑯᐊ ᐊᐱᖅᑯᑎᖏᑦᑕ ᐃᓚᖓᓐᓂ ᐃᓗᐊᓃᑦᑐᖅ ᑕᐃᓐᓇ 
ᐊᖅᑭᒃᓲᑕᐅᓂᐊᓚᐅᖅᑐᖅ ᑕᒫᓂ $2,200,000 ᑕᐃᓐᓇ ᐋᖅᑭᒃᓱᕆᐊᓪᓚᑦᑖᕐᒪᑦ. ᐊᒻᒪ ᑕᐃᒃᑯᐊ ᐊᑐᖅᑎᐅᔪᓂᓛᒃ 
ᐊᖅᑭᒃᓱᐃᖏᓐᓇᕋᓱᖃᑦᑕᓚᐅᖅᑑᒐᓗᐊᑦ. ᐊᒻᒪ ᒫᓐᓇ ᓄᑖᙳᖅᑎᑕᐅᑎᓪᓗᕈ ᑖᓐᓇ ᐊᑐᖅᑕᐅᓂᐊᖅᑐᖅ.  
ᐊᖏᕈᓯᐅᑉ ᕈᑎ ᓄᑖᙳᖅᑎᑕᐅᓚᖅᑎᓪᓗᕈ ᑕᐃᒪᓐᓇ ᑮᓇᐅᔭᕐᓂ ᐊᑐᕐᓂᐊᖅᑐᑦ ᐊᒻᒪᓗ ᑕᐃᓐᓇ ᐃᓪᓗᕐᔪᐊᖅ 
ᐅᓗᐊᓄᒃᑖᖅ ᓄᑖᙳᖅᑎᑕᐅᓇᓱᓐᓂᐊᕐᒪᑦ. $2,200,000-ᓂᒃ ᐊᑐᕐᓂᐊᖅᑐᑦ ᑕᐃᒃᑯᐊ EDC-ᒃᑯᑦ ᒐᕙᒪᙳᙱᑦᑐᑦ 
ᑕᐃᒃᑯᐊ ᐃᒻᒥᖕᓂ ᐋᖅᑭᓱᐃᓂᐊᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᕐᐸᕋ ᑖᓐᓇ ᒥᓂᔅᑕ ᑭᐅᓂᖓᓄᑦ. ᐃᒻᒪᖃ ᒥᓂᔅᑕ ᐅᖃᕈᓐᓇᕐᐸᑦ $2,200,000 
ᑖᒃᑯᐊ ᐃᒐᓛᓄᓪᓗ ᐃᓇᖏᖅᑕᐅᒍᑕᐅᓂᐊᖅᑐ ᒪᑐᖏᓐᓄᓪᓗ ᐊᓯᖏᓐᓂᒡᓗ. ᑕᒪᒃᑯᐊ ᓯᓚᑖᓃᑦᑐᖅ ᓯᓚᑖᓃᑦᑐᑦ 
ᐊᖅᑭᒃᓱᖅᑕᐅᓂᖏᓐᓄᑦ ᑕᐃᒪ ᐃᓗᐊᓂᓗ ᑕᒪᒃᑯᐊ ᓲᕐᓗ ᐊᓪᓚᒡᕕᖑᕈᓐᓇᑦᑎᐊᕈᓐᓇᖁᓪᓗᒍ 
ᐊᖅᑭᒃᓱᐃᖁᒐᓗᐊᕋᒃᑭᑕᐅ ᐃᓗᐊᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ  

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒥᔅᑕ Hᐊᐃᓐ ᑭᐅᓂᐊᕐᒪᕈ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᒥᓂᔅᑕ ᐅᖃᖅᑲᐅᖕᒪᑦ ᐋᔩᖃᑎᒌᒍᑎᒋᔭᕐᐳᑦ ᑖᒃᑯᐊ 
$2,200,000-ᓂ ᐊᑐᕐᓗᑎᒃ ᐊᖅᑭᒃᓱᐃᖁᓯᒪᔭᕐᐳᑦ ᑖᒃᑯᐊ ᓄᑖᙳᖅᑎᑕᐅᓗᓂ ᐃᒡᓗᕐᔪᐊᖅ ᐊᒻᒪᓗᑦᑕᐅᖅ 
ᐃᓗᐊᓂ. ᐊᒻᒪᓗ ᑖᓐᓇ ᐋᔩᖃᑎᒌᒍᑎ ᑖᓐᓇ ᐋᔩᖃᑎᒋᒍᑎᒋᔭᕐᐳᑦ ᒫᓐᓇᐅᔪᖅ $2,200,000 ᐊᑐᕐᓂᐊᕐᓂᖏᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᖁᔭᓐᓇᒦᒃ ᒥᔅᑕ ᐲᑕᓴᓐ. ᒪᒃᐱᒐᖅ J-11. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᕐᓱᒃᑲᓐᓂᕈᒪᓪᓗᖓ, ᑕᐃᒪ ᐅᖃᖅᑐᖃᖅᑲᐅᖕᒪᑦ ᐊᕐᕌᒍᓄᒡᒎᖅ 
ᑕᓪᓕᒪᓄᑦ ᑖᓐᓇ ᑕᐅᑐᒃᑕᐅᖕᒪᑦ ᐊᑐᖅᑐᐊᖅᑕᐅᓂᐊᖅᑎᓪᓗᒍ, ᑭᓯᐊᓂ ᐊᑭᑐᓗᐊᕐᓂᐊᕐᓂᕋᖅᑕᐅᓚᐅᕐᒪᒡᒎᖅ 
ᓄᓇᕗᑦ ᒐᕙᒪᒃᑯᓐᓄᑦ.  
 
ᓲᕐᓗ ᐊᑐᖅᑐᐊᖅᑎᑦᑎᒍᒪ ᐃᒡᓗᒥᑦ ᐊᑭᓖᒋᐊᖃᕈᒪᓗ ᐊᐅᑕᐅᓂᖏᓂᐊᖅᑕᖓᓄᑦ ᐊᑭᓕᖅᑐᐃᓂᐊᕐᓗᖓ 
ᐊᑐᖅᑐᐊᖅᑕᐅᑎᓪᓗᒍ. ᐃᒪᓐᓇᐃᓕᖓᔫᔮᕐᒪᑦ ᐅᑯᐊ ᑕᒡᕙ $2,200,000-ᓂᒃ ᐊᑐᕐᓗᑕ ᐋᖅᑭᒃᓱᐃᓂᐊᖅᐳᒍᑦ 
ᐃᒡᓗᕐᔪᐊᖅ. ᑭᓯᐊᓂ ᑮᓇᐅᔭᓂᒃ ᑐᓂᓯᒋᐊᖃᖅᑐᓯ ᐅᕙᓐᓄᑦ, ᓱᖕᒪᓪᓕ ᐃᒪᓐᓇ ᓲᕐᓗ ᐊᑐᖅᑐᐊᖅᑎᑦᑎᔫᑉ 
ᑮᓇᐅᔭᖏᓐᓂᒃ ᐊᑐᕐᓗᓂ ᑕᐃᒪᓐᓇ ᐋᖅᑭᒃᓱᐃᒋᐊᖃᖔᕋᓗᐊᕐᒪᑦ ᐅᕙᒍᑦ ᒐᕙᒪᒃᑰᓐᖏᑦᑐᖅ.  
 
ᐱᖁᑎᓂᒃ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔨᐅᓐᖏᒃᑲᓗᐊᖅᑐᖓ, ᓲᕐᓗ ᐊᑐᖅᑐᐊᖅᑕᐅᒃᐸᑦ ᐅᖃᐅᑎᓇᔭᕋᒃᑯᓕ 
ᐃᒪᓐᓇ ᐋᖅᑭᔅᓱᕆᐊᖃᖅᑕᑎᑦ, ᓱᒻᒪᓪᓕ ᑕᐃᒪᓐᓇ ᐊᑐᖅᑐᐊᖅᑕᐅᓂᐊᖅᑐᒧᑦ ᐊᑭᓖᒋᐊᖃᖅᐱᑕ 
ᐋᖅᑭᒃᓱᖅᑕᐅᓂᐊᖅᑎᓪᓗᒍ ᓇᒻᒥᓂᖅ ᐱᒋᐊᖃᕋᓗᐊᕐᒪᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᔅ ᕼᐊᐃᓐ ᑖᔅᓱᒧᖓ 
ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᐅᕗᖅ. ᑖᒃᑯᐊ ᐊᑐᖅᑐᐊᕐᕕᒋᔭᖅᐳᑦ ᑖᒃᑯᐊ 
ᓇᖕᒥᓂᖃᖅᑐᑦ ᓲᕐᓗ ᑮᓇᐅᔭᒥᓂᒃ ᐅᑎᖅᑎᑦᑎᒐᓱᐊᕆᐊᖃᕐᒪᑕ ᐋᖅᑭᔅᓱᐃᓪᓚᑦᑖᕐᓂᐊᖅᐸᑕ, 
ᓄᑖᓐᖑᖅᑎᕆᓂᐊᖅᐸᑕ ᑖᓐᓇ ᐊᑐᖅᑐᐊᖅᑕᑦᑎᓐᓂᒃ ᑕᐃᒪᓐᓇ ᐃᓕᖅᑯᓯᖃᖃᑦᑕᕋᑦᑕ, ᑖᒃᑯᐊ ᐊᑐᖅᑐᐊᖅᑎᑦᑎᔪᑦ 
ᑕᐃᒪᐃᑦᑕᐅᒋᐊᖃᓲᖑᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ ᐋᖅᑭᔅᓱᑲᑕᒃᖢᒋᑦ ᐅᖃᖅᑐᖃᖅᑲᐅᒻᒪᑦ 1986-ᒥ 
ᑖᒃᑯᐊ $3-4- 

ᒥᓕᐊᕌᓚᐅᖅᓯᒪᖕᒪᑕ ᑖᓐᓇ ᐃᒡᓗᕐᔪᐊᖅ ᐊᕐᕌᒍᑦ 20 ᐊᓂᒍᖅᓯᒪᓕᖅᑎᓪᓗᒋᑦ $1,200,000-ᓂᒃ ᑕᐃᒪᓐᓇ 
ᐊᑐᖅᑐᐊᕈᑎᒋᖃᑦᑕᓚᐅᖅᓯᒪᒐᑦᑎᒍᑦ. ᐅᖓᑖᓅᖅᓯᒪᔪᒻᒪᕆᐊᓘᓕᕐᒪᑦ ᑮᓇᐅᔭᖅᑖᕈᑎᒋᓯᒪᔭᖏᑦ.  
 
$15-ᒥᓕᐊᓂᒃ ᑮᓇᐅᔾᔭᔅᓴᐅᑎᖃᖅᓯᒪᓕᕐᒪᑦ, ᐄ, ᑕᐃᒪᓐᓇ ᑮᓇᐅᔾᔭᔅᓯᒪᔪᒻᒪᕆᐊᓘᓪᓗᓂ ᓱᖕᒪᓪᓕ ᑮᓇᐅᔭᑎᒍᑦ 
$2,200,000-ᓂᒃ ᐊᑐᕆᐊᖃᖅᐱᑕ ᐋᖅᑭᓱᖅᑕᐅᓂᐊᖅᑎᓪᓗᒍ ᐊᑐᖅᑐᐊᖅᑕᕈᓗᑐᐃᓐᓇᖅᐳᑦ. 
ᑲᒪᒋᔭᐅᑦᑎᐊᖅᑐᕕᓂᐅᓐᓂᖅᐸᓪᓕ ᑕᐃᒪᓐᓇ ᐊᑭᓕᖅᓱᖅᑕᐅᕌᓗᒋᐊᖃᓚᐅᓐᖏᒃᑲᓗᐊᕐᒪᑦ. ᑕᐃᒪᓐᓇ 
ᓄᑖᓐᖑᖅᑎᐊᕐᔪᑐᐃᓐᓇᓚᐅᖃᑦᑕᕐᓗᒍ ᐊᕐᕌᒍᑕᒫᑦ. 
 
ᑕᐃᒪ ᑖᒃᑯᐊ ᐊᑐᖅᑕᐅᔪᒃᓴᑦ ᑮᓇᐅᔭᑦ ᖁᓕᖏᖅᑕᖅᖢᑎᒃ ᐊᑭᓕᖅᑕᐅᕙᒌᑑᔮᕐᒪᑦ ᐊᕐᕌᒍᓂᑦ 
ᐊᒥᓱᑲᓪᓚᐅᓯᒪᓕᖅᑐᓂᒃ. ᑕᒪᓐᓇ ᑐᑭᓯᑦᑎᐊᕈᓐᓇᖏᓐᓇᒃᑯ ᓱᖕᒪᑦ ᐊᑭᓖᕆᐊᖃᖅᐱᑕ $2.2-ᒥᓕᐊᓂᒃ 
ᐋᖅᑭᓱᖅᑕᐅᓂᐊᖅᑎᓪᓗᒍ, ᓄᑖᓐᖑᖅᑎᑕᐅᓂᐊᖅᑎᓪᓗᒍ ᑲᒪᒋᔭᐅᑦᑎᐊᖅᓯᒪᓐᖏᒻᒪᑦ ᓇᖕᒥᓂᖃᖅᑐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᓂᐊᖅᐸᖓ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᓕᕆᔨᒃᑯᑦ ᐅᖃᐅᓯᕆᔭᐅᕙᓪᓕᐊᔪᓂᒃ 
ᖃᓄᐃᒃᓴᓐᖏᑦᑑᒐᓗᐊᑦ. 
 
ᑭᓯᐊᓂ ᐃᒪᓐᓇᐃᑦᑑᖕᒪᑦ ᐋᔩᖃᑎᒌᖃᑎᖃᕋᑦᑕ ᒫᓐᓇᐅᔪᖅ ᖃᓄᖅ ᐋᖅᑭᓱᖅᑕᐅᓯᒪᓂᐊᕐᒪᖔᑦ, 
ᓄᑖᓐᖑᖅᑎᑕᐅᓯᒪᓂᐊᕐᒪᖔᑦ ᐊᑐᖅᑐᐊᕐᓂᑦᑎᓐᓂᒃ ᑕᐃᖕᓇ ᐃᒡᓗᕐᔪᐊᖅ. ᐃᒪᓐᓇ ᓄᑖᓐᖑᖅᑎᑕᐅᖃᑦᑕᕆᐊᖃᕐᒪᑦ 
ᐃᒡᓗᕐᔪᐊᑐᐃᓐᓇᐃᑦ ᑖᒃᑯᐊ ᐊᑐᖅᑐᐊᖅᑕᕗᑦ ᖃᓄᐃᓕᐅᖃᑦᑕᕐᒪᖔᑎᒍᑦ ᐊᕐᕌᒍᑦ ᑎᓴᒪᐃᖅᑕᖅᖢᑎᒃ ᑕᐃᒪᓐᓇ 
ᐋᖅᑭᔅᓱᖅᑕᐅᔭᕆᐊᖃᓲᖑᒻᒪᑕ ᐅᕙᑦᑎᓐᓄᑦ.  
 
ᑖᒃᑯᐊ $2,200,000 ᓄᑖᓐᖑᖅᑎᕈᑎᒋᔭᐅᓂᐊᖅᑐᑦ ᑖᔅᓱᒧᖓ, ᑖᒃᑯᐊ ᓇᓚᐅᑦᑖᕈᑎᒋᓯᒪᔭᖅᐳᑦ ᐊᑭᒋᓂᐊᖅᑕᖏᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐱᖁᑎᒋᔭᐅᓕᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᐱᖁᑎᒋᔭᐅᖕᒪᖔᖅ ᑖᓐᓇ ᓱᕐᓗ ᐊᑭᓕᒃᓱᑐᐃᓐᓇᖅᑐᔮᖑᖕᒪᑦ. 
ᑕᐃᒪ ᐅᖃᖅᑐᖃᖅᑲᐅᒥᖕᒪᑦ ᖃᐅᔨᓴᕐᓂᖅ ᑖᔅᓱᒥᖓ ᐃᒡᓗᕐᔪᐊᒥᑦ ᖃᓄᐃᑦᑑᓂᖓᓄᑦ ᕿᒥᕐᕈᓚᐅᕋᑦᑎᒍᑦ 
ᐊᔾᔨᖏᓐᓂᒃ ᐱᑎᑦᓯᓂᐊᕐᓂᕋᖅᑲᐅᒐᔅᓯ. ᑕᐃᒪ ᐅᖃᖅᑲᐅᒐᕕᑦ ᐃᓕᔅᓯᓐᓅᑦ ᑲᒪᒋᔭᐅᓚᐅᕐᒪᒎᖅ ᑕᒪᓐᓇ. 
 
ᑖᓐᓇ ᑭᖑᓪᓕᖅᐹᖑᕚ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᓴᕈᑎᖃᕐᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᔅ ᕼᐊᐃᓐ ᑖᔅᓱᒧᖓ 
ᑭᐅᖁᓗᒍ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᕼᐊᐃᓐ.  
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᔪᒋᔭᐅᔪᒧᑦ ᓱᕐᓗ ᖃᐅᔨᓴᖅᑕᐅᓚᐅᖅᓯᒪᔪᖅ ᑖᓐᓇ 
ᐱᐊᓂᒃᑕᐅᓪᓗᓂᓗ ᖃᐅᔨᓴᕈᑎᒋᔭᐅᔪᖅ 2006-ᖑᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐱᑎᑕᐅᓂᐊᕋᑦᑕ ᐃᖅᑲᓇᐅᔭᖅᑎᓯᓐᓄᑦ ᐱᓕᕆᐊᕆᔭᐅᓚᐅᖅᑐᒥᑦ 
ᐊᔾᔨᒋᔭᖓᓂᑦ ᑖᒃᑯᐊ ᐱᖓᔪᒋᔭᐅᔪᑦ ᐱᑎᑕᐅᒍᓐᓇᖅᐱᑖ ᑕᑯᒍᒪᒐᔭᖅᑕᒃᑲ ᑖᒃᑯᐊ ᑕᒪᕐᒥᒃ ᐊᔾᔨᒌᒐᓗᐊᕐᒪᖔᑕ.  
 
ᑕᕝᕙᖓᑦ ᑕᐃᒪ ᐅᖃᖁᔭᒃᑲ ᖃᐃᑦᑎᓂᐊᕐᒪᖔᑕ ᑖᒃᑯᓂᖓ ᓯᕗᓂᒃᓴᐅᓂᐊᖅᑐᒥᑦᑕᐅᖅ ᒫᓐᓇᕈᓘᓂᐊᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᔪᒪᔭᖏᑦ ᐊᖏᖅᐸᒃᑲ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᕝᕙᓃᓐᓇᑦᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ. ᒐᕙᒪᒃᑯᓐᓅᑦ 
ᐱᔨᑦᑎᕈᑏᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $58,026,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ J-12-ᒧᐊᕐᓂᐊᓕᖅᐳᒍᑦ. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑏᓪᓗ. 
ᓴᐳᒻᒥᒃᖠᓂᕐᒧᑦ ᐱᔨᑦᓯᕈᑎᓂᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᓂᔅᑕ ᓯᕗᓪᓕᖅᐹᒥ ᑕᐃᒃᑯᐊ Fire Protection Services-ᓕᕆᔨᑦ 
ᖁᔭᓐᓇᒦᕈᒪᓪᓗᒋᑦ. ᓴᐱᓕᕆᐊᖓ ᐅᓇᖕᒥᓇᓐᖏᑦᑎᐊᖃᑦᑕᕐᒪᑕ ᐃᑭᑐᖃᖅᑎᓪᓗᒍᓗ 
ᐱᓕᕆᔪᒻᒪᕆᐋᓗᖃᑦᑕᖅᖢᑎᑦ. 
 
ᐊᒻᒪᓗ ᑕᐃᒪ ᒫᓐᓇ ᒥᓂᔅᑕ ᑕᐃᑲᓂ ᑕᐃᒃᑯᐊ Fire Prevention ᒥᒃᓵᓄᑦ ᑲᖏᖠᓂᕐᒥᒎᖅ ᑲᑎᒪᕙᓪᓚᐃᖕᒪᑕ 
ᑕᐃᒃᑯᐊ ᑎᖕᒥᓲᑦ ᒥᒃᓵᓄᑦ ᖃᓄᖅ ᐃᑭᑦᑐᖃᓕᕐᓂᖅᐸᑦ ᐱᓕᕆᔭᕆᐊᒃᓴᖏᓐᓂᒃ. ᒥᓂᔅᑕ ᐅᓂᒃᑳᑲᓐᓂᐊᕐᔪᒍᓐᓇᖅᐸ 
ᑕᒪᑐᒪ ᒥᒃᓵᓄᑦ ᑕᐃᒃᑯᐊ ᓇᑭᓐᖔᕐᒪᖔᑕ ᑲᖏᖅᖠᓂᕐᒨᖅᓯᒪᔪᒡᒎᖅ ᑎᖕᒥᓲᑦ ᐃᑭᑦᑐᖃᓕᕐᓂᖅᐸᑦ ᒥᒃᓵᓄᑦ ᐱᔪᑦ? 
ᓄᓇᓕᓐᓃᖔᓘᒃᑖᖅᐹᑦ ᐅᕝᕙᓘᕝᕙ Regional Centres-ᖏᓐᓇᕐᓂᑦ? ᖃᓄᐃᑦᑐᒃᑭᐊᕐᖏᒃᑯᐊ ᑐᓴᖅᑲᐅᔭᕋᓗᐊᒃᑲ 
ᐅᑉᓛᖅ ᑐᓴᕐᓇᖅᑐᒃᑯᑦ ᑕᐃᑯᖓ ᑲᑎᕙᓪᓕᐊᔪᑦ ᑲᖏᖅᖠᓂᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᒪᓐᓇᐃᓛᒃ ᐱᓪᓚᕆᐋᓘᖕᒪᑦ ᐃᑭᑦᑐᓕᕆᓂᖅ 
ᐊᒻᒪ ᐃᓕᓐᓂᐊᓂᖅᓴᒻᒪᕆᐋᓘᓕᖅᖢᑎᒡᓗ ᐱᕙᓪᓕᐊᖕᒪᑕ. ᑕᐃᓐᓇ ᐊᐱᖅᑯᑕᐅᔪᖅ ᐄ, ᑕᐃᒃᑯᐊ 
ᑭᕙᓪᓕᕐᒥᐅᑕᓗᑦᑖᑦ ᑲᑎᑕᐅᓇᓱᒃᑐᑦ ᑕᐃᑲᓂ ᑲᖏᖅᖠᓂᕐᒥᑦ ᑕᒪᑐᒧᖓ ᖃᓄᐃᓕᔪᖄᓪᓚᒃᐸᑦ ᑎᒻᒥᓲᕐᓘᓐᓃᑦ 
ᑲᑖᑳᓪᓚᖕᓂᖅᐸᑦ ᐅᕝᕙᓘᓐᓃᑦ ᐃᑭᑦᑐᖃᓕᕐᓂᖅᐸᑦ  

ᐃᓕᓐᓂᐊᖅᑎᑕᐅᕙᓪᓕᐊᖕᒪᑕ. ᐃᓛ, ᑲᑎᒪᔨᐅᖃᑎᒐ ᐊᖏᖃᑎᒋᕙᕋ ᑕᒪᓐᓇ ᑐᓴᕐᓂᖅᑐᖅ ᓲᖃᐃᒻᒪ 
ᐸᕐᓇᖅᓯᒪᔭᕆᐊᖃᕐᒪᑕ ᐊᒻᒪᓗ ᖃᐅᔨᒪᑦᑎᐊᕆᐊᖃᕐᖢᑎᒃ ᖃᓄᐃᑦᑐᖃᑳᓪᓚᒃᐸᑦ ᑕᒪᒃᑯᐊ ᐃᓕᓐᓂᐊᕐᓂᖏᑦ 
ᐊᑐᒃᑲᓐᓂᓛᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᑕᐃᑯᖓ ᐃᓕᓐᓂᐊᐸᓪᓕᐊᑎᓪᓗᒋᑦ ᒥᓂᔅᑕ ᓄᓇᓕᓐᓃᖔᓗᒃᑖᕐᒪᖔᑕ 
ᐅᔾᔨᕆᑦᑎᐊᓐᖏᕋᑖᕋᒃᑯ ᑖᓐᓇ ᐅᖃᒃᑲᓐᓂᐊᕐᔪᓐᓂᐊᖅᐸᐃᑦ. 
 
ᐊᒻᒪ ᑕᐃᒃᑯᐊ ᑎᖕᒥᓲᑦ ᒥᒃᓵᓄᑦ ᐃᑭᔾᔪᑎᓂᑦ ᐃᓕᓐᓂᐊᖅᑎᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊᖃᐃ 
ᐃᒪᕐᒧᑐᐃᓐᓇᐅᖏᑦᑐᑦ ᖃᑦᑐᕈᑕᐅᖃᑦᑕᖅᑐᑦ ᐊᑐᖅᐸᓪᓕᐊᔪᒫᓖᖅᐸᑦ Airport-ᒦᑦᑐᓄᑦ? ᐃᓚᖓᓂ 
ᓇᓗᓇᖃᑦᑕᖏᒻᒪᓐ ᐃᒪᐃᓐᓇᕐᒧᑦ ᖃᑦᑎᕆᕙᓪᓕᐊᒐᓱᑉᐸᑕ ᑎᒻᒥᓲᑉ ᒥᒃᓵᓅᖅᑎᓪᓗᒋᑦ ᑕᒪᓐᓇ 
ᓇᓗᓇᖃᑦᑕᕐᒪᑕᐃᒃᑯᐊ ᖃᑦᑎᕈᑎᑦ ᑕᒪᒃᑯᐊ ᑎᒻᒥᓲᑦ ᐃᑭᕐᔪᐊᖅᑐᑦ ᐃᒪᐅᖏᑦᑐᒧᑦ ᐱᕙᓪᓕᐊᓂᐊᕐᒪᖔᑕ. 
ᑖᓐᓇᖃᐃ ᐅᖃᕈᓐᓇᖅᐱᐅᒃ, ᑐᓴᕈᒪᔪᓪᓗ ᓇᓗᓇᕋᑎᒃ ᑕᖅᑳᓂ. ᑕᐃᒃᑯᐊ ᐃᑭᑦᑐᓕᕆᔨᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᒋᐊᖅᑕᐅᓂᐊᕐᒪᓐ, ᒥᔅᑕ. ᕌᕝᑐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕋᓗᐊᕐᒪᖔᒃᑯ ᑖᓐᓇ ᐊᐱᖅᑯᑎᒋᔭᖓ. ᑖᒃᑯᐊ 
ᖃᖓᑕᓲᒃᑯᕕᐅᔪᑦ ᓄᓇᓯᐅᑎᖃᒻᒪᑕ ᐊᒥᓱᑲᓪᓚᐅᔪᓂᒃ ᖃᑦᑎᕆᓂᕐᒧᑦ ᖃᖓᑕᓲᒃᑯᕕᐅᔪᓂ ᐱᖃᓯᐅᔾᔨᓪᓗᑎ 
ᑕᐃᒃᑯᓂᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇᐃᓛᒃ ᐊᑯᓂᒃ ᐱᓕᕆᐊᖑᖃᑦᑕᕐᖓᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᓄᓇᓕᓐᓂ. 
ᐱᔪᓐᓇᓂᖅᓴᐅᔪᒪᒐᓗᐊᕐᖓᑕ ᐊᔪᓐᖏᓂᖅᓴᐅᓗᑎᒃ ᑕᒪᒃᑯᓄᖓ ᖃᑦᑎᕈᑎᐅᔪᓂᒃ ᐸᓂᕐᓂᖅᓴᐅᔪᓂᒃ.  
 
ᒥᓂᔅᑕᐅᔫᖅ, ᓇᓗᓇᐃᖅᓯᒍᓐᓇᖅᑲ ᓇᓕᐊᒃ ᑕᐃᒪᐃᑦᑐᓂᒃ ᐱᔪᓐᓇᕐᓂᖃᒻᒪᖔᑕ. ᒪᑯᓂᖓ ᐃᒥᕐᒧᑦ 
ᑎᒻᒥᑳᑐᐃᓐᓇᑎᑦᑎᖏᓪᓗᑎᒃ ᐊᒻᒪᓗ ᑕᐃᒪᐃᖏᑉᐸᑦ ᐸᕐᓇᒍᑎᖃᖅᑭᓯ ᖃᖓᒃᑯᑦ ᐱᐅᔪᑎᓪᓚᕆᓐᓂᒃ ᑕᐃᒪᐃᑦᑐᓂᒃ 
ᐃᒥᐅᓐᖏᑦᑐᓂᒃ ᖃᑦᑎᕈᑎᖃᕐᓂᕐᒧᑦ ᖃᖓᑕᓲᓅᖓᒐᔭᖅᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐄ, ᑖᓐᓇ ᐊᐱᖅᑯᑎᒋᔭᖓ ᐊᒃᓱᐊᓗᒃ. ᑖᓐᓇ 
ᖃᓄᐃᔅᓴᖏᑉᐸᑦ ᑎᑎᕋᖅᓯᒪᔪᑎᒍᑦ ᑖᓐᓇ ᑭᐅᒋᐊᒃᑲᓐᓂᕈᓐᓇᓛᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦ, ᒥᔅᑕ ᓯᒪᐃᓚᒃ.  
 
>>ᐸᑦᑕᑐᖅᑐᑦ 
 
ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᖁᕕᐊᒋᑦᑎᐊᖅᑐᒍ ᐅᕙᓐᓄᑐᐃᓐᓇᐅᖏᑦᑐᖅ. ᑖᕙᒃᑯᐊ, 
ᓄᓇᓕᓕᒫᖑᔪᓂᓛᒃ ᑕᐃᒪᐃᑦᑐᒥᒃ ᑐᓴᕈᒪᔪᒡᒍᑕᐅᒻᒪᑕ ᖃᐅᔨᒪᓪᓚᕆᖏᒃᑲᓗᐊᖅᑐᖓ ᑲᒪᒋᔭᐅᒻᒪᖔᖅ 
ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᓂᒃ ᑭᓯᐊᓂ ᑕᒪᒃᑯᐊ ᓄᓇᓕᐅᔪᑦ ᕿᓚᓈᖃᑦᑕᕐᖓᑕ ᑕᒪᒃᑯᓂᖓ ᐱᐅᓂᖅᓴᐅᔪᓂᒃ 
ᑕᑯᖃᑦᑕᕈᒪᓪᓗᑎᒃ ᖃᑦᑎᕈᑕᐅᔪᓂᒃ.  
 
ᖁᕕᐊᓱᒃᑲᔭᕐᒥᔪᖓ ᓴᖅᑭᒍᓐᓇᕈᕕᐅᒃ ᑕᒪᒃᑯᐊ ᑐᑭᓯᒋᐊᕈᑎᔅᓴᐅᔪᑦ ᑕᕝᕙᓂ ᒪᓕᒐᓕᐅᖅᕕᒻᒥ. ᑕᖅᑲᒃᑯᐊ 
ᑭᒡᒐᑐᖅᑕᕗᑦ ᑐᓴᖅᑎᑐᓐᓇᓛᕋᑦᑎᒍᑦ. (ᑐᓵᔨᒃᑯᑦ ᐃᓱᓕᑉᐳᖅ) ᑕᕝᕗᖓ ᐃᓱᓕᑲᓚᐅᓂᐊᖅᑕᕋ ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻᒪ ᒥᓂᔅᑕ, ᐊᐱᖅᑯᑎᔅᓴᒥᒃ ᑐᓴᓐᖏᒃᑲᓗᐊᖅᑐᖓ ᑭᐅᒍᒪᓐᓂᕈᕕᑦ, ᒪᑖᒻ 
ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᕐᓂᐅᔪᖅ ᑕᐃᒃᑯᓇᓐᖓᑦ 
ᖃᑦᑐᕆᔨᐅᔪᓂᒃ ᓄᓇᓕᓐᓂ ᐃᓕᓐᓂᐊᕐᑎᑦᑎᖃᑦᑕᓂᕐᒨᖓᔪᖅ ᑕᐃᓐᓇᓗ ᐃᓕᓐᓂᐊᖅᑎᑦᑎᖃᑦᑕᕐᖓᑕ ᐊᕐᕌᒍᑕᒫᑦ. 
ᐊᔾᔨᒌᖏᑦᑐᓂᒃ ᐊᕕᑦᑐᖅᓯᒪᔪᑦ ᐃᓛᓐᓂᒃᑯᑦ ᐊᑕᖏᖅᑐᐃᓐᓈᓘᑲᐃᓐᓇᐸᑦᑑᒐᓗᐊᑦ ᑖᒃᑯᐊ ᐱᖓᓱᑦ ᐊᕕᑦᑐᖅᓯᒪᔪᑦ 
ᑭᓯᐊᓂ ᐊᑐᐃᓐᓇᐅᓕᖅᑲᑕ ᑕᐃᒃᑯᐊ ᓴᖅᑭᕈᒫᓐᓂᐊᕐᓚᕆᑦᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒪᑖᒻ ᒥᓂᔅᑕ. J-12-13, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J-18-ᒥ ᐸᕐᓇᒍᑕᐅᔪᓂ ᐅᖃᖅᓯᒪᒻᒪᑕ ᑐᐊᕕᓐᓇᖅᑐᓕᕆᓂᕐᒧᑦ 
ᐸᕐᓇᒍᑎᖃᖃᑦᑕᖅᑐᑎᒃ ᓄᓇᓕᓐᓂ ᐅᐸᓗᖓᐃᖅᓯᒪᓂᕐᒧᓐ. ᒥᓂᔅᑕᖃᐃ ᐅᖃᕈᓐᓇᖅᑯᖅ Hᐋᒻᓚᒃᑯᓕᒫᑦ, 
ᐃᖃᓗᓐᓂᓪᓗ ᑐᐊᕕᓐᓇᖅᑐᓕᕆᓂᕐᒧᑦ ᐸᕐᓇᒍᑎᓖᓐᓇᐅᕙᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ Hᐊᐃᓐ ᑖᓐᓇ ᑭᐅᒋᐊᖁᔭᕋ 
ᑖᒃᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᓗᒍ, ᐄ, ᐃᖃᓗᐃᓐ, ᓄᓇᓕᓕᒫᑦᑎᐊᓪᓗ 
ᑐᐊᕕᓐᓇᖅᑐᓕᕆᓂᕐᒧᑦ ᓄᓇᓕᓐᓂ ᐱᑕᓖᓐᓇᐃᑦ ᐸᕐᓇᒍᑎᖏᓐᓂ. ᑭᓯᐊᓂ ᑕᐃᒃᑯᐊ ᐸᕐᓇᖑᑕᐅᓯᒪᔫᒐᓗᐊᑦ 
ᐅᐊᑦᑎᐊᕈᑲᓪᓛᓗᒃ ᐱᔭᐅᓚᐅᕐᓯᒪᒻᒪᑕ ᑕᐃᒪᓗ ᐅᕙᒍᑦ ᐱᓕᕆᖃᑎᒋᔪᒪᒻᒥᔭᕗᑦ ᑕᐃᒃᑯᐊ ᓄᑖᕐᖑᖅᑎᒋᐊᕈᒪᓪᓗᒋᑦ 
ᑲᑎᖃᑎᒋᖃᑦᑕᕐᓗᒋᓪᓗ ᒪᑯᐊ ᐅᓪᓗᒥᐅᔪᖅ ᑐᐊᕕᓐᓇᕐᑐᓕᕆᕐᔪᑎᐅᔪᑦ ᐊᑐᖅᑕᐅᓕᕐᓗᑎᒃ ᐊᑐᖅᑕᐅᕙᒍᓐᓃᖓᑕ 
ᐊᕐᕌᒍᓂᒃ ᑕᓪᓕᒪᑦ ᖁᓕᕐᓗ ᐊᑐᖅᑕᐅᖃᑦᑕᓚᐅᕐᑐᑦ ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᑎᒍᓐᓇᑎᐊᖅᑕᕗᑦ ᑕᒪᑦᓱᒧᖓ 
ᑲᔪᓯᒋᐊᕈᒪᔪᓄᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑖᖅᔭ ᖁᔭᓐᓇᒦᖅᑐᒍᓗ ᒥᔅ Hᐊᐃᓐ. ᓄᓇᓕᖕᓂ ᐊᑕᐅᓯᖅ 
ᑲᑐᔾᔨᖃᑎᒌᓪᓘᓐᓃᑦ ᑐᐊᕕᕐᓇᕐᑐᖃᓕᓐᓂᖅᑲᑦ ᑲᒪᓪᓗᐊᑕᖃᑦᑕᕐᑐᓂᒃ ᐃᓛᒃ ᐅᖃᖅᑕᕐᕕᐅᕙᒃᑐᓂᒃ ᒥᓂᔅᑕᐅᔪᖅ 
ᐅᖃᐅᑎᔪᓐᓇᖅᐹᖓ ᕼᐊᒻᓚᒃᑯᓐᓃᓛᒃ ᓄᓇᕗᖕᒥ ᓇᓕᐊᒃ ᑕᐃᒃᑯᐊ ᐊᐅᓚᑦᑎᓪᓗᐊᑕᖃᑦᑕᕋᔭᖅᑲᑦ 
ᑐᐊᕕᓐᓇᖅᑐᖃᓕᓐᓂᖅᑲᑦ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒪᓕᒃᑲᔭᕐᒥᔪᑦ ᐊᑐᓂᑦ ᓄᓇᓕᐅᔪᑦ 
ᓄᓇᓕᐅᔪᑦ ᐊᔾᔨᒌᖏᑦᑐᓂ ᐋᖅᑭᒃᓯᒪᓂᖃᕐᖓᑕ ᑭᓯᐊᓂ ᑐᐊᕕᓐᓇᑦᑐᓕᕆᔨᖃᑦᑐᐃᓐᓇᐅᔭᕆᐊᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐊᑐᓂᑦ ᓄᓇᓕᖕᓂ 
ᐱᖃᖅᑐᐃᓐᓇᐅᔭᕆᐊᖃᕐᖓᑕ ᕼᐊᒻᓚᒃᑰᒐᔭᖅᑳᑦ ᐊᒻᒪ ᑕᐃᒃᑯᐊ ᑲᒪᓪᓗᐊᑕᕋᔭᖅᑲᑦ ᒪᐃᔭᒋᔭᐅᔪᑦ ᑕᕝᕙᓂ 
ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᕼᐊᒻᓚᒃᑯᑦ ᑲᒪᔨᐅᓪᓗᐊᑕᒍᔪᒃᑐᑦ 
ᑖᓐᓇᓗ ᐊᓪᓚᒡᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕᑉ ᑭᐅᖕᒪᖓ. ᐅᖃᐅᑎᔪᓐᓇᖅᐹᖓ ᒥᓂᔅᓴᐅᔪᖅ 
ᖃᓄᐃᑦᑐᓂᒃ ᐃᓕᓐᓂᐊᖅᑎᑕᐅᕙᒻᒪᖔᑕ ᑕᐃᒃᑯᐊ ᑲᒪᔭᕆᐊᖃᖅᐸᒃᑐᑦ ᑐᐊᕕᓐᓇᖅᑐᓕᕆᓂᒃᒧᑦ ᑕᐃᒃᑯᐊ 
ᐊᓪᓚᒡᑎᐅᔪᑦ. ᑕᐃᒃᑯᐊ ᑲᑎᑎᑕᐅᕙᒃᑭᕚᑦ ᐃᓕᓐᓂᐊᖅᑎᑕᐅᔭᖅᑐᖅᑐᑎᒃ ᐅᕝᕙᓘᓐᓃᑦ ᐊᕐᕌᒎᒃ ᒪᕐᕈᒃ 
ᐊᓂᒍᕋᐃᒻᒪᑎᒃ ᑕᐅᓇᓂ Arnprior, ᐋᓐᑎᐅᕆᐆᒥ ᑕᐃᒪᒃᑐᒧᑦ ᐃᓕᓐᓂᐊᑎᒃᑎᓲᖑᒻᒪᑕ 
ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ ᐃᖅᑲᐅᒪᓂᐊᖅᑯᒍᑦ ᑖᒃᑯᐊ 
ᒪᐃᔭᒋᔭᐅᔪᑦ ᐊᓪᓚᒡᑎᐅᔪᓪᓗ ᐃᓕᓐᓂᐊᕆᐊᖃᖃᑦᑕᓚᐅᕐᓯᒪᒻᒪᑕ ᑐᐊᕕᓐᓇᕐᑐᓕᕆᓂᕐᒧᑦ ᐅᓄᖔᓗᒃ Colorado-
ᒧᑦ. ᒫᓐᓇᐅᔪᕐᓕ ᐊᓪᓚᒡᕕᖃᓕᕐᒥᒻᒪᑕ ᐊᐅᓚᑦᑎᔪᓂᒃ ᑕᕝᕙᓂ ᐃᖃᓗᓐᓃᒐᔪᒃᑐᑎᒃ ᐊᖏᓂᖅᓴᐅᔪᓂᓗ ᓄᓇᓕᖕᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᖕᒪᖓ. Colorado-
ᒨᓚᐅᕐᓯᒪᓐᓂᖏᑦᑐᖓᓕ ᐅᒡᒍᐊᕐᓇᖅ. 
 
ᑭᓯᐊᓂ ᐃᓕᓐᓂᐊᖅᑎᑕᐅᓚᐅᕐᓯᒪᔪᒻᒥᓇᖓᓗ ᑐᐊᕕᓐᓇᕐᑐᓕᕆᓂᕐᒧᑦ ᒪᐃᔭᖑᔪᒐᓗᐊᕋᒪ ᐊᕐᕌᒍᓂᒃ ᑎᓴᒪᓂᒃ 
ᒪᓂᒪᕕᐅᓚᐅᕐᓯᒪᓐᖏᑦᑐᖓ ᐃᓕᓐᓂᐊᕆᐊᖁᔭᐅᓗᖓ ᑕᐃᒪᐃᒃᑐᒧᑦ. ᑖᒃᑯᐊ ᒪᐃᔭᒋᔭᐅᔪᑦ ᑲᑎᒪᔨᐅᔪᑦ 
ᐊᓪᓚᒡᑎᒋᔭᖏᓪᓗ ᐃᓕᓐᓂᐊᖅᑎᑕᐅᖃᑦᑕᓪᓚᕆᒋᐊᓖᑦ ᑐᐊᕕᓐᓇᕐᑐᖃᓕᑲᓪᓚᑐᐃᓐᓇᕆᐊᖃᓐᖓᑦ 
ᖃᐅᔨᒪᓇᕐᓇᓂᓗ ᖃᓄᐃᒃᑲᔭᕐᒪᖔᖅ.  
 
ᐊᐱᖅᑯᑎᖃᕈᒪᒻᒥᔪᖓ ᑕᐃᒃᑯᓄᖓ ᕿᓂᕐᑎᐅᕙᒃᑐᓄᑦ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᐸ ᖃᑦᑎᐅᖕᒪᖔᑕ 
ᕿᓂᖅᑎᐅᔪᑦ ᑲᑐᔾᔨᖃᑎᒌᖑᔪᑦ ᑕᒫᓂ ᓄᓇᕗᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᑦᑎᓪᓚᕆᐅᒻᒪᖔᑕ 
ᓵᑦᑎᓃᖏᒻᒪᑕ ᑭᓯᐊᓂ ᐱᔪᓐᓇᖅᑕᕗᑦ ᐅᖃᕈᓐᓇᕋᓗᐊᖅᑐᖓ ᓄᓇᓕᓕᒫᑦᑎᐊᑲᓴᐃᑦ ᑕᐃᒪᐃᑦᑐᖃ 
ᑮᓇᐅᔭᖃᖅᑎᑕᐅᕙᑦᑐᑎᓪᓗ ᑖᒃᑯᓇᖓ CGS-ᒃᑯᓐᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᐱᓇᓱᐊᕈᓯ. 
 
ᐊᕐᕌᒎ ᒪᕐᕉᓕᖅᑐᖅᑲᐃ ᑕᐃᔅᓱᒪᓂ 20-ᑐᐃᓐᓇᐅᕙᓪᓚᐃᓚᐅᕐᓯᒪᒻᒪᑕ ᕿᓂᖅᑎᐅᖃᑦᑕᖅᑐᑦ. ᐅᕙᖓᓕ 
ᐃᓱᒪᒋᔭᒃᑯᓐᓂᓚ ᑖᒃᑯᐊ ᕿᓂᖅᑎᐅᔪᑦ ᐱᑕᖃᕆᐊᖃᓪᓚᕆᑦᑑᑎᒋᒐᒃᑭᑦ. ᑕᐃᒫᔅᓴᐃᓐᓇᖅᑕᐅ 
ᖃᑦᑎᕆᔭᖃᖃᑦᑕᕐᖓᑕ ᓄᓇᓕᓐᓂ. 
 
ᐊᒥᓱᑦ ᑕᒪᒃᑯᐊ ᐋᖅᑭᓱᕐᓯᒪᖃᑦᑕᕐᖓᑕ ᕿᓂᖅᑎᐅᔪᑦ ᑮᓇᐅᔭᖅᑖ ᑮᓇᐅᔭᓕᐅᕋᓱᐊᖅᑎᐅᒐᔅᓯ ᐃᒻᒥᓂᓪᓗ 
ᑮᓇᐅᔭᓕᐅᕋᓱᒋᐊᖃᖃᑦᑕᖅᑐᑎ.  
 
ᒥᓂᔅᑕᐅᔪᖃᐃ ᐃᖅᑲᓇᐃᔭᖅᑎᖏᓪᓘᓐᓃᑦ ᐅᖃᕈᓐᓇᖅᑯᖅ ᐃᓱᒪᓯᒪᒻᒪᖔᑕ ᕿᓂᖅᑎᐅᔪᓄᑦ. ᐄ, ᐃᒫ ᑕᒪᒃᑯᐊ 
ᐱᑕᖃᕐᓴᐃᓐᓇᕆᐊᖃᖅᑎᑕᐅᓗᑎᒃ ᓄᓇᓕᓐᓂ ᕿᓂᖅᑎᐅᔪᑦ ᐊᔾᔨᐸᓗᒋᓗᒍ ᑕᐃᒫ ᐊᐅᓚᓂᖃᖅᑎᑕᐅᕙᒻᒪᑕ 
ᖃᑦᑎᕆᔨᑦᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ Hᐊᐃᓐ ᑭᐅᓂᐊᖅᑕᖓ ᑖᓐᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ Hᐊᐃᓐ. 

Hᐊᐃᓐ: ᖁᔭᓐᓇᒦᒃ, ᐃᒃᓯᕙᐅᑖ. ᐊᔅᓱᐊᓗ ᐊᐱᖅᑯᑎᑦᑎᐊᕙᐅᔪ ᑐᓴᕈᒥᓇᖅᑐᓂᓗ ᐃᓱᒪᒋᔭᖓ. ᑖᒃᑯᐊ 
ᐱᓕᕆᕕᐅᔪᑦ ᐊᕐᕌᒍ ᐃᓛ ᑕᖅᑮᓐᓂ ᒪᕐᕉᓐᓂᒃ ᐱᖓᓱᓂᒃ ᑲᑎᒪᖃᑦᑕᓚᐅᕐᒥᔪᑦ ᐊᕕᒃᑐᕐᓯᒪᔪᓂ 
ᐃᓕᓐᓂᐊᑎᑦᑎᓪᓗᑎᒃ ᐃᖃᓗᑦᑑᑦᑎᐊᕐᒥ ᑲᖏᕐᖠᓂᕐᒥ ᐃᖃᓗᓐᓂᓗ. ᐃᒪᐃᑉᐸᓪᓕᐊᒍᒪᔪᒍᑦ ᑕᒪᒃᑯᐊ ᑎᑭᑎᓪᓗᒋᑦ 
ᐃᓚᐅᖃᑕᐅᖃᑦᑕᕐᑐᓕᒫᑦ ᐱᐅᓂᕐᐹᒥ ᐊᖅᑭᒃᓯᒪᔪᒥᒃ ᐱᑕᖃᕈᒪᓪᓗᑕ. 
 
ᐃᓱᒪ ᑕᐃᒃᑯᐊ ᐱᖃᑕᐅᓚᐅᕐᒥᔪ ᐊᕙᑎᒻᒥᐅᑕᓕᕆᔨᒃᑯ ᑲᓇᑕᒥ, ᐸᓖᓯᒃᑯᑦ ᑲᑐᔾᔨᔨᐅ ᑕᐃᒃᑯᐊ ᐅᓇᔅᓴᐅᔪᑦ ᐊᒻᒪᓗ 
ᐅᓇᓕᑦᓴᐃᑦ. ᐊᐅᓚᑦᑎᕕᐅᒐᔭᖅᑐ ᖃᖓᑕᓲᒃᑯᑦ ᐃᒫᒍᓪᓗ ᐊᒻᒪᓗ ᑕᕝᕙᖔᕐᓯᒪᔪᑦ ᓄᓇᓕᓐᓂ ᒐᕙᒪᒃᑯᓐᓂᓗ 
ᐱᔨᑦᑎᕐᑎ ᐊᒻᒪᓗ Hᐊᒻᓚᒃᑯᑦ ᐊᒻᒪᓗ ᓄᓇᓕᓐᓂ ᑲᑎᒪᔨ Hᐊᒻᓚᒃᑯᓐᓄᑦ ᐃᓐᓇᕆᔭᐅᔪᓪᓗ.  
 
ᑕᒪᒃᑯᐊ ᐱᐅᓯᕚᓪᓕᖅᑎᒐᓱᓐᓂᐊᕐᓗᒋᑦ ᕿᓂᖅᑐᓕᕆᓂᕐᒧᑦ ᐊᐅᓚᓂᐅᕙᑦᑐ ᑕᐃᒃᑯᐊ ᐃᓚᐅᓂᖃᖅᑐᓕᒫᑦ 
ᑐᓴᕐᕕᒋᔭᐃᓐᓇᕆᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᕈᒪᔭᕋ ᒥᓂᔅᑕᐅᔪᓗ, ᒥᔅ Hᐊᐃᓐ. ᐄ, ᑕᒪᓐᓇ ᐱᓕᕆᐊᖑᕙᓪᓕᐊᕙᓗᑦᑐᑯᓘᒻᒪᑦ.  
 
ᑕᕙᓂᔅᓴᐃᓐᓇ J-18-ᒥ ᐅᖃᐅᓯᖃᕐᒥᒻᒪᑕ ᖃᑦᑎᕆᔾᔪᑎᐅᔪᓂᒃ ᐊᑦᑕᓇᖅᑕᐃᓕᒪᓂᕐᒧᑦ ᐃᑭᑦᑐᓕᕆᓂᕐᒧᑦ. 
ᐊᐱᕆᔪᒪᔭᕋ ᖃᑦᑎᕆᔨᐅᔪᑦ ᖃᑦᑎᕆᔨ ᐊᒥᓲᓂᕐᓴᐃᑦ ᖃᑦᑎᕆᔨᐅᔪᑦ ᓄᓇᕗᒻᒥ ᐊᑭᓕᕐᓱᖅᑕᐅᖃᑦᑕᖏᒻᒪᑕ. 
ᐊᔅᓱᐊᓗᓪᓗ ᐃᑲᔪᖅᑐᑎᒃ ᓴᐳᔾᔨᓯᒪᑦᑎᐊᓂᕐᒧᑦ ᓄᓇᓕᓐᓂ ᐃᓪᓗᖁᑎᒋᔭᑦᑎᓐᓂᒃ ᐃᒫᓪᓗ 
ᖃᑦᑎᕆᔭᕆᐊᖅᑐᕆᐊᖃᕐᓗᓂ ᐊᑦᑕᓇᖅᑐᐊᓗᒻᒦᓕᓲᖑᒻᒪᑕ.  
 
ᖃᓄᕐᓕᑭᐊᕐᖓᐃ ᓇᓪᓕᐅᒃᑯᒫᓂᒃ ᐊᑐᐃᓐᓇᖅᑕᖃᖅᑲ ᑕᒪᒃᑯᓄᖓ ᖃᑦᑎᕆᔨᐅᔪᓄᑦ ᐅᐸᒍᑎᔭᕆᐊᖃᓕᖃᐃᒻᒪᑕ 
ᐅᕝᕙᓘᓐᓃᑦ ᐃᓕᓐᓂᐊᖃᑕᐅᒐᐃᒻᒪᑕ ᑕᕝᕙᙵ ᐃᓪᓗᒥᓂ ᐊᓂᒐᒥ ᑕᕗᖓ ᐃᑭᑦᑐᒧᑦ ᐅᑎᕋᓱᓐᓂᖓᓄᑦ? 
ᖃᓄᐃᑦᑐᓂᒃ ᓇᓪᓕᐅᒃᑯᒫᕐᓂᒃ ᐊᑐᐃᓐᓇᐅᑎᑕᐅᕙᑦ ᑕᐃᒃᑯᓄᖓ ᐊᑐᐃᓐᓇᐅᑎᑕᐅᒍᓐᓇᐸᓪᓘᓐᓃᑦ 
ᐋᓐᓂᖅᑐᖃᕐᓂᕐᐸᑦ ᑐᖁᑉᐸᑕᓘᓐᓃᑦ? ᑕᐃᒃᑯᐊ ᑲᒪᒋᔭᐅᔪᓐᓇᕋᔭᕐᖓᑕ ᐃᓚᒋᔭᖏᑦ.  
 
ᐃᒃᓯᕙᐅᑕᖅ: ᒪᑕᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᒥᔅ Hᐊᐃᓐ ᑭᐅᓂᐊᖅᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ Hᐊᐃᓐ 
 
Hᐊᐃᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓗᓕᑯᓘᔭᖏᓐᓂᒃ ᐱᓯᒪᙱᒃᑲᓗᐊᖅᑐᖓ ᐱᔪᒪᔭᖓᓐᓂᒃ ᐅᒃᐱᕈᓱᒃᑐᖓ 
ᐃᒻᒪᖃ ᐊᑐᐊᒐᖅ ᑖᓐᓇ ᐊᑐᐊᒐᐅᖃᑦᑕᕐᒪᑦ ᐃᓛ ᐊᑐᐊᒐᐅᖕᒪᑦ,  

ᖃᑦᑎᕆᔩᑦ ᐊᑭᓕᕐᓱᖅᑕᐅᙱᑦᑐᑦ ᐃᓚᐅᓂᐊᕐᒪᖔᑕ ᐃᓚᐅᔾᔮᖏᒪᑕᖔᓘᓐᓃᑦ ᑕᐃᒃᑯᐊ ᑐᓴᒐᒃᓴᐃᑦ 
ᑐᓂᔪᓐᓇᑎᐊᖅᑕᕗᑦ ᒪᓕᒐᓕᐅᖅᑎᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᕼᐊᐃᓐ. ᒥᓂᔅᑕ ᐊᐱᕆᔪᒪᔭᕋ ᐃᓱᒪᒋᔭᖓ 
ᒪᓕᒡᓗᒍ ᐅᒃᐱᕈᓱᒃᐹ ᖃᑦᑎᕆᔩᑦ ᐊᑭᓕᖅᓱᖅᑕᐅᔭᕆᐊᖃᕋᓱᒋᓪᓗᒋᑦ ᓇᓪᓕᐅᒃᑯᒫᖏᑦ, ᑕᐃᒃᑯᑎᒎᓇ 
ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᑎᒍᑦ? ᐊᑐᐃᓐᓇᓕᒫᑦᑎᐊᑦ ᓇᓪᓕᐅᒃᑯᒫᑦ ᑕᐃᑲᓐᖓᑦ ᐊᖏᕐᕋᒥᓂᒃ ᐃᒡᓗᒥᑦ 
ᕿᒪᐃᒐᒥᒃ ᓇᓪᓕᐅᒃᑯᒫᖓ ᑕᐃᓐᓇ ᐊᑐᓕᕐᓗᓂ ᐃᑯᐊᓪᓚᑦᑐᖃᖅᑎᓪᓗᒍ, ᑐᐊᕕᕐᓇᖅᑐᖃᖅᑎᓪᓗᒍ 
ᐅᑎᕋᓱᖕᓂᖓᓂ. ᓇᓪᓕᐅᒃᑯᒫᖃᕆᐊᖃᕋᓱᒋᕕᒌᑦ ᐋᓐᓂᑲᓪᓚᓐᓂᖅᐸᑕ ᑐᖁᔪᖃᕐᓂᖅᐸᓪᓘᓐᓃᑦ, 
ᓇᓪᓕᐅᒃᑯᒫᖃᖁᓪᓗᒍᑦ ᐊᒻᒪᓗ ᐃᓚᖏᑦ ᐸᖅᑭᔭᐅᔾᔪᑎᔅᓴᖃᖁᓪᓗᒋᑦ ᑕᐃᒪᓐᓇᐃᓕᔪᖃᑲᓪᓚᓂᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᒃᓴᑦᑎᐊᕙᒃ ᒪᓕᒐᓕᐅᖅᑎᐅᑉ 
ᓴᖅᑭᑕᖓ, ᐊᖏᖃᑎᒋᑦᑎᐊᖅᑕᕋ ᐊᑑᑎᖃᑦᑎᐊᕐᒪᑕ ᑕᐃᒃᑯᐊ ᐃᓅᓯᑦᑎᓐᓂᑦ ᐃᑲᔪᕐᒪᑕ ᐊᓐᓂᕆᓪᓗᑎᒍᓗ 
ᑕᐃᒃᑯᐊ ᖃᑦᑎᕆᔨᒃᑯᑦ ᐃᓕᓴᕆᑦᑎᐊᖅᑕᕗᑦ ᐊᑭᓕᖅᓱᖅᑕᐅᒐᑎᒃ ᑕᐃᒪᐃᓕᐅᖃᑦᑕᕐᒪᑕ. 50 ᐊᕐᕌᒍᑦ 
ᐊᓂᒍᖅᓯᒪᓕᖏᒻᒪᑕ ᐃᒡᓗᕕᒐᕗᑦ ᐃᑯᐊᓪᓚᒃᐸᓂᓐᖏᒻᒪᑕ. 
 
ᐄ ᒫᓐᓇ ᓇᓪᓕᐅᒃᑯᒫᖃᕆᐊᓖᐅᑦ ᐅᒃᐱᕈᓱᒃᑐᖓ ᐸᖅᑭᔭᐅᔭᕆᐊᓖᓪᓗ. ᐊᖏᖃᑎᒐ ᑖᓐᓇ ᒪᓕᒐᓕᐅᖅᑎ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐃᖅᑯᓪᓕᐅᑎᒋᒐᕕᐅᒃ. ᒥᓂᔅᑕᐅᖃᐃ 
ᐊᖏᕈᓐᓇᖅᐸᖓ ᓴᖅᑭᑦᑎᓛᕐᓂᖓᓂᑦ ᑐᓴᒐᒃᓴᓂᒃ ᓇᓪᓕᐅᒃᑯᒫᖃᖅᑎᑕᐅᔫᑉ ᒥᒃᓵᓄᑦ ᕼᐋᒻᒪᓚᐅᒃᑯᑦ ᓄᓇᕗᒻᒥ 
ᐃᓘᓐᓇᖏᑦ ᖃᑦᑎᕆᔨᖁᑎᒋᔭᖏᑦ ᖃᓄᖅ ᓇᓪᓕᐅᒃᑯᒫᖃᖅᑎᑕᐅᒻᒪᖔᑕ ᐊᑐᕐᓗᑎᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓂᑦ ᓇᓕᐊᖕᓂᒃ ᓇᓪᓕᐅᒃᑯᒫᖃᕆᐊᖃᕐᒪᖔᑕ. ᑐᓴᖅᑎᑦᑎᔪᓐᓇᕐᒪᖔᑦ. ᑭᐅᔭᕌᖓᒥᒃ 
ᐃᑯᐊᓪᓚᒃᑐᖃᖅᑎᓪᓗᒍ ᐃᓕᓐᓂᐊᕆᐊᕐᓗᑎᒡᓘᓐᓃᑦ, ᑐᐊᑯᕐᓇᖅᑐᖃᖅᑎᓪᓗᒍᓘᓐᓃᑦ ᐃᓚᐅᔪᓐᓇᕐᓂᐊᕐᒪᑕ 
ᖃᐅᔨᒪᑦᑎᐊᕐᓗᑎᒃ ᖃᓄᐃᓕᑲᓪᓚᖕᓂᖅᐸᑕ ᐸᖅᑭᔭᐅᔾᔪᑎᒃᓴᖃᑦᑎᐊᕐᓗᑎᒃ ᐃᓚᖏᓪᓗ 
ᐸᖅᑭᔭᐅᔾᔪᑎᔅᓴᖃᑦᑎᐊᕐᓗᑎᒃ.  
 
ᐊᑭᓕᖅᓱᖅᑕᐅᒐᑎᖏᒃᑯᐊ ᖃᑦᑎᕆᔨᐅᖕᒪᑕ ᐅᓗᕆᐊᓇᖅᑐᒥᒡᓗ ᐃᖅᑲᓇᐃᔮᖃᖅᖢᑎᒃ, ᐊᑭᓕᖅᓱᖅᑕᐅᒐᑎᒃ 
ᖃᑦᑎᕆᔭᖅᑐᖃᖃᑦᑕᕐᒪᑕ. ᐊᑭᓕᖅᓱᖅᑕᐅᒐᑎᓪᓗᐃᒃᑭᐊ ᕼᐋᑭᖅᑎᐅᖃᑦᑕᖅᑐᑦ ᐅᓗᕆᐊᓇᓐᖏᒻᒪᑕ. ᑭᓯᐊᓂᓕ 
ᐃᑯᐊᓚᔪᒧᑦ ᖃᑦᑎᕆᔭᖅᑐᖅᑎᓪᓗᒋᑦ ᐊᑦᑕᕐᓇᕐᒪᑦ, ᐅᓗᕆᐊᓇᕐᒪᑦ ᑲᓇᑕᓕᒫᒥᑦ ᐃᓅᔪᓐᓃᖅᑐᖃᖃᑦᑕᖅᓯᒪᖕᒪᑦ 
ᖃᑦᑎᕆᔨᓂᒃ.  
 
ᑐᓴᒐᒃᓴᓂᖃᐃ ᖃᐃᑦᑎᔪᓐᓇᖅᐱᑦ ᖃᐅᔨᓴᐃᔪᓐᓇᕐᓂᐊᕋᑦᑕ ᓇᓪᓕᐅᒃᑯᒫᖃᖅᑑᔮᕐᒪᖔᑕ ᖃᑦᑎᕆᔨᓕᒫᑦ, 
ᑮᓇᐅᔭᓂᓪᓗ ᐊᑐᐃᓐᓇᕈᖅᓰᓗᓯ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐃᓅᓯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑑᑎᖃᑦᑎᐊᖅᑐᑦ ᐅᖃᐅᓯᕆᔭᖏᑦ. 
ᐄ, ᕿᒥᕐᕈᓇᓐᓂᐊᖅᐸᕗᑦ ᑖᓐᓇ, ᕿᒥᕐᕈᓇᓪᓗᑎᒍ ᐃᓘᓐᓇᑦᑎᐊᖏᑦ ᓴᖅᑭᑕᐅᔪᑦ ᑕᕝᕙᓐᖓᑦ ᒪᓕᒐᓕᐅᖅᑎᓂᒃ. 
ᑕᐃᒃᑯᐊ ᕿᒥᕐᕈᓇᑦᑕᐅᔭᕇᖅᐸᑕ ᐅᑎᖅᑎᑦᑐᒪᓪᓗᑎᒍᑦ ᑲᑎᒪᔨᓄᑦ ᑖᒃᑯᓄᖓᓗ ᒪᓕᒐᓕᐅᖅᑎᓄᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ ᐊᖏᕋᕕᑦ. ᒪᑉᐱᒐᖅ Bill 9-ᑰᕐᓗᑕ 
ᐸᕐᓇᐅᑎᖏᓐᓄᑦ ᐱᓕᕆᐊᒃᓴᓂᖅ ᓯᕗᓪᓕᐅᔾᔭᐅᔪᐃᑦ 2006-07-ᒧᑦ ᐊᑐᐊᒐᓕᐅᕐᓗᑎᒃ ᖃᐅᔨᓴᖅᑕᐅᔭᕆᐊᓖᑦ 
ᑎᒥᐅᔪᑦ ᐅᖓᓯᒃᑐᒦᑦᑐᑦ ᖃᓄᐃᓕᖓᒻᒪᖔᑕ ᐃᓚᖏᑦ ᐅᔭᕋᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᐅᖃᐅᓯᖃᕐᓗᑎᒃ 
ᑭᖑᓪᓕᕐᒥᑦ ᖃᓄᐃᓕᐅᕆᐊᖃᕐᒪᖔᑦᑕ ᐸᐃᑉᐹᑦ ᑐᓗᖅᑕᕈᑏᑦ ᐱᑕᖃᕐᓂᐊᓐᖏᒻᒪᑕ ᐊᑐᐊᒐᐃᓪᓗ ᑮᓇᐅᔭᓕᕆᓂᐅᑉ 
ᐊᕐᕌᒍᐊᑕ ᐃᓱᐊᓂ ᑲᒪᒋᔭᐅᓂᐊᕐᓗᑎᒃ. 
 
ᒫᓐᓇ ᐃᓱᓕᓕᕐᒪᑦ ᖃᓄᐃᓕᖓᔭᐅᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ, ᐊᑐᐊᒐᖅ ᓱᓕ ᐊᑐᓕᖅᑎᑕᐅᖏᑦᑐᖅ. 
ᒫᓐᓇ ᓱᓕ ᓴᓇᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ ᑭᐅᒐᕕᓐ. ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᖃᖓ 
ᐊᑐᐊᒐᖅ ᑕᐃᓐᓇ ᐊᑐᓕᖅᑎᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᔭᖃᐃ ᐊᑲᐅᓂᖅᓴᐅᒐᔭᖅᑐᖅ, 
ᐱᔭᕇᕉᓐᓇᓂᐊᖅᐸᓪᓚᐃᔪᖅ ᐊᐅᔭᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᓚᓈᓕᖅᐳᖓ ᑕᑯᓛᕋᒃᑯᑦ ᑕᐃᒃᑯᐊ ᐊᑦᔨᖏᑦ ᐊᑐᐊᒐᐃᑦ, 
ᐊᑐᐊᒐᕈᖅᑎᑕᐅᓂᖅᐸᓐ. ᐅᔭᕋᓐᓂᐊᕐᓂᕐᒧᑦ ᐸᐃᑉᐹᓕᕆᓂᕐᒧᑦ ᑕᑯᔪᒪᓂᖃᕋᒪ, ᐃᓛᒃ ᐃᑉᐱᓐᓂᐊᔭᖃᕋᒪ ᑕᕝᕙᓂ 
J-19-ᑲᓐᓂᕐᒥᒃ ᑕᐃᒃᑯᐊ ᓄᓇᕗᒻᒥ ᑐᐊᕕᓐᓇᖅᑐᓕᕆᔾᔪᑏᑦ ᐱᕚᓪᓕᖅᑕᐅᖁᓪᓗᒋᑦ. ᒥᓂᔅᑕᐅᑉ 
ᐅᖃᐅᑎᒍᓐᓇᖅᐹᖓ ᑭᓲᒻᒪᖔᓐ ᓄᓇᕗᒻᒥ ᑐᐊᕕᓐᓇᖅᑐᓕᕆᕝᕕᒃ, ᖃᓄᐃᓕᐅᖃᑦᑕᕐᒪᖔᑕ ᓇᓃᒻᒪᖔᑕᓗ, 
ᑭᒃᑯᓪᓗ ᐃᓚᒋᔭᐅᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ Hᐊᐃᓐ ᑭᐅᑎᓚᐅᕐᓂᐊᕐᒥᒐᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᐊᕕᓐᓇᖅᑐᓕᕆᕕᒃ ᑕᒫᓐᓃᑦᑐᖅ ᐊᖓᔪᖅᑳᒃᑯᕕᒻᒥ, 
ᑐᑭᒧᐊᑦᑎᑦᑎᔨ ᓴᐳᒻᒥᐊᑎᑦᑎᔨᒃᑯᓐᓄᑦ, ᓲᕐᓗ ᖃᑦᑎᕆᔨᒃᑯᑦ ᐊᖏᔪᖅᑳᖓ ᑕᐃᑲᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ Hᐊᐃᓐ. ᒐᕙᒪᒃᑯᑦ ᐊᐅᓚᑦᑎᔾᔪᑎᖏ J-12 ᐊᒻᒪᓗ J-13. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ J-15-ᒥ, ᓄᓇᓕᓐᓂ ᕿᓂᖅᑏᑦ, ᐸᔅᓴᐃᔩᑦ ᑎᒥᖁᑎᖓᓐᓄᑦ 
ᐱᓕᕆᐊᖅ, $500,000. ᑖᒃᑯᐊ ᕿᓂᖅᑏᑦ ᐊᔪᓐᖏᑐᕐᔪᐊᒻᒪᕆᐊᓘᖃᑦᑕᕐᒪᑕ ᑲᑐᔾᔨᖃᑎᒌᒋᐊᕐᕋᒥᒃ. ᑭᓯᐊᓂ 
ᖃᐅᔨᒪᖅᑰᕋᒪ ᐸᓖᓯᒃᑯᑦ ᑲᒪᔨᐅᑎᑕᐅᓲᑦ ᑖᒃᑯᓄᖓ.  
 
ᐊᒻᒪ ᖃᐅᔨᒪᒐᒪ, ᐃᓛᒃ ᐱᖃᕐᓂᕆᔭᖃᕋᒪ ᐸᓖᓯᒥᒃ, ᐅᖃᓚᐅᕐᒪᓐ ᑐᓵᖏᓴᓚᐅᕐᕋᒥᒎᖅ ᐊᖓᔪᖅᑳᒥᓂᒃ, 
ᕿᓂᖁᔭᐅᒍᓐᓃᕐᒪᑕᒎᖅ, ᐃᓚᐅᖁᔭᐅᒍᓐᓃᕋᒥᒃ. ᐅᓪᓗᑦ ᐅᑯᐊ ᓈᒻᒪᑕ. ᑕᐃᒪ ᓇᓂᓯᓐᖏᓐᓇᒥᒃ ᐃᒫᖅᓯᒪᔪᒥᒃ. 
ᑭᓯᐊᓂ ᐊᑎᖓ ᐅᖃᐅᓯᕆᔾᔮᖏᑕᕋ. ᑭᓯᐊᓂ ᐊᑲᖅᓴᓚᐅᖏᓐᓇᒪ. ᑖᒃᑯᐊ ᕿᓂᖅᑏᑦ, ᐃᓄᐃᑦ 
ᓴᐱᓕᓐᖏᑎᐊᖅᑎᓪᓗᒋᑦ ᓱᓕ ᑖᒃᑯᐊ ᐅᖃᐅᔾᔭᐅᓚᐅᕐᓂᕐᒪᑕ ᕿᓂᖅᑐᑦ ᑕᐃᒪ ᐅᓪᓗᑦ ᐅᑯᐊᖑᓕᕐᒪᑕ 
ᓇᓂᔭᐅᓚᐅᖅᑎᓐᓇᒍ ᓄᖅᑲᖁᔭᐅᓪᓗᑎᒃ. ᑕᒪᓐᓇ ᑐᕌᒐᐅᒪᓐ ᓲᕐᓗ ᑖᒃᑯᐊ ᑲᒪᔨᐅᑎᑕᐅᔪᑦ ᐸᓖᓯᒃᑯᑦ 
ᓴᐱᓕᑐᐊᖅᐸᑕ ᑕᒪᒃᑯᐊ supplies-ᓕᒫᖏᑦ, ᐱᔾᔪᑎᓕᒫᖏᑦ ᓄᖅᑲᑦᑎᑕᐅᒻᒥᒻᒪᑕ. ᑕᒪᓐᓇ policy-ᖑᕚ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᓛᒃ ᑖᓐᓇ ᑲᑎᒪᔨᐅᖃᑎᒐ ᓇᓚᐅᑦᑐᖅ. ᑕᒪᓐᓇ 
ᑲᒪᒋᔭᐅᑕᐅᔪᒃᓴᐅᔫᒐᓗᐊᖅ ᐳᑭᑦᑕᕐᓕᓐᓂᒃ, RCMP-ᑯᓐᓂᑦ, ᐸᓖᓯᒃᑯᓐᓂᓂᓛᒃ. ᐊᒻᒪ ᑕᐃᒃᑯᐊ ᐸᓃᓯᒃᑯᑦ, 
ᐃᒻᒥᒍᑦᑕᐅᖅ ᒪᓕᒐᖏᑦ ᓇᒻᒥᓂᕆᒻᒥᒪᔾᔪᒃ. ᑕᐃᒪ ᐅᕙᒍᓪᓕ ᐊᓯᐊᒍᑦᑕᐅᖅ Policy-ᖃᑦᖢᑕ ᑭᓯᐊᓂ ᑖᒃᑯᐊ 
ᐱᓕᕆᖃᑎᒋᑦᑎᐊᕈᒪᔮᓗᒐᓗᐊᖅᐳᑦ, ᐱᓕᕆᖃᑎᒌᓐᓇᖅᖢᑎᒍᓗ ᓄᓇᓖᑦ ᑕᒪᐃᑕ. ᕿᓂᒡᒍᔪᒻᒪᕆᐊᓘᒻᒪᑕ 
ᐱᖅᓯᕋᓗᐊᖅᑎᓪᓗᒍ. ᑖᓐᓇ ᐅᖃᖅᑲᐅᒻᒥᒻᒪᑦ, ᐄ, ᑕᐃᒪᐃᑦᑐᓐ. ᐊᓂᕆᔭᖅᐳᓐ. 
 
ᐊᒻᒪᓗ ᓇᓗᓇᓐᖏᒻᒪᑦ ᐱᓕᕇᓐᓇᓂᐊᖅᑐᑦ ᑕᐃᒃᑯᐊ ᓄᓇᓖᑦ. ᓄᓇᒋᒐᒥᔾᔪᓪᓕ ᖃᐅᔨᒪᓂᖅᓴᐅᒻᒪᑕ ᐊᒻᒪ ᑕᒪᒃᑯᐊ 
ᐊᕙᑎᓕᕆᔩᑦᑕᐅᖅ ᑲᓇᑕᒥ ᐱᓕᕆᖃᑎᒋᔪᒪᒻᒥᔭᖅᐳᓐ. ᐳᑭᖅᑕᓖᓪᓗ, ᑕᐃᒃᑯᐊᓗ ᐅᓇᑕᖅᑐᓴᓐᖑᐃᓐ, Rangers-
ᖑᓂᕋᖅᑕᐅᔪᓐ ᐊᒻᒪ Hᐊᒻᓚᒃᑯᑦ ᑎᑎᕋᖅᕕᖏᑦ, ᐃᓛᒃ Hᐋᒻᓚᒃᑯᓪᓗ ᓂᕈᐊᖅᑕᐅᓯᒪᔪᑦ ᐊᒻᒪ ᐃᓐᓇᑐᖃᐃᓐ. 
 
ᑕᒪᒃᑯᐊ ᐊᖅᑯᑎᒻᒪᕆᐋᓗᒋᖃᑦᑕᕋᑦᑎᒍᑦ ᐊᒻᒪᓗ ᓱᓕ ᑕᒪᒃᑯᓂᖓ ᓴᖅᑭᑎᑦᑎᖃᑦᑕᓂᐊᖅᑐᒍ ᐃᓕᓐᓂᐊᕐᓂᐅᔪᒥᑦ 
ᐃᓛ training-ᖑᓂᕋᖅᑕᐅᔪᒥᑦ ᑕᒪᒃᑯᐊᓗ ᐱᑖᕆᐊᖃᕌᖓᑕ ᐱᖁᑎᓂᑦ ᐊᑐᐃᓐᓇᐅᑎᑦᑎᖃᑦᑕᖅᓱᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛ ᐃᓱᒪᖅᓴᖅᓯᐅᖁᔨᒐᓗᐊᕋᒪ ᑖᒃᑯᐊ ᐃᓄᐃᑦ ᑐᓵᓐᖏᓴᖅᖢᑎᑦ 
ᕿᓂᖅᑏᑦ ᐸᓖᓯᒃᑯᓐᓂᒃ ᑐᓵᓐᖏᓴᖅᖢᑎᑦ ᕿᓃᓐᓇᓚᐅᕐᒪᑕ ᓇᓂᔭᐅᓕᓚᐅᖅᖢᓂᓗ ᑕᐃᖕᓇ ᐃᒫᖅᓯᒪᔪᖅ. 
ᐃᓛ, ᐃᓱᒪᖅᓴᖅᓯᐅᖁᔨᒐᓗᐊᖅᑐᖓ ᒥᓂᔅᑕᒧᑦ ᐅᑯᐋᖔᖃᐃ ᕼᐊᒻᒪᓚᒃᑯᓪᓘᓐᓃᑦ ᓂᕈᐊᖅᑕᐅᓯᒪᔪᑦ 
ᐅᖃᓪᓚᑦᑎᐊᕈᓐᓇᓂᖅᓴᐅᓪᓗᑎᒡᓗ ᑖᒃᑯᓄᖓ ᐃᓚᒋᔭᐅᔪᓄᑦ ᐊᓯᐅᖅᑲᔪᓪᓘᓐᓃᑦ ᐅᕝᕙᓘᓐᓃᑦ ᐃᒫᖅᓯᒪᔫᑉ 
ᐃᓚᖏᓐᓄᑦ ᐅᖃᓪᓚᒍᓐᓇᑦᑎᐊᖅᖢᓂ ᐱᓂᖅᓴᐅᖕᒪᑕ ᑖᒃᑯᐊ ᑐᓂᔭᐅᖔᕋᔭᓐᖏᒻᒪᖔᑕ ᐱᔪᓐᓇᓂᕐᒥᒃ ᐃᓛᓐᓂᒃᑯᑦ 
ᐸᓖᓯᒃᑯᑦ ᑎᑭᕋᑖᕐᓂᑯᕕᓂᐅᑎᓪᓗᒋᑦ ᖃᐅᔨᒪᓐᖏᑦᑎᐊᖅᑐᒥᓪᓗ ᓄᓇᒥ ᐊᖏᔪᖅᑳᖑᑎᑕᐅᓪᓗᑎᑦ ᕿᓂᕐᓂᕐᒧᑦ 
ᑕᕝᕘᓇ ᐃᓗᐊᖃᑦᑕᖏᒻᒪᑦ. ᑖᒃᑯᐊ ᓄᓇᓕᑐᖃᐅᖔᖅᑐᑦ ᓱᕐᓗ ᕼᐊᒻᒪᓚᒃᑯᓘᓐᓃᑦ 

ᐊᐅᓪᓚᑦᑎᔨᐅᑎᑕᐅᖔᕋᔭᕐᒪᖔᑕ. ᓱᕐᓗ ᐊᖏᖅᑎᐅᓂᐊᕐᒪᖔᑕ ᖃᓄᐃᓕᐅᖁᔨᓇᔭᕐᒪᖔᑕ Final Decision 
ᑖᔅᓱᒥᖓ ᐱᓕᕆᐊᔨᐅᖔᕋᔭᕐᒪᖔᑕ? ᐊᐱᕆᓇᓱᐊᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᐊᖏᖃᑎᒋᑦᑎᐊᖅᑕᕗᑦ ᑖᓐᓇ ᑲᑎᒪᔨᐅᖃᑎᒐ. 
ᒫᓐᓇ ᓱᓕ ᕿᓂᖅᐸᓪᓕᐊᒐᑦᑕ ᑕᐃᒃᑯᐊᓗ ᐃᓕᓐᓂᐊᖃᑦᑕᖅᑐᓂᓛᒃ ᑕᐃᒪᖓ ᐃᓕᓐᓂᐊᓚᐅᕐᒪᑕ ᑖᓐᓇ ᒪᑦᓯ 
ᑎᑭᖅᑳᑎᓐᓇᒍ ᑖᓐᓇ ᐅᑭᐅᖑᔪᖅ ᐃᖃᓗᒃᑑᑦᑎᐊᕐᒥᓗ ᑲᖏᖠᓂᕐᒥᓗ ᐊᒻᒪᓗ ᐃᖃᓗᖕᓂ. ᑕᐃᒃᑯᐊ 
ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑐᑦ ᖃᐅᔨᓚᐅᖅᖢᒋᑦ ᒪᑯᐊ ᕼᐊᒻᒪᓚᒃᑯᓃᖓᖅᑐᑦ ᑎᓯᑉᐸᐅᓚᐅᖅᑐᒥ ᐊᒻᒪᓗ ᓱᓕ 
ᓯᕗᒧᑦ ᐸᕐᓇᐸᓪᓕᐊᒐᑦᑕ ᑕᒪᒃᑯᓂᖓ ᐋᖅᑭᒋᐊᖃᕐᑐᓂᑦ ᐊᒻᒪᓗ ᐱᔭᐅᔪᒪᔪᓂᑦ.  
 
ᑖᒃᑯᐊ ᓄᓇᕗᑦ ᐱᔪᒪᔭᖏᑦ ᓴᖑᕙᓪᓕᐊᓂᖅᓴᐅᔪᒍᑦ ᑕᐃᑯᖓ. ᓂᕆᐅᒃᑐᖓᓗ ᑕᒪᓐᓇ ᒪᓕᒐᖅᑕᖃᕐᓂᐊᖅᑐᖅ 
Mandate-ᑕᖃᕐᓂᐊᖅᑐᖅ ᓄᓇᓖᑦ ᐃᓚᐅᓐᖏᓇᕐᓗᑎᑦ ᑕᐃᒃᑯᐊᓗ ᐱᓗᐊᖅᑐᒥ ᓂᕈᐊᖅᑕᐅᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓱᕐᓗ ᖃᓄᑭᐊᖅ ᐃᓄᒃᑎᑐᑦ ᑕᐃᔭᐅᓲᖑᔪᖅ Protocol ᓱᕐᓗᖃᐃ, 
ᑭᒃᑯᑦ ᕿᓂᖅᑎᐅᔪᑦ? ᑭᒃᑯᑦ ᑲᒪᔨᐅᓂᐊᖅᐸᑦ? ᑭᒃᑯᑦ ᐊᖏᔪᖅᑳᖑᓂᐊᖅᐸᑦ? ᑭᒃᑯᑦ ᑭᖑᓪᓕᖅᐹᒥ ᐅᖃᕈᓐᓇᖅᐸᑦ? 
ᒪᒃᑯᐊ ᑖᒃᑯᓂᖓ ᐅᖃᐅᓯᖃᕐᐱᑦ ᐊᒻᒪᓗ ᑖᒃᑯᓂᖓ ᐅᖃᐅᓯᖃᕈᕕᑦ ᓂᕆᐅᒃᐱᑖ ᖃᖓ ᑕᒪᓐᓇ 
ᐋᖅᑭᓂᐊᖅᑰᕐᒪᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᒃᑲᓐᓂᓚᐅᕐᓂᐊᕐᒥᒐᒃᑯ ᒥᔅ ᕼᐊᐃᓐ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑕᒻ ᒥᓂᔅᑕ. ᒥᔅ ᕼᐊᐃᓐ.  
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᐅᖅᑲᐅᔪᖅ ᑖᔅᓱᒪᓐᖔᖅᑐᖅ. ᒫᓐᓇ 
ᑕᐃᒃᑯᓂᖓ ᒪᓕᒐᔅᓴᓂᑦ ᐋᖅᑭᔅᓱᐃᓇᓱᑦᑐᒍᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐊᕕᑦᑐᖅᓯᒪᔪᓂᑦ 
ᑲᑎᒪᑎᑦᑎᖃᑦᑕᓚᐅᖅᑐᒍᑦ ᑭᒃᑯᑦ ᑲᒪᔨᐅᓂᐊᕐᒪᖔᑦ ᑭᓱᓂ ᐊᒻᒪᓗ ᐊᓪᓗᖅᓯᓯᒪᓂᐊᓐᖏᓂᑦᑕ ᑭᑭᑦᑎᓯᒪᔪᒪᓐᖏᒧᑦ 
ᑕᐃᒪᐃᓕᖓᓇᓱᓚᐅᖅᑐᒍᑦ. 
 
ᒫᓐᓇ ᖃᖓ ᐱᔭᕇᕐᓂᐊᕐᒪᑕ ᑕᐃᒃᑯᐊ ᒪᓕᒐᐃᑦ ᑕᒪᑐᒪᓂ ᐊᕐᕌᒍᒥ ᐱᔭᕇᖅᑕᐅᒍᓇᖅᑐᑦ ᑭᓯᐊᓂ 
ᐱᔪᓐᓇᐅᑎᓕᒫᑦᑎᓐᓂᒃ ᒪᓕᒃᖢᑕ ᓴᐳᒻᒥᐅᓴᕐᓂᕐᒧᑦ ᐱᔨᑦᑎᕈᑏᑦ ᑕᒪᒃᑯᐊ ᑲᔪᓯᑎᑦᑎᐊᕋᓱᓐᓂᐊᖅᑕᕗᑦ 
ᐊᔪᓐᖏᓐᓂᓕᒫᕗᑦ ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒃᓴᖅᓯᐅᕈᑎᖃᕈᓐᓇᕆᕕᓰ ᑕᐃᒪ 
ᓇᓪᓕᐅᒃᑯᒫᖃᕐᑎᑕᐅᒍᓐᓇᓂᐊᕐᒪᑕ ᕿᓂᖅᑏᑦ, ᒥᔅᑕ ᐲᑕᓴᓐ ᑕᐃᒪᓐᓇ ᐅᖃᐅᓯᖃᖅᑲᐅᖕᒪᑦ ᖃᑦᑎᕆᔩᑦ ᒥᔅᓵᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑕᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓗᐊᒻᒪᕆᐊᓗᒃ ᑕᒪᓐᓇ 
ᑲᒪᒋᔪᒪᓪᓚᑦᑕᕋᑦᑎᒍ ᑕᐃᓐᓇ ᓯᕗᓪᓕᐅᖅᑲᐅᔪᖅ ᐊᐱᖅᓱᖅᑕᐅᑎᓪᓗᒍ. ᑕᒪᓐᓇᑦᑕᐅᖅ ᐃᓚᐅᔭᕆᐊᖃᖅᑎᓪᓗᒍ 
ᐅᔾᔨᒋᒐᑦᑎᒍ ᓲᖃᐃᒻᒪ ᑕᒪᓐᓇ ᐱᓕᕆᑎᒃᑲᓐᓂᕈᓐᓇᖅᑕᕗᑦ ᐊᒻᒪᓗ ᐱᓕᕆᒃᑲᓐᓂᕐᓗᑕ ᖃᓄᖅ 
ᓴᖅᑭᔅᓯᔪᓐᓇᕐᓂᐊᕐᒪᖔᑦᑕ ᓯᕗᓂᒃᓴᑦᑎᓐᓂᑦ. ᑐᐊᕕᕐᔫᒥᓇᓱᓐᓂᐊᕆᕗᒍᑦ ᑕᒪᓐᓇ ᐱᒻᒪᕆᐅᑎᓪᓗᒍ ᐊᒻᒪᓗ NTN-
ᖃᕆᐊᖃᕐᓂᖏᑦ ᐅᑉᐱᕆᒐᒃᑭᓪᓕ ᐊᒻᒪ ᐃᓕᔅᓯ ᓇᓗᓇᓐᖏᓚᖅ. ᓄᓇᓖᑦ ᐱᓕᕆᖃᑎᒋᑦᑎᐊᕐᓂᐊᖅᑕᕗᑦ ᑕᒪᓐᓇ 
ᐸᕐᓇᑦᑕᐅᓂᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) ᓄᓇᓕᕆᓂᕐᒧᑦ ᐊᒻᒪ ᒐᕙᒪᒃᑯᑦ 
ᐱᔨᑦᑎᕋᐅᑎᖏᓐᓂᑦ. ᓴᐳᒻᒥᐅᓯᕐᓂᕐᒧᑦ ᐱᔨᑦᑎᕈᑎ. J-12 ᐊᒻᒪᓗ J-13. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖅᑯᑕᐅᕌᓂᑐᐃᓐᓇᖅᑐᑎᒃ ᑖᒃᑯᓄᖓ ᐃᓱᒫᓗᒋᖅᑲᐅᔭᒃᑲᑦᑕᐅᖅ, ᑕᐃᒃᑯᐊ 
ᐱᓕᕆᖃᑎᒌᒍᒪᓂᐅᑉ ᒥᒃᓵᓄᑦ. ᐆᒥᖓᓕ ᐊᐱᖅᑯᑎᖃᕈᒪᓕᖅᑐᖓ ᑕᐃᑲᓂ business plan-ᒥ page-ᖓᐃᓐᓇ 
ᑎᑎᕋᖅᑲᐅᓐᖏᑦᑕᕋ, page-ᖓ ᓇᐃᑦᑐᕈᓘᒻᒪᑦ ᑖᒃᑯᓄᖓ protective services ᒥᔅᓵᓄᑦ SAR-ᑯᓐᓄᑦ 
ᐃᒪᐃᓕᖓᑐᐃᓐᓇᕐᒪᑦ enhance (ᑐᓵᔨᑎᒍᑦ) ᐱᔪᓐᓇᕐᓂᖏᑦ ᑕᒪᒃᑯᐊ ᐱᐅᓯᕚᓪᓕᒃᑲᓐᓂᖁᔭᐅᓪᓗᑎᒃ 
ᐅᐸᓗᖓᐃᖅᓯᒪᓂᖏᓪᓗ. (ᑐᔭᔨᑎᒎᕈᓐᓃᖅᑐᖅ) ᑖᒃᑯᐊ search and rescue capabilities. 
 
ᑕᐃᒃᑯᐊ ᑮᓇᐅᔭᑦ ᐊᑐᖅᑐᓪᓚᕆᐅᒻᒪᑕ ᐊᕐᕌᓂ ᐅᖓᓪᓕᕐᒥ, ᐊᕐᕌᓂᓗᑭᐊᕐᖏᓐᓇ ᑕᐃᒃᑯᐊ ᐅᖅᓱᐊᓗᒻᒥᑦ 
ᑕᐃᒃᑯᓄᖓ ᐊᑐᖅᑐᖅᓴᓅᖅᑕᐅᓚᐅᖅᑎᓪᓗᒋᑦ, ᓄᖅᑲᖅᑎᖦᖢᑎᒍᑦᑕᐅᖅ ᑕᕝᕙᓂ ᓄᑦᑎᓚᐅᖅᓯᒪᒐᑦᑎᒍ 
$500,000-ᖑᖅᖢᑎᓪᓗᒍ. ᑕᐃᒃᑯᐊ ᑲᑎᒪᖃᑦᑕᖅᑐᑦ ᒥᓂᔅᑕᐃᑦ ᐅᖃᐅᑎᒍᒪᒐᑦᑎᒍ ᖁᔭᓐᓇᒦᑦᑎᐊᖅᑕᕗᑦ 
ᑲᑎᔪᓐᓇᖃᑦᑕᓕᕐᒪᑕ ᑕᒪᒃᑯᐊ ᕿᓂᖅᑎᐅᔪᑦ ᐊᒻᒪᓗ ᑕᐃᒃᑯᐊ ᐅᖃᐅᓯᕆᕋᑖᖅᑕᓯ.  
 
ᐃᒻᒪᖃ ᑖᓐᓇ program-ᖓ ᑕᒡᕗᖓᑐᐊᖑᔮᖅᑐᖅ ᑕᑯᔪᓐᓇᓛᖅᐳᒍᖅᑲᐃ ᖃᓄᒃᑲᓐᓂᖅ ᑮᓇᐅᔭᑦ ᑖᓐᓇ 
program ᐋᖅᑭᒋᐊᕐᓂᐊᕐᓂᖅᐸᑦ ᐱᖁᑎᑖᕐᓂᕐᒧᓪᓘᓐᓂᑦ ᓱᓇᓄᑦ ᐅᖃᖅᓯᒪᔪᖅᑕᓕᐅᒐᓗᐊᖅ communications-
ᖃᖅᑎᑕᐅᔫᒥᓇᓱᒃᖢᑎᒃ. ᐃᒻᒪᖃ ᒥᓂᔅᑕ ᐅᓂᒃᑳᕈᓐᓇᖅᓯᐊᕐᓕᐊᕋᕕᑦ ᐃᓄᑦᑎᑐᑦ ᑐᑭᓯᐊᔪᒐᓚᐅᒐᑦᑕ. ᑖᒃᑯᐊ 
ᖁᕕᐊᒋᔭᐅᖃᑦᑕᖅᐹ, ᐊᓕᐊᓇᐃᒍᓱᖃᑦᑕᖅᐹᑦ ᑲᑎᒪᔭᖅᑐᖅᑐᑦ? ᐊᒻᒪ ᑭᖑᓪᓕᖅᐹᖑᓗᒍ ᐅᓇ, 
ᐃᓱᒪᒋᔭᓪᓗᐊᕆᕕᐅᖅᑲᐃ ᑕᐃᒃᑯᐊ ᕿᓂᖅᑏᑦ ᐃᓚᖏᑦ ᐊᑯᓂᐊᓗᒃ ᐱᓕᕆᖃᑦᑕᕐᓂᑰᓕᖅᑐᑦ 
ᐃᓕᑕᕆᔭᐅᒃᑲᓐᓂᖃᑦᑕᕈᓐᓇᖁᓪᓗᒋᑦ ᓱᓇᑯᓗᒻᒥᑦ ᑐᓂᔭᐅᔾᔪᑎᒃᓴᖏᓐᓂᑦ award-ᒥᓪᓘᓐᓃᑦ or recognition.  
 
ᑕᒪᒃᑯᐊᖃᐃ program-ᓄᑦ ᐃᓚᖓᓂ ᐃᓕᔫᓪᓗᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᖔᖅ, ᐃᒃᓯᕙᐅᑖᖅ. ᐄᓛᒃ ᑕᒪᒃᑯᐊ 
ᑐᓴᕐᓂᕈᓘᔭᖅᑐᒻᒪᕆᐊᓘᒻᒪᑕ ᓴᖅᑭᑕᐅᕙᓪᓕᐊᔪᑦ ᐃᓕᔅᓯᓐᓄᑦ, ᐅᓂᒃᑳᖅᐸᓪᓕᐊᒐᔅᓯ, ᐃᑉᐱᒋᔭᔅᓯ ᓴᖅᑭᑕᐅᑎᓪᓗᒋᑦ. 
ᑕᐃᒪᓐᖓᑦ ᐃᓕᓐᓂᐊᖃᑦᑕᓕᕐᒪᑕ ᖁᕕᐊᓱᓐᓂᖅᓴᒻᒪᕆᐊᓘᖃᑦᑕᓕᖅᑐᑦ ᐃᓚᐅᓂᖅᓴᐅᖃᑦᑕᓕᕐᒪᑕᓗ ᐊᒻᒪᓗ 
ᐱᕙᓪᓕᐊᑐᐃᓐᓇᖅᖢᑎᒃ. ᐃᓛᓐᓂᓪᓘᓐᓃᑦ ᑕᒪᒃᑯᐊ ᓄᓇᓕᓐᓃᓐᖔᖅᑐᑦ ᕿᓂᖅᑎᑯᓗᐃᑦ ᐊᒃᓱᕈᕐᓂᑯᒥᓐᓄᑦ 
ᐊᓐᓇᐃᓕᕚᓪᓕᓐᓂᖅᓴᐅᖃᑦᑕᖅᑐᑦ ᑕᐃᒃᑯᓂᖓ ᐊᓐᓇᐃᔭᐅᓐᖏᓐᓂᐊᓚᐅᖅᑐᓂᐅᒐᓗᐊᖅ. ᐊᒃᓱᐊᓗᒃ ᑕᒪᓐᓇ 
ᐊᒃᓱᕉᑕᐅᖃᑦᑕᕐᒪᑦ ᕿᓂᖅᑎᓄᑦ.  
 
ᐊᒻᒪᓱᓕ ᐅᖃᕆᐊᒃᑲᓐᓂᕈᒪᔪᖓ ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᑕᒪᒃᑯᐊ ᕿᓂᖅᑎᐅᔪᑦ ᐊᒻᒪᓗ ᐃᒻᒥᓂᒃ 
ᐊᐅᓚᑉᐸᓪᓕᐊᒃᑲᓐᓂᕐᓂᐊᕐᒪᑕ, ᐃᒻᒥᓂᒃ ᐊᐅᓚᐃᓐᓇᖅᖢᑎᒃ. ᑕᐃᒪᑦᑕᐅᖅ ᖁᕕᐊᒋᖅᑲᐅᔭᕋ ᓴᖅᑭᒻᒪᒍ ᑕᐃᒃᑯᐊ 
ᕿᓂᖅᑎᐅᖃᑦᑕᖅᑐ ᐊᒻᒪ ᐊᒃᓱᕈᑦᑎᐊᖅᑐᑎᒃ ᕿᓂᖃᑦᑕᕐᒪᑕ ᐊᐅᓚᕐᓈᓘᑎᓪᓗᒍᓘᓐᓃᑦ, ᓯᓚ 
ᐱᐅᓐᖏᕕᔾᔪᐊᖅᑎᓪᓗᒍ ᐊᐅᓪᓚᖅᑐᓂᒃ ᖃᐅᔨᖃᑦᑕᕋᑦᑕ. ᓄᓇᓕᓐᓃᓐᖔᖅᑎᓪᓗᑕ ᑕᒪᓐᓇ ᑭᐅᔭᖅᐳᑦ 
ᓇᓗᓇᓐᖏᑦᑎᐊᖅᑐᖅ ᑕᒪᓐᓇ ᑐᑭᓯᔭᖅᐳᑦ ᓇᓗᓇᓐᖏᑦᑎᐊᖅᑐᖅ.  

ᑕᐃᖕᓇ ᐅᖃᐅᓯᕆᔭᖓ award-ᑖᖃᑦᑕᕐᓂᖅ ᑕᒪᓐᓇ ᑎᓕᐅᕆᓂᐊᕐᕋᒃᑯ ᐊᒻᒪ ᑖᒃᑯᐊ ᑐᓵᖕᒪᑕ ᓴᓇᔩᓐ 
ᑕᐃᒪᓐᓇᐃᑦᑐᖃᖃᑦᑕᖅᐸᓐ ᐃᒻᒪᖄ ᐱᕚᓪᓕᕈᑕᐅᔾᔪᐊᕐᕈᓐᓇᕐᒥᔪᖅ. ᑖᓐᓇ ᑲᑎᒪᔨᐅᖃᑎᒐᓗ ᐅᕙᖓᓗ 
ᖃᐅᔨᐊᓂᓚᐅᖅᑕᕗᑦ ᑕᐃᓐᓇ ᑲᒥᓴᓇ ᑕᐃᒃᑯᖓ ᐃᓕᑕᖅᓯᖃᑦᑕᕐᒪᓐ ᓱᓇᑐᐃᓐᓇᕐᓂᒃ ᑐᓂᐅᖅᑲᐃᓕᕌᖓᑕ 
ᐊᒃᓱᒻᒪᕆᐊᓗᒃ ᐆᒻᒪᒧᑦ ᐃᒃᐱᓐᓇᖃᑦᑕᕐᒪᑦ. ᑕᐃᒪᓐᓇᐃᑦᑐᒥᒃ ᑕᑯᔪᒪᓪᓚᕆᑦᑐᖓ ᑕᐃᒃᑯᐊ awards 
ᐅᖃᓯᕆᖅᑲᐅᔭᖏᑦ ᓴᖅᑭᑲᓐᓂᖃᑦᑕᕐᓗᕆᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᑖᓐᓇ ᑐᓴᕈᒪᑦᑎᐊᖅᑐᒍᑦ ᑖᒃᑯᓄᖓ ᐃᓛᒃ design-ᑕᐅᓂᖓ ᖃᓄᐃᓕᖓᓇᔭᒻᒪᖔᖅ. 
ᐃᓱᒪᔅᓴᖅᓯᐅᕈᑎᒋᔪᓐᓇᑦᓯᐊᕋᔅᓯᐅᒃ ᑭᓯᐊᓂᓕ ᑕᐃᒃᓱᒪ ᓴᓂᐊᒎᖓᓗᒍ, Commissioner’s Award-ᒥᑦ 
ᐅᖃᖏᓇᑦᑕ. ᑖᒃᑯᐊ ᓄᓇᒥᐅᑕᓪᓚᕇᑦ ᒥᒃᓵᓄᑦ ᑐᕌᖓᓗᒋᑦ. ᐃᒻᒪᖄ ᐃᓱᒪᒋᔭᒃᓴᑦᑎᐊᖑᓇᓱᒋᒐᒃᑯ ᐊᒻᒪ ᑖᓐᓇ 
ᐊᓯᐊᓄᕐᓗᖓ ᑕᕝᕙᓂᒃᓴᐃᓐᓇᕈᔪᒃ Protection Services ᑕᒪᒃᑯᐊ Fire Marshall-ᒐᓚᐃᑦ, local fire, ᑕᒪᒃᑯᐊ 
ᐱᓕᕆᔩ, ᐃᑯᐊᓪᓚᑦᑐᓕᕆᔩᑦ.  
 
ᐊᐱᕆᔪᒪᒐᓗᐊᖅᑐᖓ ᖃᓄᖅ ᑕᒡᕙᓂ ᓄᓇᓕᖕᓂ ᐊᒥᓲᖏᑦᑐᑦ, ᓄᓇᓕᓐᓂ ᐊᖏᓂᖅᓴᓂ, ᓲᕐᓗ ᑲᖏᖅᖠᓂᕐᒥ, 
local FIre Marshall-ᑖᕆᐊᕌᖓᑦ ᑕᐃᒃᑯᐊ ᐃᓅᖏᑦᑐᓂᒃ ᓂᕈᐊᖅᑐᖃᕋᔪᒃᑑᔮᒻᒪᑦ. ᑕᐃᒃᑯᐊᖃᐃ 
ᐃᓕᓐᓂᐊᖅᓯᒪᓂᖏᑦ ᖃᓄᐃᑦᑐᒥᒃ ᐃᓕᓐᓂᐊᖅᓯᒪᓂᖃᕆᐊᖃᖅᐸᑦ ᑖᒃᑯᐊ Fire Marshall-ᖑᓂᐊᖅᑐᑦ, local 
Fire Marshall-ᖑᔪᑦ. ᑕᐃᓐᓇ ᐃᓚᖏᑦ ᐊᑯᓂᐊᓗᒃ ᐃᑭᑦᑐᓕᕆᔨᐅᓕᖅᖢᑎᒃ ᐊᖏᔪᖅᑳᖑᔫᓪᓗᐊᕋᓱᒋᓕᖅᖢᑎᒃ 
ᐃᒻᒪᖃᓗ witness-ᖃᖃᑦᑐᓴᐅᖕᒪᑕ.  
 
ᒥᓂᔅᑕᖃᐃ ᐅᖃᕈᓐᓇᖅᐳᖅ ᓱᓇᓪᓚᑦᑖᓂᒃ qualifications-ᖃᕆᐊᖃᒻᒪᖔᑕ. ᑕᐃᓐᓇᓕ ᐅᓇᖕᒥᓇᖅᑑᔮᓚᐅᕐᒪᓐ 
ᐃᓚᖓ 24 years-ᑐᐃᓐᓇᕈᖅ ᑕᐃᓐᓇ ᑕᐃᑲᓂ local Fire Marshall-ᖑᖅᑐᖅ. ᐊᔪᓐᖏᑐᖅᔪᐊᖑᔪᒃᓴᐅᔫᒐᓗᐊᖅ 
ᑭᓯᐊᓂ ᐃᓄᖕᒥᒃ ᐃᓚᖏᑦ training-ᑲᓐᓂᕆᐊᖃᖅᑰᓕᕋᔅᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᕌᕝᑐ ᑭᐅᑎᐊᓪᓚᓐᓂᐊᕐᕋᒃᑯᑦ ᑖᒃᓱᒥᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᒐᓴᐅᓕᖅᑐᑦ ᑖᒃᑯᐊ ᐱᓕᕆᕝᕖᑦ 
ᐃᓕᓐᓂᐊᕐᑎᑦᑎᕈᓘᔭᐃᓐᓇᖅᓯᒪᔪᑦ. ᑕᒪᓐᓇᓗ ᓵᓐᖑᔭᐅᓪᓗᐊᑕᖅᖢᓂ ᒫᓐᓇᐅᔪᖅ. 2005-ᖑᑎᓪᓗᒍ 9-ᓂᑦ 
ᐃᓕᓐᓂᐊᕐᕈᑎᔅᓴᓂᒃ ᓴᖅᑭᔮᖅᑎᑦᑎᓚᐅᖅᑐᒍᑦ ᖃᑦᑎᕆᓂᕐᒧᑦ, ᐃᑭᑎᑦᑎᑦᑕᐃᓕᒪᓂᕐᒧᓪᓗ ᐊᒻᒪᓗ 2006-ᒥ 29-
ᖑᓚᐅᖅᑐᑎᒃ ᐃᓕᓐᓂᐊᕐᕈᑎᒃᓴᐃᑦ. ᑕᒪᓐᓇ ᓵᓐᖓᓪᓚᕆᓕᖅᑕᕗᑦ ᒫᓐᓇᐅᔪᖅ. 
 
ᐊᒻᒪᓗ ᐃᓚᐅᔪᑦ ᐅᓄᖅᓯᕙᓪᓕᐊᖏᓐᓇᖅᖢᑎᒃ ᐊᕐᕌᒍᓂ ᐊᓂᒍᖅᓯᒪᔪᓂ. ᐊᕐᕌᒍ ᐊᑕᐅᓯᕐᒥᒃ 2005-ᒥ 150-
ᐅᓚᐅᖅᑐᑦ ᐱᒋᐊᕈᑎᒥᒃ ᐊᒻᒪᓗ ᖁᕝᕙᓯᖕᓂᓕᒃ I ᐊᒻᒪᓗ II. ᐃᑭᑦᑐᕕᓂᕐᓂᒃ ᖃᐅᔨᓴᐃᓂᕐᒥᒃ ᖃᑦᑎᕆᓂᕐᒥᒃ, 
ᖃᑦᑎᕈᑎᓂᒡᓗ ᐊᑐᕐᓂᖅ. 
 
ᑕᐃᒃᑯᐊ ᓄᓇᓕᖕᓂ, ᐃᓛᒃ ᒐᕙᒪᒃᑯᑦ ᓄᓇᓕᖕᓂᑦ ᐃᓕᓐᓂᐊᕐᑎᑦᑎᔨᖏᑦ ᐊᖅᑯᑎᒋᓪᓗᒋᑦ. ᐊᕐᕌᒍᑕᒫᑦ 
ᐸᕐᓇᐅᑎᓕᐊᕆᔭᐅᓯᒪᔪᑦ ᕿᒥᕐᕈᓇᒃᑕᐅᖃᑦᑕᖅᑐᑦ ᐃᓱᒪᔅᓴᖅᓯᐅᕈᑎᒋᔭᐅᖃᓯᐅᔾᔭᐅᖃᑦᑕᖅᖢᑎᒡᓗ ᑕᒪᓐᓇ 
ᐊᒃᓱᕉᑎᒋᓯᒪᓪᓚᕆᑦᑕᕗᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒃᓱᐊᓗᒃ ᑕᒪᒃᑯᐊ ᑐᓴᕈᒥᓇᖅᑐᓐ ᐃᑲᔫᑎᖃᕈᓐᓇᖅᖢᑎᒡᓗ. ᑖᓐᓇ ᒥᓂᔅᑕ 
ᐊᐱᕆᔪᒪᔭᕋ ᖃᓄᐃᑦᑐᓂᒃ ᓇᓗᓇᐃᒃᑯᑕᖃᕆᐊᖃᒻᒪᑕ. ᐃᓕᓐᓂᐊᖅᓯᒪᔭᕆᐊᖃᑉᐸᓪᓗ ᖃᓄᐃᑦᑐᓂᒃ, 
ᖃᓄᐃᑦᑐᓂᓪᓗ ᐱᔪᓐᓇᕐᓂᖃᕆᐊᖃᑉᐸᑦ ᑕᒪᒃᑯᐊᕈᓘᔭᐃᑦ ᐃᓕᓐᓂᐊᕐᕈᑎᔅᓴᑎᒎᖅᑎᑕᐅᔪᓐᓇᖅᐸᑦ ᓄᓇᕗᒻᒥ 
ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᓐᓄᑦ ᐃᓕᓐᓂᐊᕐᕆᐊᖅᑎᑕᐅᖃᑦᑕᕆᐊᖃᑉᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᒥᔅᑕ. ᕌᕝᑐ ᑭᐅᑎᓐᓂᐊᕐᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕌᕝᑐ.  
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᑎᑦ ᐃᓕᓐᓂᐊᑲᓐᓂᕆᐊᖃᕋᔭᖅᑐ ᖃᓪᓗᓈᑦ ᓄᓇᖓᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓪᓗᓈᑦ ᓄᓇᖓᓐᓂ ᐃᓕᓐᓂᐊᕆᖃᕐᐸᑦ, ᓯᓚᑦᑐᓴᕐᕕᒃᑯᑦ 
ᐃᓕᓐᓂᐊᕈᑎᒃᓴᐃᑦ ᑕᐃᒪᐃᑦᑐᑦ ᓴᖅᑭᑕᐅᔪᓐᓇᖅᐱᑖ ᐅᕝᕙᓘᓐᓃᑦ ᖃᓄᖅ ᑕᒪᓐᓇ ᑲᒪᒋᔭᕆᐊᖃᕐᐱᑎᒍ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑭᐅᑎᓐᓂᐊᕋᒃᑯ ᐹᒻ ᕼᐊᐃᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ ᐊᐱᖅᑯᑎᒋᔮ ᐊᒻᒪᓗ ᑖᒃᑯᐊ 
ᑭᒡᓕᓯᓂᐊᖅᓯᒪᔭᕗᑦ ᑕᑯᓐᓇᖅᖢᒋᑦ ᑕᒫᓂ ᐱᔪᓐᓇᕐᓂᓕᒫᑎᒍᑦ ᑕᒫᓂ ᓄᓇᕗᑦ ᐃᓗᐊᓂ 
ᐃᓕᓐᓂᐊᑎᑦᑎᓇᓱᖃᑦᑕᖅᑐᒍᑦ ᐅᓄᖅᓂᕐᐹᓄᑦ.  
 
ᑖᒃᑯᐊ MTO-ᑯᑦ ᐊᖅᑯᑎᒋᔭᐅᖃᑦᑕᖅᑐᑦ ᐃᓕᓐᓂᐊᖅᑎᑦᑎᖃᑦᑕᖢᑎᑦ ᐊᒻᒪᓗ ᐃᓛᓐᓂᒃᑯᑦ ᓇᓗᓇᐃᒃᑭᑦᑎᖅᓯᒪᔪᒥᑦ 
ᐊᑐᕆᐊᖃᕌᖓᑦᑕ ᑕᐃᓐᓇ ᓄᓇᕗᒻᒧᑦ ᑎᑭᓵᕆᔭᐅᖃᑦᑕᖅᑐᖅ ᑕᒪᒃᑯᐊ ᑲᒪᒋᕈᓘᔭᖅᑕᕗᑦ. 
 
ᓂᕆᕕᔾᔪᐊᑎᑦᑎᖃᑦᑕᕋᑦᑕ ᐃᓱᓕᑦᑎᒑᖓᑕ ᑕᐃᒃᑯᐊ 2-ᒥᑦ ᐃᓕᓐᓂᐊᖅᑐᑦ ᐋᓐᓄᕌᖅᓯᒪᑎᓪᓗᒋᑦ ᐊᒃᓱᐋᓗᒃ 
ᐅᐱᓐᓇᓲᖑᒻᒪᑕ  

ᐊᒃᓱᐋᓗᒃ ᐅᐱᓲᑦ ᑕᐃᒃᑯᐊ ᐊᓐᓄᕌᖅᑖᖅᑎᑕᐅᓯᒪᔪᑦ.  
 
ᑮᓇᐅᔭᖃᒃᑲᓐᓂᕈᑦᑕ ᓴᓇᕐᕈᑎᖃᒃᑲᓐᓂᕈᑦᑕᓗ ᐅᓄᒃᑲᓂᖅᑐᓂᑦ ᐃᓕᓐᓂᐊᕈᑎᔅᓴᓂᑦ 
ᓴᖅᑭᔮᖅᑎᑦᑎᖃᑦᑕᕈᓐᓇᕋᔭᖅᑐᒍᑦ ᓄᓇᕗᑦ ᐃᓗᐊᓂ, ᓯᓚᑦᑐᓴᕐᕕᑯᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᑎᒍᑦ 
ᑎᒥᓐᖑᖅᑎᑕᐅᓯᒪᔪᒃᑯᑦ. ᑕᒪᒃᑯᐊ ᑐᕌᒐᕆᒐᓱᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑐᓴᕈᒥᓇᖅᑐᕐᔪᐊᒻᒪᕆᐋᓗᐃᑦ ᒥᓂᔅᑕᒦᓐᖔᖅᑐᑦ 
ᑐᖏᓕᖓᓂᓪᓗ. 345 ᐃᓕᓐᓂᐊᖅᓯᒪᓕᕐᒪᑕ ᑖᒃᑯᑎᒎᓇᖅ ᐊᔅᓱᐋᓗᒃ ᐃᑲᔫᑎᓕᒃ ᓄᓇᓕᓐᓄᑦ ᐊᒻᒪᓗ ᐅᐱᒍᓱᓐᓃᑦ 
ᑐᓵᔭᕋ ᖃᑦᑎᕆᔩᑦ ᐱᔾᔪᑎᒋᓪᓗᒋᑦ.  
 
ᐃᒃᑯᐊ ᑲᖏᖠᓂᕐᒥ ᒪᒃᑯᑦᑐᐃᑦ ᐊᓐᓄᕌᖅᓯᒪᑯᓗᑦᑎᓪᓗᒋᑦ ᐅᐱᓐᓇᖅᑐᐋᓘᓱᖑᒻᒪᑕ ᐊᒻᒪᓗ ᑕᐃᒪᐃᓕᔪᖓ ᒫᓐᓇ 
ᐊᓈᓇᒋᔭᐅᔪᖅ, ᐃᕐᓂᖓ ᐃᓅᒍᓐᓃᕐᒪᑦ ᐊᒃᓱᐋᓗᒃ ᐅᐱᒋᖃᑦᑕᓚᐅᖅᓯᒪᒻᒪᒍ ᐃᕐᓂᖓ, 
ᐊᑭᓕᖅᓱᖅᑕᐅᓐᖏᑯᓗᒃᖢᓂ ᐃᖅᑲᓇᐃᔭᖅᑐᖅ.  
 
ᖁᕕᐊᓲᑎᕙᓯ ᐊᒻᒪᓗ ᑕᒪᒃᑯᐊ ᑲᔪᓯᑎᐊᖁᒥᓇ ᐊᑭᓕᖅᓱᖅᑕᐅᓐᖏᑦᖢᑎᑦ ᑕᐃᒃᑯᐊ ᖃᑦᑎᕆᖃᑦᑕᖅᑐᑦ ᐊᒃᓱᐋᓗᒃ 
ᓴᓐᖏᔫᒻᒪᑕ ᒪᑭᒪᑦᑎᐊᕐᖢᑎᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. J-12. ᓴᐳᒻᒥᔭᖃᕐᓂᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ ᐊᐱᖅᑯᓯᕆᔪᒪᔭᕋ ᑕᕝᕙᓂ J-13. ᕿᓂᖅᑐᓕᕆᓂᖅ ᑖᓐᓇ. ᑕᕝᕙᓂ 
ᑮᓇᐅᔭᖃᕈᓐᓇᖅᓯᒋᐊᓚᐅᖅᓯᒪᒻᒪᑦ ᐊᕐᕌᓂ ᐊᓕᐊᓇᐃᑦᑑᓪᓗᓂᓗ ᐊᒥᒐᕐᒥᔫᒐᓗᐊᖅ ᓱᓕ.  
 
ᑭᓯᐊᓂ, ᑖᓐᓇ ᓇᓕᐊᓐᓄᑦ ᐊᑐᒐᒃᓴᑐᐃᓐᓇᒧᓪᓘᕝᕙ ᑐᒃᓯᕋᐅᑕᐅᖃᑦᑕᖅᑐᖅ ᐊᑐᓕᖃᑦᑕᖅᑐᖅ ᖃᐅᑕᒫᖅᓯᐅᒻᒧᑦ 
ᐅᕝᕙᓘᓐᓃᑦ ᐃᓕᖓᔭᐅᓕᕈᓐᓇᕈᑎᖃᖅᐸ ᑕᒪᒃᑯᐊ ᕿᓂᖅᑏᑦ ᓱᓇᒃᑯᑖᖏᑦ ᓯᑭᑑᒐᓚᖏᓪᓗ, Equipment-ᖏᓪᓗ 
ᓄᑖᖑᖅᑎᑕᐅᖏᓐᓇᕆᐊᖃᕐᖓᑕ, ᐊᔪᖅᓴᑐᒻᒪᕆᐋᓗᖃᑦᑕᓕᕐᒪᑕ ᐅᓪᓗᒥ ᐊᑭᑐᔫᓕᖅᑎᓪᓗᒋᑦ. ᖃᓄᑭᐊᖅ ᑕᒪᓐᓇ 
ᑐᒃᓯᕋᐅᑎᑕᖃᕐᓘᕝᕙ ᐅᕝᕙᓗ ᓇᐅᒃᑯᓄᓇ ᑖᓐᓇ ᑮᓇᐅᔭᖅ ᓯᐊᒻᒪᖅᑎᖅᑕᐅᖃᑦᑕᖅᑐᖅ ᓄᓇᕗᑦ ᐃᓗᐊᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐊᐱᖅᑯᑕᐅᔪᖅ 
ᑭᓇᐅᔭᑕᖃᑦᑕᖅᑐᓂᓛᒃ ᑕᒃᑯᐊ ᓄᓇᓖᑦ ᑕᒪᐃᑕ ᐊᖏᓗᐊᓐᖏᑦᑑᒐᓗᐊᖅᑐᒥ ᐊᒻᒪ ᓱᓕ ᑕᒪᒃᑯᐊ equipment-
ᖑᓂᕋᖅᑕᐅᔪᑦ ᒥᑭᓐᓂᖅᓴᐃᑦ ᑕᐃᒃᑯᐊ ᑐᓂᐅᖅᑲᖅᑕᐅᖃᑦᑕᕐᒥᕐᒪᑕ ᓲᕐᓗ GPS ᐊᒻᒪᓗ personal locator 
beacons ᑕᐃᒃᑯᐊ ᐱᖃᑎᖏᑦ ᐊᒻᒪ ᒪᑯᐊ ᐅᖓᓯᑦᑐᒧᑦ ᓈᓚᐅᑎᑦ ᐅᖃᓘᑎᖅᑲᐃ HF-ᖑᓂᕋᖅᑕᐅᔪᑦ 
ᐱᖃᑎᖏᑦᑕᐅᖅ Kenwood ᓈᓚᐅᑎᑦ ᐊᒻᒪ ᑕᒪᒃᑯᐊᑦᑕᐅᖅ ᐅᖅᑯᓇᕈᑏᑦ ᓲᕐᓗ personal heater system, 
ᐊᒻᒪ ᓴᓂᐊᒍᑦᑕᐅᖅ ᓱᓕ ᑕᐃᒪᓐᓇᑦᑎᐊᖅ ᐃᓕᓐᓂᐊᖅᑎᑕᐅᖏᓐᓇᖅᑐᑦ ᑕᐃᒪᓐᖓᑦ ᐊᒻᒪᓗ 
ᖁᕕᐊᓱᕈᓘᔭᖃᑦᑕᖅᑐᐊᓗᐃᑦ ᐃᓕᓐᓂᐊᖅᑎᑕᐅᒑᖓᑕ ᑲᑎᔾᔫᒥᓂᖅᓴᐅᖃᑦᑕᕐᒪᑕ. 

ᑕᒪᒃᑯᐊ ᓄᓇᓕᖕᓃᖔᖅᑐᑦ ᑕᒪᓐᖓᑦ ᐃᖃᓗᓐᓂᓘᓐᓃᑦ ᐅᕝᕙᓘᓐᓃᑦ ᕿᑎᕐᒥᐅᓂᒃ ᑭᕙᓪᓕᕐᒥᐅᓂᒃ 
ᑲᑎᑕᐃᓐᓇᕋᖓᒥ ᐊᒃᓱᐊᓗᒃ ᑕᒃᑯᓄᖓ ᐱᕚᓪᓕᕈᑕᐅᖃᑦᑕᖅᑐᖅ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐱᖁᑏᑦ 
ᐊᑭᑦᑐᖕᒥᒻᒪᑕᐃᓚᒃ ᐄᓛᒃ, ᑭᓇᐅᔭᕐᓗ ᑕᓐᓇ ᒥᑭᓗᐊᖅᑑᔭᖃᑦᑕᕐᖢᓂ ᑭᓇᐅᔭᖅᑕᕆᖃᑦᑕᖅᑕᖅᐳᑦ ᑕᒃᑯᓄᖓ 
ᐊᑐᕐᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᖑᒐᓗᐊᖅ ᑕᐃᒃᑯᓂᖔᓗ ᐱᖃᕋᓗᐊᕈᓂ ᐃᖏᕐᕋᔾᔪᑎᖃᓐᖏᒃᑯᓂ 
ᓱᕙᓕᑭᐊᑦᓯᐊᖕᒪᕆᖕᒪᑦ ᕿᓂᖅᑎ volunteer-ᕈᓐᓇᕋᓗᐊᕐᓗᓂ. 
 
ᑕᐃᒃᑯᐊᖃᐃᑦ ᐃᓛᒃ ᕕᓐᖒᕈᑎᑎᒍᑦ ᓱᓇᒃᑯᑕᖅᑕᒐᓱᒍᑎᖃᐃᓐᓇᖃᑦᑕᖅᑑᒐᓗᐊᓪᓕ ᓄᓇᑦᑎᓐᓂ ᑕᐃᒃᑯᐊᓗ 
ᐱᖁᑎᑐᖃᐃᑦ ᓈᖕᒪᐅᑎᔪᓐᓃᐸᓪᓕᐊᑐᐃᓐᓇᓕᕐᖢᑎᐅᒻᒪᑕ ᓄᓇᓖᑦ ᕕᓐᖒᖅᑎᖃᓗᐊᓚᐅᖅᑳᑎᓐᓇᒍ 
ᑎᒥᐅᔪᖁᑎᖃᓗᐊᓚᐅᖅᑳᑎᓐᓇᒍ ᐊᒥᓱᓂᒃ ᐊᔪᖅᓴᓐᖏᑦᑎᐊᖅᑐᔮᖃᑦᑕᓚᐅᕋᓗᐊᕐᒪᑕ ᕕᓐᖑᕈᑏᑦ ᑕᒪᒃᑯᐊ 
ᐅᑉᓗᐃᑦ ᐊᒥᒐᓕᕐᒪᑕ ᑲᑐᔾᔨᖃᑎᒌᓐᖑᐊᑦ ᑕᒪᒃᑯᐊ ᑎᒥᐅᔪᕋᓛᑦ ᐊᒥᓲᓕᖅᑎᓪᓗᒋᑦ ᓈᖕᒪᐅᑎᓂᐅᔭᓐᖏᒻᒪᕆᓕᖕᒪᑕ 
ᐃᖕᒥᓐᓂᓪᓗ ᓴᓇᓇᓱᒡᖢᒋᑦ ᕼᐊᒻᓚᑦᑯᓐᓄᓪᓗ ᐃᑲᔪᖅᑕᐅᒐᓚᒐᓱᒃ... ᓈᖕᒪᐅᑎᓂᐅ. 
 
ᖃᓄᑭᐊᖅ ᑕᒪᓐᓇ ᐃᓱᒪᓕᐅᕈᑎᒋᔭᕆᐊᖃᓕᖅᑯᕋᑦᓯᐅᒃ ᓇᐅᒃᑯᓪᓕᑭᐊᖅ ᑕᒪᒃᑯᐊ ski-doo-ᒐᓚᐃᑦ ᖃᒧᑏᓪᓗ 
ᐅᒥᐊᓪᓗ ᓱᓇᒐᓚᐃᑦ ᖃᓄᕐᓕ ᐅᖃᕋᔭᖅᐱᑦ ᑕᒪᒃᑯᐊ ᓄᑕᓐᖑᖅᑎᕆᐊᖃᕋᔭᖅᑐᑦ ᐱᖁᑎᖏ ᕿᓂᖅᑏᑦ 
ᐱᓇᔭᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐸᐅᔭᓐᓄᐊᖅ. ᒥᓂᔅᑕ ᑕᒪᓐᓇ authetical question-ᖑᔮᖅᑐᑎᒋᒍᕕᐅᒃ 
ᐃᓱᒪᖅᓲᑎᒋᔪᒪᒍᕕᐅᒃ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓐᓇ ᒥᔅ ᕼᐊᐃᓐ ᑭᐅᑎᓚᐅᕐᓂᐊᕐᒥᒐᒃᑯ. ᖁᔭᓐᓇᒦ. 
 
ᐃᒃᓯᕙᐅᑕᖅ: ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓯᕗᓪᓕᖅᐹᒥ ᖁᔭᓐᓇᒦᕈᒪᔭᕋ ᑲᑎᒪᔨᐅᔪᖅ ᐃᒪᓐᓇ 
ᐃᑲᔪᕈᑎᖃᓚᐅᕐᒪᑕ ᑮᓇᐅᔭᓂᒃ ᑕᕝᕙᓃᓐᖏᒃᑲᓗᐊᖅᑎᓪᓗᖓ ᓴᖅᑭᑎᑦᓯᓚᐅᕐᒪᑕ ᑮᓇᐅᔭᓂᒃ ᑕᒪᓐᓇ 
ᐱᖕᒪᕆᐅᒻᒪᑦ ᓄᓇᓕᖕᓄᑦ ᑕᒃᑯᐊ ᑮᓇᐅᔭᑦ ᐊᑐᖅᑕᐅᑦᓯᐊᓂᐊᖅᑐᑦ. 
 
ᓇᓗᓇᓐᖏᒻᒪᑦ ᐊᒥᓱᓗᐊᓐᖏᑦᑐᒐᓗᐊᑦ ᐊᑐᑦᓯᐊᕋᓱᐊᕐᓂᐊᖅᑕᕗᑦ ᐃᓕᓐᓂᐊᕈᑕᐅᓂᐊᕐᓗᑎᒃ 
ᐱᖁᑎᑕᕈᑕᐅᓂᐊᕐᓗᑎᓪᓗ ᒥᑭᔫᑕᐅᒐᓗᐊᓂᒃ ᐃᖢᐊᕐᓂᖅᓴᐅᒐᔭᖅᑐᒐᓗᐊᖅ ᑕᒃᑯᐊ ᑮᓇᐅᔭᓂᒃ ᐊᑭᑐᔫᑎᑎᒍᑦ 
ᐱᖃᑦᑕᖅᐸᑕ ski-doo-ᑕᕈᑎᒃᓴᓂᒃ ᐅᒥᐊᖅᑕᕈᑎᒃᓴᓂᓪᓗ ᑭᓯᐊᓂ ᒫᓐᓇᐅᔪᖅ ᓇᑭᑦ ᑮᓇᐅᔭᑦ ᓇᓂᒐᔭᕐᒪᖔᖅᑎᒍᑦ 
ᖃᐅᔨᒪᓐᖏᓇᑦᑎᒍ. 
 
ᐅᖃᖅᑲᐅᒐᒪ ᐊᓯᖏᓐᓂᒃ ᑎᒥᐅᔪᓂᒃ ᐱᓕᕆᖃᑎᖃᖅᑐᒎᒐᓗᐊᖅ ᑕᒃᑯᓄᖓ ᕿᓂᖅᑐᓕᕆᓂᕐᒧᑦ 
ᐱᓕᕆᐊᖃᖅᑐᓂᒃ ᐃᒪᓐᓇ ᑲᑐᔾᔨᖃᑎᒌᓪᓗᑎᒃ ᓲᕐᓗ ᑮᓇᐅᔭᓂᒃ ᑲᑐᔾᔨᒍᓐᓇᕐᒪᑕ or ᑮᓇᐅᔭᓂᒃ 
ᐱᑕᖃᖅᑎᑦᓯᒍᓐᓇᕐᒪᑕ ᐱᑕᕈᑎᒃᓴᐅᒐᔭᖅᑐᓂᒃ. 

ᑕᐃᒪᓐᓇ ᑮᓇᐅᔭᓂᒃ ᐱᓇᓱᐊᕋᓱᐊᕈᒪᒐᓗᐊᖅᐳᒍᑦ ᑕᒃᑯᓇᓐᖓᑦ ᐃᓚᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᐱᓪᓚᕆᐅᓕᖅᐸᓪᓕᐊᑐᐃᓐᓇᖅᑐᔭᓕᕐᒪᓪᓕ ᓄᓇᓖᑦ ᐊᓯᖏᑦ 
ᖃᐅᔨᒪᓗᐊᓐᖏᑕᕋᓗᐊᒃᑲ ᓄᓇᓕᑦᑎᓐᓂᓕ ᐊᖏᔫᓕᕐᖢᓂᓗ ᑕᒪᒃᑯᐊ ᓱᓇᒃᑯᑕᖏᑦ ᕿᓂᕆᐊᖃᓕᕌᖓᒥᒃ 
ᐊᑐᕆᐊᖃᖃᑦᑕᖅᑕᖏᑦ ᐊᒥᒐᓕᖅᐸᓪᓕᐊᑐᐃᓐᓇᑦᑎᐊᓕᕐᒪᑕ ᐊᕐᕌᒎᓂᐊᖅᑐᒧᓪᓘᓐᓃᑦ 
ᓈᖕᒪᐅᑎᓂᐊᖅᑐᔭᕈᓐᓃᖅᑐᑎᒃ ᐋᖅᑭᐅᒪᑎᓐᓇᓱᒃᑲᓗᐊᖅᑐᒋᑦ. 
 
ᒥᓂᔅᑕᖃᐃ, Canadian Coast Guard-ᑯᓐᓄᓪᓘᓐᓃᑦ ᐅᖃᖃᑎᖃᕐᓗᓂ ᖃᓄᑭᐊᖅ ᐅᖃᓪᓚᖃᑎᖃᓪᓗᓂ 
ᑕᒪᒃᑯᓂᖓ ᑎᒥᐅᔪᓂᒃ, NTI-ᑯᓂᓪᓘᓐᓃᑦ ᖃᓄᖅ ᑕᒪᒃᑯᐊ ᓄᓇᕗᒻᒥ ᒥᑭᔪᑦ, ᐊᑕᐅᓯᑯᓗᒻᒥᓘᓐᓃᑦ ᓱᓇᒥᒃ ᑕᒪᒃᑯᐊ 
ᑕᒻᒪᕇᒃᑯᑏᑦ ᐊᓯᖓᓂᒃ ᐊᑭᑐᔪᒥᒃ, ᓯᑭᑑᒥᓪᓘᓐᓃᑦ, ᖃᒧᑎᔅᓴᓂᓪᓘᓐᓃᑦ ᐃᑯᒪᓂᓪᓘᓐᓃᑦ ᐊᐅᓚᐅᑎᓂᒃ, ᐅᒥᐊᕐᒧᑦ 
ᑕᒪᒃᑯᓂᖓ ᐅᖃᓪᓚᖃᑎᖃᓕᖅᐸᓕᐊᓗᓂ ᐱᔫᓪᓗᐊᕋᔭᓐᖏᓚᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐅᖃᐅᓯᕆᔭᐅᔪᓐ 
ᐸᓐᓇᒍᑎᔅᓴᑦᑎᐊᕙᐃᓐ ᓯᕗᒧᑦ ᐊᒻᒪ ᑕᐃᒃᑯᐊ ᐅᖃᐅᓯᕆᔭᖏᓂᓛᒃ Canadian Coast Guard-ᑯᑦ ᑕᒪᒃᑯᐊ NTI-
ᑯᓪᓗ, ᐅᖃᖃᑎᒋᔪᓐᓇᕐᒥᔭᕋᓗᐊᖅᐳᓐ. ᖃᓄᕐᓗ ᓴᖅᑮᓂᐊᕐᒪᖔᑕ ᐅᕙᒍᓪᓗ ᑕᐱᕇᓕᕈᑦᑕᖃᐃ 
ᐱᕚᓪᓕᕋᔭᓐᖏᓚᒍᑦ.  
 
ᑕᒪᓐᓇ ᑭᓯᐊᓂ ᒫᓐᓇ ᓇᓗᒋᕙᑦᑕᕋ ᖃᓄᖅ ᐱᒋᐊᕋᔭᒻᒪᖔᑦᑕ. ᐅᑯᐊ ᐊᑭᑐᔫᑏᐅᓂᐊᕐᒥᒻᒪᑕ ᐅᖃᐅᓯᐅᖅᑲᐅᔪᑦ 
ᑕᒪᒃᑯᐊ ᖃᒧᑕᐅᔭᐃᑦ, ᐅᕝᕙᓘᓐᓃᑦ ᖃᒧᑏᓐ ᐅᕝᕙᓘᓐᓂᑦ ᐅᒥᐊᓐ. ᐱᖃᖏᑦᑐᑦ ᓄᓇᓖᑦ ᖃᐅᔨᒪᒐᓗᐊᖅᖢᒍᓐ 
ᖃᓄᒃᑲᓐᓂᖅ ᐱᓇᔭᕐᒪᖔᑦᑕ ᖃᐅᔨᒪᓐᖏᑦᑎᐊᕐᕋᒪ ᑖᒃᑯᐊ ᒥᒃᓵᓄᑦ. ᑮᓇᐅᔭᐃᑦᓂᓛᒃ ᐊᑭᑐᔫᑕᐅᑎᓪᓗᕆᓐ. ᓇᑭᓪᓗ 
ᑮᓇᐅᔭᖅᑖᕈᓐᓇᕐᒪᖔᑦᑕ ᐱᔾᔪᑎᒋᓪᓗᒋᑦ ᑖᒃᑯᐊ ᒐᕙᒪᒃᑯᓐᓂᑦ, ᒐᕙᒪᒃᑯᑦ ᒫᓐᓇ, ᒐᕙᒪᒋᔭᖅᐳᓂᓛᒃ ᑖᒃᑯᓂᖓ 
ᐱᑖᖅᑎᑦᑎᖃᑦᑕᖏᒻᒪᑕ ᓄᓇᓕᓐᓂᑦ ᐊᑭᑐᔫᑎᑦ ᐱᔾᔪᑎᒋᓪᓗᒋᑦ. 
 
ᑭᓯᐊᓂ ᑕᐃᓐᓇ ᐅᖃᐅᓯᐅᖅᑲᐅᔪᖅ ᐱᐅᒋᖅᑲᐅᓪᓗᒋ. ᑕᐃᒃᑯᐊ ᐅᖃᖃᑎᒋᒃᑲᓂᕐᓗᑎᒍ Canadian Coast 
Guard-ᖁᑦ ᑕᒪᒃᑯᐊ ᐊᖅᑯᑕᐅᔪᓐᓇᖅᑰᕋᓗᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓂ J-12, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑭᓯᐊᓂ ᑖᒃᓱᒪ ᐅᖄᔭᖓ Eastmain ᐅᖃᐅᓯᒃᓴᖃᒻᒥᔪᖓ ᑕᕝᕗᖓ. 
ᓯᕗᓪᓕᖅᐹᒥᖃᐃ ᐅᐱᒍᓱᖅᑳᕐᓗᖓ ᑕᐃᒃᓱᒪᓂ ᓯᑯᒥ ᓱᕋᕈᔾᔮᓘᑎᓪᓗᖓ ᐊᐃᔭᐅᖦᖤᐅᑎᒋᔪᓐᓇᓚᐅᕐᕋᒪ. 
ᐅᐱᓐᓇᖅᑐᖅ ᑖᓐᓇ. ᓴᕝᕙᐅᓕᕋᓗᐊᖅᑎᓪᓗᖓ ᑕᐃᒃᑯᐊ ᐊᐅᓚᐅᑎᖃᑦᓱᑎᒃ 30 horse power, 20-ᒥᓂᔅ 
ᐃᖏᕐᕋᒋᐊᖃᓚᐅᕐᒪᑕ ᐅᕙᓐᓂᒃ ᐊᐃᔅᓯᕐᓗᑎᒃ.  
 
ᑭᓯᐊᓂ ᓄᓈᕋᑦᑕ ᑕᐃᒃᑯᓄᖓ ᓄᓇᓕᓐᓃᑦᑐᓂᒃ, ᓄᓈᕋᑦᑕ ᑕᓚᐴᒃᑯᑦ ᓄᓈᖅᐴᒍ ᑕᐃᒪᐃᑦᑑᓚᐅᕐᕋᒪ ᑕᒪᓐᓇ 
ᕿᓂᖅᑐᓕᕆᓂᖅ ᐋᖅᑭᐸᓪᓕᐊᒻᒪᑦ ᐅᐱᓐᓇᖅᑐᖅ. ᐃᓱᐊᖅᓯᕙᓪᓕᐊᒻᒪᑦ ᑭᓯᐊᓂ ᑖᒃᓱᒪᖓ ᒥᔅᑕ ᐊᓚᕋᓚᐅᑉ 
ᐃᓱᒫᓘᑎᒋᕋᑖᖅᑕᖓ ᑕᐃᒫᑦᑕᐅᖅ ᐃᓱᒫᓘᑎᒋᒻᒥᒐᒃᑯ ᒪᑯᐊ ᓯᑭᑑᑦ, ᖃᔭᕆᐊᑦ, ᐊᐅᓚᐅᑏᑦ 
ᐊᑭᑐᔪᐊᓘᓕᖅᑎᓪᓗᒋᑦ. 

ᑕᒪᒃᑯᐊ ᐅᖃᑉᐸᑲᑦᑕ ᑕᕝᕙᓂ ᒪᓕᒐᓕᐅᖅᕕᒻᒥ, ᐃᓄᐃᑦ ᖃᐅᔨᒪᔭᑐᖃᒻᒥᓂᒃ ᐃᑲᔪᕈᒪᒻᒪᑕ. ᑖᓐᓇ ᑕᐃᒪᓐᖓᑦ 
ᐱᒋᒐᑦᑎᒍ ᒐᕙᒪᒃᑯᑦ ᕋᓗᐊᖅᑎᓪᓗᒍ ᐅᓪᓗᒥᐊᓗᒃ ᐊᔪᓐᓇᓕᖅᐸᓪᓕᐊᑐᐃᓐᓇᕐᒪᑦ ᕿᓂᖅᑎᐅᓪᓗᓂ. ᑕᒪᒃᑯᐊ 
ᐊᑭᑐᔪᐊᓘᓕᖅᑎᓪᓗᒋᑦ ᕿᓂᕈᑎᔅᓴᒥᒃ ᐱᑕᖃᑦᑎᑕᐅᖏᓐᓂᕗᑦ ᒪᑯᓂᖓ ᓯᑭᑑᓂᒃ, ᒪᑯᓂᖓᓗ ᐊᐅᔭᖅᓯᐅᑎᓂᒃ.  
 
ᑕᐃᒪᐃᒻᒪᑦ ᑕᒪᓐᓇ ᐃᓱᒪᒋᔭᐅᑦᓯᐊᕆᐊᓕᐅᒐᓗᐊᖅ ᓴᐳᓐᓂᐊᖅᑎᓂᒃ. ᐅᓇᓕ ᐊᐱᖅᑯᑎᒋᔪᒪᔭᕋ, ᐃᓛᒃ 
ᐱᖏᓐᓇᕐᓂᕋᐃᓲᖑᒐᑦᑕ ᐃᓄᒃᑎᒍᑦ ᑕᐅᕙᓂ ᐊᔪᖅᓯᓯᒪᓕᖅᑎᓪᓗᒋᑦ ᑭᓯᐊᓂ ᖃᐅᔨᒪᒻᒥᒐᒪ ᑕᐃᒃᑯᐊ ᐸᓖᓯᒃᑯᑦ 
ᓯᑭᑑᖃᑦᑎᑕᐅᔪᑦ ᑕᒪᑦᓱᒪ ᒥᒃᓵᓄᑦ ᐊᑐᕈᒪᔪᒥᒃ ᖃᐅᔨᒪᓚᐅᕋᒪ ᐅᑭᐅᖅ ᑭᓯᐊᓂ ᑕᐃᓐᓇ ᑭᐅᒍᑕᐅᓚᐅᖅᑐᑦ ᐃᒫᒃ 
ᑭᓯᐊᓂ ᐱᓯᒪᓕᖅᐸᑦ, ᐃᒪᐃᓕᖅᐸᑦ ᑭᓯᐊᓂ ᑕᐃᒃᑯᐊ ᓯᑭᑑᑦ ᐊᑐᖅᑕᐅᔪᓐᓇᖅᑐᑦ.  
 
ᑕᐃᒃᑯᐊ ᑕᐃᒫᒃ ᑭᐅᒍᑎᒋᓚᐅᖅᑕᖏᑦ ᓈᒻᒪᓯᐊᖅᑑᔭᓚᐅᖏᒻᒪᑕ ᐱᖏᓐᓇᓕᖅᑎᓪᓗᒋᑦ ᑕᐃᒃᑯᓂᖓ ᐊᕙᓂ 
ᐊᔪᖅᓯᓯᒪᔪᓂᒃ. ᑖᒃᑯᐊᖃᐃ ᖃᓄᑭᐊ ᐱᖃᑎᒋᕙᑉᐸᓯ ᑕᐃᒃᑯᐊ RCMP-ᒃᑯᑦ ᑕᒪᓐᓇ ᑕᐃᒃᑯᓄᖓ ᕿᓂᕈᑎᖏᓐᓄᑦ 
ᑕᐃᑲᓂ ᓴᓂᑭᓗᐊᕐᒥ ᒪᕐᕉᓐᓂ Ski-doo-ᖃᕐᒪᑕ RCMP-ᒃᑯᑦ ᑕᒪᑦᓱᒧᖓ ᐊᑐᖅᑕᐅᔪᓐᓇᑐᓂᒃ. ᑕᐃᒃᑯᐊᖃᐃ 
ᐱᓕᕆᖃᑦᑲᐸᑕ ᐅᕝᕙᓘᓪᓃᑦ ᖃᓄᖅ ᒪᓕᒐᖃᕐᐱᓯ? ᓇᑯᕐᒦᒃ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕐᐳᓂᓛ ᑕᒪᒃᑯᓄᖓ ᓄᓇᓕᓐᓄᑦ 
ᐊᑐᖅᑕᐅᓂᕐᓴᐅᔪᑦ ᐅᕙᑦᑎᓐᓃᖔᖅᑐᖅ ᓄᓇᕗᑦ ᒐᕙᒪᒃᑯᓐᓂᖔᖅᑐᖅ. ᐊᒻᒪ ᑖᒃᑯᐊᓗ ᐳᑭᖅᑕᓖᑦ 
ᐃᒻᒥᒎᑦᓯᐊᓪᓚᑦᑖᕐᓱᑎᒃ ᐃᒥᒎᖅᑑᔭᕐᒪᑕ ᓴᓇᕿᑎᒋᔪᒪᖃᑦᑕᕋᓗᐊᖅᑕᕗᑦ. ᓲᕐᓗ ᐅᖃᖅᑲᐅᒻᒪᑦ ᒪᓕᒐᖃᓗᐊᒧᓪᓘᓐᓃ 
ᐃᒪᓐᓇ ᑕᐃᒃᓯᕈᓐᓇᖅᑲᐅᕋᒪ ᑭᓯᐊᓂ 24 hours-ᓂᓪᓘᓐᓃᑭᐊᕐᖏᒃᑯᐊ ᐅᑕᖅᑭᖃᑦᑕᖅᑲᐅᒻᒪᑕ.  
 
ᑖᓐᓇ ᖃᐅᔨᒪᓪᓚᕐᓱᕈ ᑕᐃᒪᙵᓂ 1980-ᒥ ᑕᐃᒪᓐᓇ ᐅᖃᐅᓯᐅᓚᐅᕐᓯᒪᑎᓪᓗᕈ. ᒫᓐᓇ ᐊᓯᙳᖅᑐᒃᓴᐅᒐᓗᐊᕐᐳ. 
ᐊᒻᒪ ᑕᐃᔅᓱᒪᓂᓕ ᐱᖁᑎᖏᑦ ᐳᓖᓯᒃᑯᑦ ᐱᖁᑎᖏᑦ ᐊᑐᖅᑕᐅᖏᓐᓇᖃᑦᑕᓚᐅᕋᓗᐊᕐᒪᑕ ᓄᓇᓕᖕᓂ ᒫᓐᓇ 
ᑕᐃᒪᓐᓇᐃᑦᑐᓐᓃᖅᑰᖅᑐᖅ. ᑭᓯᐊᓂ ᐅᕙᒍᖅᑲᐃ ᐱᓕᕆᖃᑎᒌᒃᓯᐊᒻᒪᕆᓕᕐᓗᑎᒍ ᐊᒻᒪᓗ ᖃᒡᓕᓂᕐᓴᐅᓗᑕ 
ᑕᐃᒃᑯᓄᖓ. ᑖᒃᑯᐊᓗ Ranger-ᑯᑦ ᐱᓕᕆᖃᑎᒋᒻᒪᕆᖃᑦᑕᕋᑦᑎᒍ ᓄᓇᓕᖕᓂ. ᑕᒪᐃᑕ ᑕᒪᒃᑯᐊ ᓄᓇᓖᑦ 
ᐱᔪᒪᔭᖏᑦ ᒪᓕᒐᓱᖃᑦᑕᕋᓗᐊᕐᒥᔭᕐᐳᑦ ᐊᒻᒪ, ᑕᐃᒃᑯᐊᑦᑕᐅᖅ ᓱᓕ ᐅᑯᐊ ᐃᒪᕐᒥᐅᑕᓕᕆᔩ ᓲᕐᓗ, Canadian 
Coast Guard-ᒃᑯᑦ ᐱᓕᕆᖃᑎᒋᖃᑦᑕᖅᑖᓗᒋᖕᒥᒐᑦᑎᒍ. ᑎᒻᒥᓲᖃᕐᒪᑕᑦᑕᐅᖅ ᐊᒻᒪ ᐃᓛᓐᓂᒃᑯᑦ ᑎᒻᒥᓲᒃᑯᑦ 
ᕿᓂᖅᑕᐅᔭᕆᐊᖃᕆᐊᓪᓚᖃᑦᑕᕐᒥᒻᒪᑕ.  
 
ᑭᓯᐊᓂ ᑖᓐᓇ ᑭᐅᓂᖅ ᐊᔪᕐᓚᑦᑕᕋ ᐳᑭᖅᑕᓖᑦ ᐱᖁᑎᖏᑦ ᖃᓄᐃᑦᑑᒪᖔᑕ ᐊᒻᒪ ᖃᔅᓯᓂ ᐱᖁᑎᖃᕐᒪᖔᑕ 
ᐃᓛᒃᑰᕐᓂᖏᑦ ᐱᔾᔪᑎᒋᕝᓗᕆᑦ. ᑭᓯᐊᓂ ᐅᖃᖃᑎᒋᔪᓐᓇᕋᓗᐊᕐᒥᔭᕐᐳᑦ. ᐱᓇᓱᐊᓗᒡᓗᑕᑉᑕᐅᖅ 
ᐱᔭᕆᐊᖃᕋᓗᐊᕐᒥᕋᑦᑕ ᓱᓇᑐᐃᓐᓇᐃᑦ ᐊᐅᓚᔾᔭᒃᑲᓐᓂᕆᐊᕐᓗᕆᑦ ᐊᒻᒪ ᓱᓇᑐᐃᓐᓇᐃᑦ 
ᐱᕚᓪᓕᖅᑎᒋᐊᒃᑲᓐᓂᖃᑦᑕᕐᓗᕆᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᑦᓯᕙᐅᑕᖅ, ᐊᒻᒪ ᒥᓂᔅᑕ. ᑭᓯᐊᓂ ᐃᒻᒪᖃ ᐅᖃᕆᐊᓪᓚᓗᖓ ᑖᓐᓇ ᓱᕈᓐᓇᐸᓪᓕᐊᑐᐃᓐᓇᒧᑦ 
ᑕᐃᒃᑯᐊ ᕿᓂᕆᐊᓖᑦ ᐱᔾᔪᑎᒋᑦᓱᒋᑦ. ᑖᒃᑯᐊ ᐃᓛ ᐱᒥᓂ ᐅᓪᓗᒥ ᐃᓱᒪᓂᕐᓴᐅᕙᓪᓕᐊᑐᐃᓐᓇᒪᑕ ᐊᑭᑐᓂᐊᓗ 
ᐱᔾᔪᑎᒋᑦᓱᒍ. ᑖᒃᓇ ᐃᓱᒪᒋᔭᐅᑦᓯᐊᕈᓂ ᓯᕗᓂᑦᓴᓐᓂ ᐱᐅᔫᓂᐊᖅᑐᖅ.  
 
ᐊᒻᒪ ᐅᓇ ᐊᓯᐊᓄᑦ ᒪᑯᓄᖓ Fire Prevention ᒥᔅᓵᓄᖃᐃ ᐱᓕᕆᖃᑕᐅᑦᓯᐊᑐᑦ ᑖᒃᑯᓄᖓ ᖃᐅᔨᒪᔭᕋᓗᐊᒃᑲᑦ. 
ᑭᓯᐊᓂ ᐃᓚᖓᒍᑦ ᐱᑦᓯᐊᑑᔭᕐᐸᖏᒻᒥᒻᒪᑕ. ᐆᒥᖓ ᐱᔾᔪᑎᖃᖅᑐᖓ ᒪᑯᐊ ᐃᓪᓗᐃᑦ ᐊᑐᓂ ᒪᑯᓂᖓ Fire 
Extinguishers ᐱᑕᖃᕐᒪᑕ. ᑭᓯᐊᓂ ᐊᑯᓂᐊᓗᒃ ᑕᑯᔭᐅᓗᖐᓐᓇᑦᑕ ᐃᓛ ᐃᒻᒪᖃᐃᖏᒃᑯᐊ Every six months 
ᖃᓄᒐᓚᑭᐊᖅ ᑕᐃᒃᑯᐊ ᑲᒪᒋᔭᐅᒋᐊᖃᕐᒪᑕ. ᑭᓯᐊᓂ ᐊᕐᕌᒍᒐᓴᓂ ᐊᒥᓱᓂ ᑲᒪᒋᔭᐅᓚᐅᕐᓯᒪᙱᑐ. 

ᐃᒻᒪᖃ ᑕᒪᓐᓇ ᐃᒃᑯᓂᖓ ᓄᓇᓕᓐᓃᑐᓂ, Firefighters ᐃᖏᕐᕋᓯᐊᕈᓐᓇᓯᑦᑎᑕᐅᒋᐊᖃᕐᒪᑕ ᐃᒻᒪᖄ 
ᑮᓇᐅᔭᖃᑦᓯᐊᖏᒧᑦ. ᐄ, ᑕᐃᒃᑯᐊ Volunteer-ᑐᐃᑦ ᐃᓱᐊᖅᑐᐃᑦ ᐱᐅᔪᐃᑦ ᑭᓯᐊᓂ ᑮᓇᐅᔭᓄᑦ 
ᑮᓇᐅᔭᖃᑦᓯᐊᖏᒧᑦ ᑕᒪᒃᑯᓂᖓ ᑲᒪᒍᓐᓇᓯᔪᐊᖅᑰᕙᒌᒪᑕ ᐃᒻᒪᖃ ᑖᓐᓇ ᓯᕗᓂᑦᓴᕆᓂᐊᖅᑕᑎᓐᓂ ᑮᓇᐅᔭᖅ ᐅᓇ 
$54,000-ᑕᐅᓴᓐ ᒥᑭᓗᐊᑦᓯᐊᒧᑦ. ᐃᒻᒪᖃ ᓯᕗᓂᑦᓴᑎᓐᓂ ᐅᓄᖅᑎᒋᐊᑕᐅᐸᑦ ᑮᓇᐅᔭᓄᑦ ᑭᓯᐊᓂ ᐊᑦᑕᓇᕐᒪᑦ. 
ᑖᒃᑯᐊ ᐃᓪᓗᐃᑦ Fire Extinguishers ᑕᑯᔭᐅᒋᐊᖃᕐᒪᑕ ᖁᐊᓱᕌᓘᒻᒪᑕᐃᒃᑯᐊ ᐊᑐᖅᑕᐅᒋᐊᓕᕋᓗᐊᕈᑎᒃ 
ᐊᑐᕈᓐᓇᕋᔭᙱᒻᒪᑕ ᕿᒥᕐᕈᔭᐅᑦᓯᐊᐸᙱᒃᑯᑎᒃ. ᐃᒻᒪᖃ ᑖᓐᓇ ᑮᓇᐅᔭᖅ ᓯᕗᓂᑦᓴᑎᓂ ᐅᓄᕐᓯᒋᐊᕐᓗᒍ ᐃᓱᐊᖅᑑ. 
ᑖᓐᓇ ᐅᖃᐅᓯᑦᓴᑐᐃᓐᓇ ᐊᐱᕐᓲᑕᐅᖏᑐ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᑐᓵᔭᐅᑦᑎᐊᕐᒥᔪᖅ ᑖᓐᓇ ᓇᓗᓇᖏᑦᑐᖅ. J-12. ᑖᓐᓇ 
ᐃᓚᖃᖅᑐᓂ J-13. Community and Government Services. Branch Summary. ᐱᔨᑦᑎᓂᕐᓄᑦ. 
ᑲᑎᓕᒫᖅᑐᒋᑦ ᓴᐳᒻᒥᑦᑎᓂᕐᒧᑦ. $5,386,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. J-14, J-15, J-16, ᐊᒻᒪ J-17. J-14. ᐊᑭᑐᔪᓄᑦ ᐸᕐᓇᐃᓂᖅ ᐊᒻᒪ 
ᐱᔭᕆᐊᑐᓄᑦ ᐱᔨᑦᑎᕈᑏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᑦ. $21,934,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᕈᓘᔭᕆᓐᖓ. ᐊᐱᖅᑯᑎᔅᓴᖃᕋᒪ J-20-ᒥᑦ ᐸᕐᓇᒍᑕᐅᔪᓂᑦ 
ᐱᓕᕆᐊᕐᓂᕐᒧᑦ ᐱᔾᔪᑎᖃᖅᑐᓂᒃ ᐊᑭᑐᔫᑎᓄᑦ ᓄᓇᓕᓐᓄᑦ ᐋᖅᑭᔅᓯᒪᓂᖏᓐᓄᑦ.  
 
ᐅᖃᐅᓯᕆᑉᐱᓪᓚᓚᐅᖅᓯᒪᒻᒥᔭᕗᑦ ᒥᓂᔅᑕ ᐅᕙᓃᑦᑎᓪᓗᒍ. ᖃᕋᓴᐅᔭᒃᑯᑦ ᑎᑎᕋᕐᕕᐅᕙᒃᑲᒪ ᐊᔾᔨᒌᓐᖏᕈᓘᔭᖅᑐᓂᒃ 
ᖃᓄᐃᒻᒪᑦ, ᐃᓛᒃ ᖃᓄᖅ ᐊᐅᓚᓂᖃᕐᒪᖔᑕ ᑖᒃᑯᐊ ᑲᑎᒪᔨᕋᓛᖑᔪᑦ ᑖᒃᑯᐊᓕ ᓱᖁᑎᒋᓐᖏᑕᕋᓗᐊᒃᑲ. 
 
ᑖᒃᑯᐊ ᓯᕗᓪᓕᐅᔾᔨᖁᔨᔪᒻᒪᑕ ᐅᑎᖅᑐᑎᒃ ᑕᕝᕗᖓ ᓄᓇᓕᓕᕆᓂᕐᒧᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᐅᔪᓂᒃ 
ᐃᑉᐱᒍᓱᓪᓗᐊᑕᖃᑦᑕᕐᖓᑕ ᐱᖁᑎᕐᔪᐊᖑᔪᓄᑦ ᒪᓕᒐᐅᔪᓂᑦ, ᐊᕙᑎᒧᑦ ᒪᓕᒐᐅᔪᓂᒃ ᒪᓕᒋᐊᖃᖅᑐᑎᒃ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᓪᓗ ᒐᕙᒪᑐᖃᒃᑯᓐᓂᑦ ᐃᒫᒃ ᓴᓇᖁᔨᔪᓂᑦ ᑭᓈᓗᖃᐅᑎᐅᔪᓂᒃ 
ᓱᓪᓗᓕᐅᔪᓂᓪᓘᓐᓃᑦ, ᐊᑦᑕᕐᕕᐅᔪᓂᓪᓘᓐᓃᑦ ᑖᒃᑯᐊ ᕼᐋᒻᒪᓚᒃᑯᑦ ᓯᕗᓪᓕᐅᔾᔭᐅᖁᓚᐅᖅᑕᕋᓗᐊᖏᑦ 
ᓱᖁᑎᒋᔭᐅᓗᐊᖅᑑᔮᕋᑎᒃ. 
 
ᐃᓱᒪᒋᔭᐅᔪᑦ ᑖᒃᑯᓇᓐᖓᑦ ᐱᓕᕆᕕᐅᔪᓂᒃ ᐃᑉᐱᒋᔭᐅᓂᖅᓴᐅᓪᓗᑎᒃ.  
 
ᑕᐃᒪᓕ ᑖᒃᑯᐊ ᒥᓂᔅᑕᐅᔪᕐᖏᓛᒃ ᐃᒫᒃ ᓱᖁᑎᔅᓴᕐᔫᒥᖃᑦᑕᕆᐊᖃᕋᓗᐊᕐᖓᑦ ᓯᕗᓪᓕᐅᔾᔭᐅᖁᔭᐅᔪᓂᒃ ᑖᒃᑯᓇᓐᖓᑦ 
ᒪᐃᔭᖑᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ 
ᓯᕗᓪᓕᐅᔾᔭᐅᖁᔭᐅᔪᑦ ᐊᑭᑐᔪᖅᑐᕈᑎᐅᔪᑦ ᑲᒪᒋᓪᓗᑎᒍ ᓄᓇᓖᑦ ᐊᑐᓂ ᐅᐸᖃᑦᑕᓚᐅᕋᑦᑎᒍ, 
ᐃᓚᐅᖃᑦᑕᖏᓐᓇᕈᔪᓚᐅᕋᓗᐊᖅᑐᖓ. 
 
ᑕᑯᖃᑦᑕᓚᐅᖅᑕᕗᑦ ᑎᑎᕋᖅᓯᒪᔭᖏᑦ ᓯᕗᓪᓕᐅᔾᔭᐅᖁᔭᖏᓐᓂᑦ, ᐱᔭᕇᔭᖅᑕᐅᓕᖅᑎᓪᓗᒋᑦ ᑕᐃᒃᑯᐊ ᓄᓇᓕᐅᔪᑦ. 
ᖃᓄᐃᔅᓴᓚᐅᓐᖏᑦᑐᑦ ᑖᒃᑯᐊ ᐃᓚᐅᖃᑕᐅᑦᑎᐊᓚᐅᕐᖓᑕ ᑖᒃᑯᓄᖓ ᑲᑎᒪᔨᕋᓛᖑᓕᖅᑐᓄᑦ ᑭᐅᓗᒍ 
ᐊᐱᖅᑯᑎᖓᓄᑦ ᑕᐃᒪ ᑭᖑᓂᐊᒍᑦ ᐱᓕᕆᕙᓪᓕᐊᓂᐊᓕᕐᒥᒐᑦᑕ ᓄᓇᓕᓐᓅᖃᑦᑕᕐᓗᑕ ᖃᓄᐃᑦᑐᑦ 
ᐋᖅᑭᒋᐊᕆᐊᖃᕐᓂᐊᕐᒪᖔᑕ ᖃᓄᖅ ᐊᓯᔾᔨᕆᐊᖃᕐᓂᐊᕐᒪᖔᑕ. 
 
ᑭᓯᐊᓂ ᐅᖃᕈᒪᔪᖓ ᑖᒃᑯᐊ ᐊᔾᔨᒌᑦᑎᒐᓱᐊᕐᓂᖅ ᑮᓇᐅᔭᑎᒍᑦ ᐊᔪᕐᓇᖅᑐᒻᒪᕆᐅᒻᒪᑦ ᕿᓗᖅᑭᑖᓚᑦᑏᓐᓇᕐᒥᑎᓪᓗᑕ 
ᑮᓇᐅᔭᖁᑎᑦᑎᓐᓂᑦ. ᐱᔭᕆᐊᑐᓂᖅᐸᐅᖃᑕᐅᓚᐅᖅᑐᖅ ᑖᓐᓇ ᖁᕕᐊᓱᑦᑐᐃᓐᓇᐅᓚᐅᓐᖏᒻᒪᑕ ᑕᒪᓐᓇ 
ᓂᕆᐅᒋᑦᑎᐊᓚᐅᖅᑕᕗᑦ ᐃᓚᖏᑦ ᖁᕕᐊᓱᔾᔮᓐᖏᑦᑐᑦ ᑕᒪᔅᓱᒥᖓ.  
 
ᑕᒪᓐᓇᓗ ᑭᓯᐊᓂᓕ ᑲᔪᓯᓂᐊᕐᖓᑦ ᓄᑖᖑᒍᓐᓃᖅᑲ ᐱᐅᓯᒃᑲᓐᓂᓛᕐᒥᔪᖅ ᖁᓚᕐᓇᖏᑦᑐᖅ, ᑖᓐᓇ ᓯᕗᓪᓕᖅᐹᒥ 
ᐊᑐᕆᐅᓚᐅᕋᑦᑎᒍ. ᑭᓱᑐᐃᓐᓇᖅ ᓯᕗᓪᓕᖅᐹᒥ ᓴᖅᑭᑕᐅᕋᑖᖅᑎᓪᓗᒍ ᐊᑲᐅᓐᖏᓕᐅᕈᑎᖃᕋᔭᔪᓲᖑᒻᒥᒻᒪᑕ 
ᐃᓚᖏᑦ ᐊᑲᐅᓪᓗᑎᑦ ᐃᓚᖏᑦ ᐊᑲᐅᓇᑎᑦ ᐊᒻᒪᓗ ᐃᓱᒪᔅᓴᖅᓯᐅᕈᑎᒋᔭᕆᐊᖃᖅᐸᑦᑕᕗᑦ. 
 
ᓅᕖᕝᕙᐅᑎᓪᓗᒍ ᐊᕐᕌᓂ 2006-ᒥᑦ ᑖᒃᑯᐊ ᑲᑎᒪᔨᕋᓛᓅᖅᑕᐅᒻᒪᑕ ᐊᑭᑐᔪᖅᑐᕈᑎᔅᓴᐅᔪᑦ ᒪᓕᒐᓕᐅᖅᑎ 
ᐅᖃᓚᐅᖅᓯᒪᔪᖅ ᑲᖏᖠᓂᕐᒥᐅᖑᔪᖅ, ᐅᕙᓃᔪᓐᖏᒻᒪᑦ ᖃᓂᒪᓚᐅᖅᓯᒪᒻᒪᑦ. 
ᐊᔅᓱᕈᑦᑎᐊᕋᓱᖃᑦᑕᕋᓗᐊᖅᑐᒍᑦ ᐱᑎᑕᐃᓐᓇᕆᓇᓱᑦᑐᒋᑦ ᑭᒃᑯᓕᒫᑦ ᑭᓯᐊᓂ ᑭᓐᖒᒪᔭᕗᑦ ᐊᖏᔪᐋᓘᒻᒪᑕ ᓄᓇᕗᒻᒥ 
ᐊᑭᑐᔪᖅᑎᓄᑦ ᑕᐃᒃᑯᐊ ᐱᔪᒪᔭᓕᒫᑦᑎᐊᖑᔪᑦ ᑐᓂᔪᓐᓇᓚᐅᓐᖏᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᒥᓂᔅᑕ ᐅᖃᐅᔾᔨᒍᓐᓇᖅᑳ 
ᓄᓇᓕᓐᓅᖃᑦᑕᑎᓪᓗᓯ ᑲᑎᖃᑎᒋᖃᑦᑕᓚᐅᕋᔅᓯᐅᒃ ᕼᐊᒻᒪᓚᒃᑯᓕᒫᑦ ᑲᑎᒪᔨᖏᑦ. ᑕᐃᒪᓕ ᐃᓕᔅᓯᐅᓗᓯ 
ᐱᓕᕆᕕᐅᓗᓯ ᑲᑎᑎᓚᐅᖅᑭᓯᐅᒃ ᑖᒃᑯᐊ ᓄᓇᕗᒻᒥ ᕼᐊᒻᒪᓚᒃᑯᑦ ᐊᑐᓂ ᐱᔪᒪᓚᐅᖅᑕᖏᑦ ᐱᖁᑎᕐᔪᐊᓄᑦ ᖃᓄᖅ 
ᐊᑭᖃᕋᔭᓐᖑᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᔅᑕ ᕌᕝᑐ ᑭᐅᖁᓂᐊᕋᒃᑯ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ ᑕᒪᒃᑯᐊ ᓄᓇᓕᓐᓂ ᐱᔪᒪᔭᐅᔪᑦ ᐊᖏᓂᖅᓴᐅᔫᒐᓗᐊᑦ 
ᑮᓇᐅᔭᓂᓪᓕ ᐊᒥᒐᖅᓯᔪᒍᑦ ᑕᒪᒃᑯᐊ ᐊᓪᓛᒃ ᐃᒫᒃ ᐊᑐᐃᓐᓇᖃᑦᑕᑐᐊᖅᑲᑕ ᑕᒪᒃᑯᓂᖓ ᐃᒥᕋᔅᓴᐅᔪᒥᑦ 
ᐊᑦᑕᓇᖏᑦᑐᓂᑦ ᐊᕙᑎᖏᓪᓗ ᑕᒪᒃᑯᐊ ᒥᓕᐊᓐᒐᓵᓗᖏᓐᓂ ᐊᒥᒐᖅᓯᒐᑦᑕ ᑕᒪᒃᑯᐊᓕ ᒪᓕᑦᑐᒋᑦ 
ᐱᔪᒪᔭᐅᒐᔭᓐᖑᐊᖅᑐᑦ ᓄᓇᓕᓐᓂ.  

ᑕᐃᒪᐃᑦᑐᒥᑦ ᐊᐱᖅᑯᑎᖃᕐᐸᓪᓚᐃᕋᑖᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᓂᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᒥᔅᑕ ᕌᕝᑐ. ᐃᓚᖓᒍᑦ ᓈᓴᐅᑎᓂᑦ ᑐᓴᕈᒪᒐᔪᒻᒪᑕ 
ᑲᑎᓕᒫᕐᓗᒋᑦ ᓄᓇᕗᓕᒫᒧᑦ ᓄᓇᓕᓐᓂ ᖃᓄᑎᒋᑦ ᐊᑭᖃᓐᖑᐊᕐᒪᖔᑕ. ᑲᓇᑕᓕᒫᒥᓪᓕ ᐱᓕᐊᓐᖏᓐᓃᑐᒡᒍᑕᐅᒻᒪᑕ 
ᓄᓇᕗᒻᒥᓕ ᖃᓄᐃᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᖁᓂᐊᖅᑕᕋ ᑖᔅᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓈᓴᐅᑎᓪᓚᕇᑦ ᐊᑐᐃᓐᓇᕆᓐᖏᑕᕗᑦ ᒫᓐᓇᐅᔪᖅ. ᖃᓄᖅ 
ᐊᑭᓕᔅᓴᕆᔭᐅᔪᑦ ᓱᕐᓗ ᐊᑐᓗᐊᖅᓯᒪᔪᑦ ᐱᖁᑎᕐᔪᐊᓂᑦ ᑕᑯᓯᒪᔭᕋᓗᐊᕋ $40-ᒥᓕᐊᖏᓐᓃᐸᓪᓚᐃᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᒥᔅᑕ ᕌᕝᑐ. ᐊᖏᔪᖅᑳᕆᔭᐅᑎᓪᓗᖓ ᓄᓇᓕᓐᓂ 
ᑲᑐᔾᔨᖃᑎᒌᓂᑦ ᐋᑐᕚᒥ ᒥᓂᔅᑕᐅᔪᓄᑦ ᒐᕙᒪᑐᖃᒃᑯᓐᓂ 2002-ᒥᐅᕙᓪᓚᐃᔪᖅ $270 ᒥᓕᐊᓐᖏᓃᓚᐅᖅᑐᑦ. 
ᑖᒃᑯᐊ ᑕᐃᒪᓐᓇᐅᓗᖅᑐᖅ.  
 
ᒫᓐᓇᐅᔪᕐᓕ ᐊᒥᓲᓂᖅᓴᒻᒪᕆᐅᔪᔅᓴᐅᓕᖅᑯᑦ $17-18-ᒥᓕᐊᓂᖅᑲᐃ ᐃᓚᓐᖑᐊᑐᔅᓴᐅᕙᒃᑲᓗᐊᕐᖓᑕ ᐊᕐᕌᒍᒫᑦ 
ᑕᒪᒃᑯᐊ ᑭᓐᖒᒪᒋᔭᐅᔪᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ. ᑕᐃᒪᓕ ᖃᐅᔨᓴᕆᐊᒃᑲᓐᓂᖁᕙᒋᑦ, $40 ᒥᓕᐊᓐ 
ᓴᖅᑭᓚᐅᖅᓯᒪᓐᖏᒻᒪᑕ ᑕᐅᓇᓂ ᐋᑐᕚᒥ.  
 
ᐱᓯᒪᓐᖏᑕᕋᓗᐊᕋ ᐊᔪᐃᓐᓇᕈᑎᐅᔪᑦ 2003-ᒥᐅᕙᓪᓚᐃᔪᖅ ᓄᓇᕗᒻᒥ ᐱᖁᑎᕐᔪᐊᓄᑦ ᐊᑐᓗᐊᖅᓯᒪᔪᓄᑦ 
ᐃᓕᔅᓯᓐᓂ ᐱᓕᕆᕕᒋᔭᔅᓯᓐᓂ ᑖᒃᑯᓂᖓ ᐊᔪᐃᓐᓇᑲᓐᓂᕈᑎᐅᔪᓂᑦ, ᑕᐃᒫᔅᓴᐃᓐᓇᐸᓗᑦᑕᐅᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᔪᐃᓐᓇᑲᓐᓂᕋᓱᐊᖃᑦᑕᕐᖓᑕ ᕿᓄᓪᓗᑎᑦ ᐃᓪᓗᔅᓴᐅᔪᓂᑦ. 
 
ᐊᑖᓂᓕ ᐅᖃᐅᓯᖃᕐᒪᑕ ᓄᑖᖑᔪᓄᑦ ᓯᑎᐅᔪᓄᑦ ᓄᓇᓕᖕᓄ. ᑖᒃᑯᐊ ᒐᕙᒪᑐᖃᒃᑯᓐᓂᒃ ᐱᓕᕆᐊᖑᕙᓪᓚᐃᖕᒪᑕ 
ᐱᖁᑎᕐᔪᐊᖑᔪᓄᑦ  

ᐊᕕᒃᑐᖅᓯᒪᔪᓂ ᐅᑭᐅᖅᑕᑐᒥᓗ ᑕᐃᒪᓗ ᐃᓚᖓ ᐊᕐᕋᒍᓄᑦ ᑕᓪᓕᒪᓅᕙᓪᓚᐃᔪᖅ ᐊᑕᐅᓯᕐᓗ ᐊᕐᕌᒍᓄᑦ ᐱᖓᓱᓄᑦ 
ᐊᑯᓂᐅᓂᖃᖅᑐᓂ.  
 
ᑕᐃᒪᓕ ᒥᓂᔅᑕᐅᔪᑦ ᓇᓗᓇᐃᖅᓯᔪᓐᓇᖅᑯᖃᐃ, ᑐᓴᐅᒪᒻᒪᖔᑦ ᐊᓯᓐᖏᓐᓂ ᐱᓕᕆᐊᖑᔪᓂᒃ ᑕᐅᓇᓂ ᐋᑐᕚᒥ 
ᓴᖅᑭᑕᐅᕙᓪᓕᐊᔪᓂᒃ ᐋᔩᖃᑎᒌᒃᐸᓪᓕᐊᑎᓪᓗᒋᑦ ᑖᒃᑯᐊ ᑲᓇᑕᒥ ᐊᕕᒃᑐᕐᓯᒪᔪᓂᒃ ᑕᒫᓂ ᓄᓇᕗᖕᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓐᖑᒪᔭᐅᔪᑦ ᐊᑭᑐᔪᖅᑐᕈᑎᓄᑦ 
$40,000,000.-ᖑᓐᖏᑦᑐᑦ ᑕᒻᒪᓐᓂᖅᑲᐅᒻᒪᑦ ᑖᓐᓇ, ᒪᒥᐊᓇᐅᒐᓗᐊᖅ. ᓄᓇᕗᖕᒥᓕ ᑕᒪᓃᑦᑐᖃᐃᑦ 
$400,000,000.-ᒥᓕᐊᖏᓐᓂ, $600,000,000-ᓄᖅᑲᐃ. 
 
ᑐᓴᖅᑲᐅᒐᑦᑕᓪᓗ ᓯᕗᓕᖅᑎᒥᒃ ᐊᓐᖑᑎᓇᓱᒋᐊᖃᓐᓂᐊᖅᑐᒍᑦ ᐊᑯᓂᑲᓪᓛᓗᒃ, ᐱᔪᒪᔭᕗᑦ ᐊᒥᓲᓪᓗᑎᒃ ᑮᓇᐅᔭᐃᑦ 
ᓈᖕᒪᒃᓯᓚᐅᕐᓯᒪᓐᖏᒻᒪᑕ ᑖᒃᑯᓄᖓᓕ ᒐᕙᒪᑐᖃᒃᑯᓐᓂ ᐱᓕᕆᐊᖑᔪᓂ ᑮᓇᐅᔭᐃᑦ ᒐᕙᒪᑐᖃᒃᑯᓐᓂᑦ 
ᕿᒥᕐᕈᔭᐅᕋᑖᓚᐅᕐᖓᑕ ᑖᒃᑯᐊ ᓱᓕ ᐃᓛᒃ ᖃᐅᔨᓴᖅᐸᓪᓕᐊᑐᓐᓇᖅᑐᒍᑦ ᑭᓯᐊᓂ ᒫᓐᓇᐅᔪᖅ 
ᖃᐅᔨᑦᑕᐅᑎᒋᔮᓐᖏᑕᕋᓗᐊᕗᑦ ᐊᑐᐃᓐᓇᐅᓕᖅᑲᑕ ᑐᓴᕐᑎᑎᔾᔪᑎᒋᒐᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᖁᔭᓐᓇᒦᕈᒪᓪᓗᒍ.  
 
ᒐᕙᒪᑐᖃᒃᑯᓐᓂᑦ ᑮᓇᐅᔭᖏᓐᓄᑦ ᐱᓇᓱᐊᕈᓯᐅᓛᐅᖅᑐᒥ ᓇᐃᓈᖅᓯᒪᔪᓂᒃ ᐱᓚᐅᕋᒪ ᓄᓇᓕᖕᓂ 
ᑲᓇᑕᒥᐅᑕᐅᔪᓃᓛᒃ ᑲᑐᔾᔨᖃᑎᒌᖑᔪᓂ ᓄᓇᓕᓕᒫᓂ ᑭᒡᒐᑐᖅᑐᑦ ᑲᓇᑕᓕᒫᒥ. ᖁᕕᐅᓱᓗᐊᕌᓗᓗᐊᓚᐅᓐᖏᒻᒪᑕ 
ᑕᐃᒃᑯᓂᖓ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ.  
 
ᑭᓯᐊᓂᓕ ᖃᐅᔨᓗᐊᓚᐅᕐᒥᔭᕋ ᑕᕝᕙᓂ ᐱᓕᕆᐊᓄᑦ ᐅᑭᐅᖅᑕᖅᑐᒧᑦ ᑖᒃᑯᐊ ᒐᕙᒪᑐᖃᒃᑯᑦ ᒪᓕᓲᖑᒻᒪᑕ 
ᐃᓄᒋᓐᓂᖏᓐᓄᑦ ᐊᑯᓂᐊᓗᓪᓗ ᑕᒪᓐᓇ ᐊᒥᒐᕐᓯᔾᔪᑎᒋᖃᑦᑕᓚᐅᕋᑦᑎᒍ ᐃᓄᒋᐊᓐᓂᑎᓐᓄᑦ 
ᑮᓇᐅᔭᖃᖅᑎᑕᐅᓪᓗᑎᒃ. 30,000-ᖏᓐᓃᒃᑐᑯᓗᑐᐃᓐᓇᕐᓂᒃ ᐃᓄᖃᖅᑎᓪᓗᒋᑦ $2 ᐱᓕᐊᓐᖑᓪᓗᑎᒃ 
$2,000,000.-ᑐᐃᓐᓇᕐᓂᒃ ᐱᕙᒃᑐᑕ $2 ᐱᓕᐊᓂᒃᑲᔭᕋᓗᐊᖅᑎᓪᓗᒋᑦ.  
 
ᑭᓯᐊᓂᓕ ᑕᐃᒃᑯᐊ ᑐᓂᔭᐅᖃᑦᑕᓕᓚᐅᕐᖓᑕ ᒐᕙᒪᑐᖃᒃᑯᓐᓂᑦ 30,000-ᖑᒐᓗᐊᖅᑲᑕ ᐃᓄᐃᑦ ᐃᓄᒋᐊᓐᓂᖏᑦ 
$20,000,000. ᐱᓂᐅᓴᑐᐃᓐᓇᓚᐅᖅᑐᑦ 1 ᐳᓴᓐᖓᓂᑦ ᐊᑐᕐᓗᓂ. ᐊᒻᒪᓗ ᐃᓄᒋᐊᓂᖏᑎᒎᓕᕐᓗᒍ. 
 
ᑕᐃᒪᓕ ᒥᓂᔅᑕᐅᔪᖃᐃ ᐅᖃᕈᓐᓇᖅᑯᖅ ᐃᓱᒫᓗᒍᑎᖃᕐᒪᖔ ᑕᐃᒃᑯᐊ ᒐᕙᒪᒃᑯᑦ ᐊᑑᕚᒥ ᐅᑎᕐᐸᓪᓕᐊᓕᕐᒪᖔᑕ 
ᐃᓄᒋᐊᓐᓂᖏᑎᒍᑦ ᑮᓇᐅᔭᖃᖅᑎᑦᑎᓂᕐᒧᑦ? ᑕᒪᓐᓇ ᐅᕙᑦᑎᓄᓪᓕ ᐃᑲᔪᓗᐊᕋᓗᓚᐅᓐᖏᒻᒪ ᐊᕐᕌᒍᓂᒃ ᑕᓪᓕᒪᓂᒃ 
ᑕᕝᕙᓂ ᐊᕕᒃᑐᖅᓯᒪᖃᑕᐅᓕᖅᑎᓪᓗᑕ ᐅᑭᐅᖅᑕᖅᑐᒥ.  

ᑖᓐᓇᖃᐃ ᐊᒃᓱᕈᕆᐊᕈᓐᓇᕐᑯᖅ 1 ᐳᓴᓐᑦᒥᒃ ᑐᓂᓯᓂᕐᒧᑦ ᑕᒪᒃᑯᓄᖓ ᐱᖁᑎᕐᔪᐊᓂᒃ ᑐᕌᖓᔪᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑕᐅᔪᕐᓗ ᖁᔭᓐᓇᒦᖅᐸᕋ 
ᓂᒡᓕᐅᑎᖃᕐᒪᑦ ᐊᐱᖅᑯᑎᒃᓴᖃᕐᖢᓂᓗ.  
 
ᐄ, ᑲᑎᒪᖃᑎᒋᖃᑦᑕᕐᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᖓᓐᓂ ᐊᒻᒪᓗ ᐊᓯᖏᑦᑕᐅᖅ ᒥᓂᔅᑕᐅᔪᑦ Province-
ᖑᔪᓂᖔᖅᑐᑦ ᑲᑎᒪᖃᑎᒋᖃᑦᑕᖅᑕᕗᑦ. 13-ᖑᒻᒪᑕ ᑲᓇᑕᓕᒫᒥ, ᑕᐃᒃᑯᐊ ᒥᓂᔅᑕᐅᔪᑦ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᓪᓗ ᑕᐃᒃᑯᐊ ᐊᔭᐅᖅᑕᐃᖏᓐᓇᖃᑦᑕᕐᓂᐊᖅᑐᑦ ᓯᕕᑐᔪᒥᑦ ᑮᓇᐅᔭᖃᖅᑎᑕᐅᖃᑦᑕᖁᓪᓗᒋᑦ 
ᐱᖁᑎᕐᔪᐊᖅᑖᕈᑎᒃᓴᓄᑦ.  
 
ᐊᒻᒪᓗᑦᑕᐅᖅ ᑖᒃᑯᐊ ᐊᔭᐅᖅᑐᐃᖏᓐᓇᕐᓂᐊᖅᑕᕗᑦ ᑮᓇᐅᔭᐃᑦ ᑮᓇᐅᔭᖅᑖᖅᑎᑕᐅᖃᑦᑕᖁᓪᓗᑕ ᑭᓐᖒᒪᔭᕗᑦ 
ᐊᑐᖅᑕᐅᖔᕐᓗᑎᒃ ᐃᓄᒋᐊᓐᓂᒃᑯᑦ ᐊᑐᖅᑕᐅᓐᖏᖔᕐᓗᓂ ᑭᖑᓂᑦᑎᓐᓂ ᐃᓄᒋᐊᓐᓂᑎᓐᓄᑦ 
ᑮᓇᐅᔭᖃᖅᑎᑕᐅᓇᓱᓚᐅᕋᓗᐊᕋᑦᑕ ᐊᔪᕐᓇᓚᐅᕐᒪᑦ. ᒥᓂᔅᑕᐅᔪᑦ province-ᖑᔪᓪᓗ ᑕᐃᒪᓐᓇ ᐱᐅᔅᓴᕐᒥᒻᒪᑕ 
ᐊᓯᖏᑦᑕᐅᖅ ᒥᓂᔅᑕᐅᒻᒥᔪᑦ ᑲᑎᒪᖃᑎᖃᓕᕌᖓᒥᑦ ᑕᐱᕐᒥᓂᒃ ᒥᓂᔅᑕᐅᖃᑎᒥᓂᓪᓘᓐᓃᑦ, ᒥᓂᔅᑕᐅᖃᑎᒥᓐᓂᒃ 
ᑕᐃᒪᓐᓇᑦᑕᐅᖅ ᐊᔭᐅᖅᑐᐃᖃᑦᑕᕐᒥᒻᒪᑕ ᒥᓂᔅᑕᓂᒃ, ᐊᔭᐅᖅᑐᐃᖃᑦᑕᕐᒥᒻᒪᑕ ᑕᐃᒪᓐᓇᐃᓕᐅᖃᑦᑕᕐᒥᔪᒍᑦ. 
ᐊᔭᐅᖅᑐᐃᖃᑦᑕᕐᓂᐊᕆᕗᒍᑦ ᑐᓴᖅᑕᐅᔪᒪᒐᑦᑕ, ᐊᔾᔨᒋᔭᐅᒍᒪᒻᒥᒐᑦᑕ ᑲᓇᑕᒥ ᐊᒡᒍᖅᑐᖅᓯᒪᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. J-14-ᒦᑦᑐᒍᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᕆᔪᒪᖅᑲᐅᓪᓗᖓ ᑖᒃᑯᓄᖓ ᓄᓇᓖᑦ capital requirements-
ᒋᖃᑦᑕᖅᑕᖏᓐᓂᑦ ᑖᒃᑯᐊ ᓯᕗᓕᐅᖅᑎᐅᖅᑰᕐᒪᑕ ᐃᑲᔪᖅᑎᐅᓪᓗᑎᒃ.  
 
ᑕᐃᒃᑯᐊ ᒥᓂᔅᑖ ᐅᖃᐅᓯᕆᓚᐅᖅᑰᖅᑕᕋᓗᐊᑦ ᑕᐃᒃᑯᐊ, ᑕᐃᒃᑯᐊ ᐱᓗᐊᖅᑐᒥ ᑕᐃᓐᓇ ᖃᓄᖅ ᐊᑐᕈᒫᕐᒪᖔᑦ 
infrastructure-ᖑᓂᕋᖃᑦᑕᖅᑐᖅ funding ᒐᕙᒪᑐᖃᒃᑯᓐᓂᑦ that group ᐅᑯᐊᖑᒻᒪᑦ ᑕᕝᕙᓃᑦᑐᖅ. 
ᐃᓱᓕᐅᖃᑦᑕᖅᐹᑦ ᐃᖏᕐᕋᔭᕋᖅᑐᑎᒃ ᐊᒻᒪ NAM-ᑯᓐᓂᒃ ᑲᑎᒪᖃᑎᖃᖃᑦᑕᖅᐹᑦ, ᑖᒃᑯᐊ NAM-ᑯᑦ capital 
planning technical services-ᓃᓐᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ ᕼᐊᐃᓐ ᑭᐅᑎᓚᐅᕐᓂᐊᕐᒥᒐᒃᑯ 
ᑖᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᒃᓴᑦᑎᐊᕚᓗᒃ ᑲᑎᒪᔨᓄᑦ ᓂᓪᓕᕈᔾᔭᐅᔪᖅ. ᑖᓐᓇ 
ᒪᓕᒃᓯᒪᔪᓂᒃ ᐃᓱᒪᒋᔭᐅᔪᖅ ᖃᓄᖅ ᑕᐃᒃᑯᐊ ᐃᓱᒪᖃᓯᐅᑎᔪᓐᓇᖅᐱᑎᒍᑦ ᓄᓇᓕᓐᓂ ᑭᓐᖒᒪᔭᐅᔪᑦ 
ᐊᑭᑐᔪᖅᑐᕈᑎᒃᓴᓄᑦ, ᑕᐃᒃᑯᐊ ᓄᓇᕗᒻᒥ ᐅᖃᐅᔾᔨᒋᐊᖅᑏᑦ ᐊᑭᑐᔪᖅᑐᕈᑎᓄᑦ ᑲᑎᒪᔨᕋᓛᓄᑦ. 

ᓴᖅᑭᑕᐅᓚᐅᕐᒪᑕ NAM-ᑯᓐᓂᑦ ᑭᒡᒐᖅᑐᖅᑎᖃᖅᑐᑎᒃ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᐊᒻᒪᓗᑦᑕᐅᖅ 
ᑮᓇᐅᔭᓕᕆᔨᒃᑯᓐᓂᑦ, ᒐᕙᒪᒃᑯᓐᓄᓪᓗ. ᓄᓇᓕᓐᓄᓪᓗ ᐳᓚᕋᖦᖢᑕ ᓄᓇᕗᒻᒥᐅᑦ ᑭᓐᖒᒪᔭᖏᓐᓂᑦ ᕿᒥᕐᕈᓇᒃᑐᑎᒃ 
ᖃᐅᔨᓴᐃᓪᓗᑎᒃ ᑭᓐᖒᒪᔭᐅᔪᓂᒃ ᑕᐃᒃᑯᓄᖓ ᑮᓇᐅᔭᐃᑦ ᐊᑐᖅᑐᔅᓴᕗᑦ ᐊᑐᖅᑐᐃᓐᓇᐅᓪᓗᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓃᓐᖔᖅᓯᒪᔪᑦ ᑕᐃᒃᑯᐊ ᒪᓕᒋᐊᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᖁᑎᒋᔭᖏᓐᓂᑦ. 
 
ᑖᒃᑯᐊ ᑕᕝᕙ ᑐᓴᕆᐊᕐᕕᒋᓚᐅᖅᑕᕗᑦ ᐋᖅᑭᔅᓯᓕᖅᑎᓪᓗᒋᑦ ᐊᑭᑐᔪᖅᑐᕈᑎᒃᓴᓂᒃ, ᐊᖏᖅᑕᐅᓂᐊᖅᑐᑎᒃ, 
ᓄᕕᐱᕆᒥ ᐊᖏᖅᑕᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᒥᑦᑎᐊᖅᐳᖓ ᐊᔾᔨᒌᓐᖏᓐᓂᕆᔭᖏᓐᓂᑦ ᐱᓕᕆᕝᕕᐅᔪᑦ ᐊᒻᒪ 
ᓄᓇᓕᐅᔪᑦ. ᑕᐃᒃᑯᐊᓗ ᐱᖃᑕᐅᔪᒪᔪᑦ ᑮᓇᐅᔭᓂᒃ. ᐃᓚᖓᑦ ᑕᐃᓐᓇ ᐅᖃᕈᒪᒻᒥᔭᕋ ᒐᕙᒪᒃᑯᑦ ᒥᓂᔅᑕ 
ᓈᒻᒪᔅᓴᖅᐹ? ᐊᖏᕈᑎᓂᒃ ᒪᓕᒐᖏᑦ ᑖᒃᑯᐊ ᐋᖅᑭᑦᑕᐅᓚᐅᖅᑎᓪᓗᒋᑦ. ᑐᖏᓕᖓᑕ ᓇᓗᓇᐃᕋᑖᖅᑕᖓ ᐱᓕᕆᐊᖅ 
NAM-ᑯᑦ ᐱᖃᓯᐅᑎᓗᑎᒃ ᐊᔾᔨᒌᓐᖏᓐᓂᕆᔭᖏᓐᓂᑦ ᓇᓗᓇᐃᖅᓯᖃᑦᑕᖅᐹᑦ ᓇᓕᐊ ᓄᓇᓕᓐᓃᓐᖔᖅᑐᑦ 
ᓯᕗᓪᓕᐅᔾᔭᐅᓯᒪᔪᑦ ᓇᓕᐊ ᑮᓇᐅᔭᖃᖅᑎᑕᐅᖅᑳᕐᓂᐊᕐᒪᖔᑦ ᐱᔾᔪᑎᒋᓪᓗᒋᑦ NAM-ᑯᑦ ᓄᓇᓕᓐᓂ.  
 
ᓄᓇᓖᑦ ᑲᑐᔾᔨᖃᑎᒌᒋᔭᖏᓐᓂᑦ ᑕᐃᒪᓐᓇ ᓈᒻᒪᔅᓴᓕᖅᑰᔨᒍᓐᓇᓐᖏᒻᒪᑕ ᓄᓇᓕᓐᓂᕐᒥᐅᑦ ᐅᕙᑦᑎᓐᓄᑦ 
ᑕᕝᕙᓂᑦᑕᐅᖃᐃ ᓈᒻᒪᔅᓴᓕᕈᓐᓇᖃᑦᑕᖏᓐᓇᑦᑕ ᖃᓄᑎᒋᓕ, ᖃᓄᖅ ᑖᒃᑯᐊ ᐱᕙᑦ ᐊᖏᖃᑎᒌᓐᖏᓐᓂᖅ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒍᒪᔪᖓ ᐃᑉᐱᒍᓱᒃᑲᑦᑕ 
ᐱᐅᓯᒋᐊᖅᑎᑦᑎᓇᓱᐊᖅᑐᒍᑦ, ᐄ, ᐱᐅᓯᒋᐊᒃᑲᓐᓂᕈᓐᓇᖅᑐᒍᑦ ᓱᓕ. ᐃᓱᒫᓘᑎᒥᓂᒃ ᓴᖅᑭᑦᑎᖃᑦᑕᖅᓯᒪᔪᑦ 
ᐅᕙᓐᓄᑦ. ᑲᖏᖅᖠᓂᕐᒥ ᐱᓗᐊᖅᑐᒥᒃ. 
 
ᑭᓯᐊᓂ ᓂᕈᐊᖅᑕᐅᕕᒋᓯᒪᔭᕋ ᐊᑭᑐᔪᖅᑐᕈᑎᔅᓴᓂᒃ ᓈᒻᒪᑦᑐᓂᒃ ᐱᓇᓱᒋᓚᐅᕋᒃᑭᓐ. ᐃᑉᐱᒍᓱᓚᐅᕐᕋᒪ ᑕᐃᒪᓐᓇ. 
ᖁᕕᐊᓱᒋᐊᕋᓱᒋᓪᓗᒋᑦ ᑭᓯᐊᓂ ᐅᓄᕐᓂᖅᓴᓂᒃ ᐱᔪᒪᓪᓗᑎᒃ. Hᐊᒻᓚᒃᑯᑦ ᐃᓪᓗᒃᓴᖁᑎᖓᓂᒃ ᕿᓂᓚᐅᕐᕋᓗᐊᕐᒪᑕ 
ᐱᔪᒪᓪᓗᑎᒃ. Hᐋᒻᓚᒃᑯᑦ ᓇᒻᒥᓂᕆᓂᐊᖅᑕᖓᓂᒃ ᐊᓪᓚᕕᒃᓴᖓᓂᒃ.  
 
Gas Tax-ᒧᑦ, ᒐᓴᓖᓐᓄᑦ ᑖᒃᓯᓄᑦ ᐃᓪᓗᓕᐅᕈᓐᓇᖏᓐᓇᑦᑕ ᐊᕙᑎᒧᑦ ᑐᕌᖓᔪᓂᒃ ᐃᒪᓕᕆᔾᔪᑎᓄᑦ, 
ᑭᓈᓗᒃᑯᕕᓐᓄᑦ, ᓴᓗᒻᒪᓴᐃᔾᔪᑎᓄᓪᓗ. ᑭᓯᐊᓂ ᑮᓇᐅᔭᖃᑦᑎᑦᑎᔪᓐᓇᕐᒥᔫᒐᓗᐊᑦ ᐃᓪᓗᕐᔪᐊᕐᓄᑦ ᓲᕐᓗ 
ᖃᐅᓱᐃᑦᑐᕐᒥᐅᓐ. ᓯᐊᕐᕆᔮᖅᕕᒃᑖᓚᐅᖅᑐᑦ ᓯᐊᕐᕆᔮᖅᕕᖃᖏᒻᒪᑕ. ᑕᐃᒃᑯᐊ ᓄᓇᓕᒻᒥᐅᓐ ᑭᖒᒪᔭᖓ 
ᕿᒥᕐᕈᓇᒃᖢᑎᒍ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᑐᖅᖢᑎᒍ ᑎᑭᕋᔾᔪᐊᖅ ᐱᓐᖑᐊᖅᕕᖃᓚᐅᖏᒥᒻᒪᑕ 
ᐱᓐᖑᐊᖅᕕᒃᑖᕐᓂᐊᕆᓪᓗᑎᒃ. 
 
ᑮᓇᐅᔭᖏᑦ ᑖᒃᑯᐊ ᓄᓇᕘᑦ ᒐᕙᒪᒃᑯᖏᑦᑕ ᑮᓇᐅᔭᖏᓐᓂᒃ ᐊᑐᕋᑎᒃ. ᐊᒥᒐᐃᓐᓇᐅᔭᕐᒪᑕ ᑮᓇᐅᔭᐃᑦ 
ᐊᕗᖓᐅᔨᓯᒪᕐᔪᐊᖅᑐᒎᒐᓗᐊᖅ ᑭᓯᐊᓂ ᑕᐃᒃᑯᐊ ᒐᓴᓕᓐᓄᑦ ᑖᒃᓰᔭᕈᑎᓄᑦ ᐅᑎᖅᑐᒃᓴᐃᑦ ᑕᐃᒃᑯᐊ ᐊᕐᕙᓪᓗᐊᖓᑕ 
ᐅᖓᑖᓅᕌᔾᔪᒃ, ᐊᕐᕙᓪᓗᐊᖓᓂᒃ ᐱᕙᓚᐅᖅᓯᒪᒐᓗᐊᕐᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᒥᓂᔅᑕ. ᐄ, ᐱᔭᕐᓂᖏᑦᑐᕈᓘᓚᐅᕐᒪᑦ ᑖᓐᓇ. ᐃᓛᖏᑦ ᐱᓕᕆᐊᑦ ᐃᒪᓐᓇ 
ᑎᑭᓐᓇᓱᒃᑐᖓ, ᐃᒻᒪᖄ ᑎᑭᒃᑯᑦᑕ ᐱᔭᕇᖁᓪᓗᒋᑦ, ᑕᐃᒃᑯᐊ ᐊᔾᔨᒌᑦ ᐃᓛᒃ ᐊᓯᔾᔨᑕᕐᓗᓂ ᒥᑭᓪᓕᒋᐊᖅᑕᕐᓗᓂ 
ᐊᑲᐅᖏᓕᐅᕈᑎᐅᖃᑦᑕᖅᑐᑦ ᑖᓐᓇ. ᐃᓚᐅᓕᖃᑦᑕᓚᐅᕐᕋᑦᑕ ᐃᓛᓐᓂᒃᑯᑦ ᐊᔭᐅᖅᑐᐃᑎᓪᓗᑕ. ᑖᒃᑯᐊ ᖁᔭᒋᕙᒃᑲ 
ᐱᔭᓐᓂᖏᑦᑐᑦ ᐅᖃᐅᓯᕆᔭᑎᓐ.  
 
ᐅᖃᐅᓯᕆᒐᒃᑯ ᑖᓐᓇ ᓄᓇᓕᖁᑎᒋᖏᑕᕋᓗᐊᕋ ᑭᓯᐊᓂ ᐅᖃᐅᔾᔭᐅᓚᐅᕐᕋᒪ ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᑲᔪᖅᑐᐃᑎᓪᓗᒋᑦ ᒐᓴᓕ ᑖᒃᓰᔭᖅᑕᐅᔾᔪᑎᖏᓐᓄᑦ ᐅᑎᖅᑐᒃᓴᓂᒃ ᐱᑎᑕᐅᓐᓂᕐᒪᑕᒎᑦ ᐱᔪᒪᓚᐅᖏᑕᒥᓂᒃ ᓲᕐᓗ 
ᐅᖁᒪᐃᑦᑐᖅᓯᐅᒻᒥᒃ ᓄᓇᓯᐅᒻᒥᒃ. ᓇᒻᒥᓂᖃᑦᑐᕐᓗ ᐱᓕᕆᕕᒃ ᖃᐅᔨᒪᑦᑎᐊᖏᒻᒪᑕ ᐅᖁᒪᐃᑦᑐᖅᓯᐅᑎ ᓄᓇᓯᐅᑎ 
ᑕᐃᓐᓇᐅᒻᒪᖔᖅ ᐊᑭᑐᔪᖅᑐᕈᑎᔅᓴᓂᒃ ᑐᒃᓯᕋᐅᑎᒋᓚᐅᖏᑕᒥᓐᓂᒃ ᐱᓪᓗᑎᒃ. ᐱᔪᒪᓚᐅᖏᑕᒥᓂᒃ ᐊᐅᔭᖃᐃ 
ᐱᑎᑕᐅᓂᐊᓕᕆᕗᖃᐃ. ᐅᖁᒪᐃᑦᑐᖅᓯᐅᑎᒥᒃ ᑕᐃᒃᑯᐊ ᐊᐱᖅᓱᖅᑕᐅᕌᓗᓗᐊᕈᒪᓚᐅᖏᒻᒪ.. 
 
ᖃᓄᐃᒻᒪᑦ ᑕᐃᒪᓐᓇᐃᑦᑐᓂᒃ ᓴᖅᑭᑦᑐᖃᖃᑦᑕᖅᐸ. ᐱᓗᐊᖅᑐᒥᒃ ᓲᕐᓗ ᓄᓇᓕᓐᓂ ᓱᓇᒃᑯᑎᖃᑦᑎᐊᕐᒪᑕ 
ᓇᒻᒥᓂᖃᑦᑐᑦ ᑕᐃᒃᑯᐊ. ᖃᓄᕐᓕ ᑕᐃᒪᓐᓇᐃᑦᑐᒥᒃ ᓴᖅᑭᑦᑐᖃᕐᓂᖅᐸ. ᐊᑭᑐᔪᖅᑐᕈᑎᓂ ᐸᕐᓇᐃᔨᖃᑦᑎᓪᓗᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒪᑦᑎᐊᖅᐳᖓ ᑖᒃᓱᒪ ᑐᓴᒐᒃᓴᖓᓂᒃ. 
ᓇᓕᐊᓐᓂᒃ ᓄᓇᓕᓐᓂᒃ ᐱᓚᐅᕐᒪᖔᖅ. ᑐᑭᓯᒻᒥᔪᖓ ᑕᒻᒪᓲᖑᒻᒪᑕ ᑭᓯᐊᓂ ᑕᐃᒪᓐᓇ ᐊᖏᑎᒋᔪᐊᓗᒻᒥᒃ 
ᐊᑭᑐᑎᒋᔪᐊᓗᒻᒥᒃ ᑕᒻᒪᓲᖑᕙᓪᓕᐊᖏᒻᒪᑕ. ᑭᓯᐊᓂ ᕿᒥᕐᕈᓇᓐᓂᐊᖅᐸᕗᑦ ᑖᓐᓇ. ᐅᑎᖅᕕᒋᓂᐊᕐᓗᑎᓪᓗ 
ᖃᓄᐃᓕᓚᐅᖅᓯᒪᒻᒪᖔᖅ ᐅᓂᒃᑳᓛᕐᕋᑦᑕ. ᖁᔭᓐᓇᒦᒃ., 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐱᔾᔪᑎᒋᓪᓗᒍ ᑖᓐᓇ ᐅᖃᐅᓯᕆᔭᕋ ᓇᒻᒥᓂᖅ ᐱᓕᕆᕕᖃᑦᑐᑦ ᑕᐃᒃᑯᐊ ᓯᕗᒧᐊᑦᑎᐊᖅᓯᒪᒻᒪᑕ 
ᐊᒻᒪᓗᒃᑕᐅᖅ ᑕᐃᒪᓐᓇᐃᑦᑐᖃᕌᖓᓐ ᐃᓱᒫᓗᑎᖃᑦᑕᕐᒪᑕ. ᐱᔨᔅᓯᓐᓂᕆᔭᖏᑦ ᐱᔨᔅᓯᕈᑎᒋᔭᖏᓐᓄᑦ 
ᐊᖅᓵᖅᑕᐅᓂᐊᕐᕋᓱᒋᓪᓗᑎᒃ. ᐅᖄᓚᕕᐅᓚᐅᕐᕋᒪ ᑖᓐᓇ ᐅᖃᐅᓯᕆᒃᑲᓂᕐᓂᐊᖅᐸᕋ ᐃᓗᓐᓄᑦ ᐅᖃᐅᓯᕆᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᒃᐱᒐᖅ J-14. ᐊᑭᑐᔪᓄᑦ ᐸᕐᓇᐃᓂᖅ ᐊᒻᒪᓗ ᐱᔭᕆᐊᑐᔪᓄᑦ 
ᐱᔨᑦᓯᕈᑏᑦ. ᑲᑎᓪᓗᒋᑦ ᐋᖅᑭᐅᒻᒪᔾᔪᑏᑦ ᐊᐅᓚᔾᔪᑏᑦ. $21,934,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): J-15-ᒧᑦ. ᐊᑦᑕᖅᑯᑏᑦ. ᐅᖅᓱᐋᓗᓐᓂ ᐊᔾᔨᒌᓐᖏᑦᑐᓃᖔᖅᑐᑦ ᐅᑎᖅᑕᖅᑐᑦ 
ᑮᓇᐅᔭᖁᑎᒋᔭᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑎᖅᑲᐅᒐᑦᑕ ᐅᓂᒃᑳᖅᑎᓪᓗᖓ ᐅᖃᐅᓯᔅᓴᓂᑦ 
ᐃᒃᓯᕙᐅᑕᕆᔭᐅᓪᓗᖓ ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᑭᓕᔅᓴᖃᓕᕐᒪᑕᒍᖅ ᐊᖏᔪᑲᓪᓚᒻᒥᑦ ᑕᕝᕙᓂ.  

$14,071 ᒪᒥᐊᓇᖅ, $14,071,000. ᒥᓂᔅᑕ ᐊᐱᖅᓱᖅᑕᕗᑦ ᖃᓄᖅ ᑖᓐᓇ ᑲᒪᒋᔭᐅᓂᐊᕐᒪᖔᑕ 
ᑕᑯᓚᐅᓐᖏᓇᑦᑎᒍᓗ J-6-ᒥᑦ ᐊᑭᓕᕈᑎᔅᓴᖓᓂᑦ ᑕᕝᕙᓂ ᐊᑭᓕᒃᓴᐅᑉ ᑕᑯᓚᐅᓐᖏᓇᑦᑕ.  
 
ᖃᐅᔨᒪᓪᓚᒃᑲᓗᐊᖅᑕᒍᑦ ᖃᓄᖅ ᑖᓐᓇ ᐱᔭᐅᓂᐊᕐᒪᖔᖅ ᑭᓯᐊᓂ ᒥᓂᔅᑕ ᐅᓂᒃᑳᖁᔭᕋ ᑲᑎᒪᔨᕋᓛᓄᑦ 
ᐅᕙᑦᑎᓐᓄᑦ ᖃᓄᖅ ᑖᓐᓇ ᖃᓄᐃᒻᒪᓪᓗ ᐊᑭᓕᖅᓴᖅᑕᖃᕐᒪᖔᖅ $14 ᒥᓕᐊᓐᕌᓗᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᖁᓂᐊᖅᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖓ ᓄᒃᑕᖅᑕᐅᓂᖏᓐᓄᑦ ᐊᕐᕌᒎᑉ ᐃᓗᐊᓂ ᐅᖅᓱᐋᓗᓐᓂ 
ᓂᐅᕕᖅᑎᓪᓗᑕ.  
 
ᐊᕐᕌᓂᐅᕋᑖᖅᑐᖅ ᖃᐅᔨᒐᑦᑕ ᖃᓯᑖᓚᕌᕐᒪᖔᖅ ᐱᓕᕆᕕᒃ ᐊᖅᑭᔅᓯᓕᓚᐅᖅᓯᒪᔪᖅ ᐋᖅᑭᒋᐊᖅᑕᐅᖁᓪᓗᒍ 
ᐅᖅᓱᐋᓗᓐᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐅᖅᓱᐋᓗᒃᑖᕈᑕᐅᔪᓄᑦ. ᑖᓐᓇ ᐱᔭᕇᕐᒪᑦ, ᓇᓗᓇᕈᓐᓃᓚᐅᖅᑐᖅ 
ᐊᒥᒐᖅᓯᓂᐊᕐᓂᑎᓐᓂ. 
 
ᑖᓐᓇ ᐋᖅᑭᑦᑕᐅᓚᐅᖅᑐᖅ ᑭᐅᔭᐅᓪᓗᓂ ᐃᓚᒋᐊᕈᑎᑎᒍᑦ ᑮᓇᐅᔭᖅᑐᕈᑎᔅᓴᑎᒍᑦ ᐃᓱᓕᓕᖅᑎᓪᓗᒍ 
ᑮᓇᐅᔭᓕᕆᓂᐅᑉ ᐊᕐᕌᒍᐊ ᐊᖏᔪᖅᑳᒃᑯᕕᒻᒥ ᖄᒃᑲᓐᓂᐊᒍ ᐃᓚᒋᐊᕈᑎᔅᓴᓂᑦ ᐱᔭᕆᐊᖃᕐᓂᐊᖅᑐᒍᑦ ᑕᐃᑲᓐᖓᑦ 
ᑮᓇᐅᔭᓂᑦ $2,900,000-ᓂᒃ ᐅᖅᓱᐋᓗᓕᕆᔾᔪᑎᓄᑦ ᓱᕐᕋᔾᔭᐃᒃᑯᑎᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): 2005-06-ᒥᑦ ᑖᒃᑯᐊ ᐅᖅᓱᐋᓗᓕᕆᔨᒃᑯᑦ ᓱᕐᕋᔾᔭᐃᒃᑯᑎᒋᔭᖓᑦ $15 ᒥᓕᐊᓐᓂᑦ 
ᑮᓇᐅᔭᖃᓚᐅᖅᓯᒪᒻᒪᑕ ᐊᕐᕌᓂ 2006-07-ᒥ ᑐᓂᔭᐅᓚᐅᖅᓯᒪᔪᑦ $5 ᒥᓕᐊᓐᓂᑦ. ᓱᒻᒪᒃᑭᐊᕐᖑᓇ ᒥᓂᔅᑕᕆᔭᐅᔪᒧᑦ 
ᓴᓂᕐᕙᐃᓚᐅᓐᖏᓚᖅ ᑖᔅᓱᒪ ᐃᓚᖓ ᐊᑭᓕᖅᑕᐅᔪᓐᓇᓂᐊᕐᒪᑦ ᐅᖅᓱᐋᓗᓕᕆᓂᕐᒧᑦ ᐅᑎᖅᑕᖅᑐᓄᑦ ᐃᓕᔪᒃᓴᓄᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐸᕋᐅᓐ. 
 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑭᐅᓂᐊᕐᒥᒻᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᓚᐅᖅᑐᒧᑦ ᒫᓂ $15 ᒥᓕᐊᓐᖏᓐᓃᑦᑐᑦ 
ᑕᕝᕗᖓᖅᑕᐅᓚᐅᖅᓯᒪᔪᑦ ᑕᐃᒃᑯᐊ ᐅᑎᖅᑕᖅᑐᑦ ᑮᓇᐅᔭᖁᑎᖏᓐᓄᑦ  

ᐃᓕᔪᒃᓴᒫᖑᑎᑕᐅᓪᓗᑎᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓴᖅᑭᑕᐅᒻᒪᑕ ᑕᒪᑐᖓ ᐊᕐᕌᒍᒧ. ᒫᓂ $14 ᒥᓕᐊᓐᓂᑦ 
ᐊᑭᓕᔅᓴᖃᕐᓂᐊᖅᑐᒋᓚᐅᖅᑐᒍᑦ. 
 
ᐊᒻᒪᓗ $5 ᒥᓕᐊᓐᖑᓂᐊᕋᓱᒋᓚᐅᖅᓯᒪᓪᓗᑎᑦ ᑕᕝᕗᖓ ᐃᓕᔪᒃᓴᐃᑦ $2,900,000 ᓱᕐᕋᓗᐊᕐᔭᐃᒃᑯᑎᓄᑦ 
ᐃᓕᔭᕆᐊᖃᕐᓂᐊᖅᖢᓂ ᑕᐃᒪᐃᓕᖓᓚᐅᖅᑐᖅ. ᑕᐃᒪ ᐊᕐᕌᒎᑉ ᐃᓱᐊᓂ $7,900,000-ᖑᓂᐊᖅᑕᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᒥᓂᔅᑕᕆᔭᐅᔪᖅ ᑮᓇᐅᔭᓂᑦ ᐃᓚᒋᐊᕈᑎᓂᑦ ᑐᔅᓯᕋᐅᑎᓄᑦ ᓴᖅᑭᑦᑎᓂᐊᖅᑐᔅᓴᐅᕗᖅ. 
ᐅᑭᐊᔅᓵᖅ ᑕᐃᒪᐃᑦᑐᓂᑦ ᓴᖅᑭᑎᓛᖅᐲᑦ ᐅᕝᕙᓘᓐᓃᑦ ᐅᐱᕐᖔᖅ ᑲᑎᒪᕕᔾᔪᐊᕐᓂᖃᓕᕈᑦᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᓱᓕᔪᖅ. ᑮᓇᐅᔭ ᐃᓚᒋᐊᕈᑎᓂᒃ ᑕᒪᑐᒪᓂ ᑐᒃᓯᕋᒃᑲᓐᓂᓂᐊᖅᑐᒍᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒪᒃᐱᒐᖅ J-15. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᒡᓂ ᐅᕐᓱᐊᓗᖕᓄ Contract ᐅᕐᓱᐊᓗᓕᕆᔩ Contract-ᖏᑦ 
ᓱᑯᑦᑎᐊᓃᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓕᓂᐊᖅᑕᕋ ᑖᓐᓇ ᒥᔅᑕ ᕌᕝᑐ ᕿᐅᖁᓗᕈ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕌᕝᑐ.  
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ Contract ᑖᓱᒪ ᐅᖃᐅᑎᒋᔭᖏᑦ. ᐊᓯᖏᓐᓄᑦ ᒪᑭᒪᐅᑏᑦ ᐊᐅᓚᔾᔪᑏᓪᓗ 
ᐃᓗᐊᓃᑦᑐᖅ ᐱᔨᑦᑎᕐᓂᕐᒧᑦ Contract ᐃᓗᐊᓃᖃᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᐅᓚᔾᔪᑏᑦ ᒪᑭᒪᐅᑏᑦ $15,782,000-ᖑᕚᑦ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᖔᖅ ᐃᖅᑲᓇᐃᔭᖅᑎᒥᒃ 
ᒪᐅᙵᖅᑎᑦᑎᑲᐃᓐᓇᕈᒪᔪᖓ ᐊᖏᕈᔅᓯ ᓱᓴᓐ ᒪᒃᑲᐃ. ᒪᐅᙵᖔᖁᒐᓗᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑕᖅ: 

ᐃᒃᓯᕙᐅᑕᖅ: ᑕᕝᕗᙵᖁᕕᓯᐅᒃ ᑕᐃᓐᓇ ᒥᔅ ᒪᒃᐸ. ᐊᐱᕐᓱᖅᑕᐅᕕᖕᒧᑦ. ᐊᖏᕐᐱᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖏᕐᒪᑕ. ᐃᖅᓱᒃᑏ ᐃᑲᔪᑲᐃᓐᓇᕈᒃ. ᒥᓂᔅᑕ ᑎᑎᕋᕐᓯᒪᓂᐊᕐᒪᑦ ᑭᓇᐅᒪᖔ ᑖᓐᓇ 
ᑕᒪᐅᙵᕋᑖᖅᑐᑦ ᐅᖃᐅᓯᕆᑦᑎᐊᑲᐃᓐᓇᕈᒃ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ PPD-ᑯᓐᓂᑦ ᓴᓇᔨᐅᔪᖅ ᓲᓴᓐ ᒪᒃᐸ ᑕᒡᕗᖓ 
ᐃᖏᓵᖅᑐᖅ ᑕᒻᒪᖅᑲᐅᒐᒪ ᒪᑲᐃᓚᕝᓗᖓ ᑕᐃᓐᓇ ᐱᖃᑖ ᒪᑲᐃᒥᒃ ᐊᑎᖃᕐᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᒪᒃᐸ ᑕᒪᐅᖓ ᑐᙵᓱᒋᑦ. ᒥᓂᔅᑕ ᑭᐅᖁᔨᓂᐊᖅᑲᐅᕖᑦ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᐄᓛᒃ ᑖᓐᓇ ᐃᑲᔪᖅᑎᒋᓂᐊᕋᑦᑎᒍ ᐊᒻᒪ ᑕᐃᓐᓇ ᐊᐱᖅᑯᑕᐅᖅᑲᐅᔪᖅ, ᐄ, 
ᐊᖏᕐᐸᕋ ᑕᐃᓐᓇ ᑲᑎᒪᔨᐅᖃᑎᒻᒪ ᐊᐱᖅᑯᑎᒋᖅᑲᐅᔮ, ᐄ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᒻᒪᑦ ᐅᑯᐊ salaries $3,070,000 ᐊᒡᒍᕈᓐᓂ ᖃᔅᓯᐅᖃᑦᑕᖅᑐᓄᑯᐊ, 
$40,000 a year? ᖃᑦᓯᓂᖑᓇ PY-ᓂᒃ ᐱᓯᒪᖕᒪᑦ ᖃᓄᐃᒻᒪᑦ ᑕᐃᒪᓐᓇᐅᑎᒋ ᑕᐃᒪᓐᓇᐅᑎᒋᔪᑦ ᐊᒦᓲᑎᒋᔪᓂᒃ 
PY-ᖃᕆᐊᖃᕐᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᑖᒃᑯᐊ ᓴᓇᔨᒋᔭᕐᐳᑦ ᑕᒫᓂ 30-ᐅᔪᑦ ᑲᑎᓗᒃᑖᕐᖢᕆᑦ ᐊᕙᑎᓪᓗ ᖁᓕᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑐᑭᓯᔪᒪᔪᖓ ᓲᖅ 30-ᖑᔭᕆᐊᖃᕐᐸᑦ ᐅᕐᓱᐊᓗᓕᕆᑐᐃᓐᓇᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᕋᒃᑯ ᓲᓴᓐ ᒪᒃᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᒪᒃᐸ. 
 
ᒪᒃᐸ: ᐃᒃᓯᕙᐅᑕᖅ, ᖁᔭᓐᓇᒦᒃ. (ᑐᓵᔨᒃᑯᑦ) ᑕᐃᓐᓇ ᑲᖏᕐᓕᓂᕐᒦᒻᒪᑦ ᑐᑦᑕᕐᕕᒃ 6-ᓂᒃ ᐃᖅᑲᓇᐃᔭᖅᑎᖃᖅᑐᖓ 
ᐊᒻᒪᓗ ᐃᖅᑲᓇᐃᔭᖅᑏᑦ ᐱᖓᓱᓂ ᐊᕕᑦᑐᖅᓯᒪᔪᓃᑦᑐᑦ, ᒥᑦᑎᑕᒪᓕᒃ ᑎᓴᒪᐅᓪᓗᑎᒃ, ᐱᖓᓲᕐᓗᑎᒃ 
ᐃᖃᓗᑦᑑᑦᑎᐊᕐᒥ ᐊᒻᒪᓗ ᐱᖓᓱᑦ ᑲᖏᕐᖠᓂᕐᒥ.  

ᐊᒻᒪᓗᒃᑲᓐᓂᖅ ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ ᐊᖏᖅᑕᐅᓚᐅᖅᓯᒪᔪᑦ ᐋᒋᔅᒥ ᓇᓗᓇᐃᖅᓯᓚᐅᖅᑐᒍᑦ ᑎᓴᒪᓂᒃ 
ᐃᖅᑲᓇᐃᔮᓂᒃ ᑲᑎᓕᒫᕐᖢᒋᑦ ᑕᐃᒪ 30-ᖏᓐᓃᓕᖅᑐᑦ ᑕᐃᒃᑯᐊ ᐃᖅᑲᓇᐃᔭᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒪᒃᐸ. J-15. ᑐᓴᐅᒪᔾᔪᑏᑦ. J-16. ᑐᓴᐅᒪᔾᑎᒃᑲᓐᓃᑦ. J-17. 
ᑐᓴᐅᒪᔾᔪᑎᒃᑲᓃᑦ ᐅᑎᕐᓗᑕ J-4-ᒧᑦ. J-4. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᐃᒃᓯᕙᐅᑕᖅ, revolving funds ᐊᖏᕋᑕᓐᖏᓇᑦᑎᒍ ᐊᐱᕆᔭᐅᕋᑕᓐᖏᓇᑦᑕ 
ᐊᖏᕐᒪᖔᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᑎᕋᑕᕋᒃᑭᒃ ᑕᓐᓇ information item-ᖑᓂᕋᖅᑐᒍ 
ᑐᓴᒐᒃᓴᑐᐃᓐᓇᐅᓂᕋᖅᑐᒍ ᑕᕝᕙ J-4-ᒨᕈᕕᑦ ᐊᖏᕐᓂᐊᖅᑕᐃᑦ.  
 
(ᑐᓵᔨᒃᑯᑦ) ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᕈᑏᑦ. ᐊᐅᓚᔾᔪᑏᑦ ᒪᑐᒪᐅᑏᓪᓗ. $146,241,000. ᐊᖏᖅᐱᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᓄᓇᓕᖕᓂ ᒐᕙᒪᒃᑯᓄᓪᓗ ᐱᔨᑦᑎᖅᑏ ᐱᔭᕇᕐᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ, ᒥᔅ ᒪᒃᐸ, ᒥᔅ ᕼᐊᐃᓐ, ᒥᔅᑕ ᕌᕝᑕ. ᒥᓂᔅᑕ ᐅᖃᑲᐃᓐᓇᕈᓐᓇᖅᐳᑎᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᒻᒪᕆᐊᓘᔪᓯ ᐃᓕᔅᓯ ᐅᑯᐊ ᒫᓃᑦᑐᑦ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᒃᑯᓂᖓ ᕿᒥᕐᕈᑦᑎᐊᖃᑦᑕᕐᒪᑕ ᐊᒻᒪ ᐅᕙᑦᑎᓐᓂᒃ ᖃᓄᐃᕐᕋᑦᓯᐊᖃᑦᑕᕐᒪᑕ 
ᖁᔭᓐᓇᒦᓪᓚᕆᒃ ᑕᒃᑯᐊᓗ ᓴᓇᔨᒃᑲ ᐊᔅᓱᒻᒪᕆᐊᓗᒃ ᖁᔭᓐᓇᒦᖅᓱᕆᑦ, ᑕᐃᓐᓇ ᑐᒡᓕᕋ ᐱᓗᐊᖅᑐᒥ ᐹᒻ ᕼᐊᐃᓐ, 
ᑕᓐᓇᓗ ᑕᕝᕙᓃᖃᑎᒋᖅᑲᐅᔭᖅᐳᑦ ᒪᐃᒃᑲ ᕌᕝᑕ, ᐊᒻᒪᓗ ᐊᕙᓂ ᐃᒃᓯᕙᖅᑲᐅ ᑕᐃᖅᑲᐅᖏᓐᓇᒃᑯ ᑭᓇᐅᒻᒪᖔᖅ 
ᑕᐃᓐᓇ ᑳᓐᑐᕌᒃᑐᓕᕆᔨ ᒃᕆᔅ ᐊᒻᒪ ᓲᓴᓐ ᒪᒃᐸ ᑕᒫᓂᖃᑎᒋᔪᓐᓇᕋᑦᑎᒍ ᖁᔭᓐᓇᒦᒃ ᐅᓐᓄᖃᑦᑎᐊᕐᓂᐊᖅᐳᓯ 
ᖁᔭᓐᓇᒦᑦᑕᐅᖅ ᒫᓃᑦᑐᑦ ᑕᐃᒃᑯᐊ ᐱᓕᕆᖃᑎᒋᖃᑦᑕᕐᒥᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᒋᐊᓚᐅᓐᖏᓐᓂᑦᑎᓐᓂ 10 ᒥᓂᑦ break-
ᑲᐃᓐᓇᓂᐊᖅᑐᖓ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 19:03ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 19:18ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᔅᓯ. (ᑐᓵᔨᒃᑯᑦ) ᑕᐃᒪ ᐊᐱᕆᔪᒪᔭᕋ ᒥᓂᔅᑕ ᐲᑯ, ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᒥᓂᔅᑕᐅᔪᖅ ᒪᑐᐃᕈᑎᒥᓂᒃ ᐅᖃᐅᓯᖃᖁᓪᓗᒍ. ᒥᓂᔅᑕ ᐲᑯ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᓕᓐᓂᐊᖅᑐᓕᕆᔨᒃᑯᑦ 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑕᕝᕙᓃᒍᓐᓇᕋᑦᓯ.  
 
ᖁᕕᐊᓱᑉᐳᖓ ᑲᑎᒪᑐᐃᓐᓇᓂᐊᖅᑎᓪᓗᑕ ᐅᓪᓗᒥ ᐅᖃᐅᓯᖃᕐᓂᐊᕐᕋᒪ 2007-08 ᐊᑐᕈᒫᓐᓂᐊᖅᑐᓂᒃ 
ᐸᕐᓇᐅᑎᒋᓯᒪᔭᖏᓐᓂᓪᓗ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐄ, ᖁᕕᐊᓱᒃᓯᒪᕗᖓ ᑕᐃᒪᓐᓇ ᓲᕐᓗ ᐃᑲᔪᖅᑕᐅᓯᒪᒐᒪ ᐊᕐᕌᒎᓯᒪᓕᖅᑐᓂ ᑖᒃᑯᓂᖓᑦᑕᐅᖅ 
ᐅᖃᐅᓯᖃᕐᓂᐊᖅᐳᖓ 2007-08 ᐊᑐᕈᒫᓐᓂᐊᕐᑕᑦᑎᓐᓂᒃ.  
 
ᐱᓕᕆᐊᖃᕋᓱᐊᕋᑦᑕ ᑕᒪᒃᑯᓂᖓ ᐱᕚᓪᓕᑎᑦᑎᒐᓱᐊᖅᖢᑕ ᐱᓕᕆᐊᕆᖃᑦᑕᑕᑦᑎᓐᓂᒃ ᐃᓕᓐᓂᐊᕐᕈᑎᒋᔭᐅᔪᓂᒃ 
ᐃᓕᓐᓂᐊᕐᕕᒻᒥ ᐃᑲᔪᕈᑎᔅᓴᓂᓪᓗ ᐸᐃᕆᕝᕕᒻᒧᑦ ᑐᑭᓯᒋᐊᕈᑎᔅᓴᓂᒃ ᐱᓕᕆᐊᕐᓂᓪᓗ ᐊᒻᒪᓗ ᓂᖃᐃᑐᕈᑎᔅᓴᓂᒃ 
ᑮᓇᐅᔭᓂᒃ ᐊᒻᒪᓗ ᑐᑭᓯᒋᐊᕈᑎᔅᓴᓂᒃ ᐱᔨᑦᑎᕋᐅᑎᓴᓂᒃ ᐊᒻᒪᓗ ᑕᒪᒃᑯᐊ ᐃᓐᓇᕐᓄᑦ, ᐊᒻᒪᓗ ᐊᖏᕐᕋᖃᖏᑦᑐᓄᑦ 
ᐊᑐᖅᑕᐅᔪᒃᓴᓂᒃ. 
 
2007-08 ᐊᕐᕌᒍᓂᒃ ᐱᖓᓲᓯᒪᓕᖅᑐᓂᒃ ᐱᓕᕆᐊᕆᓯᒪᕙᕗᓐ ᑕᐃᒪᓗ ᓱᓕ ᐱᓕᕆᒃᑲᓐᓂᕆᐊᖃᑦᑐᒍᑦ 
ᓇᓗᓇᓐᖏᑦᑐᖅ. ᑕᐃᒪ ᐊᑐᓕᖅᑎᑦᑎᓇᓱᐊᕐᕈᒪᕗᒍᑦ ᐃᓕᓐᓂᐊᕐᕈᑎᔅᓴᐅᓇᔭᖅᑐᓂᒃ ᑖᒃᑯᓂᖓ ᓄᓇᕗᑦᒥᐅᑦ 
ᐃᓕᖅᑯᓯᖏᓐᓂᒃ ᒪᓕᒃᑐᓂᒃ. 
 
2007-08, ᐱᔾᔪᑎᒋᓪᓗᒋᑦ ᐅᖃᐅᓯᖃᕈᒪᔪᖓ ᖃᓄᐃᓕᐅᕈᑎᒋᓯᒪᔭᑦᑎᓐᓂᒃ 2006-07-ᖑᓚᐅᖅᑐᒥ 
ᐸᕐᓇᐅᑎᒋᓚᐅᖅᑕᑦᑎᓐᓂᑦ ᐊᑐᕈᒫᕐᓂᐊᖅᑐᓂᓗ. ᐱᕚᓪᓕᕈᑎᒃᓴᖃᖅᓯᒪᒐᓗᐊᖅᑐᒍᑦ ᐅᑯᓂᖓ:  
 
ᐊᕐᕌᒎᓚᐅᖅᑐᒥ ᐃᒃᓯᕙᐅᑕᕆᔭᐅᔪᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᕐᕈᐃᖅᑕᖅᖢᑕ 
ᑖᒃᑯᓂᖓᑦᑕᐅᖅ ᑲᑐᔾᔨᖃᑎᒌᒋᔭᐅᔪᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᑎᒪᖃᑎᖃᖅᓯᒪᕗᒍᑦ 
ᑕᐃᒪᓐᖓᓂᑦ ᐋᖅᑭᔅᓯᓚᐅᖅᓱᑕ ᑲᑎᒪᑎᓪᓗᑕ ᐅᐱᕐᖔᖑᓚᐅᖅᑐᒥᑦ. ᑖᒃᑯᐊ ᑲᑐᔾᔨᖃᑎᒌᒃᑯᖏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐱᕚᓪᓕᕈᑎᖃᕐᓂᐊᖅᐳᑦ ᐃᓕᓐᓂᐊᕐᓂᕐᒧᑦ ᐱᖁᔭᖅ ᐱᔾᔪᑎᒋᓪᓗᒍ, 
ᐱᖁᔭᕋᓛᖏᓪᓗ.  
 
ᓄᓇᕗᒻᒥ ᐊᑐᖅᑕᐅᓂᐊᖅᑐᖅ ᑖᓐᓇ ᒪᓕᒐᖅ ᐃᖅᑲᖅᑐᐃᔨᒧᑦ ᑖᒪᔅ ᕘᔾᔪ ᐅᖃᐅᓯᕆᓚᐅᖅᑕᖓ ᒪᑦᓯ 2006-ᒥ 
ᓴᖅᑭᓚᐅᖅᑐᖅ ᓯᕗᒧᒃᐸᓪᓕᐊᕈᑎᒋᓂᐊᖅᑕᕗᑦ. ᑕᒪᓐᓇ ᐃᓕᓐᓂᐊᖅᑎᓄᑦ ᐱᔾᔪᑎᒋᓪᓗᒍ ᑕᐃᒪᓐᓇ 
ᐃᑲᔪᕈᑎᒋᔭᐅᓂᐊᖅᐳᖅ ᐱᓕᕆᐊᕆᔭᑦᑎᓐᓄᑦ ᐊᑯᓂᐅᔪᒃᑯᑦ ᑕᒪᒃᑯᐊ ᐃᓕᓐᓂᐊᕈᑎᖃᑦᑕᖅᑐᑦ ᐊᑕᐅᓯᐅᓐᖏᑦᑐᒥᑦ 
ᐅᖃᐅᓯᕐᒥᑦ 2004-ᒥ ᐱᒋᐊᖅᑕᐅᓚᐅᖅᑐᒥᑦ ᖃᓪᓕᖅᑐᖅ ᐊᒻᒪᓗ ᖁᓕᓂᑦ ᐊᕐᕌᒍᓂᑦ ᐃᓕᓐᓂᐊᕈᑕᐅᓂᐊᖅᑐᓂᒃ 
ᐸᕐᓇᐅᑕᐅᓯᒪᔪᖅ ᓴᖅᑭᑕᐅᓚᐅᖅᑐᖅ ᓄᕕᐱᕆᐅᓚᐅᖅᑐᒥ ᐅᖃᐅᓯᖃᖅᓯᒪᒻᒪᑕ ᑐᑭᓯᒋᐊᕈᑎᒃᓴᓂᑦ ᖃᓄᖅ 
ᐱᓕᕆᐊᖃᕆᐊᖃᕐᒪᖔᑕ ᐃᖅᑲᖅᑐᐃᔨᐅᑉ ᐴᔾᔪ ᐅᖃᐅᓯᕆᓚᐅᖅᑕᖏᓐᓂᑦ.  
 
ᑕᐃᒪ ᐅᖃᓪᓚᖃᑎᒋᓯᒪᕙᕗᑦ ᔨᒻ ᐳᕋᓐᑕᔅ, ᒥᓂᔅᑕ ᐃᓄᓕᕆᔨᑐᖃᒃᑯᓐᓂᑦ ᑕᒪᒃᑯᓂᖓ ᐃᖅᑲᖅᑐᐃᔨ ᕘᔾᔪ 
ᐱᖁᔨᕗᖔᕈᑎᒋᓯᒪᔭᑦᑎᓐᓂᑦ ᐃᓕᓐᓂᐊᕐᓂᐅᑉ ᒥᒃᓵᓄᑦ ᐱᔾᔪᑎᒋᓪᓗᒍ. ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᑕᐃᒪᓐᓇ 
ᓄᓇᕗᒻᒥᐅᓂᑦ ᐱᓕᕆᐊᖃᓚᐅᕐᒪᑦ. ᐅᖃᓪᓚᖃᑎᒋᓚᐅᖅᐸᒃᑲᓗ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ, ᐃᓛᒃ ᒥᓂᔅᑕᐅᖃᑎᒃᑲ ᒐᕙᒪᑐᖃᒃᑯᑦ ᑕᐃᒪᓐᓇ ᐅᑎᖅᑎᑦᑎᒍᓐᓇᖁᓪᓗᒋ 
ᐃᓕᓐᓂᐊᕈᑎᒃᓴᐃᑦ, ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕈᑎᐅᓚᐅᖅᑐᑦ ᐊᓯᖏᓐᓂᓪᓗ ᐃᓕᓐᓂᐊᕈᑕᐅᓂᐊᖅᑐᑦ. 
 
ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᕈᑎᒋᔭᖏᓐᓄᑦ ᐸᕐᓇᑕᐅᓯᒪᔪᑦ ᓄᕕᐱᕆ 2006-ᒥ ᓴᖅᑭᑎᑕᐅᓚᐅᖅᑐᑦ, 
ᓴᖅᑭᑎᑕᐅᓯᒪᓕᖅᑎᓪᓗᒋᑦ ᑐᓴᖅᑎᑕᐅᓚᐅᖅᐳᒍᑦ ᑲᓇᑕᒥ ᐃᑲᔪᖅᑐᐃᓂᖏᓐᓄᑦ ᐸᕐᓇᐅᑎᒋᓯᒪᔭᑦᑎᓐᓄᑦ 
ᐱᖁᔨᕗᖔᕈᑕᐅᔪᓂᓪᓗ. ᑕᐃᒪᓐᓇ ᑮᓇᐅᔭᖃᖅᑎᑕᐅᓂᐊᖅᐳᒍᑦ ᑕᒪᓐᓇ ᐊᑐᓕᖅᑎᑕᐅᔪᓐᓇᖁᓪᓗᒍ 
ᑕᖅᑭᐅᓂᐊᖅᑐᓂᒃ.  
 
ᑕᐃᒪᓐᓇ ᓱᕐᕋᑐᐃᓐᓇᖅᔮᖏᑐᒎᓛᕋᓱᓐᖏᒃᑲᓗᐊᖅᑐᖓ ᑭᓯᐊᓂ ᑮᓇᐅᔭᖅᑕᖃᕆᐊᖃᒃᑲᓂᕐᒪᑦ. ᑮᓇᐅᔭᓂᒃ 
ᐊᑐᕋᓱᐊᖅᐳᒍᑦ ᓇᑭᑐᐃᓐᓇᖅ ᒐᕙᒪᒃᑯᓂᓪᓗ, ᓲᕐᓗ ᑕᒪᓐᓇ ᓄᓇᕗᒻᒥ ᓄᓇᓕᓐᓂ ᐱᓕᒻᒪᔅᓴᐃᓂᐊᕐᒧᑦ 
ᐃᓕᓐᓂᐊᖅᑎᑦᑎᕙᓪᓕᐊᒍᒪᓪᓗᑕ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᓯᒃᑲᓐᓂᕈᒪᓪᓗᑕ ᓲᕐᓗ ᐊᑐᖅᑕᐅᒍᓐᓇᕋᔭᖅᑐᓂᒃ 
ᑮᓇᐅᔭᓂᒃ ᑕᐃᒪᓐᓇ ᐱᓕᕆᐊᖃᑦᑎᐊᕈᒪᓪᓗᑕ. ᖁᕕᐊᓱᑉᐳᖓᓗ ᐅᖃᕈᓐᓇᕋᒪ ᐱᓕᕆᖃᑎᖃᕐᓂᐊᕋᑦᑕ ᑖᒃᑯᓂᖓ 
ᕼᐋᒻᒪᓚᒃᑯᓐᓂᑦ ᐃᓕᓐᓂᐊᖅᑎᑦᓯᔨᒃᑯᓐᓂᑦ, ᑲᑭᕙᒃᑯᓐᓂᑦ, ᑭᕙᓪᓕᕐᒥᑦ ᐱᕙᓪᓕᐊᔪᓕᕆᔨᒃᑯᑦ, ᐱᓕᕆᔨᒃᑯᓐᓂᓪᓗ  
ᑕᐃᒪᓐᓇ ᐅᑯᐊ ᑮᓇᐅᔭᑦ ᑲᑎᑦᑕᐅᓯᒪᔪᓐᓇᖁᓪᓗᒋᑦ ᐊᑐᖅᑐᒃᓴᐃᑦ ᐃᓕᓐᓂᐊᕐᓂᕐᒧᑦ. 
 
ᑕᒪᒃᑯᐊ ᐅᖁᒪᐃᑦᑐᓂᒃ ᐳᐊᕐᕆᑏᔨᓂ ᐃᓕᓐᓂᐊᖅᑎᑦᓯᓂ ᑕᒪᓐᓇ ᐱᓕᕆᐊᕆᒋᐊᖅᓯᒪᕙᕗᑦ ᐊᒻᒪᓗ 
ᓂᖃᐃᑐᕈᑎᒃᑯᑦ. ᑕᒪᓐᓇ ᐱᒋᐊᓚᐅᖅᑎᓪᓗᒍ ᐊᕐᕌᓂ 60 ᓄᓇᕗᒻᒥᐅᑦ ᑖᒃᑯᐊ ᓂᖃᐃᑐᕈᑎᖃᑦᑕᖅᑐᑦ 
ᐃᓕᓐᓂᐊᑎᖃᓕᖅᐳᑦ ᑕᒪᒃᑯᓂᖓ. ᑕᐃᑲᓂ ᐋᓐᑎᐅᕆᐅᒥ, ᒧᐊᕆᔅᕘᒡ ᐋᓐᑎᐅᕆᐅᒥ ᑖᒃᑯᐊ ᐃᓕᓐᓂᐊᓚᐅᖅᑐᑦ 
ᐊᒻᒪᓗ ᐱᐊᓂᒃᓯᒪᔪᑦ ᐱᓕᕆᐊᖃᕈᓐᓇᖅᓯᓕᖅᐳᑦ. ᐊᒻᒪᓗᑦᑕᐅᖅ ᑕᒪᒃᑯᐊ ᓴᓇᔨᐅᓂᕐᒧᑦ ᐃᓕᓐᓂᐊᖅᑐᑦ 800 
ᐅᖓᑖᓄᑦ ᐃᓚᐅᓯᒪᓕᖅᐳᑦ ᑖᒃᑯᑎᒎᓇ ᑲᓇᑕᒥ ᓄᓇᕗᒻᒥᐅᑕᐅᔪᓄᓪᓗ ᐃᓕᓐᓂᐊᕈᑎᒃᓴᓄᑦ. 
 
ᑕᒪᒃᑯᐊ ᓂᖃᐃᑐᕈᑏᑦ ᐱᔾᔪᑎᒋᓪᓗᒋᑦ ᖁᕕᐊᓱᑉᐳᖓ ᐅᖃᕈᓐᓇᕋᒪ ᐱᕚᓪᓕᕈᑕᐅᓯᒪᒻᒪᑦ ᐊᑐᓕᖅᑎᑦᑎᓯᒪᓪᓗᑕᓗ 
ᖃᕋᓴᐅᔭᒃᑯᑦ ᑕᐃᒪᓐᓇ ᑮᓇᐅᔭᐃᑦ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᓄᓇᕗᓕᒫᒥ. ᑕᐃᒪ ᓄᓇᓕᓐᓂ ᑕᒪᓐᓇ 
ᐅᐱᕐᖔᖑᓂᐊᖅᑐᒥᑦ ᐊᑐᖅᐸᓪᓕᐊᓂᐊᖅᐸᕗᑦ ᐅᐱᕐᖔᖑᓂᐊᖅᑐᒥᑦ.  
 
ᑕᒪᒃᑯᐊ ᐸᐃᕆᕝᕖᑦ ᐱᔾᔪᑎᒋᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐱᒃᑲᓂᕐᓂᐊᖅᐳᒍᑦ ᑕᒪᒃᑯᐊ ᐸᐃᕆᕕᑦᑖᕈᒪᔪᑦ, 
ᐊᖏᕐᕋᒥᓐᓂᒃ ᐸᐃᕆᕕᐅᒍᒪᔪᑦ. ᐊᒻᒪᓗᑦᑕᐅᖅ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᓯᒪᕗᒍᑦ ᑕᒪᒃᑯᓄᖓ ᓱᕈᓯᕐᓄᑦ 
ᐃᓕᓐᓂᐊᕈᑕᐅᔪᒃᓴᓂᑦ ᒐᕙᒪᑐᖃᒃᑯᓐᓂᓪᓗ ᐱᓚᐅᖅᑐᑕ ᑮᓇᐅᔭᓂᒃ. ᐊᒻᒪᓗᑦᑕᐅᖅ ᐃᓕᓐᓂᐊᕐᕕᔅᓴᐅᒐᔭᖅᑐᓂᒃ 
ᑕᑯᒃᑲᓐᓂᕈᒪᔪᒍᑦ ᒐᕙᒪᑐᖃᒃᑯᑦ province-ᑯᓪᓗ, ᓄᓇᕗᒻᒥᐅᑕᐃᓪᓗ, ᓄᓇᑦᓯᐊᖅ, ᔫᑳᓐᒥᐅᓪᓗ 
ᐱᕚᓪᓕᕈᑎᒃᓴᖏᓐᓂᑦ. 
 
ᐅᖃᐅᓯᖃᓗᐊᕌᓗᔅᓯᒪᓐᖏᓇᑦᑕ ᐃᓕᓐᓂᐊᕕᑦᑎᓐᓂᑦ, ᑖᓐᓇ ᐱᖁᔭᖅ ᐃᓕᓐᓂᐊᖅᑐᓕᕆᕐᒧᑦ ᓄᑖᖑᔪᖅ ᑕᒪᓐᓇ 
ᐱᒋᐊᓚᐅᖅᑎᓪᓗᒍ ᐅᖃᐅᓯᕆᒃᑲᓐᓂᕐᓂᐊᖅᐸᕋ ᐅᕗᐊᑦᓯᐊᕈᒃᑲᓐᓂᖅ. ᐊᒻᒪᓗᑦᑕᐅᖅ ᐊᑐᕈᒫᕐᓂᐊᖅᑐᓂᒃ 
ᐊᕐᕌᒎᓚᐅᖅᑐᒥ ᐊᑭᑦᑐᕆᐊᖅᓯᒪᓕᖅᐳᑦ. 
 
ᓴᓐᖏᓕᖅᐹᓕᖅᑎᑕᐅᒋᐊᖃᕐᓂᖏᑦ ᐃᓕᓐᓂᐊᕐᕖᑦ $2,900,000 ᑖᒃᑯᐊ ᑮᓇᐅᔭᑦ ᐃᓚᒋᐊᕈᑕᐅᓂᐊᕐᒪᑕ 2006-
07 ᑲᔪᓯᓗᑎᓪᓗ 2007-08-ᖑᓂᐊᖅᑐᒥ.  

ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᑐᒍᑦ ᑮᓇᐅᔾᔭᔅᓴᐅᑎᔅᓴᖏᓐᓄᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ ᐃᑲᔫᑎᔅᓴᖏᓄᓪᓗ ᐊᒻᒪᓗ 
ᖃᐅᔨᓴᖅᑕᐅᓂᐊᖅᑐᑦ ᐃᓕᓐᓂᐊᖅᑐᑦ ᓱᕐᓗ ᐱᕚᓪᓕᓂᖅᓴᐅᔪᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ 
ᐱᒋᐊᖅᑕᐅᓚᐅᖅᒧᑦ.  
 
ᑖᒃᑯᐊ ᑮᓇᐅᔭᑦ ᐱᒃᑲᓐᓂᕈᑦᑎᒍ ᐃᓕᓐᓂᐊᓗᒃᑖᖅᑐᑦ ᒍᕋᐃᑦ 12-ᒧᑦ ᑎᑭᓪᓗᒍ ᐃᓕᓐᓂᐊᕈᓐᓇᓂᐊᖅᐳᑦ ᐃᓄᑦᑎᑐᑦ 
ᐊᒻᒪᓗ ᐱᓕᒻᒪᖅᓴᕐᓂᕐᒧᑦ ᐱᓕᕆᓂᐅᖅᓴᓂᕐᒧᑦ ᐃᓕᓐᓂᐊᑎᑦᑎᕈᑎᖃᕈᒪᓪᓗᑕ ᑖᒃᑯᐊ 9 ᐃᓕᓐᓂᐊᖅᑐᓕᕆᔨᒃᑯᓐᓂ 
ᓴᖅᑭᑕᐅᓂᐊᖅᑐᓂᑦ ᐸᓐᓂᖅᑑᒥ, ᖁᕐᓗᖅᑑᒥ, ᑭᕙᓪᓕᕐᒥ, ᕿᑭᖅᑕᓂ ᐊᒻᒪᓗ ᐊᕐᕕᐊᓂ ᐊᒻᒪᓗᑦᑕᐅᖅ ᐅᐃᕖᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓂ.  
 
ᑕᐃᒪᓐᓇ ᐱᓕᕆᐊᖃᕐᓂᐊᕆᕗᒍᑦ ᐃᑲᔪᕐᓗᑕ ᐃᓕᓐᓂᐊᕕᓐᓂ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 
ᑕᒪᒃᑯᐊ ᐃᓕᓐᓂᐊᕈᑕᐅᒋᐊᖃᕐᑐᑦ ᐱᐊᓂᒃᑕᐅᕙᓪᓕᐊᔪᓐᓇᖁᓪᓗᒋᑦ. ᑕᐃᒪ $10,000-ᓂ ᐊᑐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔪᕈᑎᖃᕐᓯᒪᕗᒍᑦ ᑭᒃᑯᑐᐃᓐᓇᕐᓂᑦ ᐅᖃᓪᓚᖃᑎᖃᕈᓐᓇᖁᓪᓗᒋᑦ 
ᖃᓄᐃᑦᑐᓂᑦ ᐃᓕᓐᓂᐊᑎᑦᓯᒍᑎᖃᖃᑦᑕᕐᓂᐊᕐᒪᖔᑕ ᐅᖃᐅᓯᓂᑦ ᐃᓕᓐᓂᐊᕕᒻᒥ ᐊᒻᒪᓗ ᑮᓇᐅᔭᓂᑦ 
ᓴᖅᑭᑎᑦᑎᓚᐅᖅᖢᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑲᑐᔾᔨᖃᑎᒌᒃᑯᖏᓐᓄᑦ ᐱᒋᐊᕈᑎᔅᓴᖏᓐᓄᑦ. 
 
ᐃᒃᓯᕙᐅᑖᖅ, ᑕᐃᒪ ᑭᐅᖃᑦᑕᕈᓐᓇᓂᐊᖅᐳᖓ ᑲᑎᒪᔩᑦ ᐊᐱᖅᑯᑎᒋᓂᐊᖅᑕᖏᓐᓂ ᖃᖓᑐᐃᓐᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᖃᐃᖅᑯᔭᓐᓂ ᐱᓕᕆᔨᓐᓂ ᑕᐅᓄᓐᖓᖃᑎᖃᕈᒪᕖᑦ? ᒥᓂᔅᑕ 
ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ 
ᑕᐅᓄᓐᖓᖃᑕᐅᔪᓐᓇᖁᓪᓗᒋᑦ? ᖁᔭᓐᓇᒦᒃ. 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ ᑕᐃᒃᑯᐊ ᐊᐱᖅᓱᖅᑕᐅᕕᒻᒧᑦ ᐃᓯᕋᓱᒃᑎᓪᓗᒋᑦ. ᐃᖅᓱᒃᑏ.  
 
ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ ᖃᐅᔨᒪᔭᐅᓂᐊᕐᒪᑕ ᑭᒃᑰᒻᒪᖔᖏᑕ ᐅᖃᐅᓯᕆᓚᐅᒃᑭᑦ. ᒥᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓐᖓᓱᖁᔮᒃᑲ ᑖᒃᑯᐊ ᒥᓂᔅᑕᐅᑉ ᑐᒡᓕᖓ 
ᐃᓕᓐᓂᐊᖅᑐᓕᕆᔨᒃᑯᓄᑦ, ᑳᑎ ᐅᒃᐱᒃ ᐊᒻᒪᓗ ᓴᐅᒥᓐᓃᑦᑐᖅ ᑖᓐᓇ, ᐊᒻᒪᓗ ᐅᕙᓃᑦᑐᖅ ᔭᕝ ᑦᓴᐅᓐ, 
ᑮᓇᐅᔭᓕᕆᔨᐅᔪᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᔅᓯ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᒃᑯᓐᓄᑦ 
ᐅᓂᒃᑳᕈᓐᓇᖅᐹ ᒪᑐᐃᕈᑎᔅᓴᖃᕈᓐᓇᐹ? ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐅᖃᐅᓯᒃᓴᒃᑲ ᖁᓕᑦ ᐅᖓᑖᓃᓐᒪᑕ ᐊᒡᓛᓄᑯᐊ ᐅᖃᓪᓚᑦᓈᑦᓂᐊᕋᑭ (ᑐᓵᔨᒃᑯᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᑲᑎᒪᔨᕋᓛᒃᑯᖏᓐᓂ ᑖᒃᑯᐊ  



ᓇᒡᒐᔾᔭᐅ, ᒫᑦᓯ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

969 

ᐅᖃᐅᓯᕆᓂᐊᖅᑕᒃᑲ ᐱᓕᕆᐊᕆᓚᐅᓐᖏᓂᑎᑦᑎᓂ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᑮᓇᐅᔭᖏᑦ 2007-08 $188,954,000-ᖑᕗᑦ. ᑖᒃᑯᐊ 
ᐋᖅᑭᒋᐊᖅᑕᐅᓚᐅᓯᒪᔪᓂᑦ 2006-07 ᐊᔾᔨᐸᓗᒋᓪᓗᓂᒋᑦ. ᑕᐃᒪ ᐱᕈᖅᐸᓪᓕᐊᓯᒪᓕᕋᓗᐊᖅᑎᓪᓗᒋᑦ 
ᐊᔅᓱᕈᖅᐸᓪᓕᐊᓕᕋᓗᐊᖅᑎᓪᓗᒋᓪᓗ ᑖᒃᑯᐊ ᓇᖃᐃᑐᖃᑦᑕᖅᑐᑦ ᑲᑎᒪᔨᕋᓛᑦ ᑐᓴᕈᒪᕗᑦ ᒥᓂᔅᑕᒥᑦ ᖃᓄᖅ 
ᐅᖃᕈᓐᓇᕋᔭᕐᒪᖔᑦ ᐃᖅᑲᓇᐃᔭᕐᕕᖓ ᑕᐃᒪᓐᓇ ᑮᓇᐅᔭᒥᓂᒃ ᓱᕐᓗ ᐅᓄᖅᓯᒋᐊᕐᔫᐊᖏᓐᓂᕋᕐᓗᒍ ᐊᕐᕌᒍᓂᐊᖅᑐᒥ. 
 
ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᕿᒥᕐᕈᓪᓗᑎᑦ 2007-08 ᐱᓕᕆᐊᕆᓂᐊᖅᑕᒥᓂᑦ ᐱᔨᑦᓯᕋᐅᑎᒋᓂᐊᖅᑕᖏᓐᓂᓪᓗ 
ᓯᓚᑦᑐᓴᕐᕕᒻᒥ ᐊᑐᖅᑕᐅᔪᔅᓴᐃᑦ ᑖᒃᑯᐊ ᐱᔭᐅᓚᐅᖅᖢᑎᑦ ᒪᓕᒐᓕᐅᖅᑎᑯᓐᓄᑦ. ᑖᒃᑯᐊ ᑎᑎᕋᖅᓯᒪᔪᑦ ᐊᒻᒪᓗᑦᑕᐅᖅ 
ᑖᒃᑯᐊ ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᕈᑎᔅᓴᓂᑦ ᐊᕐᕌᒍᓂᑦ ᖁᓕᓂᑦ ᐃᓕᓐᓂᐊᕈᑕᐅᓂᐊᖅᑐᑦ ᐅᖃᐅᓯᖃᕐᓯᒪᕗᑦ 
ᑕᒪᒃᑯᓂᖓ ᓄᓇᕗᒻᒥ ᐃᓕᓐᓂᐊᓂᕐᒧᑦ ᐃᓐᓇᕐᓄᑦ ᐊᑐᖅᑕᐅᓂᐊᖅᑐᓂᑦ.  
 
ᑲᑎᒪᔨᕋᓛᓪᓗ ᖁᕕᐊᓱᓚᐅᖅᐳᑦ ᓯᓚᑦᑐᓴᕐᕕᓕᕆᔨᒃᑯᑦ ᐊᐅᓚᑦᓯᔨᖏᑦᑕ ᑭᐅᔾᔪᑎᒋᓚᐅᖅᑕᖏᑦ 
ᕿᒥᕐᕈᔭᐅᓂᖏᓐᓄᑦ ᓯᓚᑦᑐᖅᓴᕐᕕᒻᒧᑦ. ᑲᑎᒪᔨᕋᓛᑦ ᐊᒻᒪᓗᑦᑕᐅᖅ ᓂᕆᐅᓚᐅᖅᐳᑦ ᑭᐅᔭᐅᔪᒪᓪᓗᑎᑦ ᒐᕙᒪᒃᑯᓐᓂ 
ᐱᓗᐊᖅᑐᒥᑦ ᓯᑕᒪᐅᔪᓂᑦ ᑖᒃᑯᓂᖓ ᐱᖁᔨᕗᖔᕈᑎᒋᓚᐅᖅᑕᑎᓐᓂ ᐱᔾᔪᑎᖃᕐᑐᓂᑦ ᐱᓕᕆᐊᖃᕐᓂᕐᒥᑦ 
ᐃᓕᓐᓂᐊᖅᑐᓕᕆᓂᕐᒥᑦ.  
 
ᑲᑎᒪᔩ ᐅᔾᔨᕈᓱᓚᐅᖅᐳᑦ ᑖᒃᑯᐊ ᐱᕚᓪᓕᕈᑎᖃᑉᐸᓕᐊᒻᒪᑕ ᐋᖅᑭᒃᓱᐃᕙᓪᓕᐊᓪᓗᑎᒃ ᐱᓕᕆᔨᐅᔅᓴᓂᕐᒧᑦ 
ᐃᓕᓐᓂᐊᕐᕈᑎᔅᓴᓂᒃ ᑕᐃᒃᑲᓂ ᑲᖏᖅᖠᓂᕐᒥ, ᐃᖃᓗᓂ, ᐊᒻᒪᓗ ᐃᖃᓗᒃᑑᑦᑎᐊᕐᒥ. ᑲᑎᒪᔨᐅᔪᑦ ᓂᕆᐅᑉᐳᑦ 
ᑕᒪᒃᑯᐊ ᐱᒋᐊᖅᑎᑕᐅᓂᐊᕐᓂᖏᓐᓂᒃ ᒫᓐᓇᐅᓂᖓᓂᒃ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᐃᖅᑲᓇᐃᔭᖅᕕᐅᑉ ᑖᒃᑯᐊ 
ᐱᓕᕆᖃᑎᖃᕆᐊᖃᒻᒪᑕ ᓄᓇᕗᒻᒥ ᓯᓚᑦᑐᖅᓴᖅᕕᒻᒥ, ᓄᓇᕘᒥᓗ ᐃᓪᓗᓕᕆᔨᕐᔪᐊᑯᑦ ᐃᓕᓐᓂᐊᖅᑎᑕᐅᓗᑎᒃ 
ᑕᒪᒃᑯᐊ ᑭᒃᑯᑐᐃᓐᓇᐃᑦ ᓴᓇᒋᐅᖅᓴᓂᕐᒧᑦ, ᐊᑐᖅᑕᐅᓂᐊᕐᓗᑎᒃ, ᐃᓛᒃ ᓴᓇᑎᑕᐅᓂᐊᕐᓗᑎᒃ ᓄᑖᓂᒃ ᐃᓪᓗᒃᓴᓂᒃ 
ᓄᓇᕗᒻᒥ. 
 
ᑲᑎᒪᔩᑦ ᖃᐅᔨᓴᐃᓐᓇᓂᐊᖅᐳᑦ ᑕᒪᒃᑯᓂᖓ ᐱᒋᐊᖅᑕᐅᓂᐊᖅᑐᓂᒃ ᐃᓱᒫᓗᒍᑎᒋᔭᐅᓯᒪᒻᒪᑕ ᑕᒪᒃᑯᐊ 
ᓴᓇᓪᓗᑎᓪᓗ ᐃᓕᓐᓂᐊᕐᓂᐊᖅᑐᑦ ᓄᓇᓕᓐᓂᒥᐅᑦ. ᐃᓕᓐᓂᐊᕐᑎᑦᓯᔨᐅᓂᐊᖅᑐᓪᓗ ᓄᓇᓕᓐᓂ ᐊᒻᒪᓗ 
ᐱᐊᓂᒃᑕᐅᒋᐊᖃᓐᓂᐊᕐᓂᖏᑦ ᐃᓪᓗᒃᓴᐅᓂᐊᖅᑐᑦ. 
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᐃᑦ ᐃᓄᓐᓂᒃ ᐃᖅᑲᓇᐃᔭᖅᑎᔅᓯᓂᖏᑦ 
ᐊᒥᓱᓐᖑᐹᓪᓕᖅᓯᒪᒻᒪᑕ ᐃᓄᓐᓄᑦ ᐃᓕᓐᓂᐊᕐᕈᑕᐅᔪᒃᓴᓂᒃ. ᑲᑎᒪᔨᐅᔪᑦ ᐅᔾᔨᕈᓱᓚᐅᖅᐳᑦ ᒥᓂᔅᑕ ᑕᒪᑐᒥᖓ 
ᐱᕚᓪᓕᕈᑎᔅᓴᖃᒻᒪᑦ ᓄᓇᕗᒻᒥ ᐃᓕᓐᓂᐊᕐᑎᑦᑎᔨᐅᓂᕐᒧᑦ ᐃᓕᓐᓂᐊᖃᑦᑕᖅᑐᓂᒃ, ᐃᑲᔪᖅᑐᓚᐅᖅᖢᑎᓪᓗ. 
 
ᐊᒻᒪᓗᒃᑕᐅᖅ ᐅᑉᐱᕈᓱᓪᓚᕆᒃᖢᑕ ᓴᖅᑭᔮᖅᑎᑦᑎᓂᐊᕈᑦᑕ ᐃᑲᔪᕐᓂᐊᕐᕈᑦᑕᓗ ᐱᕚᓪᓕᕈᑎᒃᓴᖏᓐᓂ ᓄᓇᕗᒻᒥ 
ᐃᓕᓐᓂᐊᕐᓂᐊᖅᑐᑦ ᑕᒪᒃᑯᐊ ᐃᓕᓐᓂᐊᖅᑎᑦᓯᔩ ᐋᓐᓂᐊᖅᓯᐅᖅᑏᓪᓗ ᓲᕐᓗ ᐱᑕᖃᕆᐊᖃᒻᒪᑕ. ᑮᓇᐅᔭᓂᓪᓗ 
ᐃᓱᒫᓗᒍᑎᖃᕆᐊᖃᖏᑦᖢᑎᒃ. ᑲᑎᒪᔨᕋᓛᑦ ᐊᑐᓕᖁᔨᓚᐅᖅᐳᑦ ᒥᓂᔅᑕ ᐱᓕᕆᖃᑎᖁᓪᓗᒍ ᐱᓕᕆᔨᒥᓂᒃ ᐊᒻᒪᓗ 
ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᖏᓐᓂᑦ ᑮᓇᐅᔭᓂᒃ  

ᐱᒃᑲᓂᖅᑎᑕᐅᔪᓐᓇᖁᓪᓗᒋᑦ ᐃᓕᓐᓂᐊᖅᑐᑦ ᓲᕐᓗ ᓇᓗᓇᐃᒃᑯᑎᑖᕋᓱᐊᕐᓗᑎᒃ ᐃᓕᓐᓂᐊᖅᑐᓂᒃ ᓲᕐᓗ 
ᐃᓕᓐᓂᐊᕐᑎᑦᑎᔨᓐᖑᓴᕐᓂᕐᒧᑦ, ᐊᒻᒪᓗ ᐊᓐᓂᐊᕐᓯᐅᖅᑎᓐᖑᓴᓂᕐᒧᑦ.  
 
ᑲᑎᒪᔨᕋᓛᓪᓗ ᐅᔾᔨᕈᓱᓚᐅᖅᐳᑦ ᑕᐃᒪᓐᓇ ᐱᓕᕆᐊᖃᐃᓐᓇᕆᐊᖃᒻᒪᑕ ᐊᒥᓱᓐᖑᖅᑎᑕᐅᒋᐊᖃᓐᓂᖏᑦ 
ᐃᓕᓐᓂᐊᕐᕕᔾᔪᐊᒥ ᐃᓕᓐᓂᐊᖃᑦᑕᖅᑐᑦ ᐊᒻᒪᓗ ᖃᓄᖅᑑᕈᑎᖃᑦᓯᐊᖃᑦᑕᕐᓗᑎᒃ ᒪᒃᑯᑦᑐᑦ ᑕᒪᒃᑯᐊ 
ᐊᖏᔪᖅᑳᕆᔭᐅᔪᑦ ᐃᓕᓐᓂᐊᖅᑎᑕᐅᓂᕐᒧᑦ. ᑲᑎᒪᔩᑦ ᐃᑲᔪᖅᓱᖅᐳᑦ ᐊᒥᓱᓐᖑᖅᑎᑕᐅᔭᕆᐊᖃᓐᓂᖏᓐᓄᑦ 
ᐃᓕᓐᓂᐊᕐᕌᓂᒃᐸᓪᓕᐊᔪᐃᑦ ᓄᓇᕗᒻᒥ. ᐱᒻᓚᕆᐅᕗᖅ ᑕᒪᒃᑯᐊ ᐃᓕᓐᓂᐊᕐᕌᓂᒃᑐᑦ ᓈᒻᒪᑦᑐᓂᒃ 
ᐃᓕᓐᓂᐊᕐᕌᓂᒃᓯᒪᖃᑦᑕᕆᐊᖃᒻᒪᑕ. ᓯᓚᑦᑐᕐᓴᖅᕕᒻᒧᑦ ᐃᓕᓐᓂᐊᕐᕆᐊᖃᑦᑕᕈᓐᓇᖁᓪᓗᒋᑦ ᐱᓕᕆᔨᐅᒃᓴᓂᕐᒧᓪᓗ. 
ᑲᑎᒪᔨᕋᓛᑦ ᑎᓕᐅᖅᐳᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᑦᓯᐊᕆᐊᖃᒻᒪᑕ ᐃᓕᓐᓂᐊᕐᓂᕐᒧᑦ ᐱᕚᓪᓕᕈᑕᐅᔪᑦ 
ᒍᕋᐃᑦ 12-ᒥ ᐃᓕᓐᓂᐊᕐᕌᓂᒃᑎᑕᐅᖃᑦᑕᖁᓪᓗᒋᑦ ᑐᓴᖅᑎᑕᐅᔪᒪᖃᑦᑕᓂᐊᖅᐳᓪᓗ ᑕᒪᑐᒪ ᒥᒃᓵᓄᑦ. 
 
ᑲᑎᒪᔨᕋᓛᑦ ᖃᐅᔨᒪᒻᒪᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᑎᑦᓯᒻᒪᑕ ᐊᑐᓕᖅᑎᑦᑎᒐᓱᐊᖅᑐᑎᓪᓗ 
ᖃᐅᔨᓴᕈᑕᐅᒐᔭᖅᑐᓂᒃ ᓈᓴᐅᑎᓕᕆᓂᕐᒧᑦ, ᐅᖃᓕᒫᕐᓂᕐᒧᑦᒃ, ᑎᑎᕋᕆᐅᔅᓴᓂᕐᒧᓪᓗ ᒍᕋᐃᑦ 3, 6 ᐊᒻᒪ 7-ᒥ 
ᐃᓕᓐᓂᐊᖅᑐᓄᑦ. ᑖᒃᑯᐊ ᑲᑎᒪᔨᕋᓛᑦ ᐊᖓᔪᖅᑳᕆᔭᐅᔪᓪᓗ ᑐᓴᕈᒪᖃᑦᑕᓂᐊᖅᐳᑦ ᖃᓄᖅ 
ᖃᐅᔨᓴᖅᑕᐅᖃᑦᑕᕐᒪᖔᑕ. ᑲᓇᑕᒥᐅᑕᓄᓪᓗ ᐊᖑᒻᒪᑎᒐᓗᐊᕐᒪᖔᑕ. 
 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᑲᑎᒪᔨᒋᔭᐅᔪᑦ ᓲᕐᓗ ᐅᖃᓪᓚᖃᑎᖃᖅᓯᒪᒻᒪᑕ ᐊᒥᓱᐃᖅᑕᖅᖢᑎᒃ 
ᐊᕐᕌᒎᓯᒪᓕᖅᑐᓂ. ᒫᓐᓇᓵᖑᓚᐅᖅᑐᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᖅᑕᐅᒍᒪᓚᐅᖅᐳᑦ 
ᐃᓄᐃᑦ ᐱᖅᑯᓯᖏᓐᓂᒃ ᐃᓕᓐᓂᐊᕐᑎᑦᓯᓂᕐᒧᑦ ᐊᒻᒪᓗ ᐃᖅᑲᓇᐃᔮᖅᑖᖃᑦᑕᓂᕐᒧᑦ ᐊᑐᐊᒐᐅᔪᓂᒃ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖃᓪᓚᖃᑎᖃᖅᓯᒪᒋᓪᓗᑎᑕᐅᖅ ᓄᓇᓕᓐᓄ ᖃᓪᓗᓈᑎᑐᑦ, ᐃᓄᒃᑎᑐᓪᓗ 
ᐃᓕᓐᓂᐊᕐᕈᑕᐅᒋᐊᖃᑦᑐᓂᒃ ᓄᑖᖅ ᑖᓐᓇ ᐱᖁᔭᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᕆᔭᐅᓂᖓᓄᑦ. 
ᖃᐅᔨᒪᒐᓗᐅᖅᖢᑕ ᑲᑎᒪᔨᕋᓛᖑᓪᓗᑕ ᓴᖅᑭᑎᓯᒪᓕᕐᓂᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑐᑭᒧᐊᑦᑎᑦᓯᔨᐅᒐᔭᖅᑐᓂᒃ ᑲᑎᓯᖃᑎᒌᒃᑯᖏᑦ. ᑖᓐᓇᑦᑕᐅᖅ ᐋᖅᑭᒃᑕᐅᓯᒪᓕᖅᖢᓂ. ᖃᓄᖅ ᑖᒃᑯᐊ 
ᑲᑐᔾᔨᖃᑎᒌᖑᓂᐊᖅᑐᑦ ᑐᑭᒧᐊᑦᑎᑦᓯᔨᐅᔪᓂᒃ ᐱᓕᕆᖃᑎᖃᕐᓂᐊᕐᒪᖔᑕ ᐅᖃᐅᓯᕆᔭᐅᓗᐊᓚᐅᖏᒻᒪᓐ.  
 
ᑲᑎᒪᔨᕋᓛᑦ ᓂᕆᐅᑉᐳᑦ ᑖᒃᑯᐊ ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᐅᓂᐊᖅᑐᖅ ᑲᒪᒋᔭᐅᒍᓐᓇᖁᓪᓗᒍ 
ᓯᕗᓂᒃᓴᐅᓂᐊᖅᑐᒥ ᑖᓐᓇ ᐱᕙᓪᓕᐊᑎᑕᐅᓚᐅᖅᓯᒪᓂᖓ ᑕᒪᓐᓇ ᑭᒃᑯᑐᐃᓐᓇᕐᓄᑦ ᑲᑎᒪᒍᑕᐅᓯᒪᒻᒪᑦ 
ᐋᖅᑭᓱᖅᑕᐅᓂᖓᓄᓪᓗ. ᓯᕗᓪᓕᖅᐹᖅ ᒪᓕᒐᓕᐅᖅᑎᑦ ᓲᕐᓗ ᓯᕗᓪᓕᖅᐹᒥ ᒪᓕᒐᓕᐅᖅᑎᐅᔪᑦ 
ᑲᔪᓯᑎᑦᑎᓚᐅᖅᓯᒪᓐᖏᒻᒪᑕ ᐱᖁᔭᒥᒃ ᐃᓱᒫᓗᒍᑎᖃᑦᑐᑎᒃ. ᑕᐃᒪ ᒥᓂᔅᑕ ᑎᓕᐅᖅᐸᕗᑦ ᑕᒪᒃᑯᐊ 
ᐋᖅᑭᓱᖅᑕᐅᒋᐊᓖᑦ ᐋᖅᑭᓱᖅᑕᐅᒋᐊᖃᓐᓂᖏᓐᓂᒃ ᐱᖁᔭᖅ ᑲᔪᓯᓚᐅᖏᓐᓂᐊᓂ. ᐸᕐᓇᔅᓯᒪᔪᖁᑎᖏᓐᓂᓪᓗ 
ᐅᖃᓚᐅᕐᒪᓐ ᑕᒪᒃᑯᐊ ᐱᖁᔭᐃᑦ, ᐊᑐᐊᒐᐃᑦ, ᐃᓕᖅᑯᓯᕆᔭᐅᔪᓪᓗ ᐃᓕᓐᓂᐊᖅᑐᓕᕆᓂᕐᒥᒃ ᐱᖁᔭᒥ ᒫᓐᓇᐅᔪᖅ 
ᓴᓇᔭᐅᔪᒥ ᓂᕆᐅᒋᔭᖃᕐᓂᐊᕐᒪᑕ ᑕᒪᓐᓇ ᕿᒥᕐᕈᔭᐅᓚᐅᖅᑎᓪᓗᒍ ᒪᓕᒐᖅ. 
 
ᑲᑎᒪᔨᕋᓛᑦ ᖁᕕᐊᓱᒃᐳᑦ ᑖᒃᑯᐊ ᐃᓕᓐᓂᐊᑐᓕᕆᔨᒃᑯᑦ ᓴᖅᑭᑎᑦᓯᓯᒪᖕᒪᑕ ᓄᓇᕗᒥ ᓲᕐᓗ, ᖃᕆᑕᐅᔭᒃᑯᑦ 
ᑲᒪᒋᔭᐅᔪᓐᓇᖁᓪᓗᒋᑦ ᑕᒪᒃᑯᐊ ᓂᖃᐃᑐᖃᑦᑕᖅᑐ ᓄᓇᕗᒥ. ᑲᑎᒪᔩᑦ ᖃᐅᔨᒪᕗᑦ ᑖᓐᓇ ᖃᕆᑕᐅᔭᒃᑯᑦ 
ᐊᑐᖅᑕᐅᔪᓐᓇᓕᕐᐸ ᑕᒪᒃᑯᐊ ᐱᓕᕆᐊᑦ ᐱᙱᓂᕐᓴᐅᔪᓐᓇᕐᓂᐊᕐᒪᑕ ᓂᖃᐃᑐᖅᑎᒃᑯᑦ ᐊᐅᓚᑦᓯᓂᕐᒧᑦ 
ᖃᐅᔨᓴᕐᓂᕐᒧᑦ ᑕᒪᓐᓇ ᖃᓄᑎᒋ ᐊᑭᖃᖃᑦᑕᕐᓂᖓᓄᑦ.  
 
ᑲᑎᒪᔨᕋᓛᑦ ᐅᔾᔨᕈᓱᓚᐅᕐᐳᑦ ᒫᓐᓇᓵᖑᓚᐅᖅᑐ ᑕᒪᒃᑯᐊ ᓂᖃᐃᑐᕈᓐᓇᖅᑐᑦ ᐃᓐᓇᐃᓪᓗ ᐅᖅᓱᐊᓗᒻᒧ 
ᐃᑲᔪᖅᑕᐅᒍᑎᖃᕈᓐᓇᖅᑐᑦ ᓂᖃᐃᑐᕈᑎᒃᑯᑦ. ᑕᒪᓐᓇ ᐱᔾᔪᑎᒋᓪᓗᒍ  



ᓇᒡᒐᔾᔭᐅ, ᒫᑦᓯ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᓕᐅᕐᓂᐊᕈᑎᒃ ᑐᑭᓯᒋᐊᕈᑎᒃᓴᐃᑦ ᓴᖅᑭᔮᕆᐊᖃᕐᐳᑦ ᑕᖅᑳᓂᒥᐅᓄᑦ.  
 
ᑲᑎᒪᔩᑦ ᐱᖁᔨᕗᖔᓚᐅᕐᐳᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᒋᐊᖃᕐᓂᖏᓐᓄᑦ ᓂᖃᐃᑐᕐᓂᕐᒧᑦ 
ᐱᖁᔭᐅᔪᓂᒃ ᑕᐃᒪᓐᓇ ᐃᑲᔪᖅᑐᑦᓯᐊᕈᓐᓇᖁᓪᓗᒋᑦ. ᐊᖑᓇᓱᑏᑦ ᐊᖑᓇᓱᐊᖅᑎᑦᓯᔨᐅᕙᒃᑐᓪᓗ ᑖᒃᑯᐊ 
ᖃᖓᐃᓐᓇᑯᓗᒃᑯᑦ ᑮᓇᐅᔭᓕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᑕᒪᓐᓇᓗ ᖃᐅᔨᓴᖅᑕᐅᓂᖓ ᓂᕆᐅᒋᓂᐊᕐᐸᕗᑦ.  
 
ᑭᖑᓪᓕᕐᐹᒃᑯᑦ ᐃᒃᓯᕙᐅᑖᖅ ᑖᒃᑯᐊ ᐅᖃᓕᒫᕆᐅᕐᓴᓂ ᑎᑎᕋᕆᐅᕐᓴᓂᖅ ᐃᓱᒫᓗᒍᑎᒋᔭᐅᖕᒪᑦ ᑲᑎᒪᔨᕋᓛᓄᑦ. 
ᒐᕙᒪᑐᖃᒃᑯᑦ ᒫᓐᓇᓵᖑᓚᐅᖅᑐ ᓇᑲᑎᕆᓚᐅᕐᒪᑕ ᐅᖃᓕᒫᕆᐅᕐᓴᓂᕐᒧᑦ ᑎᑎᕋᕆᐅᕐᓴᓂᕐᒧᑦ ᑕᒪᓐᓇ 
ᐊᑲᐅᙱᓕᐅᕈᑕᐅᓯᒪᕗᖅ ᓄᓇᕗᒥ. ᓄᓇᕗᒥ ᐅᖃᓕᒫᕆᐅᕐᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ ᑲᑎᒪᔨᖏᑦ ᓲᕐᓗ 
ᓄᖅᑲᖅᑎᑦᓯᒋᐊᖃᓚᐅᕐᒪᑕ ᐃᖅᑲᓇᐃᔭᖅᑎᓂᒃ ᑮᓇᐅᔭᑭᒃᓴᓕᕐᒪᑕ.  
 
ᑲᑎᒪᔨᕋᓛᑦ ᑖᒃᑯᐊ ᖁᕕᐊᓱᒃᐳ ᑮᓇᐅᔭᓂᒃ ᑲᑎᑦᓯᓚᐅᕐᒪᑕ ᓲᕐᓗ First Air-ᒃᑯᑦ ᑐᓂᓯᓚᐅᕐᖢᑎᒃ ᑮᓇᐅᔭᓂᒃ 
ᑖᒃᑯᓄᖓ ᑲᑎᒪᔨᐅᔪᓄᑦ ᐅᖃᓕᒫᕆᐅᕐᓴᓂᕐᒧᑦ. ᑲᑎᒪᔨᕋᓛᓪᓗ ᖃᐅᔨᒪᓪᓗᑎᒃ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ ᒫᓐᓇᓵᖑᓚᐅᖅᑐᖅ ᐊᖏᕈᑎᖃᓚᐅᕐᒪᑕ ᑮᓇᐅᔭᓂᒃ 
ᐊᑐᒃᑲᓐᓂᕈᓐᓇᖁᓪᓗᒋᑦ ᐅᖃᓕᒫᕆᐅᕐᓴᓂᕐᒧᑦ ᑎᑎᕋᕆᐅᕐᓴᓂᕐᒧᓪᓗ ᐊᕐᕌᒎᓂᐊᖅᑐᒥ. ᐊᒻᒪᓗ ᒪᓕᒐᓕᐅᖅᑎᐅᔪᑦ 
ᑎᓕᐅᕆᒋᐊᒃᑲᓂᖅᑯ ᒥᓂᔅᑕᐅᔪᒥ ᐊᓱᕈᒃᑲᓐᓂᖁᓪᓗᒋᑦ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐅᖃᓕᒫᕆᐅᕐᓴᓂᕐᒧᑦ ᓄᓇᓕᓐᓂ ᐅᖃᓕᒫᕆᐅᕐᓴᓂᕐᒧᑦ ᑎᑎᕋᕆᐅᕐᓴᓂᕐᒧᑦ. ᐊᒻᒪᓗ ᑖᒃᑯᐊ ᒥᓂᔅ 
ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓐᓂᖅᑯ ᒥᓂᔅᑕᐅᔪᒥᒃ ᐃᓱᒪᕐᓱᕈᑎᒋᓂᐊᖅᑐᓂᒃ. 
 
ᑕᐃᒪ ᑕᕝᕙ ᐅᖃᐅᓯᔅᓴᕆᔭᒃᑲᑦ ᑖᒃᑯᐊ ᐊᑐᓂ ᑲᑎᒪᔨᕋᓛᖑᔪᑦ ᐅᖃᐅᓯᔅᓴᖃᕐᓂᐊᑐᖅᑲᐃ ᐅᖃᐅᓯᔅᓴᓂᓪᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᒋᐊᓚᐅᙱᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᒻᒥᔪᖓ 
ᒥᓕᓪᓗᒍ 77(1), 10 ᒥᓂᑦᒥᒃ ᐅᖃᑐᐃᓐᓇᕈᓐᓇᖅᑐᑎᑦ. ᐅᖃᐅᓯᔅᓴᑐᐃᓐᓇᕐᒥᒃ 77(2) ᒪᓕᑦᑐᒍ, 
ᐃᓱᒪᕐᓲᑎᒋᓪᓗᓂᐅᒃ ᐃᒃᓯᕙᐅᑕ ᑖᓐᓇ ᐊᑕᐅᓯᐊᙱᓪᓗᓐᓂ ᐅᖃᐅᓯᖃᕈᓐᓇᕐᒥᔪᖅ ᑖᔅᓱᒧᖓᓴᐃᓐᓇ, ᑭᓯᐊᓂ 
ᑖᒃᑯᐊ ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ ᐅᖃᕐᓯᒪᔪᐃᓐᓇᐅᓕᖅᑲᑕ. ᐊᒻᒪᓗ ᐅᖃᕈᒪᓪᓗᖓ ᐊᔪᕐᓇᙱᒐᐃᑉᐸᑦ 
ᑖᒃᑯᐊ ᐊᐱᖅᑯᑎᒋᖃᑦᑕᓂᐊᖅᑲᓯ ᒪᑉᐱᖓᔪᒧᑦ ᒪᓕᒋᐊᕐᓗᒋᑦ. ᐅᖃᐅᓯᔅᓴᑐᐃᓐᓇᖅᑕᖃᖅᑳ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ, ᒥᓂᔅᑕᐅᔪ ᐅᖃᐅᓯᕐᖓᐅᑎᖏᓐᓄ 
ᑐᙵᓇᑦᑎᒋᓪᓗᒋᑦ ᐊᖏᔪᖅ ᑖᒃᑯᐊᓗ ᐃᑲᔪᖅᑎᖏᑦ, ᑲᑎᒪᑐᐃᓐᓇᖅᑎᓪᓗᑕ. ᒥᓂᔅᑕᐅᔪᖅ ᐅᖃᐅᓯᕐᖓᐅᑎᖏᓐᓂ 
ᐅᖃᐅᓯᖃᖅᑲᐅᒻᒪ ᕗᔾᔪᓪ ᐅᓂᑳᓕᐊᒥᓂᖓᓂᒃ ᒪᓕᒃᑐᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᖅᑭᒃᓯᒪᓂᖓᓄᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᑦᑎᐊᓂᕐᓴᐅᕙᓪᓕᐊᓕᕋᓗᐊᕐᖓᑕ ᑕᒪᔅᓱᒥᖓ ᖃᐅᔨᓴᖃᑦᑕᓂᕐᒧᑦ 
ᐃᓕᓐᓂᐊᖅᑕᐅᖃᑦᑕᖅᑐᓂ ᑕᒫᓂ ᖃᓄᑎᒋ ᐱᐅᑎᒋᒻᒪᖔ ᐃᓕᓐᓂᐊᖅᑎᑦᑎᓂᐅᖃᑦᑕᖅᑐᖅ.  
 
ᐃᒪᐃᓕᐅᒃᑲᓂᕐᓯᒪᒋᓪᓗᑎᒃ ᐊᕐᕌᒍᓂ ᐊᒥᓱᑲᓪᓚᐅᓕᖅᑐᓂᒃ ᑕᐃᒃᑯᐊ ᑲᑐᔾᔨᖃᑎᒌᖑᔪᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓱᒪᓚᐅᕐᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᕕᑦᑐᕐᓯᒪᔪᓂ ᑲᑎᒪᔨᐅᔪᑦ 
ᐱᑕᖃᕈᓐᓃᑎᓪᓗᒋᑦ, ᐱᓕᕆᖃᑎᒌᒍᓐᓇᖃᑦᑕᓚᐅᕈᓐᓃᕐᖓᑕ ᐃᑲᔪᖃᑎᒌᓪᓗᑎᓪᓘᓐᓃᑦ. ᑕᐃᒪᓕ ᖁᕕᐊᓇᓕᕆᕗᖅ 
ᑕᑯᓪᓗᓂ ᐅᑦᑐᑲᓐᓂᕋᓱᓚᐅᖅᑎᓪᓗᒋᑦ ᑕᐃᒪᐃᓕᐅᓚᐅᖅᑎᓪᓗᒋᑦ ᑕᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓱᒥᖓ 
ᐱᔪᓐᓇᑎᑦᑎᓯᒪᓐᖑᐊᑦᑕᕐᓯᓐᓇᓕᕐᒥᒻᒪᑕ. 

ᐅᖃᐅᓯᖃᖅᑲᐅᓪᓗᓂ ᐅᖃᐅᓯᕐᖓᐅᑎᖏᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐃᒃᓯᕙᐅᑕᕐᓗ ᐅᖃᖅᑲᐅᒻᒪᑦ 
ᐊᖏᖃᑎᒋᓪᓗᒍᓗ. ᑕᒪᒃᑯᐊ ᐃᓱᒫᓗᒍᑕᐅᔪᑦ ᓱᓕ ᓴᖅᑭᓯᒪᔪᑦ ᑲᒪᒋᔭᐅᓯᒪᓐᖏᑦᑐᓂᓛᒃ ᑕᐃᒪᓐᖓ 
ᐃᓕᓐᓂᐊᖅᑐᓕᕆᓂᕐᒥᒃ ᒪᓕᒐᖓᓄᑦ ᐱᔾᔪᑎᖃᖅᑐᖅ ᑕᒃᑯᓂᖓᑦᓴᐃᓐᓇᖅ ᐱᓕᕆᐊᖃᕈᒪᓐᖏᑦᑐᑎᒃ. 
 
ᑕᐃᒪᓕ ᓄᓇᓕᖕᓅᒐᓚᓗᐊᖃᑦᑕᖅᓯᒪᔪᐊᓘᕙᓪᓚᐃᒻᒪᑕ ᓯᕗᓪᓕᖅᐹᒥ ᒐᕙᒪᒃᑯᑦ ᐅᖃᓚᐅᖅᓯᒪᖕᒪᑕ 
ᐊᒥᓱᐊᖅᑎᐊᓗᑦᑐᑎᒃ ᓄᓇᓕᖕᓅᖃᑦᑕᖅᑐᑎᒃ ᑲᑎᒪᔾᔪᑎᖃᖃᑦᑕᕐᑐᓂ ᑕᐃᒪᓗ ᒐᕙᒪᒃᑯᑦ 
ᑕᐃᒪᐃᒍᒫᕐᓂᐊᓕᕇᕆᓪᓗᑎᒃ. ᑕᐃᒪᓕ ᒫᓐᓇᐅᓕᖅᑐᖅ ᕿᒥᕐᕈᔭᐅᒋᐊᑦᑎᐊᕐᓗᑎᒃ ᐃᓱᒫᓗᒍᑕᐅᔪᑦ ᓴᖅᑭᑕᐅᓯᒪᔪᑦ 
ᑲᑎᒪᔾᔨᕋᓛᖑᔪᓂᒃ ᑕᒪᒃᑯᐊ ᐊᑲᐅᓐᖏᓪᓕᐅᕈᑕᐅᔪᐃᑦ ᓴᖅᑭᔮᕐᓂᐊᕈᓐᓃᕐᖓᑕ ᓇᓗᓇᐃᖅᑕᐅᓚᐅᖅᓯᒪᔪᖅ 
ᑕᐃᑦᓱᒪᓂᐅᑎᓪᓗᒍ ᓴᖅᑭᑲᓐᓂᕐᓂᐊᕈᓐᓃᕐᖓᑕ, ᐃᒃᓯᕙᐅᑕᕆᔭᕗᑦ ᐅᖃᖅᑲᐅᒻᒪᑦ ᖃᐅᔨᓴᖃᑦᑕᕐᓂᐊᕋᑦᑕ 
ᑕᐃᒃᑯᓄᖓ. 
 
ᑕᐃᒪᐃᓐᓂᐊᑐᒃᓴᐅᒐᓗᐊᖅᑯᖅ ᒥᓂᔅᑕᓗ ᐅᖃᐅᑎᒍᒪᓪᓗᒍ ᐊᕐᕌᓂ ᐃᓛᒃ ᑭᖑᓪᓕᖅᐹᒥ ᓴᖅᑭᓚᐅᓐᖏᒻᒪᑦ 
ᑕᐃᒃᑯᓄᖓ ᓂᕈᐊᖅᑐᓕᕆᓂᕐᒧᑦ ᑲᑎᒪᔨᖃᕋᓗᐊᖅᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᖅᑕᐅᓕᓵᖅᑐᓂᒃ ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᐃᒃᓯᕚᖃᑎᒋᓗᒋᑦ. ᑕᐃᒃᑯᐊ ᓇᓗᓇᐃᖅᓯᕕᒋᓗᒋᑦ ᒪᔾᔭᒪᑯᐊ 
ᐊᓯᔾᔨᕆᐊᖃᓕᖅᑐᑦ ᓱᒻᒪᓪᓗ ᐊᓯᔾᔨᕆᐊᖃᕐᒪᖔᑕ ᐄ, ᐊᖏᖅᑐᐃᓐᓇᐅᔾᔮᖏᒻᒥᔫᒐᓗᐊᑦ ᐊᓯᔾᔨᕐᓂᐅᔪᓂᒃ 
ᓇᓗᓇᐃᖅᓯᕕᒋᓗᒋᑦ ᓱᖕᒪᑦ ᐊᓯᔾᔨᕆᐊᖃᓚᐅᕐᒪᖔᑕ. 
 
ᑕᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᓚᐅᓐᖏᒻᒪᑕ ᑭᖑᓪᓕᖅᐹᒥ, ᒪᓕᒐᕐᔪᐊᕌᓗᒻᒥᒃ ᐊᐅᓪᓚᑎᑦᑎᓪᓗᑎᒃ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᓴᕈᒪᓪᓗᑎᓪᓗ ᖃᓄᖅ ᐃᓱᒪᖃᕐᒪᖔᑕ ᑕᒃᑯᐊ ᑲᑎᒪᔨᐅᔪᑦ 
ᐱᔭᕆᐊᑐᔪᑲᓪᓛᓘᒻᒪᑦ ᑕᓐᓇ ᒪᓕᒐᐅᔪᖅ, ᐱᓇᓱᐊᕈᓰᓐᓂ ᒪᕐᕈᐃᓐᓇᑯᓘᓐᓃᑦ. 
 
ᑐᑭᓯᓇᓱᐊᖅᑐᒋᓪᓗ ᑕᐃᑯᐊ ᒥᓂᔅᑕᐅᔫᑉ ᑕᐃᒃᑯᐊ ᑲᑎᒪᔨᒋᓕᖅᑕᖏᓪᓗ ᐊᖅᑯᑎᒋᔭᐅᓂᖅᓴᐅᓗᑎᒃ ᑕᐃᒫᒃ 
ᐊᑲᐅᓐᖏᓕᐅᕈᑎᖃᓐᖏᓂᖅᓴᐅᒍᓐᓇᖅᑐᑦ ᓈᒻᒪᒋᔭᒥᓂᒃ ᐊᖏᕋᓗᐊᕈᑎᒃ ᐊᖏᓐᖏᒃᑲᓗᐊᕈᑎᓪᓘᓐᓃ 
ᖃᐅᔨᒪᓂᐊᕐᒪᑕ ᑭᓱᑦ ᐊᓯᔾᔨᖅᓯᒪᖕᒪᖔᑕ ᓱᓇᓪᓗ ᐊᓯᔾᔨᖅᑕᐅᓚᐅᕐᒪᖔᑕ.  
 
ᓯᕗᒧᐊᒍᑎᒋᔭᐅᒃᑲᓐᓂᕈᓐᓇᕋᔭᖅᑐᒃᓴᐅᕗᖅ. 
 
ᐊᒻᒪᑦᑕᐅᖅ ᐅᖃᖅᑲᐅᒥᖕᒪᑦ ᑐᓴᖅᑎᑦᑎᓂᐊᕐᓂᕋᖅᑐᓂ ᖃᓄᐃᑦᑐᓂᒃ ᑕᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 
ᐊᔾᔨᒌᓐᖏᑦᑐᓂᒃ ᐃᓱᒪᖃᖃᑦᑕᕐᒪᖔᑕ ᓄᓇᕗᑦ ᑐᓐᖓᕕᒃᑯᑦ ᐃᓕᓐᓂᐊᖅᑐᓕᕆᓂᐅᑉ ᒥᑦᓵᓄᑦ ᐃᓱᒪᒋᔭᐅᓂᖏᓐᓂᒃ 
ᐊᒻᒪᓗ ᑕᐃᒃᑯᐊ ᐊᓃᒎᑎᒍᓐᓇᕋᔭᖅᑐᒃᓴᐅᕗᑦ ᐃᒫᒃ ᑕᐃᒫᒃ ᐃᓱᒪᒐᑦᑕ ᐊᕗᖓᖅᑯᔨᑎᑐᐃᓐᓇᖏᓪᓗᒍ. 
 
ᑕᒪᓐᓇ ᐊᑐᖅᐸᐅᔭᕆᐊᖃᖅᑐᖅ ᐃᓕᖅᑯᓯᐅᔭᕆᐊᖃᖅᑐᖅ ᑭᓱᓪᓗ ᐊᓂᒍᖅᑕᐅᔭᕆᐊᖃᕐᒪᖔᑕ ᖃᓄᕐᓗ 
ᐃᖏᕐᕋᓂᖃᑦᑎᐊᕈᓐᓇᕐᒪᖔᑕ ᑕᒪᑦᓱᒧᖓ ᑕᕝᕙ ᑕᒃᑯᐊ ᐅᖃᐅᓯᕐᖓᐅᑎᒃᑲ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐅᖃᐅᓯᑦᓴᑐᐃᓐᓇᕐᓄᑦ. ᒥᔅᑕ ᑯᓕ 
 
ᑰᓕ: ᖁᔭᓐᓇᒦᒃ. ᐆᒥᖓᓕ ᓂᓪᓕᐅᑎᖃᕈᒪᓗᐊᑐᐃᓐᓇᖅᑐᖓ ᒥᓂᔅᑕ ᑐᙵᓱᑦᑎᐊᕆᑦ ᑖᒃᑯᐊᓗ ᐃᑲᔪᖅᑎᑎᑦ. 
ᓯᕗᓪᓕᕐᐹᒥ ᖁᔭᓐᓇᒦᒃ ᑕᒪᐅᙵᕈᓐᓇᕋᔅᓯ ᐊᒻᒪᓗ ᑖᒃᑯᐊ ᑮᓇᐅᔭᑦ ᐊᑐᕈᒪᔪᑦ ᐱᓪᓚᕆᐊᓗᒻᒧᑦ ᐊᑐᕐᖢᑎᒃ 
$200,000,000-ᑲᓴᐅᓪᓗᑎᒃ ᐅᑭᐅᖅ ᐊᑕᐅᓯᖅ.  
 
ᐅᓇ ᓯᕗᓪᓕᕐᐹᒥ ᓂᓪᓕᐅᑎᒋᔪᒪᓪᓗᒍ ᒥᓂᔅᑕ ᖃᐅᔨᒪᖕᒪᑦ ᓯᕗᓂᒃᓴᖏᑦ ᓄᑕᕋᑦᑕ ᑕᒫᓂ ᓱᕈᓰᑦ ᐃᓕᓐᓂᐊᖅᑐᑦ 
ᑲᒪᒋᑦᑎᐊᕋᓱᐊᕆᐊᖃᕋᑦᑎᒍ ᐊᖅᑭᑦᑎᐊᕋᓱᐊᕆᐊᖃᕋᑦᑕ. ᐃᓚᖓᓂᒃ ᖃᐅᔨᒪᓪᓗᖓ ᒪᑯᐊ Challenges ᓲᕐᓗ 
ᐊᒃᓱᕈᕐᓇᖅᑐᑦ ᑎᑭᑉᐸᓪᓕᐊᔪᑦ ᓄᑕᕋᖃᖅᑐᓄᑦ ᐃᓚᖏᓐᓄᑦ. ᐱᓗᐊᖅᑐᒥ ᐃᓐᓇᐅᓂᕐᓴᓄᑦ 
ᐊᒃᓱᕈᓐᓇᖅᑐᑰᓪᓚᕆᖃᑦᑕᓕᕐᒪᑕ ᐃᓕᓐᓂᐊᕐᕖᑦ ᐃᓗᐊᓃᒃᑲᓗᐊᖅᑎᓪᓗᒋᑦ. ᓲᕐᓗ Influence-ᑕᐅᕙᓪᓕᐊᓪᓗᑎᒃ 
ᓱᕈᓰᑦ ᐃᓚᖓᓂ ᐃᓕᓐᓂᐊᕐᕕᓃᒃᑲᓐᓂᕋᔭᖅᑑᒐᓗᐊᑦ ᖃᓄᑐᐃᓐᓇᖅ Challenges-ᖃᓲᖑᓕᕐᒪᑕ 
ᐱᓪᓚᕆᐊᓗᒦᖃᑦᑕᓕᖅᑐᐃᑦ.  
 
ᑖᓐᓇ ᓂᑉᓕᐅᑎᒋᒐᓛᒍᒪᖅᑲᐅᓪᓗᒍ ᓲᕐᓗ ᐃᒫ, ᒥᓂᔅᑕᑦᑕ ᖃᐅᔨᒪᖕᒪ ᐃᓕᓴᐃᔨᕗᑦ ᐊᒃᓱᕈᓪᓚᕆᒃᖢᑎᒃ ᐃᓕᓴᐃᔨᑦ 
ᑕᒫᓃᑦᑐᑦ ᐊᒻᒪ ᐃᓚᖓᓂ ᓱᕈᓰᑦ ᐊᒃᓱᕈᕐᓇᖅᑐᑰᖅᑎᓪᓗᒋᑦ ᐱᓕᕆᔪᓪᓚᕆᐅᖃᑦᑕᕐᖢᑎᒃ. ᑖᓐᓇ ᐱᔾᔪᑎᒋᓪᓗᒍ 
ᐊᖏᔪᖅᑳᖑᔪᕝᓗ ᐊᒻᒪ Again ᐱᓗᐊᖅᑐᒥ ᑕᒪᒃᑯᐊ ᐃᓐᓇᐅᓂᕐᓴᐅᔪᑦ High School-ᒦᒐᔭᓕᖅᑐᓂ ᓄᑕᕋᖃᖅᑐᑦ 
ᐸᐃᕆᔨᑐᐃᓐᓇᓪᓚᕆᐅᓂᕐᓴᐅᖃᑦᑕᓕᕐᐸᓪᓕᐊᓕᕐᒪᑕ ᐃᓚᖓᓂ. ᑖᓐᓇ ᓇᓗᓇᐃᒐᓛᒍᒪᖅᑲᐅᓪᓗᒍ. ᐃᒻᒪᖃ ᐃᓚᖓ 
ᖃᓪᓗᓈᑎᑑᕐᓂᐊᖅᑕᕋ ᓇᐃᑦᑐᒥᒃ ᐅᖃᕈᒪᒐᒪ.  
 
(ᑐᓵᔨᒃᑯᑦ) ᑖᒃᑯᐊ ᐊᔅᓱᕈᕈᑕᐅᖃᑦᑕᖅᑐᑦ ᐅᓪᓗᒥᐅᔪᖅ ᑕᒪᒃᑯᐊ ᓱᕈᓯᒋᔭᕗᑦ ᐃᓛᒃ ᑭᓯᐊᓂ ᑲᔪᓯ 
ᐱᔭᕇᖅᑎᒐᓱᒋᐊᖃᖅᑕᕗᑦ ᑕᒫᓂ ᐃᓕᓐᓂᐊᖅᑕᖏᓐᓂ. 
 
ᑕᒪᓐᓇ ᐅᖃᐅᓯᕆᓗᐊᖅᑐᒋᑦ, ᑖᓐᓇ ᒥᓂᔅᑕᐅᔪᖅ ᐱᔭᔅᓴ ᐊᔅᓱᕉᑎᔅᓴᖃᒻᒪᕆᓐᓂᐊᕐᖓᑦ ᑕᒫᓂ ᓄᓇᕗᒻᒥ. 
ᓴᖅᑮᒐᓱᓪᓗᑕ ᓄᓇᕗᒻᒥ ᓴᓇᔭᐅᓯᒪᔪᒥ ᒪᓕᒐᐅᔪᒥᑦ ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ.  
 
ᐊᒻᒪᓗ ᑕᐃᒃᑯᐊ ᐃᓚᐅᖃᑕᐅᓚᐅᖅᑐᑦ ᑖᔅᓱᒧᖓ ᐊᔾᔨᒌᖏᑦᑐᓂᖏᓛ ᐃᓱᒪᖃᖃᑦᑕᓚᐅᖓᑕ. ᐄ, 
ᐊᐱᖅᑯᑎᔅᓴᖃᕐᓂᐊᕋᓗᐊᖅᑐᖓ ᑭᓯᐊᓂᓕ ᐅᖃᕈᓐᓇᕋᓗᐊᖅᑐᒍ ᑕᐃᒃᑯᐊᓘᓐᓃᑦ ᓄᓇᕗᒻᒥ 
ᐃᓕᓐᓂᐊᑎᑦᑎᒍᑎᔅᓴᐃᑦ ᖃᓄᕐᓕ ᐅᖃᕈᓐᓇᖅᑭᓯ ᐃᓄᒃᑎᑐᑦ ᐊᑐᖅᑕᐅᓂᖓᓂᒃ ᐅᒡᕙᓘᓐᓃᑦ ᐅᖃᐅᓯᖅ ᖃᓄᖅ 
ᐃᓱᒪᑖᓱᖑᕙᑦ ᓇᓕᐊ ᐅᖃᐅᓯᖅ ᐊᑐᕐᓗᒍ ᐃᓕᓐᓂᐊᑎᑦᑎᔾᔪᑎᑎᐊᕙᐅᓂᕐᓴᐅᒻᒪᖔᖅ. 
 
ᑕᒪᒃᑯᐊ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᒻᒪᑦ, ᑭᓯᐊᓂ ᒥᓂᔅᑕᐅᔪᖅ 
ᐅᐊᑦᑎᐊᕈᒃᑲᓐᓂ ᐊᐱᕆᔪᒪᓂᐊᖅᑕᕋ ᖃᓄᖅ ᑖᒃᑯᐊ ᓯᕗᓕᖅᑎᐅᓪᓗᑎ ᖃᓄᕐᓕ ᐃᓱᒪᒋᕙᐅᒃ? ᐱᐅᓂᕐᐹᖑᔪᒥᒃ 
ᐊᑐᕐᓂᕐᒥᑦ ᐃᓕᓐᓂᐊᑎᑦᑎᓪᓗᑎ ᐅᖃᐅᓯᕐᒥ. ᓇᓕᐊᓂ ᑕᑯᔅᓴᐅᑎᑦᑎᓂᐊᖅᑲ ᐅᖃᐅᓯᕐᒥ ᐅᕙᓘᓐᓃᑦ ᓄᓇᓕᐅᔪᑦ 
ᐃᓱᒪᕐᓱᕐᓗᑎᒃ? ᓇᓗᓇᐃᓪᓚᕆᑦᑖᓗᒋᖏᓪᓗᒍ ᐃᓕᓐᓂᐊᑎᑦᑎᔾᔪᑕᐅᖃᑦᑕᓂᐊᖅᑐ ᐅᖃᐅᓯᖅ. ᐃᓛ 
ᐱᓕᕆᔭᕆᐊᖃᕐᒥᒐᑦᑕ ᓱᓕ ᑕᒪᒃᑯᓂᖓ ᐊᔅᓱᕈᕈᑕᐅᔪᓂᒃ ᓯᓚᕐᔪᐊᒥᒃ.  
 
ᐅᑉᐱᕈᓱᒃᑲᒪ ᐱᔭᔅᓴᓕᒻᒪᕆᐊᓘᖑᓱᒃᑲᔅᓯ ᓯᕗᓂᔅᓯᓂ ᑕᒪᒃᑯᐊᓗ ᕿᒥᕐᕈᔭᕆᐊᖃᕐᒥᔭᕗᑦ ᐃᓱᒪᔅᓴᓯᐅᕈᑎᒋᑦᑎᐊᕐᓗᒋᑦ 
ᐃᓕᓴᐃᔨᐅᔪᑦ ᓴᐳᑎᔭᐅᓯᒪᑦᑎᐊᕈᓐᓇᕐᓂᓴᐅᖁᓪᓗᒋᑦ. ᐃᓛᓐᓂᒃᑯᑦ ᐃᓕᓴᐃᔨᐅᔪᑦ  

ᐊᔅᓱᕈᖅᑐᒻᒪᕆᐊᓘᖃᑦᑕᕐᖓᑕ ᐃᓕᓐᓂᐊᖅᑎᖁᑎᖏᓐᓄᑦ ᐃᒫ ᐊᑦᑕᓇᖅᑐᒃᑰᕈᔪᒻᒪᕆᑦᑐᑎᓪᓘᓐᓃᑦ. ᐃᒫᑦ 
ᐊᖏᔪᖅᑲᐅᓵᖅᑐᑦ ᑕᒪᒃᑯᓄᖓ ᐃᓕᓴᐃᔨᓄᑦ. 
 
ᑕᒪᒃᑯᐊ ᐊᑦᑕᓇᓐᖏᑦᑐᒦᑦᑕᕆᐊᒃᑯᑦᖃᕐᓂᖅ ᓴᖅᑭᑕᐅᓪᓚᕆᒋᐊᖃᓪᓚᕆᓕᖅᑐᑦ ᐃᓱᒪᖅᓲᑎᒋᔭᐅᓐᖏᓪᓗᑎᒃ 
ᑭᓯᐊᓂᓕ ᒪᓕᒋᒐᒃᑯᓘᓐᓃᑦ. 
 
ᑕᐃᒪᓕ ᑕᑯᔪᒪᔭᕋ ᒥᓂᔅᑕᐅᔪᖅ ᑐᑭᓕᐅᕆᓪᓚᕆᖁᔭᕋ ᖃᓄᖅ ᑐᑭᖃᕐᒪᖔᖅ ᐊᒃᑕᓇᖅᑐᒦᑎᑦᑕᐅᓕᒪᑎᑦᑎᓂᖅ 
ᐃᓕᓴᐃᔨᐅᔪᓂᒃ ᑕᒪᒃᑯᐊ ᐃᓕᕋᓱᐊᑎᑕᐅᖃᑦᑕᖅᑐᑦ ᐃᓕᓐᓂᐊᖃᑎᖏᓐᓄᑦ ᑕᒪᒃᑯᓄᓐᖓ ᑲᒪᔾᔪᑕᐅᕙᓐᓂᐊᖅᑐᓂᒃ.  
 
ᐊᒻᒪᓗᑦᑕᐅᖅ ᓇᓗᓇᐃᒃᑲᓐᓂᕈᒪᒻᒥᔭᕋ ᐅᑉᐱᕈᓱᑦᑎᐊᕋᒪ ᑕᒪᒃᑯᓄᖓ ᐃᓕᑦᑎᕇᓐᓂᖅᓴᐅᔪᓄᑦ 
ᐱᓕᕆᒃᑲᓐᓂᕆᐊᕈᓐᓇᕋᓗᐊᕋᑦᑕ. ᐄ, ᑭᓇᐅᔭᓂᒃ ᐃᓚᓐᖓᓐᓂ ᐃᓛᒃᑯᑎᐊᕐᔪᑦᑐᓂᒃ ᐱᑕᖃᖅᑐᒐᓗᐊᖅ. 
 
ᑭᓯᐊᓂ ᑕᐃᒃᑯᐊ ᐃᓕᑦᑎᕇᓐᓂᖅᓴᐅᔪᑦ ᐃᓕᓐᓂᐊᖅᑐᑦ ᐃᓱᒪᖓᒍᑦ ᐊᑲᕐᕆᑦᑎᐊᖏᑦᑐᑦ ᐅᕝᕙᓘᓐᓃᑦ ᑎᒥᖏᒍᑦ 
ᑕᐃᒃᑯᐊ ᐱᐅᓂᖅᐹᖑᔪᒥᒃ ᓄᓇᕗᒻᒥ ᐱᑕᖃᕆᐊᖃᕋᓗᐊᕐᒪ ᐃᒫᒃ ᐊᔾᔨᐅᔾᔪᑎᒋᔪᓐᓇᖅᑕᖓᓂᒃ 
ᐱᑕᖃᓐᖏᑐᐃᓐᓇᕆᐊᓕᐅᒐᓗᐊᖅ. 
 
ᑭᓯᐊᓂ ᓄᓇᕗᒻᒥ ᐱᑕᖃᕆᐊᖃᕐᖓᑦ, ᒥᓂᔅᑕᓗ ᐊᐱᖅᓱᕐᓂᐊᖅᑐᒍ ᑕᒪᓐᓇ ᑲᒪᒋᒋᐊᕐᓂᐊᕐᒪᖔᒍ ᐊᒻᒪᓗ 
ᓄᓇᓕᖕᓂ ᖃᓂᓐᓂᖅᓴᐅᒋᐊᕐᓗᑎᒃ ᑲᒪᒋᔭᐅᓗᑎᒃ, ᓯᐊᒻᒪᖅᓯᒪᑎᑕᐅᓐᖏᒋᐊᕐᓗᑎᒃ ᐊᔾᔨᐅᖏᑦᑐᒥᖏᓛᒃ. 
 
ᐊᔨᐅᖏᓐᓇᑦᑕ ᑕᒫᓂ ᓄᓇᕗᒻᒥ ᒥᓂᔅᑕᐅᔪᕐᓗ ᑎᓕᐅᕆᐊᒃᑲᓂᕐᓗᒍ ᑲᓐᖑᓱᖁᓇᒍ ᐋᖅᑭᓇᓱᐊᖅᑎᓪᓗᒍ ᑕᒪᒃᑯᐊ 
ᐊᑲᐅᓯᒋᐊᕈᑎᒃᓴᐅᔪᓂᒃ. ᐊᔅᓱᕈᕐᓇᐅᑎᒋᓂᐊᖅᑕᖓᓂᒃ ᐃᑲᔪᖅᑐᑎᐊᖅᑕᕋ ᑕᒃᑯᐊ ᑕᓐᓇ ᐱᓕᕆᕕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓂᓛᒃ ᐱᒻᒪᕆᐅᓂᖅᐹᖑᖃᑕᐅᒻᒪᑦ ᐊᒻᒪᓗ ᖁᓚᕐᓇᐃᕈᑎᒃᓴᓂᒃ ᓴᖅᑭᕕᒋᒋᐊᖃᕋᑦᑎᒍ 
ᕿᑐᕐᖓᕆᔭᕗᑦ. 
 
ᐊᒻᒪᓗ ᓂᕆᐅᑦᐳᖓ ᑕᐃᒃᑯᐊ ᐃᓕᓴᐃᔨᐅᔪᑦ ᑭᒡᒐᑐᖅᑕᐅᑦᑎᐊᑦᓯᐊᖅᑐᑦᓴᐅᒐᓗᐊᕐᖓᑕ 
ᐃᒡᓗᖃᑦᑎᑕᐅᑦᑎᐊᕐᓗᑎᓪᓗ ᑕᐃᒪᐃᓐᖏᑯᑦᑎᒍ ᐃᓕᓐᓂᐊᖅᑐᓕᕆᓂᖅ ᓴᓐᖏᓗᐊᔾᔮᖏᒻᒪ ᐃᓛᒃ 
ᖃᓄᐃᑦᓴᖏᒃᑯᕕᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓕ. ᐅᖃᐅᓯᒃᓴᐃᑦ ᑭᓱᑐᐃᓐᓇᕐᒧᑦ ᑐᕌᖓᔪᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐅᓪᓛᖅ, ᐅᓪᓛᕌᓗᒃ ᐃᓚᖏᑦ 8-ᒧᐊᖅᑳᖅᑎᓐᓇᒍ ᐱᒋᐊᖅᑲᐅᒻᒪᑕ ᓇᒡᓕᒋᓪᓗᒋᑦ ᖃᐅᔨᓴᐅᓪᓗ 
ᑕᐅᑐᕐᖢᒍ ᑕᐃᒪᓐᓇᐃᑦᑑᓕᕐᒪᑦ report progress-ᕈᒪᑲᓚᐅᑐᐃᓐᓇᓕᖅᑐᖓ. 
 
ᐃᑦᓯᕙᐅᑕᖅ: motion-ᒥᒃ ᐱᒋᐊᖅᑎᑦᑎᕖᑦ? ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐄ, motion-ᒥᒃ ᐱᒋᐊᖅᑎᑦᑎᔪᖓ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᖁᔨᕗᖔᖅᑕᖃᕐᒪᑦ ᓇᑎᕐᒥ ᓄᖅᑲᐸᓪᓕᐊᔪᒪᓕᕐᖢᑎᒃ 
ᑕᓐᓇᓗ ᑲᑎᒪᐅᑕᐅᔪᓐᓇᕋᓂ, ᓄᖅᑲᐸᓪᓕᐊᔪᒪᓂᖅ. ᓈᖕᒪᒃᓴᖅᑐᑦ ᐱᖁᔨᕗᖔᕈᒻᒥᒃ ᐃᓵᕆᑦᑎ. ᐱᖁᔨᕗᖔᕈᑦ 
ᑲᔪᓯᔪᖅ. ᖁᔭᓐᓇᒦᒃ ᒥᓂᔅᑕ. ᒥᔅ ᐅᒃᐱᓪᓗ, ᒫᓐᓇ ᓄᖅᑲᖅᐸᓪᓕᐊᓂᐊᓕᖅᐳᒍᑦ ᐅᖃᖅᑎᕗᑦ ᑕᒪᐅᓐᖓᓂᐊᕐᒪᑦ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᑎᕐᒥᒐᔅᓯ. ᑲᑎᒪᔾᔪᑎᒃᓴᑎᓐᓄᑦ 20. ᑐᓴᖅᑎᑎᔾᔪᑎᖏᑦ 
ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑲᑎᒪᔨᕋᓛᒃᑲ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 
ᐱᖁᔭᔅᓴᖅ 1-ᒥ ᐊᒻᒪᓗ ᐅᓂᒃᑳᕈᒪᓪᓗᑎᒃ. ᐱᖁᔨᕗᖔᕐᒥᒃ ᐊᑕᐅᓯᕐᒥᒃ ᑲᔪᓯᑎᑦᑎᖅᑲᐅᒻᒪᑕ ᐊᒻᒪ ᐅᖃᖅᑎᑦᑎᔩ, 
ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᓕᐊᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᕐᖓᑦ ᐊᖏᖅᑕᐅᖁᓪᓗᒋᑦ ᑐᓴᖅᑎᑎᔾᔪᑏ. ᖁᔭᓐᓇᒦᒃ, ᒥᔅᑕ ᑰᓕ.  
ᑰᓕ ᐊᐃᑉᐲᔪᖅ. ᖁᔭᓐᓇᒦᒃ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ ᑲᔪᓯᔪᖅ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᕗᑦ 21. (ᑐᓵᔨᒃᑯᑦ) ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑲᑎᒪᔾᔪᑎᒃᓴᖅ 5-ᒧᑲᐃᓐᓇᕈᒪᒐᓗᐊᖅᑐᖓ ᖃᓄᐃᔅᓴᖏᑉᐸᑕ ᓂᕈᐊᖅᑕᐅᖃᑎᒋᓯᒪᔭᒃᑲ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗ ᐅᑎᕈᒪᓪᓗᓂ ᑲᑎᒪᔾᔪᑎᔅᓴᕗᑦ 5, 
ᐋᒡᒑᖅᑐᖃᒻᒪᖔᑦ. ᐋᒡᒑᖅᑐᖃᖏᒻᒪᑦ. ᑲᔪᓯᒍᓐᓇᖅᑐᑎᑦ, ᓯᕗᓕᖅᑎ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᐃᖅᓱᒃᑎᑯᓗᑦᑕ ᓄᓕᐊᖓ 
Hᐊᓇ ᕿᓚᕝᕙᖅ ᑕᒪᐅᖓᖅᓯᒪᒻᒪᑦ, ᑕᑯᔭᕆᐅᑦᑎᐊᕋᒃᑯ ᑕᕝᕙᓂ ᑭᒡᒐᑐᖅᑐᒍ ᑐᓐᖓᓱᕕᔾᔪᐊᖁᔭᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎᐅᑉ ᐋᖅᑭᒃᑕᖓ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᔅᓴᑎᓐᓄᑦ, ᐊᐅᓛᑲᓐᓂᓚᐅᖏᓂᑦᑎᓐᓂ 
ᒪᓕᒐᓕᐅᖅᑏᑦ  (ᑐᓵᔨᒃᑯᑦ): ᒫᓐᓇ ᐅᖃᐅᓯᖃᕈᒪᔪᖓ ᐃᓂᖅᑎᕆᔾᔪᑕᐅᖅᑲᐅᔪᒧᑦ ᓇᑦᑎᓕᒻᒧᑦ ᐱᔪᓐᓇᐅᑎᒥᓂᒃ 
ᐊᑐᕐᓗᓂ ᐅᖃᕈᓐᓇᓂᕐᒥᒃ ᒫᑦᓯᖑᑎᓪᓗᒍ.  
 
ᐅᖃᐅᓯᕆᑎᓪᓗᓂᐅᒃ ᑖᓐᓇ ᐱᔪᓐᓇᐅᑎᓂ ᐊᑐᕐᓗᓂᐅᒃ ᐅᖃᐅᓯᖃᓚᐅᕐᒪᓐ ᑐᑭᓕᐅᖅᑐᖅᑕᐅᓂᖏᓐᓄᑦ 
ᒪᓕᒐᓕᐅᖅᕕᒻᒥ. ᑐᑭᓕᐅᕆᓂᖅ ᑖᓐᓇ ᐊᑐᖅᑕᐅᖃᑦᑕᕐᒪᓐ ᐅᖃᐅᓯᕐᓂᒃ ᑎᑎᕋᖅᓯᒪᔪᑎᒍᑦ ᑕᐃᓯᔭᕋᖓᒥ 
ᑐᑭᓕᐅᕆᓂᖅ. ᑕᐃᒃᑯᐊ ᐃᓄᒃᑎᑑᓕᕆᓂᖅ, ᑐᓵᔨᐅᓂᖅ ᑖᓐᓇ ᐊᑐᖅᑕᐅᖃᑦᑕᖅᑐᖅ ᐅᖃᐅᓯᒃᑯᑦ ᑐᓵᔨᐅᑎᓪᓗᒍᑦ.  

ᐊᔾᔨᒌᖏᒻᒪᑎᒃ ᐱᒻᒪᕆᐅᒻᒪᑦ ᑖᒃᑯᐊᓗ ᑐᑭᓕᐅᕆᔪᑦ, ᐱᔨᑦᓯᖅᑎᐅᔪᑦ ᑕᐃᒃᑯᓂᖓ ᑲᑎᒪᔾᔪᑎᕕᓂᕐᓂᒃ 
ᑎᑎᕋᖃᑦᑕᕐᒪᑕ ᒪᓕᒐᓕᐅᖅᕕᐅᑉ ᑐᓵᔨᖏᑕ ᓯᓚᑖᒎᖅᑐᓂᒃ. ᑖᒃᑯᐊᓕ ᑐᓵᔩᑦ ᑕᒫᓂ ᐃᓄᒃᑎᑑᓕᕆᖃᑦᑕᕆᓪᓗᑎᒃ 
ᑕᕝᕙᓂ ᒪᓕᒐᓕᐅᖅᕕᒻᒥ. 
 
ᕿᒥᕐᕈᓇᖅᖢᒋᑦ ᑲᑎᒪᔨᐅᖃᑎᐅᔪᑦ ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᐅᓯᕆᖅᑲᐅᔭᒥᓂᒃ ᓇᓗᓇᕈᓐᓃᕐᒪᑦ ᑕᓚᕖᓴᒃᑯᑦ 
ᑕᑯᒃᓴᐅᖃᑦᑕᓚᐅᖅᑐᑦ ᑐᑭᓕᐅᖅᑕᐅᓂᖏᓪᓗ ᑲᑎᒪᔨᓕᒫᑦ. ᑲᑎᒪᓂᖏᑕ ᑲᑎᒪᕕᔾᔪᐊᕐᑎᓪᓗᒋᑦ ᑕᕝᕙᓂ 
ᑲᑎᒪᔨᐅᖃᑕᐅᔪᑦ ᐊᔾᔨᒌᖏᑦᑐᓂᒃ ᐃᓄᒃᑎᑐᑦ ᐅᖃᓪᓚᖃᑦᑕᕐᒪᑕ ᐃᓄᐃᓐᓇᖅᑐᓐ, ᖃᓪᓗᓈᑎᑐᓪᓗ. 
 
ᑕᐃᒪᓕ ᑲᑎᒪᔨᐅᖃᑕᐅᔪᖅ ᖃᓪᓗᓈᑎᑐᑦ ᐅᖃᓪᓚᒍᓂ ᑖᒃᑯᐊ ᐃᕐᖐᕐᓇᖅ ᑐᑭᓕᐅᖅᑕᐅᖃᑦᑕᖅᑐᑦ ᐃᓄᒃᑎᑐᑦ 
ᐊᒻᒪᓗ ᐃᓄᐃᓐᓇᖅᑐᓐ. ᑕᐃᒪᓕ ᑲᑎᒪᔨᐅᖃᑕᐅᔪᖅ ᐃᓄᒃᑎᑐᑦ ᐅᖃᓪᓚᑉᐸᑦ ᐃᕐᖐᓐᓇᖅ ᑐᑭᓕᐅᖅᑕᐅᓪᓗᑎᒃ 
ᖃᓪᓗᓇᐅᔭᓕᖅᑕᐅᖃᑦᑕᕐᒪᑕ ᖃᓪᓗᓈᑎᑐᑦ ᑖᓐᓇ ᐃᓄᐃᓐᓇᖅᑑᓕᖅᑎᑕᐅᕙᓪᓕᐊᖏᓐᓇᖅᖢᓂ. ᑕᐃᒪᓕ 
ᑲᑎᒪᔨᐅᖃᑕᐅᔪᖅ ᐃᓄᐃᓐᓇᖅᑐᓐ ᐅᖃᓪᓚᓂᕈᓂ ᐅᖃᓪᓚᑎᓪᓗᒍ ᐃᕐᖐᓐᓇᖅ ᖃᓪᓗᓇᐅᔭᖅᑕᐅᕙᓪᓕᐊᖃᑦᑕᖅᑐᑦ 
ᖃᓪᓗᓇᐅᔭᖅᑕᐅᕙᓪᓕᐊᔪᓪᓗ ᐃᓄᒃᑎᑑᓕᖅᑎᑕᐅᕙᓪᓕᐊᓪᓗᑎᒃ. 
 
ᑲᑎᒪᔨᐅᖃᑕᐅᔪᑦ ᐊᒻᒪᓗ ᐳᓛᕆᐊᖅᓯᒪᔪᑦ ᑎᓴᒪᓂᑦ ᓈᓚᖃᑦᑕᕐᒪᑕ ᑕᕝᕘᓇ ᓈᓚᐅᑎᒃᑯᑦ ᑲᑎᒪᕐᔪᐊᖅᑐᓂ. ᑖᒃᑯᐊ 
ᓈᓚᐅᑎᒃᑯᑦ ᐃᓄᑦᑎᑑᖃᑦᑕᖅᑐᑦ ᐃᓄᐃᓐᓇᖅᑐᑦ ᖃᓪᓗᓈᑎᑐᑦ ᓇᑎᕐᓗ ᑐᓴᖅᓴᐅᓪᓗᓂ.  
 
ᐃᓚᖏᑦ ᐃᓘᓐᓇᖏᐅᓐᖏᑦᑑᒐᓗᐊᖅ ᑲᑎᒪᕐᔪᐊᖅᑎᓪᓗᑕ ᑐᓴᖅᓴᐅᑎᑕᐅᖃᑦᑕᕐᒪᑕ ᑕᑯᔅᓴᐅᓪᓗᑎᓪᓗ ᑕᓚᕖᓴᒃᑯᑦ. 
ᑲᑎᒪᕐᔪᐊᑎᓪᓗᑕ ᑐᓴᖅᓴᐅᑎᑕᐅᖃᑦᑕᖅᑐᑦ ᐅᖃᐅᓯᕐᒥᑦ ᐊᑕᐅᓯᕐᒥᑦ ᐊᑐᖅᖢᑎᑦ. ᓂᑭᑦᑖᕐᖢᑎᑦ ᖃᓪᓗᓇᐅᔭᖅᑐᑦ 
ᐃᓄᑦᑎᑑᖅᑐᑦ ᐃᓄᐃᓐᓇᖅᑐᑦ ᐊᒻᒪᓗ ᐅᖃᐅᓯᖅ ᓇᑎᒥᑦ ᐅᖃᖅᑕᐅᕙᓪᓕᐊᔪᖅ ᐊᑐᖅᑕᐅᓪᓗᓂ.  
 
ᓴᖅᑭᑎᑕᐃᓪᓗᒎᖅ ᐱᔪᓐᓇᐅᑎᒥᑦ ᑖᓐᓇ ᒪᓕᒐᓕᐅᖅᑎᐅᔪᖅ ᐅᖃᓚᐅᕐᒪᑦ ᓂᕈᐊᖅᑕᐅᕕᒋᓯᒪᔭᖏᒡᒎᖅ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓄᑦᑎᑐᑦ ᐅᖃᐅᓯᕐᒪᑕ ᑕᒪᒃᑮ ᐊᐃᑉᐸᖓ ᐃᓄᐃᓐᓇᖅᑑᖢᓂ ᐊᐃᑉᐸᖓ ᐃᓄᑦᑎᑑᕐᖢᓂ 
ᐅᖃᓚᐅᕐᒥᒻᒪᑦ ᓇᑦᑎᓕᐅᒻᒥᐅᑦ ᐅᖃᐅᓯᖓ ᐃᓄᑦᑎᑐᑦ ᐅᖃᐅᓯᕆᔭᐅᒻᒥᒻᒪᑦ. 
 
ᑲᑎᒪᔨᐅᖃᑕᐅᔪᖅ ᐃᓱᒫᓘᑎᒋᔭᖓ ᐅᖃᓪᓚᑎᓪᓗᒍ ᓇᑦᑎᓕᕐᒥᐅᔭᖅᑎᓪᓗᒍᒎᖅ ᑐᑭᓕᐅᖅᑕᐅᓪᓗᓂ 
ᖃᓪᓗᓇᐅᔭᖅᑕᐅᓪᓗᓂ ᖃᓪᓗᓇᐅᔭᖅᑕᐅᔪᖅᑕᐅᖅ ᕿᑭᖅᑖᓗᒻᒥᐅᑎᑐᑦ ᐃᓄᑦᑎᑑᓕᖅᑎᑕᐅᕙᓪᓕᐊᓪᓗᓂ.  
ᕿᑭᖅᑖᓗᒻᒥ ᐃᓄᑦᑎᑑᓕᖅᑕᐅᕙᓪᓕᐊᔪᖅ ᐅᖃᐅᓯᖅ ᑕᓚᕖᓴᒃᑯᑦ ᑐᓴᖅᓴᐅᓚᐅᖅᑐᖅ. ᑖᓐᓇ ᐱᔾᔪᑎᒋᓪᓗᒍ 
ᓂᕈᐊᖅᑕᐅᕕᒋᓯᒪᔭᖏᑦ ᑐᓵᓚᐅᓐᖏᑦᑐᑦ ᐅᖃᓪᓚᑎᓪᓗᒍ ᓇᑦᑎᓕᒻᒥᐅᔭᖅᑎᓪᓗᒍ.  
 
ᑲᑎᒪᔨᐅᖃᑕᐅᔪᑦ ᐅᓄᑲᓪᓚᑦᑐᓂᑦ ᐱᔪᓐᓇᐅᑎᖃᕐᒪᑕ ᐊᒻᒪ ᓴᐳᒻᒥᐅᑎᖃᕐᒪᑕ ᐱᔪᓐᓇᐅᑎᐅᓂᕋᖅᑕᐅᓪᓗᑎᑦ. 
ᑖᒃᑯᐊ ᐱᔪᓐᓇᐅᑏᑦ ᐊᒃᑐᖅᑕᐅᖏᔾᔪᑎᔅᓴᖏᓪᓗ ᑭᒡᓕᖃᐅᓪᓚᕆᒻᒪᑕ ᑭᓯᐊᓂ ᐊᑐᖅᑕᐅᔭᕆᐊᖃᓪᓚᕆᑦᑐᑦ 
ᑲᑎᒪᔨᐅᔪᓄᑦ ᓴᖅᑭᑕᕆᐊᖃᕐᑕᖏᓐᓂ ᐱᓕᕆᐊᔅᓴᖏᑦ ᐃᖅᑲᓇᐃᔮᔅᓴᖏᑦ ᒪᓕᓪᓗᒋᑦ. ᐅᑯᓂᖓ ᐱᖃᓯᐅᔾᔨᓯᒪᔪᑦ 
ᐃᓕᕋᓵᖅᑕᐅᔭᕆᐊᖃᓐᖏᒻᒪᑕ ᐊᕝᕕᐊᕈᑕᐅᔭᕆᐊᖃᓐᖏᒻᒪᑕᓗ ᐱᓕᕆᐊᔅᓴᒻᒥᓐᓂ ᒪᓕᒐᓕᐅᖅᑎᐅᓂᕐᒥᓄᑦ 
ᐱᓕᕆᐊᔅᓴᒥᓂᑦ ᐱᓕᕆᐊᖃᕐᑎᓪᓗᒍ ᐊᒻᒪ ᐱᔪᓐᓇᐅᑎᖏᑦ ᒪᓕᒐᓕᐅᕐᕕᒻᒥ ᐅᖃᓪᓚᒍᓐᓇᐅᑎᖏᑦ 
ᐊᕝᕕᐊᖅᑕᐅᔭᕆᐊᖃᓐᖏᑦᑐᑦ. ᑖᒃᑯᓂᖓ ᒪᓕᒐᓕᐅᖅᑏᑦ ᑐᓂᓯᓯᒪᓐᖏᑦᑐᑦ ᐱᔪᓐᓇᐅᑎᒥᑦ ᐅᖃᐅᓯᕆᔭᖏᑦ 
ᑕᖅᑲᒃᑯᓄᖓ ᑐᓂᐅᖅᑲᖅᑕᐅᒋᐊᑐᓐᖏᑦᑐᑦ. 
 
ᐊᒻᒪᑦᑕᐅᖅ ᒪᓕᒐᓕᐅᖅᑎᐅᔪᖅ ᐅᓐᓂᕐᓗᓴᕈᑎᖃᓚᐅᖅᑑᒐᓗᐊᖅ ᒪᓕᒐᓕᐅᕐᕕᐅᑉ ᐊᐅᓚᓂᖏᑕ ᒥᔅᓵᓄᑦ 
ᑐᑭᓕᐊᖅᑕᐅᔪᑦ ᑕᖅᑲᒃᑯᓄᖓ ᑐᓴᖅᑕᐅᑎᔭᐅᔪᓪᓗ. ᐊᑕᖅᓯᐊᕋᓂ ᑲᑎᒪᓂᐅᑉ ᐃᖏᕐᕋᓂᖓᓂ ᐱᐅᓯᖓᓂᓪᓗ 
ᒪᓕᒐᓕᐅᕐᕕᒃ ᑖᓐᓇ ᐋᖅᑭᑦᑎᐊᖅᓯᒪᔭᕆᐊᖃᕐᒪᑕ ᐱᔪᓐᓇᐅᑎᐅᓐᖏᒻᒪᑦ ᒪᓕᒃᖢᒍ ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ 
ᐃᓂᖅᑎᕆᔾᔪᑎᖃᖏᑦᑐᖅ ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᕈᓐᓇᐅᑎᒥᑦ.  

ᑕᐃᒪᐃᓕᖓᑎᓪᓗᒍ ᒪᓕᒐᓕᐅᖅᑎᓄᑦ ᐅᖃᐅᔾᔩᔪᒪᔪᖓ ᑖᒃᑯᐊ ᐃᓱᒫᓘᑎᒋᔭᖓ ᐱᓕᕆᓚᐅᕋᒃᑯ 
ᐃᓕᖅᑯᓯᐅᓂᐊᖅᑐᒥᓪᓗ ᑐᑭᓕᐅᖅᑕᐅᑎᓪᓗᒍ ᑖᓐᓇ ᒪᓕᒐᓕᐅᖅᑎ ᐅᖃᓪᓚᑦᑎᓪᓗᒍ ᓇᑦᑎᓕᒻᒥᐅᔭᖅᑎᓪᓗᒍ 
ᐅᖃᐅᓯᕆᔭᖏᑦ ᖃᓪᓗᓇᐅᔭᖅᑕᐅᓗᑎᑦ ᐃᓄᐃᓐᓇᖅᑐᑦ ᑐᓵᔨᓄᑦ ᐱᔭᐅᖃᑦᑕᕐᓂᐊᓕᖅᑐᑦ ᐃᓄᑦᑎᑐᑦ ᑐᓵᔩ 
ᓂᓪᓕᖏᓪᓗᑎᑦ ᑐᑭᓕᐅᕆᓐᖏᓪᓗᑎ. ᑕᐃᒪᐃᓕᖓᑎᓪᓗᒍ ᒪᓕᒐᓕᐅᕐᕕᒻᒥ ᐅᖃᓪᓚᑦᑕᖓ ᑐᓵᔭᐅᔪᓐᓇᕐᒪᑦ 
ᐅᕝᕙᓘᓐᓃᑦ ᖃᓪᓗᓈᑎᑑᖓᑎᓪᓗᒍ. ᑕᐃᒪᓕ ᑲᑎᒪᕐᔪᐊᓂᖅ ᑐᓴᖅᓴᐅᑎᑕᐅᑉᐸᑦ ᑕᖅᑲᒃᑯᓄᖓ ᐅᖃᐅᓯᕆᔭᐅᔪᑦ 
ᑐᓵᔭᐅᓂᐊᖅᑐᑦ ᖃᓪᓗᓇᐅᔭᕐᓗᑎᑦ ᐅᖃᓪᓚᑎᓪᓗᒍ ᐅᕝᕙᓘᓐᓃᑦ ᓇᓕᐊᓐᓂ ᐅᖃᐅᓯᕐᒥᑦ ᑐᓴᖅᓴᐅᑎᑦᑎᒻᒪᖔᑕ 
ᒪᓕᓪᓗᒋᑦ. 
 
ᑕᐃᒪᓕ, ᒪᓕᓪᓗᒍ ᑖᒃᑯᐊ ᐊᑲᕆᔭᐅᓚᐅᓐᖏᑦᑐᖅ ᒪᓕᒐᖅ ᑕᒪᓐᓇ ᒪᓕᑦᑕᐅᓚᐅᓐᖏᒻᒪᑦ ᐱᐅᓯᐅᔪᓄᑦ. ᑖᓐᓇ 
ᐃᓛᒃᑰᖓᓚᐅᖅᑐᖅ ᑕᒻᒪᕐᓂᕆᔭᐅᓚᐅᖅᑐᖅ ᐊᒻᒪ ᐃᓱᒪᒋᔭᒃᑯᑦ ᑖᓐᓇ ᐱᓕᕆᔭᐅᒋᐊᑐᒃᑲᓐᓂᕈᓐᓃᖅᑐᖅ. 
 

ᐅᖃᖅᑎᐅᑉ ᐋᖅᑭᒃᑕᖓ 
 
ᓱᓖᓛ, ᐊᒻᒪ ᐅᖃᐅᓯᖃᕐᓂᐊᕐᒥᔪᖓ ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᒧᑦ ᐃᓂᖅᑎᕆᔾᔪᑎᒋᓚᐅᖅᑕᖓᓄᑦ ᒪᑦᓯ 
23, 2007.  
 
ᑕᐃᒃᑯᐊ ᐃᓱᒫᓘᑎᒋᓚᐅᖅᑕᖏᑦ ᑲᑎᒪᔨᓕᒫᑦ ᑲᑎᒪᑎᓪᓗᒋᑦ ᖃᓄᖅ ᓴᖅᑭᑕᐅᓚᐅᕐᒪᖔ ᑲᑎᒪᔾᔪᑎᒋᔭᐅᓚᐅᖅᑐᑦ. 
ᑖᒃᑯᐊ ᖃᐃᑕᐅᓚᐅᖅᑐᑦ ᒪᓕᒐᓕᐅᖅᑎᒧᑦ ᒪᓕᒐᓕᐅᕐᕕᒻᒥ ᖃᐅᔨᒃᑲᐃᑎᓪᓗᒋᑦ ᐱᖁᔨᕗᖔᕐᒥᑦ ᐋᒃᑳᖅᑕᐅᖁᓪᓗᒋᑦ 
ᐊᑐᓕᖁᔭᓕᐊᕆᔭᐅᔪᑦ ᓂᕈᐊᕐᕖᑦ ᑭᓪᓕᖏᑦᑕ ᑲᒥᓴᓐᖏᑦ ᐊᒻᒪᓗ ᐱᔪᒪᓚᐅᖅᑕᖓ ᓴᖅᑭᑕᐅᓚᐅᖅᖢᓂᑦ 
ᑕᖅᑲᐅᖓ. ᐅᖃᓚᐅᕐᒥᔪᖅ ᑕᒪᒃᑯᐊ ᑐᓴᐅᒪᔾᔪᑏᑦ ᑭᓯᐊᓂ ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ 
ᑐᓴᖅᑕᐅᔪᒥᓇᓚᐅᖅᖢᑎᑦ. 
 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᓴᖅᑭᑎᓚᐅᖅᑐᑦ ᑖᓐᓇᒎᖅ ᓯᖁᒥᑕᐅᒻᒪᑦ ᒪᓕᒐᓕᐅᖅᑎᓕᒫᑦ ᑲᑎᒪᓂᖏᓐᓂ 
ᐅᖃᐅᓯᕆᔭᐅᔪᖅ ᑲᓐᖑᓲᑎᒋᔭᐅᔭᕆᐊᖃᕐᓂᖏᑦ ᐊᒻᒪᓗ ᑕᐃᒪᐃᓐᓂᖓᓄᑦ ᒪᓕᒐᓕᐅᕐᕕᑎᒍᑦ ᐱᔪᓐᓇᐅᑖ 
ᓯᖁᒥᑕᐅᓚᐅᕐᒫᑦ.  
 
ᓇᓗᓇᐃᖅᓯᓗᐊᓐᖑᐊᓚᐅᖅᑐᖅ ᒪᓕᒐᓕᐅᖅᑎᐅᓪᓗᓂ ᐱᔪᓐᓇᐅᑎᑦᑖ ᐃᓱᒪᖅᓱᖅᑐᓂ ᑭᓱᑐᐃᓐᓇᕐᓄᑦ 
ᓂᓪᓕᐅᑎᒋᔪᓐᓇᖅᑕᖏᑦᑕ ᐱᔪᓐᓇᐅᑖ ᓯᖁᒥᑕᐅᓚᐅᕐᓂᖏᓐᓂᑦ. ᐊᒻᒪᓗ ᑕᒪᓐᓇ ᐱᕙᓪᓕᐊᑎᓪᓗᒍ 
ᐳᐃᒍᔾᔭᐃᖅᓯᒪᔭᕆᐊᖃᖅᑐᒍᑦ ᑕᒪᓐᓇ ᐱᔾᔪᑎᔅᓴᖃᑦᑎᐊᖅᑐᓂ ᑕᐃᒪᐃᓕᔪᔅᓴᐅᓚᐅᖅᑐᖅ.  
 
ᒪᓕᒐᓕᐅᖅᑎᐅᑉ ᐱᔪᓐᓇᐅᑖ ᐃᓱᒪᖅᓲᑎᖃᕐᓗᓂ ᐅᖃᓪᓚᒍᓐᓇᕐᓂᖓ ᐋᖅᑭᑦᑎᐊᖅᓯᒪᔪᖅ ᐊᒻᒪᓗ 
ᓴᐳᒻᒥᐅᓯᖅᑕᐅᓯᒪᓪᓗᓂ ᑖᓐᓇ ᒪᓕᒐᓕᐅᖅᑎ ᑕᖅᑲᐅᖓ ᐊᒻᒪᓗ ᒪᓕᒐᖅᑎᒍᑦ ᐸᓯᔭᔅᓴᓐᖑᕈᓐᓇᓐᖏᑎᑕᐅᓪᓗᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᖅᑎᓪᓗᒍ.  
 
ᑭᓯᐊᓂ ᑕᒪᓐᓇ ᓴᐳᒻᒥᐅᓯᖅᑕᐅᓯᒪᓂᖓ ᒪᓕᒐᓕᐅᕐᕕᐅᑉ ᓯᓚᑖᓄᑦ ᑕᐃᒪᐃᑦᑐᓐᓇᓐᖏᑦᑐᖅ. ᑭᓇᑐᐃᓐᓇᖅ 
ᒪᓕᒐᓕᐅᖅᑎᐅᖃᑖ, ᐃᓄᓪᓘᓐᓃᑦ ᑭᓇᑐᐃᓐᓇᖅ ᐱᐅᒃᓴᓐᖏᑦᑐᓐᓇᖅᑐᖅ, ᑭᐅᔪᓐᓇᖅᖢᓂᓗ 
ᐅᖃᐅᓯᕆᔭᐅᓚᐅᖅᑐᓂᒃ.  
 
ᑕᐃᒪᐃᖃᑦᑕᖅᓯᒪᔪᑦ ᒪᓕᒐᓕᐅᕐᕕᕐᔪᐊᕐᒥ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑲᓐᖑᓇᖅᑑᑎᒋᔭᐅᑎᓪᓗᒍ. ᑕᐃᒪᓐᓇ 
ᐱᐅᓯᖃᖅᑐᑐᖃᐅᓯᒪᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᕆᔭᐅᓐᖏᓪᓗᑎᒃ ᑕᖅᑲᐅᖓ ᑭᓯᐊᓂ ᒪᓕᒐᓕᐅᕐᕕᒻᒧᑦ 
ᓴᖅᑭᑕᐅᑉᐸᑕ. ᐊᒻᒪᓗ ᑕᒪᓐᓇ ᐱᐅᓯᕆᔭᐅᔪᖅ ᒪᓕᑦᑐᒍ ᑮᓇᐅᔭᑦ ᐊᐅᓚᑎᔾᔪᑎᑦᑎᓐᓂᑦ ᑕᖅᑳᓂ 
ᐃᓗᐃᑦᑑᑦᑎᐊᕆᐊᖃᖅᑎᑕᐅᓂᖏᓐᓂᑦ ᐱᔾᔪᑎᖃᕐᒥᔪᖅ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐱᐅᓯᑐᖃᖅ ᑖᓐᓇᐅᒐᓗᐊᖅᑎᓪᓗᒍ ᐱᔪᓐᓇᐅᒻᒧᑦ ᐱᓯᒪᓐᖏᑦᑐᖅ. ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᒪᓕᒐᓕᐅᕐᕕᒻᒥ ᐅᖃᖅᑐᑦ ᑕᐃᒪᓐᖓᓕᒫᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᑲᓐᖑᓲᑎᖃᕆᐊᖃᕐᓂᖅ 
ᐱᔪᓐᓇᐅᒻᒥᑦ ᐊᑦᑐᐃᓯᒪᓐᖏᒻᒪᑦ.  

ᐊᒻᒪᓗ ᑕᐃᒪᐃᓐᓂᖓᓄᑦ ᑕᒪᒃᑯᐊ ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᓚᐅᖅᑕᖏᑦ ᓱᓕᔫᒐᓗᐊ 
ᑭᓯᐊᓂ ᑕᐃᒪᐃᑦᑑᑎᓪᓗᒍ ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᐅᓯᖓ ᓯᖁᒥᑕᐅᓐᖏᑦᑐᖅ.  
 
ᑎᑎᕋᖅᑏ. ᓈᓴᐅᑎᓕᒃ 22-ᒧᑦ ᐅᑎᕐᓂᐊᓕᖅᐳᒍᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᒃᑲᓂᕐᓗᑕ ᖃᐅᑉᐸ 8:30-ᒥ ᑲᑎᒪᔩᑦ ᐊᐅᓚᔨᖏᓐᓄᑦ 
ᓵᑎᖅᑕᐅᓂᐊᕐᓂᖏᓪᓗ ᑲᑎᒪᓂᐊᖅᑐᒍᑦ ᑐᒃᑐᒥ.  
 
 
ᑲᑎᒪᔾᔪᑎᒃᓴᐃᑦ ᒫᑦᓯ 27ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑎᑎᕋᖅᑎ. (ᑐᓵᔨᑎᒍᑦ) ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐊᐃᑉᐱᕐᒥ, ᒫᑦᓯ 27, 10ᒥ 
ᐅᓪᓛᒃᑯᑦ ᐱᒋᐊᕐᓗᑕ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 20:08ᒥ ᐅᓐᓄᒃᑯᑦ



 

 

 


